
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 29 
 

ᐅᓪᓗᑐᐃᓐᓇᖅ, ᒫᑦᓯ 13, 2006 
 

ᖁᑉᐱᕐᓂᓖᑦ 1692ᒥᒃ 1781ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ  

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᑲᒪᒋᔭᖃᓐᖏᑦᑐᖅ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᒫᑦᓯ 13, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐊᖓᔪᖅᑳ ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᑐᒃᓯᐊᕈᓐᓇᕐᒪᖔᖅ ᐊᐱᕆᓂᐊᖅᑕᕋ ᐃᕝᔭᕈᑕᐃᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐃᖅᑲᓇᐃᔭᖅᑏᓪᓗ. ᑲᑎᒪᔾᔪᑎᒃᓴᑎᓐᓄᑦ 
ᓈᓴᐅᑎᖓ 2, ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 085 - 2(3): ᒥᓂᔅᑕ ᒪᓕᒐᓕᐅᕐᕕᒻᒧᑦ ᐅᐸᒃᓯᒪᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓚᕖᓂᐊ ᐳᕋᐅᓐ ᐅᕙᓃᔾᔮᖏᒻᒪᑦ, 5-ᒥᖃᐃ 
ᐅᕗᓐᖓᓂᐊᖅᑑᒐᓗᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 086 - 2(3): ᕿᒥᕐᕈᓂᖅ ᐆᒪᔪᕐᓂᐊᖅᑎᓄᑦ ᐃᑲᔫᑎᒥᒃ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᐅᖃᖅᑎ, ᑕᒪᓐᓇ ᐆᒪᔪᕋᓱᐊᕐᓂᖅ 
ᐱᒻᒪᕆᐅᒻᒪᓐ ᐃᓅᓯᒃᑎᓐᓄᑦ ᐊᑦᑐᐊᒻᒪᑦ.  
 
ᓄᓇᕗᒻᒥ ᑖᒃᑯᐊ ᑐᓐᖓᕕᓪᓗᑕᐅᒻᒪᑕ ᑕᒪᒃᑯᐊ ᐆᒪᔪᓐᓂᐊᖃᑦᑕᖅᑐᑦ, ᐆᒪᔪᐃᓪᓗ ᐃᓗᖅᑯᓯᑦᑎᓄᓪᓗ ᐊᒃᑐᐊᓪᓗᓂ. 
ᑕᒪᒃᑯᐊᓗ ᐃᓚᒋᔭᐅᕙᑦᑐᑎᒃ ᑮᓇᐅᔭᓕᐅᕋᓱᐊᕐᓂᕐᒧᑦ. 
 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᑐᓂᒃ ᐊᐅᓚᑦᔪᑎᒃᓴᐅᔪᓂᒃ ᐃᑲᔪᖃᑦᑕᕐᖓᑕ $4 ᒥᓕᐊᓐ 
ᑖᓚᔅᓂᒃ ᐊᕐᕌᒍᑕᒫᓐ ᐃᑲᔪᖅᐸᑦᑐᓐ.  

ᑖᒃᑯᐊᓕ ᑲᔪᓰᓐᓇᕋᓗᐊᖅᑎᓪᓗᒋᑦ ᐊᖑᓇᓱᒃᑎᐅᔪᓄᑦ ᐃᑲᔪᕈᑕᐅᓪᓗᑎ. ᑕᐃᒪᓕ ᐃᓱᒪᓕᓚᐅᕋᑦᑕ ᐊᑲᐅᓂᖅᓴᒃᑯᑦ 
ᐱᓕᕆᔪᓐᓇᖅᑐᒋᓪᓗᑕ ᐊᒻᒪᓗ ᐱᐅᓯᕚᓕᕈᑎᒃᓴᐅᔪᑦ ᐱᑕᖃᕋᔭᕐᒪᑕ. 
 
ᑕᐃᒪᓕ ᒫᓐᓇ ᕿᒥᕐᕈᓇᓕᓚᐅᕋᑦᑕ ᐱᓕᕆᐊᖑᔪᓂᒃ ᖃᐅᔨᓇᓱᒃᑐᑕ ᑕᒪᑦᓱᒥᖓ. ᑕᐃᒪᓕ ᖁᕕᐊᓱᒃᐳᖓ 
ᒪᓕᒐᓕᐅᖅᑎᓂᒃ ᑐᓴᖅᑎᑦᑎᒋᐊᒃᓴᖅ ᐅᓂᒃᑳᖑᔪᑦ ᑭᖑᓪᓕᖅᐹᖅ ᑲᑎᒪᖃᑎᖃᖃᑦᑕᓂᕐᒧᑦ ᑕᒪᒃᑯᐊ 
ᕿᒥᕐᕈᔭᐅᓂᖏᑦ ᐊᖑᓇᓱᒃᐸᑦᑐᓄᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯ ᐱᔭᕇᖅᑕᐅᓯᒪᓕᓐᖓᓐ.  
 
ᐅᖃᓚᐅᖅᓯᒪᒐᒪ ᑖᒃᑯᐊ ᒪᓕᒐᓕᐅᖅᑎᐅᔪᑦ ᕿᒥᕐᕈᔪᓐᓇᖅᓯᓂᐊᖅᑐᑦ ᑖᒃᓱᒥᖓ ᐊᒻᒪᓗ ᐱᓕᕆᖃᑎᖃᓪᓗᑎᒃ 
ᐊᕙᑎᓕᕆᔨᒃᑯᓐᓂᑦ ᐊᑲᐅᓯᕚᓪᓕᖁᓪᓗᒋᑦ. 
 
ᑖᒃᑯᐊ ᓴᖅᑭᔮᖅᑎᑦᑎᔪᑦ ᐊᑲᐅᓂᖏᓐᓂᒃ ᐊᒻᒪᓗ ᓴᓐᖐᓐᓂᖏᓐᓂᒃ ᐊᒻᒪᓗ ᐆᒪᔪᓐᓂᐊᖅᑎᐅᔪᑦ ᐋᖅᑮᓯᓯᒪᓪᓗᑎᒃ 
ᐱᕙᓪᓕᐊᑎᑦᑎᓂᕐᒧᓐ ᐊᖑᓇᒃᑎᐅᔪᓄᑦ ᑲᑐᔾᔨᖃᑎᒌᖑᔪᓂᒃ.  
 
ᑖᒃᑯᐊ ᐱᓕᕆᐊᓄᓐ ᐃᓕᓴᕆᔭᐅᓯᒪᔪᓐ ᐃᑲᔪᕈᑎᒻᒪᕆᐅᕙᒻᒪᑕ ᓄᓇᕗᒻᒥᐅᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐃᓕᓴᖅᓯᓯᒪᒋᓪᓗᑎᒃ ᖃᐅᔨᒪᓂᖏᓐᓄᑦ, ᐊᖏᖅᓯᒪᓂᖏᓐᓄᑦ ᖁᔭᓐᓇᒦᖅᐸᒃᑲ ᐊᕙᑎᒥᐅᑕᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐊᖑᓇᓱᒃᑎᐅᕙᑦᑐᓂᒃ.  
 
ᐅᓂᒃᑳᖑᔪᒥ ᐅᖃᖅᓯᒪᒋᕗᖅ ᓄᓇᕗᒻᒥᐅᓐ ᐃᑲᔪᖅᑕᐅᑲᓐᓂᕆᐊᖃᕐᖓᑕ ᐊᑭᑐᔪᓄᑦ ᓂᐅᕕᕐᓂᕐᒧᓐ ᐊᒻᒪᓗ 
ᐃᖏᕐᕋᔾᔪᑎᒋᕙᑦᑕᖏᓐᓄᑦ ᐊᑭᑦᑐᐸᓪᓕᐊᑐᐃᓐᓇᖅᑐᑎᒃ, ᐃᓕᓐᓂᐊᖏᓗᐊᖃᑦᑕᕐᖓᑕ ᑕᒪᒃᑯᓄᖓ 
ᓇᓗᓇᐃᖅᑕᐅᓯᒪᒻᒥᔪᖅ. 
 
ᐱᓗᐊᖅᑐᒥᒃ ᐅᕕᒃᑲᐅᔪᑦ ᐃᓕᓐᓂᐊᕆᐊᖃᖅᑐᑦ ᓄᓇᒥ ᐊᐅᓚᖅᓯᒪᓂᕐᒧᓐ. ᑕᒪᒃᑯᓇᓐᖓᓗ ᐊᖑᓇᓱᒃᑎᐅᔪᓂᒃ 
ᐊᒻᒪᓗ ᖃᒧᑕᐅᔭᖏᓐᓂᒃ ᓴᓇᓂᕐᒧᓐ. ᑖᒃᑯᐊᑕᐅᖅ ᐃᓗᓕᖃᕐᒥᔪᖅ ᐊᕙᑎᓕᕆᔨᒃᑯᑦ ᐊᑕᐅᓯᕐᒥᒃ ᐊᖁᑎᖃᕐᓗᑎᒃ 
ᑕᒪᒃᑯᓄᖓ ᐃᑲᔪᕈᑕᐅᓂᐊᖅᑐᓂᒃ ᐊᖑᓇᓱᒃᑎᐅᔪᓄᑦ.  
 
ᐅᒃᐱᕈᓱᒃᐳᖓᓗ ᑐᓴᖅᑎᑦᑎᓪᓗᖓ ᑖᔅᓱᒥᖓ ᐊᖏᖅᓯᒪᑦᑎᐊᕋᒪ ᐱᐅᓯᕚᓪᓕᖁᓪᓗᒋᑦ ᓄᓇᕘᒥ 
ᐃᑲᔪᖅᑕᐅᕚᓪᓕᖁᓪᓗᒋᑦ. ᑖᒃᑯᐊᓕ ᐊᕙᑎᓕᕆᔨᒃᑯᑦ ᐱᐅᓯᕚᓪᓕᖅᑎᑦᑎᓂᐊᖅᑐᑦ ᑕᒪᒃᑯᓂᖓ ᐊᑐᐊᒐᕐᓂᑦ 
ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᐊᓯᖏᓐᓂᒃ ᑎᒍᒥᐊᖅᑎᐅᔪᓂᒃ. ᓯᕕᑭᑦᑐᑯᓗᐃᑦ ᐊᕙᑎᒥᐅᑕᓕᕆᔨᒃᑯᑦ 
ᐊᖅᑮᓂᐊᖅᑐᑦ ᐊᑐᓕᖅᑎᑦᑎᓗᑎᒃᓗ ᓄᓇᓕᖕᓂᑦ ᑐᑭᓯᒋᐊᕈᑎᒃᓴᐅᔪᓂᒃ ᐸᕐᓇᒍᑕᐅᔪᓂᒃᓗ.  
 
ᐱᓕᕆᖃᑎᒋᖃᑦᑕᕐᓂᐊᖅᑕᕗᑦ ᓄᓇᕗᑦ ᑐᓐᖓᕕᒃᑯᑦ ᐊᑐᓕᖅᑎᑦᑎᓗᑕ ᐊᑐᓕᖁᔭᐅᓚᐅᖅᑐᓂᒃ ᓈᒻᒪᒃᑐᓂᒃ ᐊᒻᒪᓗ 
ᑮᓇᐅᔭᑎᒍᑦ ᐊᔪᕐᓇᓗᐊᖏᑦᑐᓂᒃ. ᑕᐃᒪᐃᓕᐅᖅᑎᓪᓗᑕ ᒪᓕᒐᓕᐅᖅᑏᑦ ᑐᓴᐅᒪᑎᑕᐅᖃᑦᑕᓂᐊᖅᑐᑦ 
ᐊᑐᓕᖁᔭᒥᓂᒃᓗ ᑐᓂᓯᒍᓐᓇᕐᓗᑎᒃ ᑖᒃᑯᐊ ᓄᑖᖑᔪᑦ ᐱᓕᕆᐊᖑᔪᑦ ᐊᖅᑯᑎᐅᔪᓪᓗ ᐊᑐᓕᕋᔭᖅᑐᑦ ᐅᑭᐊᒃᓴᖓᓂ 
2006.  
 
ᐅᒃᐱᕈᓱᑦᑎᐊᕋᒪ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᕈᖅᑎᑕᐅᔭᕆᐊᖃᖅᑐᑦ ᑕᖅᑲᒃᑯᓄᖓ ᒫᓐᓇᑦᑕᐅᑎᒋ 
ᓈᒻᒪᓕᖅᑲᓪᓗ. ᓴᖅᑮᓂᐊᕐᒥᔪᖓ ᖃᓪᓗᓈᑎᑐᑦ ᐅᓂᒃᑳᒥᒃ ᑕᐃᒃᑯᐊ ᐃᓄᒃᑎᑑᖓᔪᑦ ᓴᖅᑭᔮᑐᐃᓐᓇᐅᒻᒥᔪᑦ 
ᐊᑐᐃᓐᓇᐅᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 087 - 2(3): ᐋᖅᑮᓯᒪᔪᑎᒍᑦ ᐱᒋᐊᖅᑎᑕᓂᑦ ᐱᓇᓱᐊᒐᕐᒧᑦ ᑐᓴᒐᒃᓴᖅ (ᐊᑭᓱᒃ) 
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᒍᒪᔪᖓ ᒪᓕᒐᓕᐅᖅᑎᓂᒃ ᑖᒃᑯᐊ 
ᑭᐅᔭᐅᓂᕆᓚᐅᖅᑕᑦᑎᓐᓂᑦ ᓄᓇᓕᖕᓂᑦ ᐱᓕᕆᕕᐅᔪᓂᒃ ᑲᑐᔾᔨᖃᑎᒌᓂᒃ ᑖᔅᓱᒧᖓ ᐸᕐᓇᓂᕐᒧᑦ 
ᐱᒋᐊᖅᑎᑦᑎᕙᓪᓕᐊᓂᕐᒧᑦ.  
 
ᑖᓐᓇ ᓯᕗᓪᓕᖅᐹᖑᓚᐅᕐᒪᑦ ᑐᕌᕋᓱᐊᖅᑐᑦ ᐱᓕᕆᕕᐅᔪᓂᑦ ᑲᑐᔾᔨᖃᑎᒌᓂᒃ ᐃᓄᖕᓂᒃᓗ 
ᐃᖅᑲᓇᐃᔭᖅᑖᖅᑎᑦᑎᕙᓪᓕᐊᓇᓱᐊᕐᓗᑎᒃ ᑕᒪᒃᑯᓄᖓ ᐱᕈᐸᓪᓕᐊᓂᖏᓐᓄᑦ ᐱᓕᕆᕕᐅᔪᑦ ᐸᕐᓇᓂᕐᒧᑦ .  
 
ᐅᖃᖅᑏ, 4 ᒥᓕᐊᑲᓴᐅᔪᑦ ᓴᓂᕐᕙᒃᑕᐅᓯᒪᓕᖅᑐᑦ 70ᐅᔪᓄᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᓂᕐᒧᑦ ᐃᒪᐃᑦᑐᑦ: 
ᐱᓕᕆᐊᓄᑦ ᐃᑲᔪᕐᓂᕐᒧᑦ, ᐅᔭᕋᖕᓂᐅᕐᓂᕐᒧᑦ, ᐃᖃᓗᓕᕆᓂᕐᒧᑦ, ᐳᓚᕋᖅᑐᓕᕆᓂᕐᒧᑦ, ᒥᖅᓱᒐᓕᕆᓂᕐᒧᑦ ᐊᒻᒪᓗ 
ᐊᕕᒃᑐᖅᓯᒪᔪᓂᑦ ᑕᑯᒃᓴᐅᑎᑦᑎᓂᕐᒧᑦ ᐃᖅᑲᓇᐃᔮᖑᔪᓄᑦ ᐊᒻᒪᓗ ᑲᑎᒪᕕᒃᔪᐊᕐᓂᐅᔪᓂᒃ ᑐᔪᕐᒥᕖᑦ ᐊᖏᒡᓕᒋᐊᖅ... 
ᑕᐅᓄᖓ ᐊᑐᕆᐊᑦ ᓯᓛᑖᒍᑦ ᐊᒻᒪᓗ ᑕᑯᒃᓴᐅᑎᑦᑎᕕᐅᔪᑦ ᓴᓇᓐᖑᐊᖅᑎᓄᑦ.  
 
ᑖᒃᑯᐊ ᐃᓚᐃᓐᓇᑯᓗᒋᑦ ᐅᒃᑑᑕᐅᔪᑦ ᐱᒋᐊᕈᑕᐅᕙᓪᓕᐊᒍᓐᓇᖅᑐᑦ ᐱᕙᓪᓕᐊᔪᓕᕆᓂᕐᒧᑦ.  
 
ᐅᖃᖅᑏ, ᐅᓪᓗᒥᒃᑲᓐᓂᖅ ᓴᖅᑮᓂᐊᖅᑐᖓ ᐊᑐᓂᒃ ᐱᓕᕆᐊᖑᔪᓂᑦ ᓇᒦᒃᑲᔭᕐᒪᖔᑕ ᑮᓇᐅᔭᓪᓗ ᖃᓄᑎᒋ 
ᐊᑐᕐᒪᖔᑕ. ᑖᒃᑯᓄᖓ ᑐᒃᓯᕋᕐᕕᐅᔪᐃᓐᓇᐅᓚᐅᖏᓐᓇᑦᑕ ᓄᓇᓕᓕᒫᓂᒃ. 
 
ᑭᓯᐊᓂᓕ ᑲᔪᓯᒍᒪᔭᕗᑦ ᑕᒪᓐᓇ 2006-07ᒥ ᓂᕆᐅᒃᐳᖓᓗ ᑕᖅᑲᒃᑯᐊ ᖃᐅᔨᒪᕙᓪᓕᐊᓂᐊᕐᖓᑕ ᑖᔅᓱᒥᖓ 
ᐱᓕᕆᐊᒥᒃ. ᑐᒃᓯᕋᖅᑐᖃᒃᑲᓐᓂᕋᔭᖅᑐᒃᓴᐅᕗᖅ ᓄᓇᓕᓕᒫᓂᒃ ᓄᓇᕗᒻᒥ ᑖᓐᓇ. 
 
ᑕᒪᓐᓇ ᐊᖏᒡᓕᒋᐊᕆᐊᖃᓕᕐᒪᑦ ᓄᓇᕘᒻᒥ ᑮᓇᐅᔭᓕᐅᕋᓱᐊᕐᓂᖅ ᐊᒻᒪᓗ ᑕᒪᓐᓇ ᑲᒪᒋᔭᐅᓂᐊᖅᑐᓂᒃ 
ᐱᓕᕆᐊᑎᒍᑦ ᑕᐃᒪᐃᑦᑐᒃᑯᑦ ᐊᔾᔨᒌᖏᑦᑎᕙᓪᓕᐊᓗᒋᑦ ᑕᒪᒃᑯᐊ ᑕᒪᒃᑯᓄᖓ ᑲᒪᓪᓗᐊᑕᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 214 - 2(3): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᑦ ᐊᓛᔅᑲᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᑕᐃᒪ ᐅᐱᒋᔪᒪᕙᕋ ᐸᑎᖅ ᓇᑦᑎᖅ ᓂᕈᐊᖅᑕᐅᓚᐅᕐᒪᑦ 
ᑖᒃᑯᓄᖓ ᒥᓂᔅᑕᕈᖃᑕᐅᓚᐅᕐᒪᑦ ᐊᒻᒪᓗ ᑖᓐᓇ ᐅᐱᒋᔪᒪᔭᕋ ᑖᔅᓱᒧᖓ.  

(ᑐᓵᔨᑎᒍᑦ) ᐅᓪᓗᒥ ᓂᑯᕕᑉᐳᖓ ᖃᐅᔨᓂᕆᓚᐅᖅᑕᓐᓂᑦ ᐅᑭᐅᖅᑕᖅᑐᒥ ᐱᓐᖑᐊᕕᒃᔪᐊᖅᑎᓪᓗᒋᑦ ᐊᓛᔅᑲᒥ. 
ᒪᓕᒐᓕᐅᖅᑏᑦ ᖃᐅᔨᒪᖕᒪᑕ ᐃᓚᒋᔭᐅᓚᐅᕋᒪ ᓄᓇᕘᒥ ᑎᓕᔭᐅᓪᓗᖓ.  
 
ᐅᖃᖅᑏ, ᐊᒃᓱᐊᓗᒃ ᐱᔭᒃᓴᖃᓚᐅᖅᑐᒍᑦ ᖁᕕᐊᓇᖅᑐᐊᓘᓪᓗᓂᓗ ᐱᓇᓱᐊᕈᓯᖅ. ᑕᒪᒃᑯᐊᓗ ᐊᒥᓱᑦ 
ᐅᐸᖃᑦᑕᓚᐅᖅᑕᒃᑲ ᐃᑲᔪᖅᑐᖅᑐᒋᓪᓗ ᐱᓐᖑᐊᖅᑎᖁᑎᒋᔭᕗᑦ. ᐊᒻᒪᓗᑦᑕᐅᖅ ᖁᕕᐊᓱᑦᑎᐊᓚᐅᕐᒥᔪᖓ 
ᑕᒪᒃᑯᓄᖓ ᐅᔭᒥᒃᓯᖃᑦᑕᖅᑎᓪᓗᒋᑦ ᓯᕗᓪᓕᖅᐹᕆᓚᐅᓐᖏᑕᕋᓗᐊᕋ ᐊᓛᔅᑲᒥ. ᑭᓯᐊᓂ ᑕᕝᕗᖓ ᓯᕗᓪᓕᖅᐹᖑᓂ 
ᑭᓇ ᐱᓇᓐᓯᓚᒥ. ᐅᖃᑏ, ᑕᐃᒪᓕ ᑕᐃᒃᑯᐊ ᑐᓐᖓᓱᒃᑎᑕᐅᒍᑦᑎᐊᓚᐅᕋᑦᑕ ᑕᐃᑲᓂ ᓯᐅᑖᒃᑲᒥ ᑮᓇᐃ ᐊᒻᒪ ᕼᐆᒪ, 
ᐊᓛᔅᑲᒥ. ᑕᐃᒃᑯᐊᓕ ᖁᔭᓐᓇᒦᕈᒪᔭᒃᑲ ᑐᓐᖓᓱᑎᑦᑎᑦᑎᐊᓚᕐᖓᑕ ᐅᕙᑦᑎᓐᓂ.  
 
ᐅᖃᖅᑏ, ᑕᐃᓐᓇ ᐱᓐᖑᐊᕐᓂᐅᓚᐅᖅᑐᖅ ᑲᒪᓇᒻᒪᕆᓚᐅᖅᑐᖅ ᑕᒪᒃᑯᐊ ᖃᕿᖅᑯᐊᓂᑦ ᑕᐅᖅᓰᖃᑦᑕᕐᓂᐅᔪᖅ ᐊᒻᒪ 
ᑖᓐᓇᓘᓐᓃᑦ ᐱᓐᖑᐊᕈᑕᐅᓕᕈᓐᓇᖅᐸᓪᓚᐃᓕᖅᑐᖅ. ᑕᒪᒃᑯᐊ ᐱᒻᒪᕆᐅᒻᒪᑕ ᑲᑎᑦᑎᕙᒻᒪᑕ ᐱᓐᖑᐊᖅᑎᓂᑦ 
ᐅᑭᐅᖅᑕᖅᑐᒥ, ᐅᕕᒃᑲᕆᔭᕗᓪᓗ ᐃᓕᑉᐹᓪᓕᖃᑦᑕᖅᑐᑦ ᐊᔾᔨᒌᓐᖏᑦᑐᓂᑦ ᐃᓕᖅᑯᕐᓂᑦ, ᐊᒻᒪᓗ ᐅᖃᖅᐸᒃᑐᑎᑦ 
ᐃᓕᖅᑯᓯᕐᒥᓂᑦ.  
 
ᖁᓚᓐᖏᓚᖓ ᑕᐃᒃᑯᐊ ᐃᓅᓯᓕᒫᓐᓄᑦ ᐱᖃᓐᓇᕇᖃᑦᑕᕐᓂᐊᓕᕐᒥᔪᑦ ᑕᐃᑲᓂ ᐊᓛᔅᑲᒥ. 
 
ᐅᖃᖅᑏ, ᐃᓕᓴᕆᔪᒪᔭᒃᑲ ᑕᐃᒃᑯᐊ ᓄᓇᖁᑎᓐᓃᖔᖅᓯᒪᔪᑦ ᐅᔭᒥᑦᑕᐅᖃᑦᑕᓚᐅᖅᑐᑦ 2006 ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᓂᕐᒥ. ᑕᐃᒪᓕ ᐱᓗᐊᖅᑐᒥᒃ ᐅᐱᒋᔪᒪᒻᒥᔭᕋ Stephen Klendenberg ᐊᒻᒪᓗ Andrew Atatahat, 
ᓄᓇᕘᒥ ᓯᕗᓪᓕᐅᓪᓗᑎᒃ ᒪᕐᕉᒃ ᒎᓘᓐᓂᒃ ᐅᓗᑖᓚᐅᖅᑑᒃ, ᒥᑭᓂᖅᓴᐅᓪᓗᑎᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᓰᖅᑯᖓᓪᓗᑎᒃ ᕿᒡᒋᖃᑦᑕᖅᑐᑦ ᐊᒻᒪᓗ ᐃᓕᓴᕆᔪᒪᒻᒥᔭᒃᑲ ᑕᐃᒃᑯᐊ ᐃᑲᔪᖃᑦᑕᒪᐅᖅᑐᑦ ᐃᑲᔪᕆᐊᖅᓯᒪᓚᐅᖅᑐᓪᓗ.  
 
ᐅᖃᖅᑏ… 
 
ᐅᖃᖅᑎ: ᐃᕝᔭᕈᑕᐃᓚᒃ, ᒪᒥᐊᓇᐅᒐᓗᐊᖅ ᐱᕕᒃᓴᖃᕈᓐᓃᕋᕕᑦ. ᐃᓵᒋᑦ. ᐃᕝᔭᕈᑕᐃᓚᒃ. 
 
ᐃᕝᔭᕋᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑏ. ᑲᑎᒪᔨᐅᖃᑎᒃᑲᓗ. ᐊᐱᕆᔪᒪᒐᑉᑭᑦ ᑲᑎᒪᔨᐅᖃᑎᒃᑲ ᐃᓂᖅᑎᕈᒪᑉᓗᒍ 
ᐅᖃᐅᑎᒋᔭᕋ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ. 
ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ, ᐃᕝᔭᕈᑕᐃᓛ ᐅᖃᐅᓯᒃᓴᐃᑦ ᐱᔭᕇᕋᓱᓕᕈᒃ. 
 
ᐃᕝᔭᕈᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᖁᐊᓇᖅᑯᕼᐃᓗ ᕼᐃᕗᓪᓕᖅᐹᒥᒃ ᐃᓕᖃᖅᑕᑉᑑᒐᑦᑕ ᑕᐃᒪᐃᑦᑐᓂᒃ 
ᖁᔭᒋᕙᒃᓯ ᑲᑎᒪᔨᐅᖃᑎᒃᑲ. 
 
(ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑕᐃᒪᓕ ᑖᒃᑯᐊ ᐃᓇᑉᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᓪᓗᒋᑦ ᑕᐃᒃᑯᐊ ᓄᓇᕘᒥᒃ ᑭᒡᒐᖅᑐᓚᐅᖅᑐᓂᑦ ᐱᓇᓱᓚᐅᕐᓂᖏᓐᓂᑦ 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 215 - 2(3): ᓇᓪᓕᒍᓱᓐᓂᖅ ᐃᓚᐃᖅᑐᓂᑦ ᐃᒡᓗᓕᖕᒥ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑕᒪᐅᓐᖓ ᐅᑎᕈᓐᓇᕋᑦᑕ ᐊᓛᔅᑲᒥᒃ 
ᖁᕕᐊᓇᖅᑑᒐᓗᐊᖅ, ᑭᓯᐊᓂ ᑕᒪᐅᓐᖓ ᐅᑎᕈᒪᓕᓐᓇᖅᑐᐊᓘᓐᓂᕐᒥᒻᒪᑦ, ᑕᒪᐅᓐᖓ ᐅᑎᖅᓯᒪᔪᐊᓐᓅᓕᕐᒥᒐᒪ. 
ᖃᐅᑉᐸᓪᓕ ᒥᓂᔅᑑᖏᓐᓄᑦ ᐅᓂᒃᑳᕆᐊᑦᑎᐊᖅᑕᕋᓗᐊᒃᑲ. 
 
ᑭᓯᐅᓂᓕ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ, ᐃᒡᓗᓕᒻᒥ ᐱᓗᐊᖅᑐᒥ ᐱᓇᓱᐊᕈᓯᐅᑉ ᓄᓐᖑᐊᓂᑦᑕᐅᖅ 
ᐱᓕᕆᖅᔪᐊᖅᑐᒥᓂᐅᓚᐅᕐᓂᕐᒥᒻᒪᑕ ᑕᕐᕆᔭᖅᑎᑕᐅᓯᓐᓇᓪᓗ. ᐅᐸᒃᓯᒪᔪᒪᓚᐅᖅᓯᒪᒐᓗᐊᖅᖢᒋᑦ, ᑭᓯᐊᓂ ᐅᓪᓛᖅ 
ᑎᑭᑕᐃᓐᓇᖅᑲᐅᒐᑦᑕ ᐊᔪᕐᓇᕐᒪᑦ, ᑕᐃᒃᑯᐊ ᐃᒃᓯᓐᓇᖅᓯᒪᓐᖏᓚᒃᑲ ᐃᑲᔪᕋᓱᐃᓐᓇᕐᓂᐊᖅᑕᒃᑲᓗ ᑕᐃᒪᓐᓇᒃ 
ᐱᕕᔾᔪᐊᖅᑐᖃᖅᑎᓪᓗᒍ ᓇᓗᓇᓐᖏᑦᑐᖅ. 
 
ᐅᖃᖅᑎᑦᑎᔩ, ᐅᖃᒃᑲᓐᓂᐊᖅᔪᒍᒪᓪᓗᖓ ᑕᐃᒪ ᐃᓚᓐᖓᓵᓚᐅᕐᓂᕐᒥᒻᒪᑕ ᐃᓐᓇᐅᒥ ᑕᑉᐱᑲᓂ ᐃᒡᓗᓕᒻᒥ. ᑕᐃᒃᑯᐊ 
ᐃᓚᒋᔭᐅᔪᑦ ᕿᒪᒃᑕᐅᔪᑦ ᐃᖅᑲᐅᒪᕙᒃᑲ ᐊᒻᒪᓗ ᑕᑯᓵᓕᓂᐊᖅᑐᒃᓴᐅᕗᒍᑦ. ᑖᔅᓱᒥᓐᖓ ᒫᓐᓇ 
ᐅᖃᕈᒪᓚᐅᐱᓪᓚᑐᐃᓐᓴᖅᑐᖓ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 216 - 2(3): 9-ᒋᔭᖓᓂ ᐊᕐᕌᒍᑕᒫᑦ ᓄᓇᕘᒥ ᐅᔭᕋᕐᓂᐊᓂᕐᒧᑦ 

ᑲᑎᒪᓂᖅᔪᐊᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓂᑯᕕᒋᐊᒃᓴᖅ ᑐᓴᖅᑎᑦᑎᓗᖓ 9-ᒋᔭᖓᓂ ᐊᕐᕌᒍᑕᒫᑦ 
ᐅᔭᕋᕐᓂᐊᓂᕐᒧᑦ ᑲᑎᒪᓛᕐᒪᑕ ᒫᑦᓯ 28-ᒥᒃ ᐄᐳᕈ 2-ᒧᑦ.  
 
ᐅᖃᖅᑏ, ᑖᓐᓇ ᐱᖓᔪᒋᓕᕐᒪᒍ ᓄᓇᖁᑎᒋᔭᕋ ᑕᐃᒪᐃᑦᑐᒧᑦ ᑲᑎᒪᕕᐅᓪᓗᓂ ᐃᑉᐱᒋᔭᐅᓂᐊᖅᑐᖅ ᐱᓕᕆᓂᕐᒧᑦ. 
ᐊᕐᕌᒍᑦ ᐊᒥᓱᑲᓪᓚᐅᔪᓄᑦ ᓄᓇᕗᑦ ᐱᖓᓱᑦ ᐅᔭᕋᕐᓂᐊᕐᕕᐅᔪᑦ ᒪᑐᓯᒪᓕᖅᑐᑦ. ᑕᒪᓐᓇᓗ 
ᐊᑦᑐᐃᓂᖃᖅᓯᒪᓪᓚᕆᑦᑐᓂ ᑮᓇᐅᔭᓕᐅᕐᓂᕐᒧᑦ. 
 
ᑭᓯᐊᓂᓗ ᐅᔭᕋᕐᓂᐊᕐᓂᐅᔪᖅ, ᒎᓗᓯᐅᕐᖓᑕ ᐅᔭᕋᓄᑦ ᑎᓯᓂᖅᐹᓄᑦ ᐊᕿᓐᓂᖅᓴᐅᔪᓄᓪᓗ ᑕᒪᒃᑯᐊ 
ᐱᔪᒪᔭᐅᕙᓪᓕᐊᒻᒪᑕ. ᐅᖃᖅᑏ, 2005-ᒥ ᑖᒃᑯᐊ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᓐ ᐱᖃᓯᐅᔾᔨᓯᒪᒻᒪᑕ ᑕᒪᓐᓇ 
ᐅᔭᕋᕐᓂᐊᕐᓂᖅ ᐊᒡᒋᐸᓪᓕᐊᓕᕐᒪ. ᐅᖃᖅᑏ, ᑕᒪᓐᓇ ᐊᒡᒋᐸᓪᓕᐊᓂᖅ ᑕᒪᒃᑯᐊ ᐅᔭᕋᖅᑕᕐᓂᐅᔪᑦ ᓄᑖᖑᔪᑦ 
ᒪᑐᐃᖅᐸᓪᓕᐊᑎᓪᓗᒋᑦ ᑖᒃᑯᐊ ᓂᕆᐅᑦᑐᑦ ᐊᒥᓱᓂᒃ ᓄᓇᕗᒻᒥ ᐅᔭᕋᕐᓂᐊᖅᕕᓐᓂᒃ ᐃᖃᓗᒃᑑᑎᐊᕐᒥ. 
 
ᐅᖃᖅᑏ, ᐊᑦᔨᒌᔾᔮᓛᖏᒻᒪᑕ ᐃᓄᐃᑦ ᑲᑐᔾᔨᖃᑎᒌᖏᑦ ᒪᓕᒐᓕᕆᔨᐸᓘᔪᓐ. ᒪᓕᒐᕐᓂᒃ ᖃᐅᔨᒪᔨᐅᔪᓐ 
ᕿᓂᖅᑎᐅᔪᓐ ᒐᕙᒪᒃᑯᑦ ᐊᒻᒪᓗ ᑕᒪᒃᑯᓂᖓ ᐃᓚᒋᔭᐅᓛᖅᑐᓐ. 
 
ᑲᑎᓐᖓᓂᕐᒧᓐ ᐅᖃᐅᓯᖃᓛᖅᑐᑦ ᑕᒪᒃᑯᓂᖓ ᐱᕙᓪᓕᐊᓂᐅᓯᒪᔪᓂᒃ ᓄᑖᖑᔪᓂᒃ ᐊᒻᒪᓗ 
ᐃᓕᓐᓂᐊᖃᑕᐅᖃᑦᑕᕐᓗᑎᒃ. ᐅᖃᖅᑏ, ᖁᕕᐊᓱᒃᐳᖓᓗ ᓯᕗᓕᖅᑎ ᐅᑲᓕᖅ ᐊᒻᒪᓗ ᒥᓂᔅᑕ ᐊᑭᓱᒃ 
ᑕᐃᑲᓃᖑᒫᓐᓂᐊᕐᒥᒻᒪᑕ. ᐅᖃᖅᑎᐅᖃᑕᐅᓛᕐᓗᑎᒃ ᒪᑐᐃᓕᖅᑲᑦ, ᒪᑐᓕᖅᑲᑕᓗ. ᐊᒻᒪᓗ ᐱᒻᒪᕆᐅᒻᒪᑕᒪᑯᐊ  

ᐅᔭᕋᕐᓂᐊᕐᓂᐅᔪᑦ ᑕᑯᔭᕆᐊᖃᖓᑕ ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᓂᖓᓐᓂᒃ. 
 
ᐅᖃᖅᑏ, ᑕᒪᒃᑯᐊᖑᒐᓗᐊᖅᑎᓪᓗᒋᑦ ᓄᓇᕗᒻᒥ ᐱᒻᒪᕆᐅᓛᕆᕗᖅ ᓴᓐᖏᓂᖅᑖᖅᑎᕙᓪᓕᐊᑎᓪᓗᒍ 
ᐋᔩᖃᑎᒌᓐᓂᕐᒧᓐ ᓄᓇᕗᑦ ᒐᕙᒪᒃᑯᖏᓐᓂᑦ, ᒐᕙᒪᑐᖃᒃᑯᓐᓂᓪᓗ ᑮᓇᐅᔭᖅᑖᕆᔭᐅᕙᑦᑐᓂᒃ ᓂᖏᖅᑕᓂᕐᒧᓐ 
ᐊᑦᔨᒌᓪᓗᑎᒃ. 
 
ᐅᖃᖅᑏ, ᑕᒪᒃᑯᐊ ᐅᔭᕋᕐᓂᐊᖅᓯᒪᓕᖅᑲᑕ ᓄᖑᓲᖑᒻᒪᑕ ᑭᓯᐊᓂ ᑕᐃᒃᑯᐊ ᑭᖑᕚᒃᓴᕆᔭᕗᑦ ᓄᓇᕗᒻᒥᐅᑕᐅᔪᑦ 
ᐊᐅᓚᑦᑎᑦᑎᐊᕈᓐᓇᓂᕐᒥᒃ ᐃᑲᔪᕈᑕᐅᒍᓐᓇᖅᑐᓂᒃ ᐅᔭᕋᓂᐊᕐᓂᕐᒧᓐ ᓴᖅᑭᒃᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 217 - 2(3): ᐃᖃᓗᓐᓂ ᑎᑕᖅᑕᖅᑏᑦ ᓴᓴᐃᔭᑎᖓᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᖅᑎᓂᒃ ᑕᒪᑐᒪᓂ 
ᐱᓇᓱᐊᕈᓯᐅᑉ ᓄᓐᖑᐊᓂ ᓈᓚᒍᓐᓇᓚᐅᕐᕋᒪ ᓂᕐᔭᐅᓯᔭᖅᑐᓂᒃ ᐃᖃᓗᓐᓃᒃᑯᐊ ᓂᕐᔭᐅᓯᔭᖅᑏᑦ ᑲᑐᔾᔨᖃᑎᒌᖏᑦ 
ᐃᓕᓐᓂᐊᕐᕕᒻᒥ ᑐᓴᕐᓈᖅᑎᑦᑎᓚᐅᕐᒪᑕ ᐊᒻᒪᓗ ᐃᓕᓐᓂᐊᕐᕕᒻᒥ ᐊᖏᓂᖅᓴᒥᒃ ᐱᑕᖃᕆᐊᖃᓪᓚᕆᓕᖅᑐᖅ. 
ᑕᑕᑦᑎᐊᓚᐅᕐᒪ ᑕᑉᐱᓐᓇ ᐃᓕᓐᓂᐊᖅᕕᒃ ᐊᒻᒪᓗ ᓂᕐᔭᐅᓯᔭᖅᑐᓐ ᐊᒃᓱᐊᓗᒃ ᑐᓴᓐᓂᓚᐅᖅᑐᑎᒃ. ᒪᑯᐊ ᓱᐴᒐᖅᑐᓐ, 
ᐊᒋᐊᒐᖅᑐᓐ, ᒪᑯᐊᓗ ᕿᕐᓂᖅᑕᐃᓐ ᐃᓐᖏᐅᓯᖏᓐᓂᒃ ᐃᖏᑲᑕᑦᑑᓚᐅᕐᒪᑕ. ᐃᖏᑎᐊᖅᑐᒻᒪᕆᐊᓘᓚᐅᕆᓪᓗᓂ 
ᐃᖃᓗᒻᒥᐅᑕᖅ, ᐃᖃᓗᒻᒥᐅᑕᐃᑦ ᐃᖏᖅᑎᖏᑦ.  
 
ᐱᕕᖃᕐᓂᕐᓂ ᑕᐃᒃᑯᐊ ᖁᕕᐊᓲᑎᒍᒪᔭᒃᑲ ᐃᓘᓇᓂᒃ, ᓂᔾᔭᐅᓯᔭᕆᐊᖅᓯᒪᓚᐅᖅᑐᓐ ᐊᒻᒪᓗ 
ᐅᓄᖅᑐᕈᓘᔮᓘᓚᐅᖅᑐᑕ ᑕᐃᑲᓃᑦᑐᒍᑦ ᑎᑎᕋᖅᑎᕗᓪᓗ ᑕᐃᑲᓃᖃᑕᐅᓚᐅᕐᕆᓪᓗᓂ. ᐊᒃᓱᐊᓗᒃ ᑐᓴᕐᓂᕈᓱᒃᑐᓂᓗ 
ᑕᐃᒃᑯᓂᖓ ᓂᔾᔭᐅᓯᔭᖅᑐᓂᒃ. ᖁᔭᓐᓇᒦᒍᑎᕙᒃᑲ, ᖁᕕᐊᓲᑎᕙᒃᑲ ᑕᐃᒃᑯᐊ ᑲᑐᔾᔨᖃᑎᒌᑦ ᓂᔾᔭᐅᓯᔭᖅᑎᓄᑦ 
ᐊᒻᒪᓗ ᑕᐃᒃᑯᐊ ᐅᐸᓚᐅᖅᑐᑦ ᑐᓴᕐᓈᕆᐊᖅᑐᓚᐅᖅᑐᓐ. ᑲᔪᓯᑦᑎᐊᕐᓂᐊᖅᐳᓯ ᑕᐃᒪᐃᑦᑐᓂᓗ 
ᑕᑯᒃᑲᓐᓂᖃᑦᑕᕈᒪᓂᐊᖅᑐᒍᑦ ᑕᒫᓂ ᐃᖃᓗᓐᓂ ᒐᕙᒪᒃᑯᓐᓄᑦ ᑐᑦᑕᖅᕕᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 209 - 2(3): ᕿᑲᕐᓂᕐᒧᑦ ᐃᑲᔫᑎᐅᔪᑦ ᑮᓇᐅᔾᔭᔅᓴᓂᕐᒧᑦ ᐱᖃᓯᐅᔾᔭᐅᔪᑦ 

ᐃᓪᓗᒨᖅᑲᐃᓂᕐᒧᑦ ᖃᐅᔨᒋᐊᕈᑎᐅᔪᓂᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓐ ᓕᕙᐃ ᐹᓇᐸᔅ ᐊᐱᖅᑯᑎᒋᓚᐅᖅᑕᖓ 
ᒪᓕᒐᓕᐅᖅᑎ ᖁᑦᑎᑐᒻᒧᓐ, ᓈᓴᐅᑖ 209 - 2(3), March 06-ᒥ ᐊᐱᖅᑯᑎᒋᓚᐅᖅᓯᒪᔭᖓ.  

ᐅᓪᓗᒥ ᓇᖏᖅᓯᔪᖓ ᑭᐅᔪᒪᓪᓗᒍ ᑖᓐᓇ ᖁᑦᑎᑦᑐᒥᐅᓐ ᒪᓕᒐᓕᐅᖅᑎᖓ ᐱᑦᔪᑎᓕᒃ ᑕᒪᒃᑯᐊ 
ᖃᖓᑦᑕᐅᓯᖅᑕᐅᖃᑦᑕᖅᑐᓐ ᐃᖅᑲᓇᐃᔭᖅᑏᓐ ᖃᐅᔨᓴᖅᑕᐅᑎᓪᓗᒋᑦ ᑮᓇᐅᔾᔭᔅᓵᖏᑦ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᓯᔾᔨᖅᓯᒐᒥᒃ ᐃᓄᐃᑦ ᐊᑭᑭᑦᑐᑦ ᐃᓪᓗᖁᑎᖏᑕ ᐊᑭᓕᖅᑕᐅᓂᕆᖃᒃᑕᓂᐊᖅᑕᖏᑦ 2004-ᒥ. 
ᑐᓴᕋᓱᑲᑕᓚᐅᖅᑐᒋᑦ, ᑲᑎᒪᔾᔪᑎᒋᖃᑦᑕᓚᐅᖅᑐᒋᓪᓗ ᑭᓯᐊᓂᐅᓚᐅᖅᑐᖅ. ᐊᒻᒪᓗ ᐊᑕᐅᓯᐊᖏᑦᑐᑕ 
ᑲᑎᒪᖃᑦᑕᓚᐅᖅᑐᑎᒃ ᐃᓪᓗᓕᕆᔨᒃᑯᓐᓂᑦ. ᑕᐃᒃᑯᐊ ᓄᑕᐅᖏᑦᑐᑦ ᐱᑐᐃᓐᓇᐅᖏᓗᐊᓂᖏᓐᓂᑦ 
ᐋᖅᑭᒃᓯᔭᕆᐊᖃᓕᓚᐅᖅᑐᒍᑦ. 
 
ᐅᖃᖅᑏ, ᐃᖅᑲᐅᒪᔭᕆᐊᖃᑦᑐᒍᑦ ᑕᒪᒃᑯᐊ ᐃᓪᓗᑦ ᐊᑐᖅᑐᐊᖅᑕᐅᕙᑦᑕᑦᑐ ᐊᑐᖅᑐᐊᕈᑎᖏᑦ ᑮᓇᐅᔾᔭᔅᓵᑦ 
ᐅᓄᕐᓂᖏᓐᓄᑦ ᒪᓕᒃᑐᑎ ᐋᖅᑭᒃᑕᐅᓯᒪᔪᓐ. ᐊᑐᖅᑕᐅᒡᒍᔪᑦ ᒪᓕᒃᑐᒋᑦ ᑕᐃᒃᑯᐊ ᐃᑲᔪᖃᑦᑕᕆᐊᖃᑦᑕᕗᓐ 
ᐊᑭᑭᓐᓂᖅᓴᓂᒃ ᐊᑭᓕᖅᓱᐃᖃᑦᑕᖅᑐᓐ. ᐊᒻᒪᓗ ᐅᕙᒍᓐ ᐅᓄᒃᑲᓂᖅᑐᓂᒃ ᐃᓕᓯᔪᓐᓇᖅᑐᓐ ᐊᑐᖅᑐᐊᕈᑎᓄᑦ 
ᐃᓕᓯᒃᑲᓐᓂᖃᑦᑕᖅᑐᒍᑦ. ᑕᐃᒫᑐᐃᓐᓇᖅ ᐃᓪᓗᓂᒃ ᐊᑐᖅᑐᐊᕐᓂᐊᖅᑐᓐ ᖃᐅᔨᓵᕆᔭᐅᖃᑦᑕᖅᑐᑦ ᒪᓕᒐᕐᓂᒃ 
ᑖᒃᑯᓂᖓᑦᓴᐃᓐᓇᖅ ᐊᑐᖅᖢᒋᑦ.  
 
ᐊᒻᒪᓗ ᑖᒃᑯᐊ ᓄᑖᓐ ᐃᓐᓗᓄᑦ ᐊᑐᖅᑐᐊᕈᑏᓐ ᐋᖅᑭᓱᖅᑕᐅᔾᔪᓯᖏᑦ ᒪᓕᒃᓯᒪᒻᒥᔪᓐ ᐃᓗᐃᓐᓇᖏᓐᓂᒃ 
ᑮᓇᐅᔾᔭᔅᓵᕆᔭᐅᔪᓂᒃ ᐃᓚᓕᐅᖅᑐᒋᑦ ᐃᓄᓕᕆᔨᓯᐅᑎᑖᕆᔭᐅᖃᑦᑕᖅᑐᓐ, ᖃᖓᖅᑕᐅᓯᖅᑖᕆᔭᐅᖃᑦᑕᖅᑐᖅ, 
ᐅᕙᑲᐃᖅᔪᑎᓐ ᐊᒻᒪᓗ ᐅᑭᐅᖅᑕᖅᑐᒥᐅᖅᑖᔪᓰᓐ. ᕿᑲᐅᑏᓐ, ᐅᕙᑕᐃᕈᓃᓐ, ᐅᑭᐅᖅᑕᖅᑐᒥᐅᑕᐅᔾᔪᓰᓐ, ᑖᒃᓱᒪ 
ᐊᑐᖅᑐᐊᖅᑕᐅᑉ ᑮᓇᐅᔾᔭᔅᓵᖏᓐᓄᑦ ᐋᖅᑭᒃᓯᒫᓂᓐᖏᑦᑑᒐᓗᐊᖅ ᑭᓯᐊᓂᑦᑕᐅᖅ ᐃᓕᖃᓯᐅᔾᔭᐅᓯᒪᔪᖅ. 
 
ᑕᐃᒪ ᐃᓪᓗᓕᕆᔨᒃᑯᑦ ᒫᓐᓇ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᓃᖔᖅᑐᒥᒃ ᑐᓴᐅᒪᔾᔪᑎᓂᒃ ᐱᑎᑕᐅᖃᑦᑕᓕᖅᑐᑦ ᐊᒻᒪᓗ 
ᑕᒻᒪᖅᓯᒪᓐᖏᓂᖅᐹᓂ ᓈᓴᐅᑎᓂᒃ ᐊᑐᖃᑦᑕᕈᒪᓂᖅᐳᑦ ᒪᓕᒃᖢᒋᑦ. ᐃᓚᖏᓐ ᐊᑐᖅᑐᐊᖅᑏᓐ ᑕᑯᔪᒥᓂᐅᔪᒃᓴᐅᕗᓐ 
ᐊᑭᑦᑐᕆᐊᕐᓂᕐᒥᒃ ᐊᑐᖅᑐᐊᕈᑎᓂᒃ ᓇᓗᓇᐃᖅᑕᐅᓯᒪᓕᕐᒪᑕ ᐃᓘᓇᖏᑦ ᑮᓇᐅᔾᔭᔅᓵᖏᑦ ᖃᖓᑦᑕᐅᑎᒃᓴᓂᒃ 
ᑮᓇᐅᔭᓪᓚᕆᐅᓪᓗᑎᒃ ᐊᑭᓕᖅᑲᐅᖃᑦᑕᖅᑐᓐ, ᑮᓇᐅᔾᔭᔅᓵᖑᓂᕋᖅᑕᐅᓕᖅᑐᑎᓪᓗ. 
 
ᐊᒻᒪᓗ ᐃᓚᖏᑦ ᐊᑭᓪᓕᒋᐊᖅᑐᒥᓃᓐ ᐅᕝᕙᓘᓐᓃᑦ ᑮᓇᐅᔾᔭᔅᓵᑎᑦ ᒥᑭᓪᓕᑲᓪᓚᑉᐸᑕ ᐃᓪᓗᓕᕆᔨᒃᑯᓐᓄᑦ 
ᑕᑯᔭᖅᑐᕈᓐᓇᖅᑐᑎᒃ ᐅᕝᕙᓘᓐᓃᑦ ᐃᖅᑲᓇᐃᔮᖃᕈᓐᓃᓕᕐᓂᕈᕕᓐ. ᐊᒻᒪᓗ ᐃᓗᓐᓄᑦ ᐊᑐᖅᑐᐊᕈᑏᓐ 
ᐊᕐᕌᓂᓪᓕᓴᕐᓂᒃ ᑮᓇᐅᔾᔭᔅᓵᓂᒃ ᐊᑐᖅᑐᑎᒃ ᐋᖅᑭᒃᑕᐅᓲᓐ. ᐃᖅᑲᓇᐃᔮᖅᑖᓵᖅᑐᓐ ᐊᑭᑭᑦᑐᑯᓘᑲᐃᓐᓇᕋᔭᖅᑐᓐ.  
 
ᐊᒻᒪᓗ ᑐᑭᓯᓂᐊᕋᑦᑕ ᐃᓗᓐᓄᑦ ᐊᑐᖅᑐᐊᕈᑏᓐ ᖃᓄᐃᓕᖓᖃᑦᑕᕐᒪᖔᖏᓐᓂᒃ ᐅᑯᓄᖓ ᐊᐃᒍᓕᖅᓯᓯᒪᔪᖓ 
ᓇᓗᓇᐃᔭᐃᒃᑲᓂᖅᑐᓂᒃ ᖃᓄᖅ ᑕᒪᒃᑯᐊ ᐊᑭᓕᖅᓲᑏᓐ ᐋᖅᑭᒃᑕᐅᖃᑦᑕᕐᒪᖔᓐ. ᐊᐱᖅᑯᑎᒃᓴᖃᒃᑲᓐᓂᕐᓂᕈᑦᓯ 
ᒪᑐᐃᖓᐃᓐᓇᐅᔭᖅᑐᖅ ᑎᑎᕋᖅᕕᒐ ᐊᒻᒪᓗ ᑕᒪᓐᓇ ᐅᖃᐅᓯᕆᒃᑲᓐᓂᕈᒪᒍᓂᐅᒃ ᐃᓪᓗᓕᕆᓂᕐᒧᓐ ᑐᕌᖓᔪᓐ 
ᓇᓗᓇᐃᔭᐃᔪᓐᓇᑎᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4, ᑭᐅᔾᔪᑏᓐ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᓪᓗᖓ ᒫᓐᓇ ᑕᕝᕙᓃᑦᑐᒥᒃ, ᑎᑎᕋᖅᑎᑯᓗᒐ, ᑰᒑᕐᔪᕐᒥᐅᖅ, ᓗᐃᔅ 
ᓂᓐᖓᖅ, ᑕᐃᑲ ᑐᓄᓐᓂ ᐃᒃᓯᕚᖅᑐᖅ. ᐊᑖᑕᖓ, ᐊᖓᔪᖅᑳᖏᒃ ᖃᐅᔨᒪᔭᐅᑦᑎᐊᖂᖅᑐᓐ ᐊᑖᑕᖓ, ᔮᓐ ᓂᓐᖓᖅ. 
ᔮᓐ ᓂᓐᖓᖅ ᑖᓐᓇ ᐸᓂᒋᓪᓗᓂᐅᒃ, ᖃᐅᔨᒪᔭᐅᖅᑰᒻᒪᓐ ᑭᒃᑯᓄᓗᒃᑖᖅ, ᑕᐃᓐᓇ ᐊᑖᑕᖓ. ᑖᓐᓇ ᑐᓐᖓᓱᕈᕙᕋ 
ᑕᕝᕙᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 259 - 2(3): ᑐᒃᓯᕋᐅᑕᐅᒐᑎᑦ ᖃᐅᔨᒋᐊᕐᕕᓕᐊᖑᓯᒪᔪᐃᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᑦᑎᑦᑐᒪᓪᓗᒋᑦ ᐅᑎᕐᒪᓐ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᐊᒻᒪ 
ᐃᓕᖅᑯᓯᓕᕆᔨᒃᑯᑦ. ᐱᓇᓱᐊᕈᓯᓕᒫᖅ ᑖᓐᓇ ᐅᑕᖅᑭᓯᒪᒐᒃᑯ. ᑖᓐᓇ ᐅᑎᕐᒪᓐ ᑐᓐᖓᓱᑦᑎᑉᐸᕋ ᐊᐱᖅᓱᕈᒪᓕᖅᑐᒍ. 
 
ᐅᖃᖅᑏ, ᑕᒪᑐᒪᓂ ᑲᑎᒪᕕᔾᔪᐊᓂᑦᑎᓐᓂᒃ ᑖᓐᓇ ᒥᓂᔅᑕ ᐊᐱᕆᓚᐅᖅᓯᒪᒐᒃᑯᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐ 
ᐊᑭᓕᖅᑕᐅᓯᒪᖏᑦᑐᓂᒃ ᐃᖅᑲᓇᐃᔮᖅᑖᕈᒪᔪᓐ ᑎᑎᖅᑲᖁᑎᖏᓐᓃᖔᖏᑦᑐᓂᒃ ᐊᐱᖅᓱᖃᑦᑕᕐᒪᖔᖅ. 
ᑕᐃᒪᐃᓕᐅᖃᑦᑕᖏᓐᓂᕋᓚᐅᖅᓯᒪᒻᒪᓐ. ᑕᒪᓐᓇᓗ ᖁᕕᐊᒋᓚᐅᖅᑐᒍ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᐃᓛᒃ ᐊᑎᓕᐅᖅᑕᐅᓯᒪᖏᑦᑐᓂᒃ ᐅᖄᓚᕕᐅᔪᖃᖃᑦᑕᕐᒪᖔᑦ 
ᐃᖅᑲᓇᐃᔭᖅᑖᕋᓱᒃᑐᖃᖅᑎᓪᓗᒍ ᑭᓇᑐᐃᓐᓇᕐᒧᑦ ᐃᓛᒃ ᐃᖅᑲᓇᐃᔮᒥᒃ ᐅᒃᑐᖅᑐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᖅᑲᓇᐃᔭᖅᑐᓕᕆᓂᕐᒥᒃ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᕈᒪᓪᓗᒍ ᑖᓐᓇ ᕼᐊᓐᑕ ᐊᐱᖅᓱᕈᓐᓇᖅᑲᐅᓐᓂᕐᒪᑦ. ᐄ, ᑖᓐᓇᐃᓛᒃ ᓱᓕᔪᖅ, 
ᑖᒃᑯᐊ ᓲᕐᓗ ᐃᖅᑲᓇᐃᔭᒃᓴᖅᑖᕋᓱᒃᑐᖅ ᑕᒪᐅᓇᑐᐃᓐᓇᖅ ᐊᐱᕆᔭᐅᖏᖢᓂ ᓲᕐᓗ ᓇᓗᓇᐃᖃᑦᑕᕐᒪᑕᐃᒃᑯᐊ ᑭᓇ 
ᐊᐱᕆᔪᓐᓇᖅᐱᑎᒍᑦ ᖃᐅᔨᒋᐊᒃᑲᓐᓂᕈᒪᒍᑦᑕ ᐃᕝᕕᑦ ᒥᒃᓵᓅᖓᔪᒥᒃ ᐃᒪᓐᓇᐃᑦᑐᒥᒃ ᑎᑎᖅᑲᖅᑕᖃᓲᖑᖕᒪᑕ. 
ᑕᒪᒃᑯᐊ ᑎᑎᕋᖅᓯᒪᖏᑦᑐᑦ ᑕᐃᒪ ᐊᐱᖅᓱᖅᑕᐅᕙᖏᑦᑐᑦ ᐃᓛᒃ ᐊᑐᖅᑕᐅᕙᖏᑦᑐᑦ ᑕᐃᒃᑯᐊ 
ᐊᑐᖅᑕᐅᒍᓗᐊᕐᓂᖅᐸᑕ ᖃᓄᖅ ᓴᓐᖏᓂᖃᖅᑎᑕᐅᓲᖑᓂᖏᓐᓂᑦ ᑕᒪᓐᓇ ᑐᑭᓯᐅᒪᓪᓗᒍ.  
 
ᑭᓯᐊᓂ ᑖᓐᓇᓕ ᐊᑕᐅᓯᕐᒧᑦ ᑐᕌᖓᔪᒥᒃ ᐱᓕᕆᔪᖃᖅᑐᕕᓂᐅᓐᓂᖅᐸᑦ ᑕᒪᓐᓇ ᐅᖃᐅᓯᕆᓗᐊᕈᓐᓇᓐᖏᖢᒍ 
ᖃᐅᔨᒋᐊᖅᑕᐅᑎᑦᑐᓐᓇᕋᓗᐊᖅᑕᕋ ᑕᐃᒪᐃᑦᑐᖃᓚᐅᖅᓯᒪᖕᒪᖔᑦ ᑭᓯᐊᓂ ᐅᖃᕈᓐᓇᖅᐳᖓ ᐅᖃᖅᑎᑦᑎᔩ, 
ᐃᓄᖕᒧᑦ ᐊᑕᐅᓯᕐᒧᑦ ᑕᐃᒪᐃᓕᐅᖅᑐᕕᓂᐅᖕᒪᑦ ᐃᖅᑲᓇᐃᔭᖅᑖᖅᑐᖃᕐᓂᖅᐸᑦ ᑕᒪᓐᓇ ᑐᓴᕈᒪᖏᖢᒍ 
ᑕᐃᒪᐃᓕᖓᕗᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᓂᔅᑕᕆᔭᐅᔪᖅ. ᐄ, ᐃᓛᒃ ᐃᓄᖕᒧᑦ 
ᐊᑕᐅᓯᕐᒧᑦ ᐱᖏᑦᑐᖓ. ᒥᓂᔅᑕ ᐊᐱᕆᖅᑲᐅᔭᕋ ᑐᓴᖅᓯᒪᖕᒪᖔᑦ ᐃᖅᑲᓇᐃᔭᖅᑎᑦᑎᔩᑦ ᐅᖄᓚᓯᒪᖃᑦᑕᕐᒪᖔᑦ 
ᑕᐃᒃᑯᓄᖓ ᐊᑎᓕᐅᖅᑕᐅᖃᓯᐅᔾᔭᐅᓯᒪᖏᑦᑐᒧᑦ ᑕᐃᒫᒃ ᐊᐱᖅᑯᑎᒃᑲᓐᓂᕋ ᖃᓄᐃᓕᐅᕋᔭᖅᐸᒃᑭᐊᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓐᓂᕈᑎᒃ ᑕᐃᒪᓐᓇ ᖃᐅᔨᒋᐊᕋᓱᒃᑐᖃᕐᓂᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪᓐᓇᐃᑦᑐᓂᒃ ᑐᓴᐅᒪᒍᑦᑕ ᐃᓛᒃ ᖃᐅᔨᒪᒍᑦᑕ 
ᐃᖅᑲᓇᐃᔭᖅᑐᓕᕆᔨᐅᔪᒍᑦ ᑖᒃᑯᐊ department-ᒋᔭᐅᔪᑦ ᐃᖅᑲᓇᐃᔭᖅᑎᑖᕋᓱᒃᑐᑦ ᑕᐃᒪᓐᓇᐃᑦᑐᒥᒃ ᐃᓛᒃ 
ᑐᓴᖅᑎᑕᐅᑐᐊᕈᑦᑕ ᑖᒃᑯᐊ ᐅᖃᐅᑎᑲᐅᑎᒋᓇᔭᖅᑕᕗᓪᓕ. ᐅᖃᖅᑎᑦᑎᔩ, ᑕᐃᒪᓐᓇᐃᑦᑐᓂᒃ ᐊᑐᕆᐊᖃᖏᖢᑎᒃ 
ᑖᓐᓇᓘᓐᓃᑦ ᐊᑎᖃᖏᑦᑐᒧᑦ ᖃᐅᔨᓴᖅᑐᖃᕆᐊᖅᑐᕕᓂᐅᓐᓂᖅᐸᑦ ᑖᔅᓱᒪ ᐃᖅᑲᓇᐃᔭᖅᑖᕋᓱᒃᑑᑉ 
ᓇᓗᓇᐃᖅᓯᒪᖏᑕᖓᓂᒃ ᓲᕐᓗ ᐃᒻᒪᖄᓘᓐᓃᑦ ᓇᕐᕈᓵᖅᑕᐅᓐᓂᖅᐸᑕ ᑖᒃᑯᐊ department-ᒋᔭᐅᔪᑦ 
ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ ᐊᑐᕆᐊᖃᕋᑦᑕ ᐃᒪᐃᑦᑐᓂᒃ  

ᒪᓕᒋᐊᖃᖅᑕᑦᑎᓐᓂᑦ ᑖᒃᑯᐊ ᐊᑐᑐᐃᓐᓇᕋᔭᕋᑦᑎᒍᑦ. ᑖᒃᑯᐊᓕ department ᑕᐃᒪᓐᓇ ᐱᔪᕕᓂᐅᔪᖃᖅᐸᑦ 
ᖃᐅᔨᑐᐊᕈᑦᑕ ᑖᒃᑯᓄᖓᓕ department-ᒋᔭᐅᔪᓄᑦ ᓇᓗᓇᐃᖅᓯᑲᐅᑎᒋᒐᔭᖅᐳᒍᑦ 
ᑕᐃᒪᓐᓇᐃᓕᒋᐊᖃᖏᓐᓂᖏᓐᓂᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᐃᓗᓕᑯᓘᔭᖏᑦ ᖃᓄᐃᓐᓂᕆᔭᐅᓚᐅᖅᑐᓪᓘᓐᓃᑦ ᐅᖃᐅᓯᕆᖏᖢᒋᑦ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᓐᓂᒃ ᑐᓴᖅᑎᑦᑎᔪᓐᓇᖅᐹᑦ ᑕᐃᒪᐃᑦᑐᑕᖃᕐᓂᖅᐸᑦ ᐊᒻᒪᓗ ᖃᓄᖅ ᑕᒪᒃᑯᐊ 
ᐋᖅᑭᒋᐊᖅᑕᐅᓚᐅᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑲ ᓗᐃ ᑕᐹᖅᔪᒃ: ᖃᐅᔨᒪᔭᖃᖅᐸᑦ ᐅᕝᕙᓘᓐᓃ ᑐᓴᐅᒪᔭᖃᖅᐸᑦ 
ᑕᐃᒪᐃᓕᐅᖅᑎᑦᑎᔪᖃᖅᑐᕕᓂᐅᓇᔭᖅᐸᑦ ᑐᓴᕐᕕᒋᔪᒪᑐᐃᓐᓇᑦᑎᐊᖅᐸᕋ ᑖᓐᓇ ᐅᖃᐅᑎᓇᔭᕋᒃᑯᑦ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᐅᔪᑦ ᖃᓄᐃᓕᐅᓚᐅᖅᓯᒪᖕᒪᖔᑕ ᑕᐃᒪᐃᑦᑐᖃᕐᓂᖅᐸᑦ ᑕᐃᒪ ᑐᓴᕈᒪᑐᐃᓐᓇᖅᐳᖓ ᐊᒻᒪᓗ 
ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᑐᑭᓯᑎᓐᓇᔭᖅᐸᑕ ᑐᓴᖅᑎᒋᐊᑦᑎᐊᕋᔭᖅᐸᕋᓗ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᓂᔅᑕᐅᑉ ᑭᐅᔭᖏᑦ ᒪᓕᒃᖢᒋᑦ ᓇᓗᓇᐃᖁᔭᕋ. ᒥᓂᔅᑕᐃᑦ 
ᐊᖏᔪᖅᑲᐅᑏᓪᓘᓐᓃᑦ ᑐᖏᓕᖏᓪᓘᓐᓃᑦ, ᖃᐅᔨᒪᔮᖃᒻᒪᖔᖅ ᑕᐃᒪᐃᑦᑐᖅᑕᖃᓚᐅᖅᓯᒪᓂᖓᓂᒃ. ᑕᐃᒪᐃᓕᕖ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ, ᑐᓴᐅᒪᑎᑕᐅᖏᑦᑐᖓ ᑭᓯᐊᓂ ᑕᐃᒪᓐᓇᐃᑦᑐᒥᒃ ᐊᑐᖅᑐᖃᑦᑐᒥᓂᐅᓐᓂᖅᐸᓐ 
ᐋᖅᑭᒋᐊᕈᑎᓂᒃ ᓲᕐᓗ ᐃᖅᑲᓇᐃᔮᖅᑖᕋᓱᒃᑐᖅ ᑖᓐᓇ ᓇᕐᕈᓇᖅᓯᑎᑕᐅᔪᒥᓂᐅᓂᖅᐸᓐ. ᑭᒧᒃᑭᐊᖅ ᐊᓯᐊᓄᑦ 
ᑖᒃᑯᓇᓂ ᑎᑎᕋᖅᓯᒪᖏᑦᑐᓂᒃ. ᑕᐃᒪᓐᓇᐃᑦᑐᒥᒃ ᑐᑭᓯᒋᐊᕈᓐᓇᖅᐳᖓ ᐊᒻᒪᓗ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ 
ᑕᒪᑐᒥᖓ ᑐᑭᓯᑎᒋᐊᒃᑲᓐᓂᕈᓐᓇᖅᐸᕋ ᐊᔪᓐᓇᕈᓐᓃᑐᐊᖅᐸᓐ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᖁᑦᑎᑦᑐᒧᓐ, ᐹᓇᐸᔅ. 
 
ᐊᐱᖅᑯᑦ 260 - 2(3): ᐃᓕᓐᓂᐊᖅᑏᑦ ᑲᒃᓯᑦ ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒧᑦ ᑐᒃᓯᕋᖅᑐᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐅᖃᖅᑎᑦᑎᔩ, ᑕᐃᒪ ᐃᓕᓐᓂᐊᖅᑎᐅᔪᓐ ᑕᒪᑐᒥᖓ ᐊᕙᑎᓕᕆᓂᕐᒧᓐ ᐃᓕᓐᓂᐊᖅᑐᖃᐅᒻᒪᑦ 
ᑕᒫᓂ ᓄᓇᕗᒻᒥ. Environmental Technology Program-ᖑᓂᕋᖅᑕᐅᔪᒥᒃ.  
 
ᐃᒻᒪᖃ ᐊᐱᖅᑯᑎᒋᔭᕋ ᑖᓐᓇ: ᖃᑦᓯᖅ ᐃᓕᓐᓂᐊᖅᑎᐅᔪᑦ ᑕᕝᕗᖓ ᐱᒋᐊᕐᓚᐅᕐᒪᖔᑕ ᐱᒋᐊᓕᓵᖅᑎᓪᓗᒋᑦ 
ᑕᒪᑐᒪᓂ ᐊᕐᕌᒎᔪᒥ? ᖁᔭᓐᓇᒦᒃ, ᐅᖅᖃᑎᑦᑎᔩ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓈᓴᐅᑎᖏᓐᓂᒃ ᒫᓐᓇ ᐱᓯᒪᖏᓐᓇᒪ ᖃᑦᓯᑦ 
ᐃᓕᓐᓂᐊᕐᕆᐊᕋᓱᓐᓂᕐᒪᖔᑕ. ᐊᕙᑎᓕᕆᓐᖑᕋᓱᒃᑐᓐ ᐅᑭᐊᒃᓵᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑖᓐᓇᖃᐃ ᐱᓯᒪᓕᖅᐸᑦ ᓴᖅᑭᑎᑦᑎᒍᓐᓇᖅᐳᖅ ᒥᓂᔅᑕ ᖃᑦᑎᑦ ᑕᕝᕙᓂ 
ᓄᖅᑲᖅᓯᒪᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑐᐃᓐᓇᕈᕈᓐᓇᑕᒃᑲ ᑖᒃᑯᐊ ᑐᓴᕋᔅᓴᐃᓐ 
ᒪᓕᒐᓕᐅᖅᑎᒧᓐ, ᒪᓕᒐᓕᐅᖅᕕᒧᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᐄ, ᑖᓐᓇᖃᐃ ᒥᓂᔅᑕ ᓇᓗᓇᐃᓯᒍᓐᓇᕆᕗᖅ ᑭᓱᒻᒧ ᑕᒪᒃᑯᐊ ᓄᖅᑲᕈᑎᖃᒻᒪᖔᑕ ᐃᓕᓐᓂᐊᖅᑎᐅᔪᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᒻᒥᓕᕋᑖᑦᑎᐊᕐᕋᒃᑭᓐ ᑖᒃᑯᐊ ᑐᓴᒐᒃᓴᐃᓐ. 
ᑕᕝᕙᓂ ᐃᖃᓗᓐᓂ ᐃᓕᓐᓂᐊᕐᕆᐊᒃᓯᒪᔪᒥᓃᑦ February 6-ᖑᑎᓪᓗᒍ, ᑕᖅᑭᐅᕋᑖᖅᑐᒥ ᖁᓕᐅᓚᐅᖅᑐᓐ 
ᐃᓕᓐᓂᐊᖅᑎᐅᔪᑦ ᐊᕙᑎᓕᕆᓂᐅᓂᕐᒧᓐ. ᐱᖓᓱᑦ ᓄᖅᑲᐃᓐᓇᖅᑐᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᓇᓗᓇᐃᖅᓯᒍᓐᓇᓂᐊᖅᐳᖃᐃ ᑭᓱᒧᓐ ᓄᖅᑲᕈᑎᖃᒻᒪᖔᑕ ᑖᒃᑯᐊ 
ᐱᖓᓲᔪᓐ, 7-ᐸᐃᓇᐅᔪᒃᓴᐅᓕᕐᒪᑕ. ᐃᓕᓴᐃᔨᒧᓪᓘᓐᓃᑦ, ᐃᓕᓐᓂᐊᕐᕋᔅᓴᖏᓐᓄᓖᓐᓃᑦ. ᑕᒪᒃᑯᓄᖓ 
ᓄᖅᑲᕈᑎᖃᕐᓂᕐᒪᖔᑕ ᑐᓴᕈᒪᐊᓂᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᖓᑐᓐᓇᒃᑯᑦ ᐃᓕᓐᓂᐊᕐᕈᑕᐅᔪᒃ ᑕᐃᒃᑯᐊ 
ᓯᓚᑦᑐᕐᓴᖅᕕᒻᒥ ᓄᓇᕗᒻᒥ ᓄᖅᑲᑦᑐᖃᖃᑦᑕᓲᖑᒻᒪᓐ.  
 
ᑖᒃᑯᐊ 20-ᐳᓴᐅᖃᑦᑕᖅᑐᓐ ᓄᖅᑲᐃᓇᖅᑐᓐ. ᑖᒃᑯᐊ 20-ᐳᓴᖏᑦ 10-ᔭᐅᓂᖅᐸᒪ, ᒪᕐᕉᒃ ᐲᑐᐃᓐᓇᕐᓗᑎᒃ. ᑕᕝᕙᓂ 
ᐱᖓᓱᓚᐅᕐᒪᑕ ᓄᖅᑲᐃᓐᓇᖅᑐᓐ, ᐃᓕᓐᓂᐊᓂᕐᒥᓂᒃ. ᐊᑦᔨᒌᖏᑦᑐᓂᒃ ᐱᑦᔪᑎᖃᐅᑉᐸᓚᐅᖅᑰᒻᒪᑕ. ᑖᒃᑯᐊ 
ᐱᓯᒪᖏᓐᓇᒃᑭᓐ ᐱᑦᔪᑎᒋᔭᖏᑦ ᐱᖓᓱᐃᓐ. 

ᓄᖅᑲᕐᓂᕆᓚᐅᖅᑕᖏᑦ ᐃᓕᓐᓂᐊᕐᓂᕆᔭᖏᓐᓄᑦ ᑕᐃᒃᑯᐊ ᑐᓴᕋᔅᓴᐃᓐ ᐱᓇᓱᓐᓂᐊᐸᒃᑲ ᑐᓂᓂᐊᕋᒃᑭᓐ 
ᒪᓕᒐᓕᐅᖅᑎᒧ. ᖁᔭᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧ, ᐲᑕᓴᓐ. 
 
ᐊᐱᖅᑯᑦ 261 - 2(3): ᐱᓯᒪᔭᐅᕝᕕᒃ - ᑎᒍᐊᕐᓂᕐᓗ (ᐲᑕᓴᓐ) 
  
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐊᐱᖅᑯᑎᒋᓂᐊᕐᒥᔭᕋ ᑖᓐᓇ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ. 
 
ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑎᓐᓂ, ᒥᓂᔅᑕ ᑕᐃᓯᓚᐅᕐᒪᓐ 325-ᖑᒻᒪᑕᒎᖅ ᐸᖅᑭᔭᐅᔪᓐ, ᐃᓛᒃ ᑎᒍᐊᕆᔭᐅᔪᓐ. 
ᑖᒃᑯᐊ ᑎᒍᐊᖅᑖᕆᔭᐅᔪᒪᖃᑦᑕᓕᕋᓗᐊᕐᒪᑕᒎᖅ ᐃᓚᖏᓐ.  
 
ᖃᓄᐃᑦᑐᓂᒃ ᒪᓕᒐᖃᓲᖑᕙᑦ ᓄᓇᕗᑦ ᐃᓗᐊᓂ ᐃᓄᓕᕆᔨᒃᑯᑎᒍᑦ ᖃᓄᖅ ᑲᒪᒋᔭᐅᕙᑉᐸᓐ? ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᓂᕐᒥᓪᓗ ᐱᓕᕆᐊᕐᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓄᑲᓪᓚᒻᒪᑕ ᐃᖏᕐᕋᓂᕆᔭᐊᖃᑦᑕᖅᑐᓐ 
ᑎᒍᖅᑖᓂᐊᖅᑎᓪᓗᒋᑦ. ᐊᒻᒪᓗᒃᑕᐅᖅ ᑕᐃᒃᑯᐊ ᐃᓄᒃᑎᑐᑦ ᑎᒍᐊᓲᓐ. ᐃᓄᒃᑎᑐᑦ ᑎᒍᐊᖃᑦᑕᖅᑐᓐ, ᐊᕐᓇᖅ 
ᓇᑦᔨᔪᖅ ᐅᖃᑉᐸᒌᖅᓯᒪᓪᓗᓂ ᑎᒍᐊᕐᓂᐊᖅᑐᓄᑦ.  
 
ᐊᒻᒪᓗᒃᑕᐅᖅ ᑕᐃᒃᑯᐊ ᐋᕿᓱᐃᓪᓗᑎᒃ ᑕᐃᒃᑯᐊ ᑎᒍᐊᖅᑖᕆᔭᐅᔪᓐᓇᖅᑐᓐ ᐃᓄᓕᕆᔨᒃᑯᑎᒍᑦ, ᒪᓕᒐᖅᑕᐅᒥᔪᖅ. 
ᑕᐃᒃᑯᐊ ᐃᓄᓕᕆᔩᓐ ᒪᓕᒋᐊᖃᑦᑕᖏᓐ ᑖᒃᑯᐊ ᑎᒍᐊᖑᐊᓖᓐ ᐱᒪᓂᖃᓪᓚᑦᑖᕆᐊᓖᓐ, ᖃᐅᔨᒃᑲᐃᓗᑎᒃ 
ᐱᔪᒪᓪᓚᑦᑖᕐᓂᕆᔭᒥᓂᒃ ᐊᒻᒪᓗᒃᑕᐅᖅ ᖃᐅᔨᓴᕈᓘᔭᖃᑦᑕᖅᑐᑎᒃ ᐃᓄᓕᕆᔨᒃᑯᑦ ᑖᒃᑯᐊ 
ᐸᖅᑭᔪᓐᓇᑦᑎᐊᕐᕋᓗᐊᕐᒪᖔᑕ ᑎᒍᐊᖅᑖᕈᒪᔪᓐ ᑎᒍᐊᖑᐊᒥᓐᓂᒃ.  
 
ᑕᐃᒪᓐᓇ ᐱᔭᕇᖅᑕᐅᒍᓐᓇᖅᑐ ᑖᓐᓇ ᑎᒍᐊᖅᑖᕆᔾᔪᑎᒃᓴᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᒪᕐᕈᐃᓕᖅᑲᖓᒻᒪᑕ ᑎᒍᐊᖅᑖᕆᔭᐅᓲᓐ. ᒫᓐᓇ ᐃᓄᐃᓪᓗ ᐱᖅᑯᓯᖓᓐ 
ᐊᒻᒪᓗᒃᑕᐅᖅ ᑎᒍᐊᓪᓚᑖᕐᓂᖅ ᖃᓪᓗᓈᑎᑐᑦ. ᐊᒻᒪᓗᒃᑕᐅᖅ ᐊᐱᖅᑯᑎᒐ ᑖᓐᓇᓕ ᖃᓪᓗᓈᑦ ᑎᒍᐊᕋᓯᖓᓄᑦ 
ᐊᒃᑐᐊᓂᖅᓴᖅ. ᐃᓚᒋᔭᐅᔪᓐ ᐃᓚᐅᖏᑎᓪᓗᒋᓗᑦ.  
 
ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᓐ ᐃᓄᓕᕆᔨᒃᑯᒡᒎᖅ ᖃᐅᔨᓴᐃᖃᑦᑕᕐᒪᑕ. ᒥᓂᔅᑕᐅᑉ ᐅᖃᐅᓯᕆᔪᓐᓇᖅᐸᐅᒃ ᖃᓄᖅ 
ᐊᑯᓂᐅᑎᒋᔪᖅ ᓄᓇᕗᒻᒥ ᑎᒍᐊᕋᓱᑦᑐᑦ ᐱᓇᓱᒃᐸᑉᐸᓐ. ᖁᔭᓐᓇᒦᒃ. 
 
ᐅᖃᖅᑎ: ᒥᔅ. ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᖅᑭᒃᓯᒪᔪᖅᑕᖃᖅᑰᖏᒻᒪᓐ ᓈᓴᐅᑎᒥᒃ ᖃᓄᖅ 
ᑎᒍᐊᕐᓂᐊᕐᓗᑎᒃ ᐊᑯᓂᐅᑎᒋᓂᖃᕆᐊᖃᒻᒪᖔᑕ ᑭᓯᐊᓂᓕ ᒪᓕᒐᓕᐅᖅᑎ ᑐᓂᔪᓐᓇᖅᑕᕋ ᐊᑐᖅᑕᐅᒐᔪᒃᑐᒥᒃ 
ᑎᒍᐊᕐᓂᐊᖅᑐᓄᑦ ᐊᒻᒪᓗᒃᑕᐅᖅ ᐃᖅᑲᐅᒪᔭᕆᐊᖃᕋᑦᑕ ᐊᖓᔪᖅᑳᕆᔭᐅᔪᓐ ᐊᕐᓇᐅᑉᐸᑦ, ᐊᖑᑎᐅᑉᐸᓘᓐᓃᑦ 
ᐱᔪᒪᓪᓗᑎᒃ. ᐃᒪᓐᓇ, ᐱᓲᖑᒻᒪᑕ. ᐊᖏᕈᓐᓇᖅᑐᖓ ᑐᓴᒐᒃᓴᓂᒃ ᑐᓂᓯᓂᐊᕐᓗᖓ ᖃᓄᖅ ᐊᑯᓂᐅᑎᒋᒐᔪᒻᒪᖔᖅ 
ᑎᒍᐊᖅᑖᖅᑐᖃᕐᓂᐊᕐᑎᓪᓗᒍ ᐃᓄᓕᕆᔨᒃᑯᓐᓂ ᐸᖅᑭᔭᐅᔪᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑖ. ᐅᖃᖅᑏ, ᐊᐱᖅᓱᕈᑎᒐ ᓂᕈᐊᖅᑕᐅᕕᒋᓯᒪᔭᓐᓂ 
ᐅᓄᑲᓪᓚᒃᑐᓂᒃ ᐸᖅᑭᓯᒻᒪᑕ ᑎᒍᐊᖑᐊᖃᑦᑐᑎᒃ ᐅᓄᑲᓪᓚᒃᑐᓐ. ᐃᓅᕋᑖᕐᓂᖏᓐᓂᒃ ᐱᓯᒪᔭᐅᖏᓐᓇᓕᖅᑐᑎᒃ ᒫᓐᓇ 
ᐃᓐᓇᐅᓕᕐᒪᑕ ᐊᖓᔪᖅᑳᖑᐊᖏᓐᓃᑦᑐᑎᒃ. ᑎᒍᐊᖑᐊᖃᑦᑐᑦ ᑖᒃᑯᐊ ᑎᒍᐊᓪᓚᑦᑖᕈᒪᓕᕋᓗᐊᕐᒪᑕ 
ᑭᖑᕙᕈᓘᔭᖅᑎᑕᐅᖃᑦᑕᕐᒪᑕᒎᖅ ᐸᐃᑉᐹᓕᕆᔾᔪᑎᓄᑦ.  
 
ᐊᐱᖅᑯᑎᒐᓕ ᐅᖃᖅᑏ, ᑕᐃᒃᑯᐊ ᕿᑐᓐᖓᓪᓚᑦᑖᓖᑦ ᖁᔭᓈᖅᓯᑉᐸᑕ ᐊᓯᐊᓄᑦ ᐱᔭᐅᔪᓐᓇᖏᑉᐸᑦ 
ᑎᒍᐊᖑᐊᖃᑦᑕᖅᑐᓐ ᑭᓱᒧᓐ ᓄᖅᑲᖔᖅᑎᑕᐅᕙ ᑎᒍᐊᖅᑖᓚᑦᑖᕆᐊᔅᓴᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᔅ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᑕᖃᑉᐸᓐ ᐃᓚᒌᓄᑦ ᑖᓐᓇ 
ᒪᓕᒐᓕᐅᖅᑎᐅᔪᖅ ᐅᕙᓐᓄᑦ ᑐᓴᒐᒃᓴᓂᒃ ᑐᓂᓯᖁᒐᓗᐊᖅᐸᕋ. ᑕᐃᒃᑯᐊ ᕿᒥᕐᕈᓇᕐᓃᑦ ᖃᐅᔨᓴᖅᑕᐅᔪᓐ 
ᓈᒻᒪᒋᔭᐅᑉᐸᑕᓗ ᐊᕝᕕᐊᖅᑐᖃᕆᐊᑐᓐᖏᑦᑑᒐᓗᐊᓐ ᐸᐃᑉᐹᓕᕆᓂᒃᑯᑦ.  
 
ᑕᐃᒪᓕ ᒪᓕᒐᓕᐅᖅᑎᐅᑉ ᑕᐃᓯᔪᒪᑉᐸᓐ ᐅᕙᓐᓄᑦ ᐅᖃᕆᐊᖅᑐᕈᓐᓇᑎᐊᖅᑐᖅ. ᑭᓯᐊᓂᓕ ᓈᒻᒪᔅᓯᑎᑕᐅᖁᓪᓗᒋᑦ 
ᐃᓄᓕᕆᔨᒃᑯᓐ ᐃᓛ, ᓈᒻᒪᒋᔭᐅᑐᐊᖅᐸᓐ ᐃᓄᓕᕆᔨᒃᑯᓐᓄᑦ ᐊᑲᐅᖏᓕᐅᕈᑎᖃᕆᐊᑐᓐᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ, ᐅᓇ ᑐᓂᓂᐊᖅᑕᕋ ᐊᑎᖏᓐᓂᒃ ᐅᐊᑦᑎᐊᕈᒃᑲᓐᓂᖅ.  
 
ᐅᖃᖅᑏ, ᐊᐱᖅᑯᑎᒋᖅᑲᐅᔭᕋ ᓱᕈᓰᓐ ᑖᒃᑯᐊ ᓄᑕᕋᓛᖑᓂᖏᓐᓄᑦ ᑎᒍᐊᕐᖑᐊᕆᔭᐅᓕᕐᓂᑰᒻᒪᑕ, 
ᑎᒍᐊᖅᑖᓚᑦᑖᕈᒪᓕᕋᓗᐊᕋᒥᒃ ᐊᒃᓱᕉᓴᓪᓚᑦᑖᓕᖃᑦᑕᕐᒪᑦ ᐊᖓᔪᖅᑳᓚᑦᑖᖏᓐᓄᑦ 
ᐅᑎᖅᑎᑕᐅᓂᐊᖅᓱᒋᑦᓯᓇᐃᓪᓗᑎᒃ.  
 
ᑕᐃᒃᑯᐊ ᐃᓄᓕᕆᔨᒃᑯᓐ ᐊᐱᖅᓱᑲᑕᓕᕋᒑᒥᒃ, ᐊᐱᖅᓱᖃᑦᑕᖅᐹ ᑎᒍᐊᖑᐊᖃᑦᑐᑦ ᑖᒃᑯᐊ ᐱᓯᒪᖔᕐᓗᑎᒃ 
ᐊᖏᔪᖅᑳᓚᑦᑖᖏᓐᓂᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐊᒡᓘᒃᖃᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇᒃ ᐃᖏᕐᕋᓂᖃᕆᐊᖃᖅᑰᑦᑐᖅ, 
ᐃᓄᓕᕆᔨᒃᑯᑎᒎᕐᓗᑎᑦ ᐊᐱᖅᓱᖅᑕᐅᖃᑦᑕᕐᓗᑎᑦ ᓱᕈᓰᓪᓗ ᐊᖓᔪᖅᑳᕆᔭᐅᔪᓪᓗ. ᐅᑭᐅᑭᓗᐊᖅᐸᑦ 
ᑕᐃᒪᓐᓇᐃᓕᐅᕈᓐᓇᕋᔭᕇᖅᑐᑦ, ᓱᕈᓯᑯᓘᒍᓂ ᑭᐅᔪᓐᓇᕋᔭᓐᖏᒻᒪᑦ ᐃᓄᓕᕆᔨᒧᑦ. ᑭᓯᐊᓂᓕ ᐅᑭᐅᖏᑦ ᓈᒻᒪᑉᐸᑕ 
ᑭᐅᔪᓐᓇᑦᑎᐊᖅᐸᑕᓗ ᐃᓚᒋᒐᔭᖅᐸᓪᓚᐃᔭᖓ ᖃᐅᔨᓴᖅᑕᐅᓂᕆᔭᖏᑕ ᐃᓄᓕᕆᔨᒧᑦ.  
 
ᑕᐃᒃᑯᐊᓕ ᐃᓗᓕᑯᓗᕆᔭᖏᑦ ᑖᒃᑯᐊ ᕿᒥᕐᕈᓇᕐᓂᐊᖅᐸᒃᑲ ᑐᓴᒐᒃᓴᓂᑦ ᑐᓂᑐᐊᖅᐹᖓ, ᑭᓱᒥᒃ 
ᑭᖑᕙᕆᐊᕈᑎᖃᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓛ. 
 
ᐊᐱᖅᑯᑦ 262 - 2(3): ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᐊᒻᒪ ᐊᑦᑕᓇᖅᑕᐃᓕᓂᕐᒧᑦ ᖃᐅᔨᓴᕐᓃᑦ 

ᐃᒡᓗᑐᖃᐅᓗᐊᖅᑐᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᒡᓗᓕᕆᔨᖅᔪᐊᒃᑯᑦ ᒥᓂᔅᑐᖓᓄᑦ. 
 
ᐅᖃᖅᑎᑦᑎᔩ, ᖃᑦᓯᓄᑭᐊᖅ ᓄᓇᓕᓐᓄᓐᖓᖅᓯᒪᓕᕋᒪ ᑕᒪᒃᑯᐊ ᐃᒡᓗᖁᑎᒋᔭᐅᔪᑦ ᐃᒡᓗᓕᕆᔨᒃᑯᓐᓂ ᓄᓇᓕᓐᓂ 
ᐊᑐᖅᑕᐅᖃᑦᑕᖅᑐᓂ, ᑕᑯᓯᒪᒐᒪ ᐃᒡᓗᖅᔪᐊᕐᓂᑦ ᓄᑕᐅᓐᖏᓪᓚᑦᑖᕐᒪᕆᑦᑐᓂᑦ ᓇᔪᖅᑕᐅᔪᓂᑦ, ᐊᒻᒪᓗ 
ᑕᑯᓯᒪᓕᖅᖢᖓ ᓄᑕᐅᓐᖏᓗᐊᕐᓂᖏᓐᓄᑦ ᑐᓴᒐᒃᓴᐅᖃᑦᑕᖅᑐᑦ ᐅᖃᓕᒫᒐᐃᑦ, ᓯᒥᑦᑐᖅᓯᒪᐅᖅᑐᓪᓘᓐᓃᑦ ᓇᑎᕐᒧᑦ 
ᑐᑭᑦᑕᐃᔾᔪᑎᖏᓐᓂᑦ, ᑕᐃᒪᓐᓇᐃᑦᑐᒐᓚᓐᓂᑦ. 
 
ᐊᐱᕆᔪᒪᔭᕋ ᒥᓂᔅᑐ ᑕᒪᒃᑯᐊ ᑕᐃᓐᓇᐃᑦᑑᑎᓪᓗᒋᑦ ᐅᓗᕆᐊᓇᖅᑐᒦᒍᒥᓇᖅᑎᓪᓗᒋᑦ, ᑭᒃᑯᓂᓪᓕᑭᐊᖅ 
ᖃᐅᔨᓴᖅᑕᐅᓲᖑᕙᑦ ᑕᐃᒪᓐᓇᐃᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓄᓇᕘᒥ ᐃᒡᓗᓕᕆᓂᕐᒥᒃ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳᖅ) ᖃᐅᔨᓴᖅᑕᐅᔾᔪᑎᖃᓲᖑᒻᒪᑕ 
ᐃᓪᓗᐃᑦ ᖃᓄᑎᒋ ᐊᑦᑕᓇᕐᓂᖃᕐᒪᖔᑕ ᑖᒃᑯᓄᖓ ᐃᓄᓐᓄᑦ ᐃᓅᓯᖏᓐᓄᑦ ᐋᓐᓂᐊᓇᖅᑐᖃᓕᓐᖏᒃᑲᓗᐊᕐᒪᖔᑕ 
ᑕᒪᒃᑯᐊ ᐃᓪᓗᒥ. ᓱᕋᓯᒪᓗᐊᖅᑐᓂᑦ ᐱᑕᖃᕐᓂᖅᐸᑦ ᖃᐅᔨᓴᖅᑕᐅᔪᖃᕐᓂᖅᐸᑦ ᐋᖅᑭᓱᖅᑕᐅᑦᓴᐅᑎᒋᔭᕆᐊᓕᒃ 
ᐋᖅᑭᓱᑦᓴᐅᑎᒋᒐᓱᐊᓲᕆᔭᕗᑦ ᑕᒪᒃᑯᓄᓐᖓ ᐃᓅᓯᖏᓐᓄᑦ ᓇᔪᖅᑐᓄᑦ ᑖᒃᑯᓄᓐᖓ ᐃᓪᓗᓄᑦ ᐋᖅᑭᒋᐊᕈᑎᒋᑦᓱᑎᒍ 
ᑕᒪᒃᑯᐊ ᖃᐅᔨᓴᖅᑎᐅᔪᐃᑦ ᐅᐸᑦᑎᑕᐅᒍᓐᓇᓲᖑᒻᒪᑕ ᑕᒪᓐᓇ ᖃᓄᑎᒋ ᐊᑦᑕᓇᕐᒪᖔᖅ ᐃᓄᓐᓄᑦ ᓇᔪᖅᑎᓄᑦ 
ᐃᓪᓗᒥ ᑖᑦᓱᒥᓐᖓ ᐱᐅᓐᖏᓗᐊᖅᑐᕆᔭᐅᔪᒥ. 
 
ᑕᒪᓐᓇ ᖃᐅᔨᓴᖅᑎᓂᑦ ᐱᑕᖃᓲᖑᔪᒍᑦ ᐋᓐᓂᐊᓇᖅᑐᓂᑦ ᐱᑕᖃᕐᒪᖔᖅ ᐅᕝᕙ ᐊᑦᑕᓇᖅᑑᒻᒪᖔᖅ ᑖᓐᓇ ᐃᓪᓗ 
ᑕᕝᕗᖓ ᐃᓄᓐᓄᑦ ᓇᔪᖅᑐᓄᑦ, ᐅᕝᕙ ᐃᒃᑮᓇᓗᐊᓕᕐᒪᖔᖅ. ᑕᒪᓐᓇ ᖃᐅᔨᓴᖅᑕᐅᒍᓐᓇᓯᐊᖅᑐᖅ ᑕᐃᒃᑯᐊ 
ᖃᐅᔨᓴᖅᑕᐅᒍᒪᒐᔭᕐᓂᖅᐸᑕ ᐃᒻᒪᖄ ᐃᓪᓗᓕᕆᔨᖅᔪᐊᒃᑯᑦ ᐅᕝᕙ ᐃᓪᓗᓕᕆᔨᒃᑯᑦ ᓄᓇᓕᓐᓂ ᐅᐸᑦᑕᐅᓗᓂᑦ 
ᐃᒪᓐᓇᒃ ᖃᐅᔨᓴᖅᑕᐅᖁᓇᖅᑑᓚᔪᖃᕈᓐᓇᖅᑐᓂ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒪᑉᓴᓛ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑕᑯᓯᒪᔭᒃᑲᓕ ᐱᐅᓐᖏᓪᓚᑦᑖᕐᒪᕆᒃᓯᒪᒻᒪᑦ. ᑕᐃᒪᓐᓇᐃᑦᑑᑎᓪᓗᒋᑦ 
ᓄᑕᐅᓐᖏᓗᐊᖅᑎᓪᓗᒋᑦ, ᓄᑖᖑᖅᑎᒋᐊᒃᓴᖏᓐᓂᑦ ᐊᔪᕐᓇᖅᓯᕈᔪᒃᑎᓪᓗᒋᑦ. ᑭᒃᑯᓪᓕᑭᐊᖅ ᑕᐃᒪ ᑕᐃᒪᓐᓇᐃᑦᑐᒥᒃ 
ᐃᓱᒪᓕᐅᓲᖑᕙᑦ ᐊᑐᖅᑕᐅᔭᕆᐊᖃᕈᓐᓃᕐᓂᖏᓐᓂᑦ ᑕᒪᒃᑯᐊ ᐃᒡᓗᖅᔪᐊᑦ ᓈᒻᒪᒍᓐᓃᓗᐊᕌᖓᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᒡᓗᓕᕆᔨᒃᑯᑦ ᑕᐃᒪᐃᑎᑦᓯᒍᓐᓇᖅᑐᐃᑦ, ᑭᓯᐊᓂ ᑕᒫᓂ 
ᐃᓪᓗᑭᑦᓴᕕᔾᔪᐊᑎᓪᓗᑕ ᓄᓇᕘᒥ ᐋᖅᑭᒋᐊᕆᔪᓐᓇᕐᓂᓕᒫᕆᒐᓱᐊᖅᑕᑎᓐᓂ ᐋᖅᑭᒋᐊᖃᑦᑕᕋᑦᑎᒍ ᑖᒃᑯᐊ 
ᐃᓪᓗᖁᑎᒋᔭᕗᑦ. ᐃᓪᓗ ᐊᑕᐅᓯᖅ ᐲᖅᐸᑦ ᑕᒪᓐᓇ ᐃᓚᒌᑦᑐᐃᑦ ᐃᓪᓗᖃᕈᓐᓃᖅᑐᐃᑦ.  
 
ᑖᓐᓇ ᐃᓪᓗ ᐱᐅᒍᓐᓃᕐᓂᑯᖓᓄᑦ, ᑕᒪᓐᓇ ᐱᐅᓂᖅᐹᒥᒃ ᐱᓕᕆᐊᕆᒐᓱᐊᖃᑦᑕᖅᑕᕋᓗᐊᕗᑦ ᒫᓐᓇᒧᑦ. 
ᐃᓪᓗᑭᑦᓴᖅᑎᓪᓗᒋᑦ ᑕᒫᓂ ᓄᓇᕘᒥ ᐋᖅᑭᒋᐊᕈᓐᓇᐅᑎᒋᒍᓐᓇᖅᑕᖏᓐᓂᑦ ᐱᔪᓐᓇᕐᓂᓕᒫᑦᑎᓐᓂᑦ 
ᐱᓕᕆᐊᕆᕙᑦᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᕐᓕᑭᐊᖅ ᑕᐃᒪ ᑖᒃᑯᐊ ᐃᒡᓗᑦ ᓇᔪᖅᑕᐅᔪᓐᓇᐃᓪᓕᒐᔭᖅᐸᑕ 
ᐋᓐᓂᐊᕐᓇᖅᑐᖃᕐᓂᖏᓐᓄᓪᓘᓐᓃᑦ ᐅᕝᕙᓘᓐᓃᑦ ᐋᖅᑭᒋᐊᒃᓴᖏᓐᓂᑦ ᐊᔪᕐᓇᖅᓯᓂᖏᓐᓄᑦ. ᑖᒃᑯᐊ 
ᐃᒡᓗᖃᕈᓐᓃᖅᑐᓪᓗᑭᐊᖅ ᖃᓄᐃᑕᐅᓇᔭᖅᐸᑦ, ᐊᓂᖁᔭᐅᓕᖅᑐᕕᓂᐅᓐᓂᖅᐸᑕ ᑖᒃᓱᒥᓐᖓᑦ ᐊᑐᖅᑐᐊᖅᑕᒥᓐᓂᒃ, 
ᓇᒧᓐᖓᖅᕕᒃᓴᖃᕋᔭᓕᖅᐸᓪᓕ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᒫᓂ ᐃᒡᓗᒥᒃ ᐊᑐᐃᓐᓇᖅᑕᖃᖏᑉᐸᑦ 
ᐊᑐᖅᑕᐅᖏᑦᑐᒥᒃ ᑕᐃᓐᓇ ᐅᐸᒃᑕᐅᑎᒐᓱᐊᕋᔭᖅᑕᕗᑦ ᑖᒃᑯᓄᖓ ᐊᖏᕐᕋᒥᒃ ᐊᓂᑎᑕᐅᔪᒥᒃ. 
 
ᑖᓐᓇ ᐃᒡᓗᖓ ᓴᓇᔭᐅᒋᐊᕆᐊᖃᕐᓂᖅᐸᑦ ᐅᕝᕙᓘᓐᓃᑦ ᑕᒪᓐᓇ ᖃᓄᖅ ᐱᐅᓂᖅᓴᒥᒃ ᐱᓕᕆᐊᕆᒍᓐᓇᖅᒪᖔᑎᒍᑦ 
ᑕᐅᑐᒍᓯᐊᕆᓗᒍ ᐅᖃᕋᑖᕋᒪ ᑖᒃᑯᐊ ᐃᒡᓗᖁᑎᒋᔭᕗᑦ ᓄᓇᕗᒻᒥ ᓄᓇᓕᓐᓃᑦᑐᐃᑦ ᐊᒥᒐᖅᑎᓪᓗᒋᑦ ᑭᓯᐊᓂ 
ᐱᑕᖃᕐᓂᖅᐸᑕ ᑖᒃᑯᐊ ᑕᐃᒃᑯᖓ ᐃᒡᓗᒧᑦ ᐃᓄᖃᖏᑦᑐᒨᕋᔭᖅᑕᕗᑦ. 
 
ᐊᒻᒪᓗ ᑕᒪᓐᓇ ᖃᓄᖅᑑᕆᐊᕈᑎᒋᒃᑲᓐᓂᕆᐊᖃᕈᑦᑎᒍᑦ ᕿᒥᕐᕈᑦᑎᐊᕋᔭᕐᒥᔪᐃᑦ ᑖᒃᑯᐊ ᓇᓗᓇᖏᑦᑐᖅ ᓄᓇᓕᖕᓂᑦ 
ᐃᒡᓗᓕᕆᔨᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᑦ, ᒪᑉᓴᓛ. 
 
ᒪᑉᓴᓛ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ ᑖᒃᑯᐊ ᐊᓂᖁᔭᐅᔪᑦ ᐊᑐᖅᑐᐊᖅᑐᑦ ᑕᐃᑲᓃᖁᔭᔪᓐᓃᖅᓯᒪᓕᖅᐸᑕ 
ᓄᑖᕐᒥᒃ ᐃᓇᖏᖅᑕᐅᒍᓐᓇᕋᔭᖅᐸᑦ ᑖᒃᑯᐊ ᐊᑐᖅᑐᐊᕋᓱᒃᑐᑦ ᐅᖃᕐᒪᑦ ᐃᒡᓗᑭᒃᓴᓪᓚᕆᖕᒪᑕ ᐊᒻᒪᓗ ᐅᒃᐱᕐᓇᕐᖢᓂ 
ᐃᒡᓗᑭᒃᓴᓪᓚᑦᑖᓪᓚᕆᖕᒪᑕ ᑕᒪᒃᑯᐊ ᓄᑕᐅᖏᑦᑐᑦ ᐊᒥᓱᖅᔪᐊᓪᓚᑦᑖᖑᖕᒪᑕ ᑕᒪᒃᑯᐊ ᐊᑐᖅᑕᐅᖁᔭᐅᔪᓐᓃᖅᐸᑕ 
ᐃᓇᖏᖅᑕᐅᔪᓐᓇᕋᔭᖅᐸᑦ ᓄᑖᕐᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 

ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ,  ᑕᒪᓐᓇ ᐃᒻᒪᖄ ᐃᑯᐊᓚᓂᐅᑉ ᒥᒃᓵᓅᖓᔪᒥᒃᓕ ᐱᑕᖃᓲᖑᒐᑦᑕ. ᑖᓐᓇ 
ᖃᓄᖅ ᐊᓯᔾᔨᕈᑎᒃᓴᑦᑎᒃᓴᖓᓂᒃ ᑕᒪᓐᓇ ᑕᑯᒋᐊᑦᓯᐊᕈᓐᓇᕋᔭᕆᕙᕗᑦ ᑕᐃᒪᑦᑐᓂᒃ ᐱᑕᖃᕈᓐᓇᕋᔭᕐᒪᖔᑦ 
ᑖᒃᑯᓄᖓ. 
 
ᐋᓐᓂᐊᓇᖅᑐᖃᕋᔭᖅᑎᓪᓗᒍ ᑖᓐᓇ ᖃᕋᔭᕐᓂᖅᐸᑦ ᐃᒡᓘᔪᖅ ᓇᔪᖅᑕᐅᔪᖅ ᑕᒪᓐᓇ ᖃᓄᖅ 
ᐱᓕᕆᐊᕆᑦᓯᐊᒃᑲᓐᓂᕈᓐᓇᕐᒪᖔᑎᒍᑦ ᕿᒥᕐᕈᑦᓯᐊᕆᐊᖃᕋᑦᑎᒍᑦ ᑖᒃᑯᐊ ᐃᒡᓗᖁᑎᒋᔭᕗᐃᓛ. 
ᐅᖃᐅᓯᕆᑲᐃᓐᓇᕋᒃᑯ ᐋᖅᑭᑦᓯᐊᖅᑕᐅᒍᓐᓇᑐᐊᖅᐸᑕ ᐋᖅᑭᒋᐊᖅᑕᐅᔪᓐᓇᕐᓂᖃᕈᓐᓇᑐᐊᖅᐸᑕ 
ᐋᖅᑭᒋᐊᓱᓐᖑᑐᐃᓐᓇᕐᓂᐊᕋᑦᑎᒍᑦ ᐃᒡᓗᑭᒃᓴᕐᓂᕗᑦ ᐱᔾᔪᑎᒋᓪᓗᒍ. 
 
ᑭᓯᐊᓂ ᑖᓐᓇ ᐱᑕᖃᕈᓐᓃᑦᓯᐊᒻᒪᕆᖕᓂᖅᐸ ᑖᓐᓇ ᐃᒡᓗ ᓱᕋᒃᓯᒪᑦᑎᐊᕐᓗᓂ ᑮᓇᐅᔭᓂᒃ ᕿᓂᕆᐊᖃᕋᔭᕋᑦᑕ 
ᑖᔅᓱᒧᖓ ᐃᓈᖏᐅᑎᒃᓴᕆᒐᔭᖅᑕᖓᓄᑦ ᐃᒡᓘ. ᑕᒪᓐᓇ. ᐃᒻᒪᖄᓗ ᑕᐃᑲᓂ ᐊᑐᕚᒧᑦ ᑲᑎᖃᑎᒋᒋᐊᖅᑐᓕᕈᒃᑯᑦ 
ᐃᒡᓗᓕᕆᔨᖅᔪᐊᒃᑯᑦ ᒥᓂᔅᑕᖓ, ᑕᒪᓐᓇᑦᑕᐅᖅ ᐅᖃᐅᓯᕆᒋᐊᒃᑲᓐᓂᕋᔭᕆᓪᓗᒍ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 263 - 2(3): ᓴᓇᔨᒃᓴᐅᓂᕐᒧᑦ ᐃᓕᓐᓂᐊᓂᕐᒧᑦ ᐸᕐᓇᐅᑎᑦ ᖁᕐᓗᖅᑑᒧᑦ ᕿᑎᕐᒥᐅᓄᓪᓗ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᖅᑐᖓ ᐱᓇᓱᐊᕈᓯᐅᓚᐅᖅᑐᒥ ᐸᖕᓂᖅᑑᒥᓚᐅᕋᒪ 
ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖓᓐᓄᑦ ᑖᒃᑯᐊ ᐅᖃᐅᓯᕆᓚᐅᖅᑕᕗᑦ ᓯᓚᑦᑐᖅᓴᕐᕕᒃᔪᐊᖅ. 
 
ᐱᔾᔪᑎᒋᓪᓗᒍ, ᖁᕐᓗᖅᑑᒥ ᓴᓇᔨᐅᓂᕐᒧᑦ ᐃᓕᓴᕈᑕᐅᓚᐅᖅᑐᑦ. ᐅᖃᖅᑏ, ᐅᖃᐅᓯᐅᕋᑖᓚᐅᕐᒪᑦ ᑕᒪᓐᓇ ᓄᑖᖅ 
ᓄᓇᕘᒥ ᐃᓕᓴᖅᑎᑖᕈᑕᐅᓂᐊᖅᑐᖅ ᑲᖏᖅᖠᓂᕐᒥ ᓴᓇᔨᐅᓂᕐᒧᑦ ᐃᓕᓴᐃᔾᔪᑕᐅᓂᐊᖅᑐᖅ.  
 
ᐅᓪᓗᒥᖃᐃ ᐅᖃᐅᑎᒍᓐᓇᖅᐹᖓ ᒥᓂᔅᑕᐅᑉ ᐃᓕᓴᐃᔾᔪᑕᐅᓂᐊᖅᑐᖅ ᖁᕐᓗᖅᑑᒥᓗ ᕿᑎᕐᒥᐅᓂᓗ ᖃᓄᐃᑦᑐᓂᒃ 
ᓴᓇᔾᔪᑎᓂᒃ ᐃᓕᓴᐃᔾᔪᑎᑕᖃᕐᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ, ᐲᑯ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥ ᒪᕐᕉᖕᓂᒃ ᐅᖃᐅᓯᖃᓚᐅᕋᑦᑕ 
ᐋᖅᑭᒃᓱᐃᓂᐊᖅᖢᑕ ᐃᓕᓴᐃᕝᕕᒃᓴᒥ ᕿᑎᕐᒥᐅᓂᑦ ᑕᐃᒪ ᐃᖃᓗᒃᑑᑦᑎᐊᒥ ᑕᐃᓐᓇ ᐃᖃᓗᒃᑑᑦᑎᐊᒥ ᐃᓕᓴᕐᕕᒃ. 
 
ᓴᓇᕝᕕᖃᕐᒪᑦ ᐊᒻᒪᓗ ᑖᓐᓇ ᐱᐅᓪᓗᓂ ᑮᓇᐅᔭᓂᒃ ᐊᑐᕐᕕᒋᐊᖅᔪᒃᑲᓐᓂᕈᑦᑎᒍᑦ ᐋᖅᑭᒋᐊᖅᑕᐅᑦᑎᐊᕈᓐᓇᕐᒪᑦ 
ᐊᒻᒪᓗ ᓴᓇᕐᕈᑎᖏᑦ ᐱᐅᓯᕚᓪᓕᖅᑕᐅᒍᓐᓇᖅᖢᑎᒃ ᐃᓕᓴᐃᔾᔪᑕᐅᓂᐊᖅᑐᓄᑦ ᐊᑐᖅᑕᐅᒍᓐᓇᕐᓂᐊᕐᒪᑕ 
ᕿᑎᕐᒥᐅᓂ.  
 
ᖁᕐᓗᖅᑑᒥ ᑖᓐᓇ ᑲᔪᓯᑦᑎᐊᖅᓯᒪᔪᑦ ᐃᓕᓵᖅᑎᑕᐅᔪᓄᑦ ᑕᐃᑲᓂ ᑐᓄᖓᓂ ᐃᓕᓴᕐᕕᖓᓂ ᑲᔪᓰᓐᓇᓚᖓᖕᒥᔪᑦ 
ᐊᒻᒪᓗᑦᑕᐅᖅ ᖃᓄᑐᐃᓐᓇᖅ ᐃᖃᓗᒃᑑᑦᑎᐊᒥ ᐃᓕᓴᕈᑕᐅᔪᑦ ᐱᔭᐅᒍᓐᓇᓂᐊᕐᒥᔪᑦ ᕿᑎᕐᒥᐅᓕᒫᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᐊᓇᖅᑯᑎᓐ, ᐅᖃᖅᑎᑦᑎᔩ. ᖁᐊᓇᖅᑯᑎᓪᓗ ᒥᓂᔅᑕ. ᐲᑯ. (ᑐᓵᔨᒃᑯᑦ) ᑕᐃᒪᓕ ᑐᓴᖅᓯᒪᒐᑦᑕ 
ᐱᔭᕆᐊᑐᔪᕖᓐᖓᐅᒻᒪᑦ. ᐊᓯᖏᓐᓄᑦ ᓄᓇᓕᓐᓅᕋᐃᒻᒪᑕ ᐊᒃᓱᐊᓗᒃ ᐱᔭᕆᐊᑐᓈᖅᓯᖃᑦᑕᖅᑐᑦ  

ᓯᓚᑦᑐᓴᖅᕕᔾᔪᐊᒥ ᐃᓕᓴᔭᖅᑐᕋᓗᐊᖅᑐᑎᒃ. ᐸᐃᕆᔩ, ᐃᓪᓗᖃᖏᓃᓪᓗ, ᐅᐊᑲᓪᓚᒍᑕᐅᓕᖃᑦᑕᕐᒪᑕ. ᖃᓄᕐᓕᑭᐊᖅ 
ᑕᐃᒪ ᓴᓇᔨᐅᓂᕐᒧᓐ ᐃᓕᓴᖅᑐᓐ ᖁᓪᓗᖅᑐᒥᐅᓂ ᐃᓂᖃᑦᑎᑕᐅᑦᑎᐊᕈᓐᓇᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓱᓕᔪᖅ ᑖᓐᓇ. ᑕᐃᒃᓱᒪᓂ ᐊᓯᖏᓐᓂ 
ᐃᓕᓴᖅᕕᐅᖃᑦᑕᖅᑐᓂ ᑐᖏᓕᐊᓂᒃ ᐃᓕᓵᓂᑐᐊᕌᖓᒥᒃ ᑐᖏᓕᐊᓄᑦ ᐃᓕᓴᖅᕕᒻᒨᖃᑦᑕᕐᒪᑕ ᐊᒻᒪᓗᒃᑕᐅᖅ 
ᓯᓚᑦᑑᓴᖅᕕᔾᔪᐊᒧᓐ 17, 18-ᓂᑦ ᐊᕐᕌᒍᖃᑦᑐᑎᒃ. ᒫᓐᓇᓕ ᓄᓇᕗᒻᒥ ᐃᓐᓇᐅᓂᖅᓴᐅᓕᖅᑐᑎᒃ. 
ᐃᓐᓇᓚᒃᑖᖑᓕᖅᑐᑎᒃ ᐃᓕᓴᕆᐊᖃᑦᑕᕐᒪᑕ, ᖃᑕᓐᖑᑎᖃᐅᓕᖅᑐᑎᒃ, ᕿᑐᓐᖓᖃᐅᓕᖅᑐᑎᓪᓗ. ᑕᐃᒪᐃᓐᓂᖓᓄᑦ 
ᑕᕝᕙ ᓯᓚᑦᑐᕐᓴᖅᕕᔾᔪᐊᒥ ᐃᓕᓴᖅᑏᓐ ᐊᖏᕐᕋᖃᕈᓐᓇᖅᑎᑕᐅᒋᐊᖃᓲᓐ.  
 
ᖁᓗᖅᑑᒥᓕ ᑭᓯᐊᓂ ᑕᐃᑲᓂ ᑐᔪᒻᒥᕕᖓᓅᑦᑕᐅᒋᐊᖃᕋᔭᖅᑐᓐ ᐃᓗᖃᒻᒪᑕ ᑕᐃᑲᓂ ᐃᖃᓗᒃᑑᑦᑎᐊᕐᒥ. ᒫᓂᓕ 
ᐃᖃᓗᓐᓂ ᑕᒪᐅᖓᖅᑕᐅᖔᕋᔭᖅᑐᓐ ᑕᐃᒃᑯᐊ ᖃᑕᓐᖑᑎᒌᑦᑐᓐ. ᖃᖏᖅᖠᓂᕐᒥᓗᒃᑕᐅᖅ ᐃᓂᖃᕐᒥᔪᓐ. 
ᓄᓇᓕᖓᓂᑦᑕᐅᖅ ᐃᓂᒃᓴᖃᒻᒥᔪᓐ ᐊᒻᒪᓗᒃᑕᐅᖅ ᖃᑕᓐᖑᑎᒌᓄᑦᑕᐅᖅ ᐃᓂᖃᕐᒥᔪᓐ.  
 
ᑕᐃᑲᓂ ᖃᖏᖅᖠᓂᕐᒥ ᐊᒻᒪᓗᒃᑕᐅᖅ ᑖᒃᑯᐊ ᐋᖅᑭᒋᐊᖅᑕᐅᒍᓐᓇᕐᓂᐊᕆᓪᓗᑎᒃ ᐃᓗᐊᖅᓯᕚᓪᓕᕈᓐᓇᖁᓪᓗᒋᑦ 
ᖃᑕᓐᖑᑎᒌᓄᑦ ᑲᖏᖅᖠᓂᕐᒥ ᐃᓕᓴᖅᑎᓄᑦ ᐊᖏᕐᕋᕆᔭᐅᓂᐊᖅᑐᓐ.  
 
ᖁᓗᖅᑐᒥᓗᐊᖑᐊᕐᓕ ᐊᒥᓱᓂᒃ ᐱᑕᖃᒻᒪᑕ ᐃᓕᓴᖅᑐᓕᕆᔾᔪᑎᓂᒃ ᐊᑦᔨᒌᖏᑦᑐᓂᒃ ᐸᐃᕆᔾᔪᑎᒃᓴᓂᒃ ᐊᒻᒪᓗᒃᑕᐅᖅ 
ᑖᒃᑯᐊ ᐱᑎᑕᐅᒍᓐᓇᕐᓂᐊᕐᕆᓪᓗᑎᒃ ᐸᐃᕆᕝᕕᒃᓴᖃᑦᑐᓂᒃ ᐱᑎᑕᐅᒍᓐᓇᕐᕆᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᒧᓐ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑖᓐᓇ ᒥᓂᔅᑕ ᖁᔭᒋᕙᕋ. ᓴᓇᔨᐅᓂᕐᒥᒃ ᐃᓕᓴᐃᓕᕌᖓᑕ 
ᖁᓪᓗᖅᑐᒥ ᐃᓕᓴᐃᔪᖃᕐᓂᐊᕐᒪᖔᖅ ᐊᐱᕆᔪᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᓄᓇᓕᓐᓂ ᐃᓕᓴᖅᕕᓐᓂ ᐱᕝᕕᒃᓴᖃᑦᑐᓐ ᐱᖓᔪᖏᓐᓄᑦ 
ᐃᓕᓴᐃᔾᔪᑎᐅᒍᓐᓇᕋᔭᖅᑐᓂᒃ ᐊᒻᒪ ᑕᐃᓐᓇ ᑲᔪᓰᓐᓇᖅᑐᖅ ᐊᒻᒪᓗᒃᑕᐅᖅ ᑭᒃᑯᑐᐃᓐᓇᐃᓐ 
ᐋᖅᑭᒃᓱᐃᔪᖃᕈᓐᓇᓂᐊᕐᒥᔪᓐ ᐃᖃᓗᒃᑑᑦᑎᐊᕐᒥ ᒪᑐᐃᖓᒍᓐᓇᓂᐊᕐᒥᔪᓐ ᖁᓪᓗᖅᑐᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 264 - 2(3): ᐃᒡᓗᓕᕆᔾᔪᑎᑦ ᑲᖏᖅᑐᒑᐱᒻᒥ (ᐋᕆᐊᒃ) 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᐊᐱᕆᔪᒪᔪᖓ ᐃᓪᓗᓕᕆᔨᒃᑯᑦ ᒥᓂᔅᑕᖓᓂᒃ. 
 
ᐃᓪᓗᓴᑐᐃᓐᓇᐅᓪᓗᑕ ᓄᓇᕗᒻᒥ ᑕᒫᓂ ᐊᒻᒪᓗᒃᑕᐅᖅ ᑕᒪᒃᑯᐊ ᓂᐅᕕᐊᖑᓇᓱᒃᑐᒥᓂᐅᒐᓗᐊᓐ ᐃᓪᓗᐃᑦ 
ᐊᑭᓕᖅᓱᖅᑕᐅᒍᓐᓇᐃᓕᔭᕌᖓᒥᒃ ᕿᒪᑦᑕᐅᖃᑦᑕᖅᑐᓐ ᐊᓂᕕᐅᖃᑦᑕᑑᒻᒪᑕ. ᑕᒪᒃᑯᐊ ᐃᓪᓗᓕᕆᔨᕐᔪᐊᑯᓐᓂᑦ 
ᑲᒪᒋᔭᐅᒋᐊᕈᓐᓇᖅᐹ, ᓂᐅᕕᐊᖑᕙᓪᓕᐊᓗᑎᓪᓘᓐᓃᑦ ᐊᑐᒐᔅᓴᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ:  ᓄᓇᕗᒻᒥ ᐃᓪᓗᓕᕆᓂᕐᒥᒃ ᐱᓕᕆᐊᕐᓕᒃ, ᐊᒃᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᐃᓱᓕᑉᐳᖅ): ᒪᒥᐊᓇᖅ. ᑖᒃᑯᐊ 
ᕿᒥᕐᕈᒋᐊᑦᓯᐊᕈᓐᓇᖅᑕᕗᓐ ᖃᓄᖅ ᑕᒪᓐᓇ ᐱᓕᕆᐊᕐᕆᔪᓐᓇᕐᒪᖔᑦᑎᒍ. ᑖᒃᑯᐊ ᑮᓇᐅᔭᐃᓐ ᑕᐃᑰᓇ 
ᑮᓇᐅᔭᒃᑯᕖᓐ, bank-ᑯᑎᒍᑦ, ᐱᓕᕆᐊᕆᔭᐅᓲᖑᒻᒪᑕ ᑕᒪᓐᓇ mortgage-ᖑᔪᖅ ᐱᓕᕆᐊᕆᑦᓱᑎᒍ.  
 
ᑕᒪᓐᓇ ᕿᒥᕐᕈᒋᐊᕈᓐᓇᑎᐊᖅᑕᕗᑦ ᖃᓄᖅ ᑕᒪᒃᑯᐊ ᐱᓕᕆᐊᕐᕆᔭᐅᒍᓐᓇᕐᒪᖔᑕ ᐃᓗᐃᑦ ᐊᑐᖅᑕᐅᒍᓐᓃᖅᑐᐃᓐ. 
Nunavut Down Payment Assistance Program-ᑯᓄᓪᓘᓐᓃᑦ ᑕᒪᓐᓇ ᖃᐅᔨᒋᐊᕈᓐᓇᓯᐊᖅᑕᕗᑦ ᖃᓄᖅ 
ᐱᓕᕆᐊᕆᑦᓯᐊᑲᓐᓂᕈᓐᓇᕐᒪᖔᑦᑎᒍ. ᑖᒃᑯᐊ ᐃᓪᓗᐃᑦ ᓇᔪᖅᑕᐅᒍᓐᓃᖅᑐᐃᓐ.  
 
ᐃᓪᓗᑭᔅᓴᑎᓪᓗᑕ ᖃᓄᐃᓕᐅᖅᑲᓐᓂᕆᐊᖃᕐᓂᐊᕐᒪᖔᑕ ᑕᒪᓐᓇ ᑕᑯᒋᐊᑦᓯᐊᕈᓐᓇᖅᑕᕗᓐ 
ᖃᓄᐃᓕᐅᕈᑎᒋᔪᓐᓇᕐᒪᖔᑦᑎᐅ ᑖᒃᑯᐊ ᐃᓗᑦ ᓇᔪᖅᑕᐅᒍᓐᓃᖅᑐᐃᓐ ᓇᔪᖅᑕᐅᒍᓐᓇᖅᓯᖁᓐᓗᒋᑦ ᑖᒃᑯᓄᖓ 
ᐃᓪᓗᖃᕈᒪᔪᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᖃᐅᔨᔭᐅᓇᓱᓚᐅᖅᑎᓪᓗᒋᑦ ᑕᒪᒃᑯᐊ 
ᖃᐅᔨᔭᐅᑉᐸᑕ ᑕᕝᕗᖓ ᐃᓪᓗᒧᓐ ᓴᖅᑭᑕᐅᒍᓐᓇᓛᖅᐸᓐ ᑕᒪᒃᑯᐊ ᖃᓄᐃᓕᖓᔭᐅᓂᐊᓕᕐᒪᖔᑕ 
ᑲᑎᒪᒃᑲᓐᓂᓕᕈᑦᑕ. ᐅᐱᓐᖔᖅ ᑕᒪᓐᓇ ᑕᑯᔪᓐᓇᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦ, ᐅᖃᖅᑎᑦᑎᔩ. ᐅᖃᐅᓯᕆᒋᐊᕋᔭᖅᑲᕗᓐ ᑖᒃᑯᐊᓗ CMC-ᓰᒃᑯᓂᕋᖅᑕᐅᔪᑦ 
ᐃᖅᑲᓇᔭᖃᑎᒋᑦᓯᐊᕈᒪᓪᓗᑎᒍ ᓇᒻᒥᓂᖅ ᐃᓪᓗᖃᐅᖅᑐᐃᓐ ᖃᓄᖅ ᑕᒪᑦᓱᒥᖓ ᐱᓕᕆᖃᑦᓯᐊᕈᓐᓇᕐᒪᖔᑦᑕ ᑖᓐᓇ 
ᑕᑯᒋᐊᑦᓯᐊᕋᔭᖅᑲᕋ ᐊᒻᒪ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑐᑭᓯᑎᒋᐊᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐸ̀̀ᖕᓂᑑᒧᓐ, ᕿᓚᕝᕙᖅ. 
 
ᐊᐱᖅᑯᑦ 265 - 2(3): ᒐᕙᒪᒃᑯᓐᓄᑦ ᖃᐅᔨᒋᐊᖅᑎᑦ ᑲᑦᓯᐅᓂᖏᑦ 2004-2005ᒥ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦ, ᐅᖃᖅᑏ. ᐅᓪᓗᒥ ᐊᐱᖅᓲᑎᔅᓴᕋ ᓇᐃᑦᑐᖅ. ᐅᖃᖅᑏ, ᐃᓛᒃ ᐱᑦᔪᑎᒋᓪᓗᒍ ᓂᑯᕕᔾᔪᑎᒋᔭᕋ 
ᑕᕝᕙᓂ ᒪᓕᒐᓕᐅᖅᕕᒻᒥ ᐅᖃᐅᓯᕆᓯᒪᒍᒪᓪᓗᒍ ᐃᓱᒫᓘᑎᒋᔭᐅᖃᑦᑕᖅᓯᒪᒻᒥᒻᒪᑦ ᐅᕙᖓ ᑭᒡᒐᑐᖅᑕᖏᓐᓄᑦ. 
ᐃᓱᒫᓘᑎᑕᖃᖅᓯᒪᒻᒪᑦ ᑕᑉᐹᓐᖓᑦ ᒐᕙᒪᒃᑯᒡᒎᖅ Consultants-ᓂᑦ, ᓲᕐᓗ ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᓂᒃ 
ᖃᐅᑕᒫᖅᓯᐅᑎᖏᑎᒍᑦ ᐊᑭᓕᖅᓱᑕᐅᓪᓗᑎᒃ ᐊᒥᓱᓂᒃ ᒐᕙᒪᕗᑦ ᐊᑐᖃᑦᑕᕆᐊᖏᑕ. ᑖᒃᑯᐊᓗ 
ᓯᓚᑎᑦᑎᓃᖔᕈᔪᒃᑐᑎᒃ ᐊᑭᑐᔫᓪᓗᑎᒃ. ᐅᕝᕙ ᐃᖅᑲᓇᐃᔭᓐᖏᑦᑐᖅ ᑭᒡᒐᑐᖅᑕᕗᓐ ᕿᑲᑦᑎᓪᓗᒋᑦ.  

ᐅᖃᖅᑏ, ᑖᓐᓇ ᐃᓱᒫᓘᒋᔭᐅᓯᒪᔪᖅ ᒪᓕᒃᑐᒍ, ᑖᓐᓇ ᐊᐱᖅᑯᑎᒋᔪᒪᔭᕋ, Human Resources-ᑯᑦ ᒥᓂᔅᑕᖓᓐᓄᑦ. 
ᑖᓐᓇ ᒥᓂᔅᑕᖓᓐ ᑐᑭᓯᑎᑦᑎᒍᓐᓇᕐᒪᖔᖅ ᐅᕙᓐᓂᒃ, ᑖᒃᑯᐊ Human Resources-ᑯᑦ 2004-2005, ᒪᓕᓪᓗᒍ 
ᖃᑦᑎᓂᒃ Consultants-ᓂᑦ ᐊᕐᕌᒍ ᐃᓗᐊᓂ ᐊᑐᓚᐅᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖅᑲᓇᐃᔭᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᑯᓂᖓ ᐃᖅᑲᓇᐃᔭᖅᑎᑕᐅᓚᐅᐱᓪᓚᒃᑐᓂᒃ ᒫᓐᓇ 
ᓈᓴᐅᑎᖏᓐᓂᒃ ᐱᓯᒪᓐᖏᑦᖢᖓ ᑭᓯᐊᓂ ᑕᕝᕗᖓ ᐃᓪᓗᒧᓐ ᑐᓴᖅᑎᑎᔾᔪᑎᒋᔪᓐᓇᖅᐸᕋ ᕿᓚᒥᒻᒪᕆᒃᑯᓐ. ᑖᒃᑯᐊ 
ᓈᓴᐅᑎᑦ ᐱᓯᒪᖏᓇᒃᑭᓐ ᖃᑦᓯᓂᒃ ᑕᐃᒪᓐᓇᐃᑦᑐᓂᒃ ᐃᖅᑲᓇᐃᔭᖅᑎᑦᑎᓯᒪᒻᒪᖔᑦᑕ. ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑖᓐᓇ ᒥᓂᔅᑕ ᑖᒃᓱᒥᖓ ᕿᓂᕐᓂᖓᓂᒃ. ᐆᒥᖓ 
ᑐᑭᓯᑎᑕᐅᒃᑲᓂᕈᒪᔾᔪᑎᒋᔪᒪᔭᕋ, ᐅᖃᖅᑏ, ᑖᒃᑯᐊ ᐅᓪᓗᐃᑦ ᐊᑭᓖᓂᕆᓚᐅᖅᑕᖏᓐᓄᑦ ᖃᑦᑎᓂᒃ 
ᑮᓇᐅᔭᐃᕈᑎᖃᓚᐅᖅᑲᑦ ᒐᕙᒪᒃᑯᑦ. ᑖᓐᓇ ᑐᑭᓯᑦᑎᐊᕐᕋᒃᑯᑦ ᑖᒃᑯᓂᖓ ᐊᑐᐃᓐᓇᖃᖏᒻᒪ. ᐅᕗᖓ 
ᐅᑎᖅᑎᑦᑎᓕᖅᑲᑦ ᒪᓕᒐᓕᐅᖅᕕᒻᒧᓐ ᑐᓴᖅᓯᖃᓯᐅᔾᔨᒍᓐᓇᓛᖅᑐᖅ, ᖃᑦᑎᓂᒃ ᑮᓇᐅᔭᐃᕈᑎᖃᓚᐅᕐᒪᖔᑕ ᑖᒃᑯᐊ 
ᐊᑐᕐᓗᒋᑦ ᐊᓯᖏᓐᓂᒃ ᐊᐱᖅᓲᑎᒃᓴᓂᒃ ᓴᖅᑮᕕᒋᓛᕋᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑖᒃᑯᐊ ᐊᖏᖅᓯᒪᔪᓐᓇᑎᐊᖅᑕᕋ. ᐃᓛᒃ ᑐᑭᓯᔭᐅᒍᒪᔪᓐ, ᑐᑭᓯᖅᑲᐅᒐᒪ 
2004-2005-ᒦᓕᖅᑰᖃᐅᒻᒪᓐ, ᑕᐃᒃᑯᐊ ᖃᐅᔨᒋᐊᖅᑕᐅᑎᓐᓂᐊᕐᐸᒃᑲ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᓐ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 266 - 2(3): ᐊᑭᓖᓂᖅ ᐱᔨᑦᑎᕋᐅᑎᓄᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᑦᑐᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, February-
ᒥᐅᖅᑰᖅᑐᖅ, ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ ᐃᓕᓴᐃᔨᒃᑯᓐᓂᑦ ᐱᖃᑎᖃᖅᑐᑎᑦ. 
ᓄᖅᑲᖓᑎᑕᐅᓚᐅᕐᒪᑕ ᑕᕝᕙ ᐃᖅᑲᖅᑐᐃᕕᒻᒥ ᐊᑭᓖᑎᑕᐅᖁᔭᐅᓪᓗᑎᑦ ᑲᒪᒋᔭᐅᔾᔪᑎᒋᔭᐅᒋᐊᖃᖅᑐᓂᑦ 
ᐊᔭᐅᕐᓂᖃᖅᑐᒧᑦ ᑕᒫᓂ. 
 
ᐊᐱᖅᑯᑎᒋᓇᔭᖅᑕᕋ ᒥᓂᔅᑕᒧᑦ ᑖᒃᑯᓂᓐᖓ ᑐᐊᕕᐊᕆᔭᐅᒋᐊᓕᓐᓂᑦ ᒪᓕᓚᐅᕋᓗᐊᖅᐹᑦ ᑖᒃᑯᐊ ᐃᖅᑲᖅᑐᐃᕕᑎᒍᑦ 
ᑎᓕᓯᔾᔪᑕᐅᓚᐅᖅᑐᓂᑦ ᐊᑭᓖᓪᓗᑎᑦ ᓄᑕᖅᑲᒨᑦ ᑖᒃᓱᒧᓐᖓ ᐊᑭᓕᖅᑕᐅᒋᐊᖃᓚᐅᖅᑐᒧᑦ. 
 
ᐅᖃᖅᑎ: ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᑦᑐᖓ ᑕᐃᓐᓇ ᖃᓄᐃᓕᖓᒻᒪᖔᖅ 
ᑕᐃᓐᓇᓗ ᓱᓕ ᐃᖅᑲᖅᑐᐃᕕᒃᑯᑦ ᓵᖓᓃᒻᒪᑕ ᐊᓪᓛᑦ ᐅᖃᕐᕕᒋᔪᓐᓇᓐᖏᑕᕋ ᓱᓕ ᒫᓐᓇ ᖃᓄᐃᓕᐅᓕᕐᒪᖔᑕ, 
ᑭᓯᐊᓂ ᐅᑕᖅᑭᒐᓗᐊᖅᑐᒍᑦ ᑕᐃᒃᑯᓂᓐᖓ ᐃᖅᑲᖅᑐᐃᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑖᓐᓇ ᐃᖅᑲᖅᑐᐃᔨᒃᑯᑦ ᓵᖓᓐᓃᒻᒪᑦ, ᓱᓕ 
ᐊᑯᓂᑲᓪᓚᐅᓂᐊᖅᐸᓪᓚᐃᓪᓗᓂᓗ ᐱᔭᕇᖅᑕᐅᓐᖏᓐᓂᖓᓂ ᐃᖅᑲᖅᑐᐃᔨᒃᑯᓐᓂᑦ. ᑭᓯᐊᓂ ᐃᖅᑲᖅᑐᐃᔨ 
ᓄᖅᑲᖓᑎᑦᑎᑲᐃᓐᓇᓚᐅᕐᒪᑦ ᕕᕝᕗᐊᕆᒥ.  
 
ᐊᐱᕆᓇᓱᑐᐃᓐᓇᖅᑐᖓᓕ ᑕᐃᒃᑯᐊ ᒪᓕᒍᒫᕐᓂᐊᓕᕋᓗᐊᖅᑳᑦ ᑕᐃᒃᑯᓂᓐᖓ ᐃᖅᑲᖅᑐᐃᔨᒃᑯᓐᓂᑦ 
ᑎᓕᔾᔪᑕᐅᓚᐅᖅᑐᒥᒃ ᑖᒃᑯᓄᓐᖓ ᐋᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓄᖅᑲᖓᑎᑦᑎᔪᖃᖅᑲᑦ ᑕᐃᒃᑯᓇᓐᖓᑦ 
ᑕᒪᓐᓇ ᖃᓄᐃᓕᐅᕆᐊᖃᕋᔭᕐᒥᔭᕗᑦ ᑕᒪᒃᑯᐊ ᐃᓕᖅᑯᓯᕆᔭᐅᓲᖑᒻᒪᑕ ᑲᒪᒋᔭᐅᑎᓪᓗᒋᑦ ᑖᒃᓱᒧᓐᖓ.  
 
ᑭᓯᐊᓂ ᒫᓐᓇᐅᔪᖅ ᖃᓄᐃᓕᖓᓪᓚᕆᒻᒪᖔᖅ ᖃᐅᔨᒪᓐᖏᑕᕋ. ᐄ, ᑕᐃᒃᑯᐊᓕ 
ᖃᓄᐃᓕᒋᐊᖅᑕᐅᓐᖏᑦᑑᔾᔮᓐᖏᑦᑐᑦ ᖁᓚᕐᓇᖏᑦᑐᖅ. ᑭᓯᐊᓂ ᒫᓐᓇᒃᑯᑦ ᖃᐅᔨᒪᓐᖏᑕᕋ ᑲᒪᒋᔭᐅᒻᒪᑦ. 
ᑐᑭᓯᒋᐊᕈᓐᓇᖅᑕᕋ ᑐᓴᖅᑎᑦᑐᓐᓇᖅᑐᒍᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ ᓂᕆᐅᓇᓐᖏᖔ ᐃᒫᒃ ᐃᖅᑲᖅᑐᐃᔨᒃᑯᓐᓂᒃ. ᐃᖅᑲᖅᑐᐃᕕᒃᑯᓐᓂᑦ 
ᓲᕐᓗ ᒐᕙᒪᒃᑯᑦ ᑲᓐᖑᓲᖓᑎᑦᑎᓗᑎᑦ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ. 
ᖃᐅᔨᒪᓂᖏᒻᒪᕆᒃᑭᓪᓗᓂᓗ ᒥᓂᔅᑕᐅᔪᖅ. ᑕᐃᒃᑯᐊᓕ ᒐᕙᒪᒃᑯᑦ ᐃᖅᑲᖅᑐᐃᔨᒃᑯᑦ ᐊᑭᓖᖁᔨᓚᐅᓐᖏᓚᑦ ᐊᒻᒪᓗ 
ᓄᖅᑲᖓᑎᑕᐅᑲᐃᓐᓇᓂᐊᕐᓂᖅᐸᑦ, ᑲᒪᒋᔭᐅᒐᔭᖅᐸᑦ ᑖᓐᓇ. 
 
ᐅᖃᐅᑎᔪᓐᓇᖅᐹᖓ ᒥᓂᔅᑕᐅᔫᑉ ᖃᓄᑎᒋ ᐊᑯᓂᐅᓂᐊᕐᒪᖔᖅ ᒐᕙᒪᒃᑯᑦ ᐊᑭᓖᓇᓱᓐᓂᐊᕐᓗᑎᑦ ᑕᐃᒃᑯᓂᓐᖓ 
ᕕᕝᕗᐊᕆᒥᐅᓚᐅᖅᓯᒪᒻᒪᑦ ᐱᓇᓱᐊᕈᓯᐅᓚᐅᖅᑐᒥ, ᖃᐅᔨᒪᔭᒃᑯᓪᓕ ᒐᕙᒪᒃᑯᑦ ᓱᓕ ᐊᑭᓖᓚᐅᓐᖏᒻᒪᑕ 
ᑕᐃᒃᓱᒪᓂᐅᑎᓪᓗᒍ. ᑕᐃᓐᓇ ᕿᒥᕐᕈᒋᐊᕈᓐᓇᕆᕙᐅᒃ ᒥᓂᔅᑕᐅᑉ? ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓚᒋᕙᓪᓚᐃᓚᐅᖅᓯᒪᒻᒪᒍ 
ᐃᓕᓐᓂᐊᖅᑐᓕᕆᔨᒃᑯᓪᓗ ᒥᓂᔅᑕᖓᑦ ᐅᖃᖃᑎᒋᓚᐅᕐᓗᒍ ᐅᓂᒃᑳᓛᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒍᒫᓐᓂᐊᕐᒪᖔᑕ ᑖᒃᓱᒧᓐᖓ ᐃᖅᑲᖅᑐᐃᔨᒃᑯᓐᓂᑦ 
ᑎᓕᔾᔪᑕᐅᑲᐃᓐᓇᖅᓯᒪᔪᒥᒃ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᒥᕐᕈᒋᐊᕈᓐᓇᖅᑕᕋ ᐊᐱᖅᑯᑎᒋᔭᖓᓗ 
ᖃᐅᔨᒋᐊᕐᓗᒍ. ᑭᓯᐊᓂ ᒫᓐᓇᐅᔪᖅ ᖃᐅᔨᒪᓪᓚᕆᓐᖏᓇᒃᑯ, ᑐᑭᓯᐅᒪᔭᒃᑯᑦ ᐃᖅᑲᖅᑐᐃᔨᒃᑯᑦ ᓵᖓᓐᓃᒻᒪᑦ, ᖃᓄᕐᓗ 
ᐃᓱᒪᓕᐅᖅᐸᑕ ᖃᐅᔨᒋᐊᕈᓐᓇᖅᑐᖓ ᐊᑕᐅᓯᐅᓐᖏᒻᒪᑦ ᐱᓕᕆᕕᐅᔪᖅ. ᑖᒃᑯᐊ ᐱᓕᕆᖃᑎᒋᐊᖃᕋᔭᕋᑦᑎᒍ ᐊᒻᒪᓗ 
ᑕᒪᓐᓇ ᖃᐅᔨᒋᐊᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 267 - 2(3): ᐊᑭᑦᑐᕆᐊᖅᑕᐃᓕᒍᑎᒥᒃ ᐃᓚᒋᐊᕆᓂᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᑖᑦᓱᒧᖓ ᒥᓂᔅᑑᔪᒧᑦ ᐃᑯᒻᒪᖅᑯᑎᓕᕆᔨᒃᑯᓐᓄᑦ. 
(ᑐᓵᔨᑎᒍᑦ) ᐅᖃᖅᑎ, ᑕᐃᒃᑯᐊ ᐊᑭᑦᑐᑦ $3.98 kilowatt ᑲᐃᕙᑦᑐᒧᑦ ᐅᖓᕙᕆᐊᖅᑕᐅᓯᒪᒻᒪᑦ, ᐃᓛ, 
ᐃᓚᒋᐊᖅᑕᐅᓯᒪᒻᒪᑦ ᐆᒻᒪᖅᑯᑏᑦ ᐊᑭᔅᓴᖏᓐᓄᑦ. ᑭᓱᒧᓐᓄᓐᓇ ᐊᑭᑦᑐᕆᐊᕈᑎᖃᓚᐅᖅᑲ 2003-ᒥᑦ ᑕᒪᐅᖓ 
ᐊᕐᕌᒍᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 3.98 cents ᐊᑭᑦᑐᕆᐊᕈᑕᐅᑲᐃᓐᓇᖅᑐᖅ 
ᐅᑭᐊᒃᓵᖑᔪᖅ ᐃᓕᔭᐅᓚᐅᖅᑐᖅ ᐃᐳᕈ 1-ᒥᑦ ᓰᑏᕝᕙᒧᑦ ᑕᒪᐅᖓ ᑎᑭᓐᓇᓱᓪᓗᒍ. ᑐᑭᓯᐅᒪᔭᒃᑯᓪᓕ, $23-ᒧᑦ 
ᐊᑭᑦᑐᕆᐊᖅᐸᓪᓚᐃᓚᐅᕐᒪᑕ $60-ᒧᑦ, ᐃᓛ, ᖃᑦᑕᐅᔭᐃᑦ ᐅᖅᓱᐊᓗᒻᒧᑦ ᓲᕐᓗ ᐱᖓᓱᐊᖅᑭᓗᐊᓐᖑᐊᖅᑐᓄᑦ 
ᐊᑭᑦᑐᕆᐊᖅᑐᓂ 2004-05-ᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᑯᐊᓘᓐᓃᑦ ᖁᓪᓕᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑕᐃᒪᐃᓐᓂᐊᕋᓱᒋᑦᓯᕙᑦ ᐅᖓᑖᒋᓪᓗᒍ ᑕᒫᓂ ᐊᕐᕌᒍᒥ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᒃᑭᑦᑐᕆᐊᕈᑕᐅᑲᐃᓐᓇᑐᐃᓐᓇᕆᐊᖃᕋᓱᒃᑲᓗᐊᕐᖓᑦ $1-ᒥᓕᐊᓐᒧᑦ ᑎᑭᓐᓇᓱᓐᓂᖓᓄᑦ. ᒫᓐᓇᐅᔪᕐᓕ ᒪᓕᓪᓗᒍ, 
ᑕᐃᒃᑯᐊ ᓂᐅᕕᖅᑕᐅᖃᑦᑕᕐᓂᖏᓐᓄᑦ ᐅᖅᓱᐊᓗᐃᑦ ᐊᑭᖏᓪᓗ ᐃᓱᒪᒋᓪᓗᒋᑦ.  
 
ᒫᓐᓇᐅᔪᖅ ᖃᐅᔨᒪᓐᖏᓇᑦᑕ ᓱᓕ ᑕᐃᓐᓇ ᑕᐃᒪᐃᓕᖓᓛᕐᒪᖔᕐᓗᓪᓕ, ᑭᓯᐊᓂᓕ ᑖᒃᑯᐊ ᓈᓴᐅᑎᖏᑎᒍᑦ 
ᖃᐅᔨᓴᖅᑕᐅᑎᖏᓐᓄᑦ ᐆᒻᒪᖅᑯᑎᐅᔪᑦ ᐊᑭᖏᓐᓄᑦ ᖃᐅᔨᓴᖅᑕᐅᓂᖏᓐᓄᑦ ᖃᐅᔨᒪᓐᖏᑦᑐᖓ 
ᖃᓄᑎᒋᐅᓂᐊᕐᒪᖔᖅ. ᐊᑭᑐᔪᐊᓘᕐᓂᐊᖅᐸᓪᓕ ᐊᑭᑦᑐᕆᐊᕈᑕᐅᑲᐃᓐᓇᖅᑐᖅ, ᑮᓇᐅᔭᖅᑖᖅᑎᑕᐅᒃᑲᓐᓂᖅᐸᑕ 
ᐱᔪᓐᓇᖅᑎᑕᐅᓗᑎᒃ, ᐅᑎᖅᑎᑕᐅᒐᔭᖅᑐᑦ ᑕᐃᒃᑯᓄᖓ ᐊᑭᓖᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 

ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᖏᖅᑕᐅᖅᑳᕆᐊᖃᕋᔭᖅᐸᑦ ᑖᒃᑯᓄᖓ ᐆᒻᒪᖅᑯᑏᑦ 
ᐊᑭᖏᓐᓄᑦ ᖃᐅᔨᓴᖅᑎᓄᑦ ᐊᑭᓕᖅᑎᑕᐅᓚᐅᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓱᓕᔪᖅ ᒪᓕᒐᓕᐅᖅᑎᐅᔪᖅ. ᑕᐃᒪᓕ 
ᑖᑦᓱᒧᖓ ᐱᒋᐊᕋᐃᒐᑦᑕ ᐊᒃᑭᑦᑐᕆᐊᕈᑕᐅᑲᐃᓐᓇᖅᑐᒧᑦ ᑖᒃᑯᑎᒎᓇ ᐆᒻᒪᖅᑯᑏᑦ ᐊᑭᖏᓐᓄᑦ ᖃᐅᔨᓴᖅᑎᓄᑦ 
ᐊᖏᖅᑕᐅᖅᑳᕆᐊᖃᕋᔭᖅᑐᑦ ᑖᒃᑯᓇᓐᖓᑦ ᒥᓂᔅᑕᐅᔪᓂᒃ ᑕᐃᒃᑯᓄᓐᖓ ᑲᑎᒪᔨᓅᖅᑕᐅᓗᑎᒃ. 
 
ᑕᐃᒃᑯᐊᓗ ᐱᕕᖃᐅᕆᓪᓗᑎᒃ ᕿᒥᕐᕈᔪᓐᓇᖅᑐᑎᒃ ᑖᒃᑯᓇᓐᖓᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᑖᑦᓱᒧᓐᖓᑦ 
ᐊᑭᑦᑐᕆᐊᕈᑕᐅᑲᐃᓐᓇᖅᑐᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ 3 percent ᐊᑭᑦᑐᕆᐊᕈᑕᐅᔪᖅ ᐊᖏᖅᑕᐅᓚᐅᖅᓯᒪᔪᖅ ᐊᕐᕌᓂ 
ᑖᒃᑯᓇᓐᖓᑦ ᐊᑭᖏᓐᓄᑦ ᑲᑎᒪᔨᐅᔪᓄᑦ ᑲᔪᓯᓂᐊᕆᕙ ᑕᒫᓂ ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᖃᐅᔨᔭᐅᓚᐅᖅᑐᑦ ᑕᐃᒃᑯᓂᓐᖓ 
ᐅᓂᒃᑳᕆᔭᖏᓐᓃᓛᒃ ᖃᐅᔨᔭᐅᔾᔪᑕᐅᓚᐅᖅᑐᑦ ᐆᒻᒪᖅᑯᑎᓕᕆᔨᒃᑯᓐᓂᑦ ᑮᓇᐅᔭᓕᐅᕆᐊᖃᕐᓂᖏᓐᓂᑦ. 
 
ᐊᑭᑦᑐᕆᐊᕐᔪᓚᐅᖅᑐᒋᑦ 3 cents ᐅᖓᑎᑦᓯᐊᖓᓂᒃ ᑲᐃᕙᑦᑐᒧᑦ ᑕᐃᒃᑯᐊ ᐊᑭᖏᓐᓄᑦ ᕿᒥᕐᕈᔨᐅᔪᑦ 
ᐅᑎᖁᔨᓚᐅᖅᑐᑎᒃ 6.3 percent-ᒧᑦ 2 cents-ᐸᓘᓪᓗᓂ ᑲᐃᕙᑦᑐᒍ. 
 
ᑭᓯᐊᓂ 6.3 percent-ᒥᒃ ᐊᑭᑦᑐᕆᐊᕈᓐᓇᓐᖏᒻᒪᑦ. ᑕᐃᒃᑯᐊ ᑐᔅᓯᕋᖅᑳᕐᓗᑎᒃ ᑭᓯᐊᓂ ᐊᒻᒪᓗ ᐊᑭᖏᓐᓄᑦ 
ᑲᑎᒪᔨᐅᔪᑦ ᐊᒻᒪᓗ ᐃᓗᐊᓂ ᖃᐅᔨᓴᖅᑕᐅᓚᐅᕐᓗᑎᒃ.  
 
ᖃᐅᔨᓴᖅᓯᒪᓕᖅᑑᒐᓗᐊᑦ ᑭᓯᐊᓂ ᑕᑯᔪᓐᓇᖅᓯᓯᒪᓐᖏᓐᓇᒃᑯ ᒥᓂᔅᑕᐅᑉ ᐊᓪᓚᕝᕕᖓᓅᓐᖏᒻᒪᑦ. ᑕᑯᓯᒪᓕᕈᒃᑯ 
ᑖᒃᑯᓄᖓ ᑐᓂᒐᔭᖅᑕᕋ ᐊᑭᖏᓄᑦ ᑲᑎᒪᔨᐅᒐᔭᖅᑐᓄᑦ ᑕᐃᒃᑯᐊ ᐊᑭᑦᑐᕆᐊᕈᓐᓇᖁᔨᒐᔭᖅᑐᑎᒃ. 
 
ᐊᕐᕌᓂᓗ ᖃᐅᔨᒪᓇᖅᑐᓂ ᑕᐃᒃᑯᐊ ᑐᓴᖅᑎᑕᐅᒃᑲᓐᓂᕆᐊᖃᕋᔭᕐᒥᒻᒪᑕ ᐊᑐᓕᖅᑎᑕᐅᓚᐅᓐᖏᓐᓂᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 268 – 2(3): ᐋᓐᓂᖅᑎᕆᓂᕐᒥᒃ ᐊᕐᓇᓂᑦ ᐊᑐᖅᑕᐅᓚᐅᖅᑐᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᓐ, ᖁᓪᓕᖅ ᐊᕐᓇᐃᑦ ᑲᑎᒪᔨᖏᓐᓄᑦ ᑕᐃᒪ 
November-ᕘᓚᐅᖅᑐᒥ, ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒪᓐ ᓄᓇᕗᒻᒥ ᐋᓐᓂᖅᑎᕆᑦᑕᐃᓕᒪᓂᕐᒧᓐ ᐊᒻᒪᓗ ᑕᒪᒃᑯᐊ 
ᓴᖅᑭᔮᖅᑎᑕᐅᓪᓗᑎᒃ ᐊᕙᑎᒥᐅᑕᐅᔪᓐ.  

ᒥᓂᔅᑕᐅᔪᖃᐃ ᐅᖃᕈᓐᓇᖅᐳᖅ, ᑕᐃᒃᑯᐊ ᖃᓄᐃᓕᕚᓪᓕᕈᑕᐅᓯᒪᓕᕐᒪᖔᑕ ᑕᑯᒃᓴᐅᑎᑕᐅᖃᑦᑕᓚᐅᖅᑐᓐ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᕐᓇᐃᑦ ᑲᑎᒪᔨᖏᓐᓂᑦ ᐱᓕᕆᐊᕐᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᓱᒪᓂ ᓴᖅᑭᑕᐅᓚᐅᖅᑎᓪᓗᒍ ᓄᓇᕗᒻᒥ 
ᓯᕗᓪᓕᖅᐹᑦᑎᐊᒥ ᑲᑐᔾᔨᖃᑎᖃᑦᑐᑕ ᖁᓪᓕᑦ ᐊᕐᓇᐃᑦ ᑲᑎᒪᔨᖏᓐᓂᒃ ᐊᑦᔨᒌᖏᑦᑐᓂᓪᓗ ᐊᕐᓇᐃᑦ ᑲᑎᒪᔨᖏᓐᓂᑦ 
ᑕᒪᓐᓇ ᑲᑎᒪᕕᔾᔪᐊᕈᑕᐅᓪᓗᓂ ᐋᓂᖅᑎᕆᖃᑦᑕᕐᓂᖅ ᐊᕐᓇᓂᒃ. 
 
100-ᖑᓗᐊᖅᑐᑦ ᐃᓚᒋᔭᐅᓚᐅᖅᓯᒪᔪᓐ ᑕᕝᕙᓂ ᐃᖃᓗᓐᓂ ᑲᑎᒪᑎᓪᓗᒋᑦ. ᖃᓄᖅᑑᑲᓐᓂᕋᓱᒃᑐᑕ 
ᐋᓐᓂᖅᑎᕆᑎᑦᑕᐃᓕᒪᑎᑦᑎᓂᕐᒧᓐ. ᓴᖅᑭᖅᑐᖃᓚᐅᕐᒥᔪᖅ ᐊᑐᓕᖁᔭᐅᔪᓂᒃ ᑕᕝᕙᓂ ᑕᒪᓐᓇ ᑲᒪᒋᓇᓱᐊᖅᑐᒍ. 
ᐅᖃᖅᑭᑐᐃᓐᓇᓕᕐᒥᔪᒍᑦ ᑭᖑᓪᓕᖅᐹᒥ ᐅᓂᒃᑳᓕᐊᖑᓯᒪᔪᓂᒃ ᑖᒃᑯᓇᓐᖓᑦ ᑲᑎᒪᔨᖏᓐᓂᒃ ᐊᕐᓇᐃᑦ.  
 
80-ᖑᕙᓪᓚᐃᔪᑦ ᐊᑐᓕᖁᔭᐅᓚᐅᖅᑐᓐ ᓴᖅᑭᑕᐅᔪᒫᓐᓂᐊᖅᑐᓐ ᒐᕙᒪᒃᑯᓐᓄᑦ ᐊᒻᒪᓗ ᖃᓄᖅ 
ᐱᔨᑦᑎᖅᑎᐊᒃᑲᓐᓂᕈᓐᓇᕐᒪᖔᑦᑎᒍ ᑭᓱᓂᒃ ᐊᑐᐃᓐᓇᐅᑎᑦᑎᓗᑕ ᐱᓕᕆᐊᕐᓂᒃ ᑕᐃᒃᑯᓄᖓ ᐱᕋᔭᑉᐸᑦᑐᓄᑦ 
ᐋᓐᓂᖅᑎᕆᕙᑦᑐᓄᑦ. ᑖᒃᑯᐊ ᐅᑎᖅᓯᒪᓕᖅᐸᑕ ᑕᒪᓐᓇ ᐱᕚᓪᓕᑎᑦᑎᒐᔭᕐᒥᔪᖅ. ᖃᓄᖅ ᑕᒪᓐᓇ 
ᑲᒪᒋᒋᐊᒃᑲᓐᓂᕈᓐᓇᕐᒪᖔᑦᑎᒍ, ᐃᑲᔪᕐᓗᒋᓪᓗ ᑕᐃᒃᑯᐊ ᐃᑲᔪᖅᑕᐅᔭᕆᐊᖃᑦᑐᓐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᑐᒍ ᑭᐅᑦᑎᐊᕐᒪᓐ. ᑕᐃᒪ ᑕᐃᒃᑯᐊ 
ᓴᖅᑭᑎᑦᑎᔪᖃᓚᐅᕐᒪᓐ ᑕᒪᐅᓇ ᖃᐅᔨᕚᓪᓕᖅᑕᐅᑎᓪᓗᒍ ᐊᒻᒪᓗ ᐱᒻᒪᕆᐅᓂᖓᓄᑦ. 
 
ᐃᒫᒃ ᖃᓄᕐᓗ ᐋᓐᓂᖅᑎᕆᑦᑕᐃᓕᒪᓂᖅ, ᐃᓛᒃ ᐋᓐᓂᑎᖅᑕᐅᓂᖏᓐᓄᑦ ᑖᓐᓇ ᐅᖃᕈᓐᓇᖅᑳ, ᐅᑭᐊᒃᓵᖑᔪᖅ 
ᑐᓴᕋᔅᓴᐅᔪᓂᒃ ᐅᖃᐅᓯᕆᓚᐅᖅᑕᖏᓐᓂᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑐᓕᖁᔭᐅᓚᐅᖅᓯᒪᔪᓐ ᐅᑎᖅᑐᓐ 
ᐅᖃᐅᓯᖃᑦᑐᖅ ᑖᒃᓱᒪ ᒪᓕᒐᓕᐅᖅᑎᐅᔫᑉ ᐅᖃᐅᓯᕆᔭᖓᓂᒃ, ᐊᐱᖅᑯᓯᕆᔭᖏᓐᓂᒃ. ᓂᕈᐅᒻᒥᔪᒍᑦᑕᐅᖅ ᑕᕝᕙᓂ 
ᐅᓂᒃᑳᖑᔪᒥᒃ ᖃᓄᐃᑦᑐᓂᒃ ᓄᓇᓕᓐᓂᒃ ᐱᑕᖃᕆᐊᖃᒻᒪᖔᑕ ᓴᖅᑭᕐᓗᑎᒃ ᐃᑲᔪᖅᑕᐅᔾᔪᑎᐅᕙᒃᑲᔭᖅᑐᓐ 
ᐋᓐᓂᑎᖅᑕᐅᕙᑦᑐᓄᑦ ᐅᕝᕙᓘᓐᓃᑦ ᐊᖏᔪᖅᑳᖑᑦᑎᐊᕐᓂᕐᒧᓐ ᐃᓕᓐᓂᐊᖅᑎᑕᐅᓂᕐᒧᓐ ᐊᒻᒪᓗ ᖃᓄᐃᑦᑑᒻᒪᖔᑕ 
ᓄᓇᓕᓐᓂ ᐸᓖᓯᓕᕆᔾᔪᑎᐅᔪᓐ. 
 
ᐊᒥᓱᑲᓪᓚᐅᒧᑦ ᐅᖃᐅᓯᐅᓚᐅᖅᓯᒪᒻᒪᑕ ᑐᓴᖅᑎᑦᑎᔾᔪᑕᐅᓛᕐᒥᔪᑦ ᑕᕝᕗᖓ ᒪᓕᒐᓕᐅᖅᕕᒻᒧᑦ. 
ᖃᓄᐃᓕᐅᕆᐊᖃᒻᒪᖔᑦᑕᓗᑦ ᑕᒪᑦᓱᒧᖓ ᐊᕐᓇᐃᑦ ᐋᓐᓂᑎᖅᑕᐅᖃᑦᑕᕐᓂᖏᓐᓄᑦ ᓄᓇᓕᓕᒫᒃ ᐃᓚᐅᓪᓗᑎᒃ.  

100 ᐅᖓᑖᓃᓚᐅᕐᒪᑕ ᑭᓯᐊᓂᑦᑕᐅᖅ ᐱᓕᕆᓂᐊᖅᑐᓂᒃ ᑖᒃᑯᓂᖓ 2000-ᒥᑦ 2003-ᒧᑦ ᐃᓕᖅᑯᓯᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ, ᐃᓪᓗᓕᕆᔨᒃᑯᑦ ᑕᒪᒃᑯᐊ ᐊᑦᔨᒌᖏᑦᑐᑦ ᐱᓕᕆᓂᐊᓚᐅᕐᒪᑕ. ᕿᒥᕐᕈᑲᓐᓂᕐᓗᑎᒃ ᐊᑦᔨᒌᖏᑦᑐᑦ 
ᐃᑲᔪᖅᑕᐅᓇᓱᐊᖅᑐᓐ ᐅᕝᕙᓘᓐᓃᑦ ᕿᒪᕉᑎᒍᓐᓇᓂᕐᒥᒃ ᑕᐃᒪᐃᑦᑐᓃᓪᓗᑎᒃ. 
 
ᐊᒻᒪᓗ ᐸᓖᓯᒃᑯᑦ ᐃᓚᐅᖃᑕᐅᒻᒥᔪᓐ ᖁᓪᓕᖅ ᐊᕐᓇᐃᑦ ᑲᑎᒪᔨᖏᑦ ᐊᓯᖏᓪᓗᒃᑕᐅᖅ ᕿᒫᕕᐅᕙᑦᑐᑦ ᐊᒻᒪᓗ 
ᓄᓇᕗᒻᒥ ᑐᓐᖓᕕᒃᑯᑦ.  
 
ᐊᒥᓱᐊᓗᓐᓄ ᑕᒪᒃᑯᐊ ᑲᒪᒋᔭᐅᔫᒐᓗᐊᓐ ᑭᓯᐊᓂ ᑕᐃᓐᓇ ᐅᓂᒃᑳᖑᔪᖅ ᓇᓗᓇᐃᖅᓯᒪᓛᖅᑐᖅ ᐅᓂᒃᑳᓕᐊᖑᓯᒪᔪᖅ 
ᓇᐅᒃᑯᑦ ᓴᖅᑭᑲᓐᓂᕆᐊᖃᒻᒪᖔᑕ ᓄᓇᓕᓐᓂ ᓯᕗᒧᐊᑉᐸᓪᓕᐊᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᔭᒃᓴᓕᒻᒪᕆᐊᓘᔮᕐᒪᑕ ᐊᒻᒪᓗ ᑕᐃᒃᑯᐊ ᐊᖏᖅᓯᑎᐊᖅᑐᑎᒃ 
ᑕᒪᒃᑯᓂᖓ ᐱᓕᕆᖃᑕᐅᔪᓐ. ᑕᐃᒃᑯᐊ ᖃᐅᔨᓴᖅᐸᓪᓕᐊᖕᒪᑕ. 
 
ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᑦᑎᑦ ᓇᓗᓇᐃᖅᑕᐅᓯᒪᔪᑦ ᐋᓐᓂᖅᑎᖅᑕᐅᔪᖃᓯᒪᖕᒪᖔᑕ 2005-ᒥ 
ᑎᑎᕋᖅᑕᐅᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐱᒻᒪᕆᐊᓘᖕᒪᑦ ᐱᕙᓪᓕᐊᓇᓱᒃᑕᕗᑦ 
ᐃᒃᐱᒋᑦᑎᐊᕋᓱᒃᑕᕗᑦ ᐊᔾᔨᒌᖏᑦᑐᒥᒃᓗ ᑎᒥᐅᔪᓄᑦ ᑎᒍᒥᐊᖅᑎᑕᖃᖅᑐᓂᒃ ᑕᒪᒃᑯᐊᓗ ᐊᑐᓕᖁᔭᐅᔪᑦ 
ᑲᒪᒋᔪᒪᕙᒃᑲ. ᑭᓯᐊᓂ ᐊᑕᐅᓯᐅᒐᔭᖏᒻᒪᑦ ᐱᓕᕆᕕᐅᔪᑦ ᐱᓕᕆᒐᔭᖅᑐᑦ.  
 
ᑕᐃᓐᓇ ᓴᖅᑭᕋᒃᑯᑦ ᐊᕙᓗᒥᐅᑕᐅᔪᖅ ᑕᐃᒃᑯᐊ ᐅᖃᐅᓯᕆᓚᐅᖅᑕᕋ ᑕᒪᓐᓇ ᖃᐅᔨᕚᓪᓗᒃᑖᖅᓯᓂᕐᒧᑦ 
ᐋᓐᓂᖅᑎᕆᓂᕐᒧᑦ. ᑕᒪᒃᑯᐊ ᐊᓯᔾᔨᖅᑕᐅᒋᐊᖃᖏᓐᓂᖏᓐᓄᑦ 1,000 ᐅᖓᑖᓃᓚᐅᕐᒪᑕ  

ᐅᖃᐅᓯᐅᓯᒪᔪᑦ ᖁᑦᑎᑐᒻᒪᕆᐊᓘᔪᑦ ᐊᒻᒪᓗ ᓱᕈᓯᑯᓗᖕᓂᑦ ᐃᓚᐅᑎᑦᑎᓪᓗᑎᒃ ᑎᓴᒪᑦ ᑕᓪᓕᒪᓪᓘᓐᓃᑦ 
ᕿᒫᕕᐅᖕᒪᑕ. 
 
ᐱᒻᒪᕆᐊᓘᖕᒪᑦ ᑕᐃᒫᒃ ᐋᖅᑭᒃᓯᒋᐊᖃᓕᓚᐅᖁᒍᑦ ᑲᑎᒪᕕᒃᔪᐊᕐᓂᐅᔪᒥᒃ ᐅᖃᐅᓯᕆᕙᓪᓕᐊᓪᓗᒋᑦ ᖃᓄᖅ 
ᐋᖅᑭᒍᑕᐅᒍᓐᓇᖅᑐᑦ ᑭᓲᒍᓐᓇᕐᒪᖔᑕ ᑕᒪᒃᑯᓇᓐᖓᑦ ᐊᖏᕐᕋᑦᑎᓐᓂᑦ ᓄᓇᑦᑎᓐᓂᑦ. ᑕᐃᓐᓇ ᐊᑐᐃᓐᓇᐅᓕᖅᑲ 
ᐅᓂᒃᑳᖑᔪᑦ ᐃᓕᔅᓯᓄᑦ ᑐᓴᖅᑕᐅᑎᒍᓐᓇᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᑏ ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ ᑕᕝᕙᓂ ᒪᓕᒐᓕᐅᕐᕕᖕᒥ. 
ᒪᓕᒐᓕᐅᖅᑎᓕᒫᑦ ᑕᒪᕐᒥᑦᑎᐊᖅ ᐊᖏᖅᑐᐃᓐᓇᐅᓚᐅᖅᓯᒪᖕᒪᑕ ᐊᒻᒪᓗ ᐊᑭᕋᖅᑐᐃᓚᐅᖅᓯᒪᓪᓗᑎᒃ ᐊᕐᓇᐃᑦ 
ᐋᓐᓂᖅᑎᑕᐅᖃᑦᑕᕐᓂᖏᑕ ᒥᒃᓵᓄᑦ ᐱᔾᔪᑎᖃᖅᖢᑎᒃ ᐊᑭᓐᖓᒥᐅᑕᒃᓴᒥᒃ ᓴᖅᑭᑎᑦᑎᓪᓗᒋᑦ. 
ᐱᖁᔨᕗᖔᓕᐊᕆᔭᐅᔪᒥᒃ ᐃᑲᔪᖅᓱᓚᐅᖅᓯᒪᔪᖓ ᐊᒻᒪᓗ ᖃᐅᔨᓵᖁᔨᓪᓗᑕ ᐊᑐᓕᖁᔭᓕᐅᕐᓗᑕᓗ ᖃᐅᔨᔭᑦ 
ᑐᓐᖓᕕᒋᓗᒋᑦ.  
 
ᑕᐃᒪᐃᓕᐅᕐᓂᐊᕈᑦᑕ ᑮᓇᐅᔭᖅᑕᖃᕆᐊᓕᒃ ᑕᒪᒃᑯᐊ ᑲᒪᒋᔭᐅᖃᑦᑕᕈᓐᓇᕐᓂᐊᕐᒪᑕ ᓄᓇᓕᖕᓂᑦ 6-
7ᖑᖅᑰᖅᑐᓂᒃᑯᐊ ᕿᒫᕖᑦ ᐊᑐᖅᑕᐅᖃᑦᑕᖅᖢᑎᒃᓗ ᐊᕐᓇᓄᑦ ᐊᒻᒪᓗ ᕿᑐᕐᖓᖏᓐᓄᑦ.  
 
ᑕᐃᒪ ᐊᐱᕆᔪᒪᔭᕋ ᑖᓐᓇ ᒥᓂᔅᑕᕆᔭᐅᔪᑦ ᑮᓇᐅᔭᓂᒃ ᓇᓗᓇᐃᖅᓯᓯᒪᖕᒪᖔᑦ ᐅᕝᕙᓘᓐᓃᑦ ᒐᕙᒪᒃᑯᑦ ᑮᓇᐅᔭᓂᒃ 
ᓴᓂᕐᕙᐃᓯᒪᓂᐊᕐᒪᖔᑦ ᑕᒪᒃᑯᓄᖓ ᐊᕐᓇᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᑲᔫᑎᒃᓴᓂ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᑐᕈᒫᕐᓂᐊᖅᑐᖁᑎᑦᑕ 
ᐃᓗᐊᓃᑦᑐᑦ ᕿᒫᕕᖕᓄᑦ ᐊᒻᒪᓗ ᑕᒪᒃᑯᓄᖓ ᐊᕐᓇᓄᑦ ᑐᕌᖓᔪᑦ ᐊᑐᖅᑐᒃᓴᐃᑦ ᑕᐃᒃᑯᐊ ᐊᑐᓕᖁᔭᑦ ᓴᖅᑭᑦᑐᑦ 
ᑲᑎᒪᓂᕐᒥ ᐱᖃᑦᑕᖅᑕᕗᑦ ᐊᒻᒪᓗ ᕿᒥᕐᕈᓇᖃᑦᑕᖅᖢᑎᒃᑯᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᓗᐊᖅᐸᑕᓘᓐᓃᑦ 
ᐅᕝᕙᓘᓐᓃᑦ ᒪᒥᓴᐅᑎᒃᓴᓄᑦ ᐊᑐᕐᓂᐊᖅᐸᑕ ᑕᒪᒃᑯᐊᓕᒫᑦ ᖃᐅᔨᓵᓚᓚᐅᖅᖢᑎᒃᑯᑦ - ᔭᕆᐊᖃᓲᖑᔪᒍᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓐᓂᖅᑯᑕᐅᓚᐅᖏᓐᓂᖏᓐᓂᑦ. 
 
ᐅᖃᖅᑲᐅᒐᒪ ᐅᐊᑦᑎᐊᒃᑲᓐᓂᖅ ᑕᐃᒃᑯᐊ ᐊᑐᓕᖁᔭᐃᑦ ᒐᕙᒪᒃᑯᑦ ᐱᓕᕆᕝᕕᖓᓐᓄᑦ ᐊᑕᐅᓯᑐᐃᓐᓇᒧᔾᔮᖏᒻᒪᑕ 
ᐊᔾᔨᒌᖏᑦᑐᕈᓘᔭᕐᓄᑦ ᐊᒥᖅᑳᖅᑕᐅᖃᑦᑕᕐᒪᑕ ᓲᕐᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᐊᓯᖏᓐᓄᑦ ᒐᕙᒪᒃᑯᑦ 
ᐱᓕᕆᕝᕕᖏᑦ ᐃᓛ ᒐᕙᒪᒃᑯᑦ ᐱᓕᕆᕝᕕᖏᑦ ᐱᓐᓂᕈᑎᒃ ᐊᑐᓕᖁᔭᓕᐊᕆᔭᐅᔪᓂᒃ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 
ᑕᕝᕙᓐᖓᑦ ᐱᒋᐊᖅᖢᒍ ᑲᒪᒋᔭᐅᕙᓪᓕᐊᓕᓲᑦ ᐊᒻᒪᓗ ᑮᓇᐅᔭᓂᒃ ᐱᑕᖃᕆᐊᖃᖅᐸᑦ ᓇᓗᓇᐃᖅᓯᓪᓗᑎᒃ 
ᑕᒪᒃᑯᓄᖓ ᐊᑐᕋᔭᖅᑐᓂᒃ ᐊᕐᓇᐃᑦ ᐋᓐᓂᖅᑕᐅᖃᑦᑕᕐᓂᖏᓐᓄᑦ ᐊᒻᒪᓗ ᐊᓯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 269 - 2(3): ᐃᖅᑲᖅᑐᐃᕕᑎᒍᑦ ᑎᓕᐅᖅᑕᐅᓯᒪᓂᖅ ᐊᑭᓖᖁᔨᓂᕐᒥᑦ ᐱᔨᑦᑎᕋᐅᑎᓂᑦ (ᑐᑐ) 

ᑐᑐ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  
ᐅᐊᑦᑎᐊᖅ ᐅᖃᖅᑲᐅᒐᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ ᐊᐱᕆᔪᒪᓚᐅᖃᒃᑯᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑐᕌᖃᑕᐅᔭᕆᐊᖃᕐᓂᕋᖅᖢᓂᐅᒃ. ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᖅᑐᕐᖢᓂᒋᑦ 
ᑖᓐᓇ ᒥᓂᔅᑕᕆᔭᐅᔪᖅ ᑕᐃᒃᑯᓄᖓ ᐃᖅᑲᖅᑐᐃᕕᔨᓕᕆᔨᒃᑰᕈᔾᔭᐅᓚᐅᖅᑐᒥᒃ ᕕᑉᐳᐊᕆ 10ᒥ ᑕᐃᒃᑯᐊᖃᐃ 
ᒪᓕᒋᐊᓕᖏᑦ ᒪᓕᒃᑕᐃᓐᓇᕆᓚᐅᖅᐸᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᓲᕐᓗ ᐃᖅᑲᑦᑐᐃᕕᑦᑎᒍᑦ ᑎᓕᔭᐅᓚᐅᖅᓯᒪᒻᒪᑕ 
ᑕᐃᒫᑐᐃᓐᓇᖅ ᒪᓕᒡᓗᒋᑦ ᑭᓯᐊᓂᐅᔭᕆᐊᖃᓲᖑᒻᒪᑕ ᒪᓕᓚᐅᖅᑕᕗᓐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑎᓕᔭᐅᔾᔪᒻᒥᒃ ᑕᑯᓚᐅᕐᕋᒪ. ᑖᒃᑯᐊᖃᐃ ᒐᕙᒪᒃᑯᑦ 
ᐊᑭᓕᖅᓯᑦᑕᐃᓕᒪᒻᒪᑕ ᐊᑭᓖᕆᐊᕋᑦᑎᑕᐅᓚᐅᖅᑐᒥᒃ ᐃᖅᑲᑦᑐᐃᕕᒻᒧᓐ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᒡᒐ. ᑕᒻᒪᖅᑐᖑᓇ ᒪᓕᒐᓕᐅᖅᑎ. ᐅᖃᖅᑲᐅᒐᒪ 
ᑎᓕᔭᐅᒍᑦᑕ ᐃᖅᑲᑦᑐᐃᕕᒃᑯᑦ ᐃᖅᑲᑦᑐᐃᔨᒧᓐ ᐱᖁᔭᕐᔪᐊᖅᑎᒍᑦ ᒪᓕᒋᐊᖃᑦᑎᑕᐅᓪᓗᑕ ᒐᕙᒪᒃᑯᑦ ᑕᐃᒃᑯᓄᖓ 
ᑎᓕᔭᐅᖅᔪᑎᐅᓚᐅᖅᑐᓄᑦ ᒪᓕᒡᓗᑎᒃ ᑭᓯᐊᓂᐅᔭᕆᐊᓖᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᓐ ᒪᓕᓚᐅᖅᐸᓐ ᑕᐃᒃᑯᓄᖓ 
ᑎᓕᐅᕈᑎᓄᑦ ᑕᖅᑭᓪᓗᐊᖃᐃ ᐱᓯᒪᓪᓗᐊᓕᖅᑕᒥᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᖅᑲᑦᑐᐃᔩᑦ ᐃᓱᒪᓕᐅᕐᒪᑕ ᖃᐃᑕᐅᑦᑕᖅᐳᓐ 
ᒐᕙᒪᒃᑯᓐᓄᑦ. ᒐᕙᒪᒃᑯᑦ ᒪᓕᒋᐊᖃᑦᑕᒥᓂᒃ ᒪᓕᓕᖅᖢᑎᒃ. ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᑐᑭᓯᓇᖅᓯᑎᒋᐊᒃᑲᓂᕐᓗᒍ ᑭᐅᑦᑎᐊᕐᓂᐊᖅᐹᖓ ᑖᒃᓱᒪ. 
ᖃᑦᑎᑦᑖᓚᓂᒃ ᐊᑭᓖᑎᑕᐅᓚᐅᖅᐸᓐ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐊᒻᒪᓗ ᖃᑦᑎᓂᒃ ᐊᑭᓕᖅᑕᐅᓚᐅᖅᐸᓐ ᑕᐃᒃᑯᐊ ᖃᑕᓐᖑᑎᒌᓐ ᐊᑭᓕᖅᑕᐅᖁᔭᐅᓚᐅᖅᓯᒪᔪᓐ ᑕᖅᑭᓪᓗᐊᖅ. 
ᖃᑦᓯᑖᓚᑖᖅᑎᑕᐅᓚᐅᖅᐸᓐ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᑦᓯᑖᓚᐅᕐᒪᖔᖅ ᐱᓯᒪᖏᑦᑐᖓ. ᐅᖃᖅᑏ, ᑭᓯᐊᓂ 
ᐊᑕᐅᓯᐊᕐᓇᖓ ᐅᖃᖅᓯᒪᓕᖅᑐᖓ ᐃᖅᑲᑦᑐᐃᕕᑦᑎᒍᓐ ᑎᓕᔭᐅᒐᑦᑕ. ᑎᓕᔭᐅᔪᓐ ᓄᓇᕗᑦ ᒐᕙᒪᒃᑯᑦ 
ᒪᓕᒋᐊᖃᑦᑕᒥᓂᒃ ᒪᓕᒃᖢᑎᒃ ᐊᑐᕆᐊᓕᒻᒥᒃ ᐊᑐᓚᐅᖅᑐᓐ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 270 - 2(3): ᐃᖅᑲᖅᑐᐃᕕᑎᒍᑦ ᑎᓕᐅᖅᑕᐅᓯᒪᓂᖅ ᐊᑭᓖᖁᔨᓂᕐᒥᑦ ᐱᔨᑦᑎᕋᐅᑎᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓂᐱᓕᐅᖅᓯᒪᔪᒃᑯᑦ ᑐᑭᓯᓇᕐᓂᖅᓴᐅᓂᐊᖅᑐᒃᓴᐅᕗᑦ 
ᓂᐱᓕᐅᖅᓯᒪᔪᓐ ᓈᓚᓪᓗᒋᑦ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᓐ ᒐᒪᕙᑲᒃᑯᑦ ᑎᓕᐅᕈᒻᒥᑦ, ᑎᓕᔭᐅᓚᐅᕐᕋᒥᒃ 
ᒪᓕᓚᐅᖅᐳᒡᒎᖅ. ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒃᑯᓂᖓ ᒪᓕᓚᐅᖅᐸᓐ ᐊᒻᒪᓗ ᐊᑭᓕᖅᑕᐅᓚᐅᖅᐹᓐ 
ᑕᐃᒃᑯᐊ ᐊᑭᓕᖅᑕᐅᔭᕆᐊᓖᓐ. ᖁᔭᓐᓇᒦ, ᐅᖃᖅᑏ. ᐄᓘᓐᓃᑦ, ᐋᒡᒐᓘᓐᓃᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑎᔅᓯᓇᖏᑐᖅᔪᐊᕐᒪᕆᐊᓗᒃ ᐃᖅᑲᑦᑐᐃᔩᑦ 
ᐃᓱᒪᓕᐅᕐᕋᒥᒃ, ᑎᓕᓯᒐᒥᒃ. ᒐᕙᒪᒃᑯᑦ ᓲᕐᓕ ᐃᓕᓐᓂᐊᖅᑐᓕᕆᔨᒃᑯᓐ ᒪᓕᒋᐊᖃᑦᑕᒥᓂᒃ ᒪᓕᓚᐅᖅᑐᒍᑦ 
ᐱᖓᓱᐃᑦᑐᖓ ᑖᒃᓱᒥᖓᑦᓴᐃᓐᓇᖅ ᑭᐅᓯᒪᓕᖅᑐᖓ ᐊᒻᒪᓗ ᐅᖃᒃᑲᓐᓂᕈᒪᔪᖓ ᐄ, ᐊᑭᓖᓚᐅᖅᑐᒍᑦ. ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ, ᒥᓂᔅᑕᕆᔭᐅᔪᖅ. ᐄ, ᑕᐃᒃᑯᓂᖓ ᑎᓕᐅᕐᕈᒻᒥᑦ 
ᒪᓕᓐᓂᐊᕐᓂᕋᖅᓯᒪᒻᒪᒋᑦ ᒐᕙᒪᒃᑯᑦ ᒪᓕᓪᓗᒋᑦ ᐃᖅᑲᑦᑐᐃᔨᐅᑉ ᒪᓕᖁᓚᐅᖅᓯᒪᔭᖏᑦ. ᑕᐃᒃᑯᐊ 
ᓂᕆᐅᓐᓂᖃᕐᓂᐊᕐᒪᑕ ᐃᓚᒌᑦ, ᖃᖓ ᑕᐃᒪ ᓯᑭᑖᖅᑎᑕᐅᓛᖅᐸᓐ ᒐᕙᒪᒃᑯᓐᓂᑦ.  
 
ᐅᖃᖅᑲᐅᒐᒪ ᐅᐊᑦᑎᐊᖅ, ᑕᖅᑭᓕᒫᖑᓕᕐᒪ ᐃᓕᓐᓂᐊᖅᑐᓕᕆᔨᒃᑯᑦ ᑎᓕᔭᐅᓚᐅᖅᓯᒪᔪᓐ ᐊᒻᒪᓗ 
ᐱᓇᓱᐊᕈᓯᐅᓚᖅᑐᒥ ᓱᓕ ᑕᐃᒃᑯᐊ ᐃᓚᒌᒃ ᐊᑭᓕᖅᑕᐅᓚᐅᖏᑦᑐᓐ 1-ᓴᒥᓪᓘᓐᓃᑦ. ᑖᒃᑯᓇᓐᖓᑦ ᒐᕙᒪᒃᑯᓐᓂ 
ᐅᖃᖅᑲᐅᒐᒪ ᐅᐊᑦᓯᐊᖅ ᑕᖅᑭᓕᒫᖑᓕᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᑎᓕᐅᕆᓚᐅᖅᓯᒪᔪᑦ ᐊᒻᒪᓗ 
ᐱᓇᓱᐊᕈᓯᐅᓚᐅᖅᑐᒥᓱᓕ ᑕᐃᒃᑯᐊ ᐃᓚᒌᑦ ᐊᑭᓕᖅᑕᐅᓚᐅᓐᖏᑦᑐᑦ ᐅᐊᓐᓴᒥᒡᓘᓐᓂᑦ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ.  
 
ᑖᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ ᐅᕙᓐᓄᑦ ᐊᒻᒪᓗ ᑕᐃᒃᑯᓄᖓ ᐃᓚᒌᓄᑦ ᖃᖓ ᓯᒃᑭᑖᓛᕐᒪᖔᑦ 
ᑖᒃᑯᓇᓐᖓᑦ ᒐᕙᒪᒃᑯᓐᓂᒃ ᐃᕐᓂᖓ ᑲᒪᒋᔭᐅᑦᓯᐊᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᓕᕆᓂᖅ ᑕᒪᓐᓇᐅᒻᒪᑦ ᒪᓕᒋᐊᓖᓪᓗ ᑕᒻᒪᒃᑯᐊ 
ᒪᓕᒋᐊᖃᓲᕆᒐᑦᑎᒃᑯᑦ ᐊᒻᒪᓗ ᒪᓕᒐᖅᑎᒍᑦ ᒪᓕᒋᐊᓖᑦ.  

ᑕᐃᒪᓐᓇ ᐃᓱᒪᓕᐅᕈᑕᐅᓚᐅᖅᓯᒪᒻᒪᑦ ᑖᓐᓇ ᐃᖅᑲᖅᑐᐃᕕᒃᑯᑦ, ᐃᖅᑲᖅᑐᐃᔨ ᑎᓕᓯᖤᖅᐳᖅ ᓄᓇᕗᑦ 
ᒐᕙᒪᒃᑯᓐᓂᒃ. ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᐊᒻᒪᓗ ᐊᑕᐅᓯᐊᕐᓇᖓ ᐅᖃᖅᓯᒪᓕᕇᖅᐳᖓ ᑕᐃᒃᑯᐊ ᑎᓕᐅᕈᑏᑦ 
ᒪᓕᒃᖢᑎᒃᑯᑦ ᑲᔪᓯᑎᖕᓇᓱᒃᑕᕗᑦ ᐊᒻᒪᓗ ᑕᒪᒃᑯᐊ ᐊᔾᔨᒌᓐᖏᑦᑐᑦ ᑐᖏᓕᕇᑦᑐᑦ ᒪᓕᒋᐊᖃᕐᓃᑦ ᒪᓕᒋᐊᖃᕆᓪᓗᒋᑦ, 
ᑎᓕᔭᐅᓪᓗᓂ ᐃᖅᑲᖅᑐᐃᕕᑦᑎᒍᑦ ᑐᖏᓕᕇᒃᓱᖅᓯᒪᔪᓂᒃ.  
 
ᒪᓕᒋᐊᖃᓲᖑᒐᑦᑕ ᒐᕙᒪᒃᑯᑦ ᐱᒃᖤᖅᐳᑦ ᑎᓕᐅᕈᒻᒥᒃ ᐃᓱᒪᓕᐅᕈᑕᐅᒑᓂᒃᓯᒪᓕᕐᒪᑦ ᐃᖅᑲᖅᑐᐃᔨᒃᑯᓐᓄᑦ 
ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᑦᓯᐊᖅᑐᖓ ᑕᒪᒃᑯᐊ ᑐᖏᓕᕇᑦᑐᑦ ᒪᓕᑦᑕᐅᔭᕆᐊᖃᓲᖑᖕᒪᑕ, 
ᑭᓯᐊᓂ ᑕᐃᓐᓇ ᐊᐱᖅᑯᑎᒋᓗᐊᓐᖑᐊᖅᑕᕋ ᑮᓇᐅᔭᖅ ᐊᑭᓕᖅᑕᐅᔭᕆᐊᖃᕐᓂᖏᑦ ᑕᐃᒃᑯᐊ ᖃᑕᓐᖑᑎᒌᑦ, 
ᕿᑐᕐᖓᖓ ᓲᖃᐃᒻᒪ ᑲᒪᒋᔭᐅᔭᕆᐊᖃᕐᒪᑦ ᓘᑦᑖᓄᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᖃᖓ ᑕᐃᒪ ᓯᒃᑭᑖᕐᓂᐊᖅᐸᑦ ᑕᐃᒃᑯᐊ ᐃᓚᒌᑦ ᐱᔨᑦᑎᕈᑎᓂᒃ 
ᐊᑐᐃᓇᕈᐃᕕᐅᔪᓐᓃᓚᐅᖅᓯᒪᒻᒪᑕ ᐊᕐᕌᒍᑦ ᒪᕐᕉᓕᖅᑑᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᑦᓯᐊᖅᑐᖓ, ᑐᑭᓯᓇᑦᓯᐊᕋᓱᒃᑲᓗᐊᖅᑐᖓ. 
ᒐᕙᒪᒃᑯᑦ ᑎᓕᔭᐅᒐᒥᒃ ᕿᒥᕐᕈᓇᕐᒪᔾᔪᒃ ᐊᑐᓕᖅᑎᓐᓇᓱᓕᖅᑐᓂᒡᔪᖕ ᒪᓕᖁᔭᐅᔪᑦ ᒪᓕᒃᖢᓂᒡᔪᒃ. ᑕᐃᒪ 
ᐃᖅᑲᖅᑐᐃᕕᒃᑰᕈᔾᔭᐅᓯᒪᓚᐅᖅᖢᓂ, ᒪᓕᒐᕐᓂᐊᖅᑎᐅᓐᖏᓐᓇᒪ ᑕᐃᒪᐃᑦᑐᓕᕆᔨᐅᔪᓇᓐᖏᑦᑐᖓ. 
 
ᑭᓯᐊᓂ ᑕᐃᒃᑯᐊ ᑐᓴᐅᒪᔾᔪᑏᑦ ᖃᐃᑦᑕᐅᓚᐅᖅᑐᑦ ᒪᓕᒃᖢᒋᑦ ᑎᓕᐅᕈᑦ ᒪᓕᒃᑕᐅᓚᐅᖅᑐᖅ. ᑐᓴᐅᒪᔾᔪᑏᑦ ᑕᒪᒃᑯᐊ 
ᐊᑐᐃᓈᑦ ᐊᑐᖅᑕᐅᓪᓗᑎᒃ. ᑕᐃᒪᓐᓇ ᐱᕙᓪᓕᐊᖅᔪᓰᑦ ᑕᒪᔾᔭᐅᓚᐅᖅᐳᑦ. ᑐᓴᐅᒪᔭᒃᑲᓗ ᒪᓕᒃᖢᒋᑦ 
ᑭᐅᓇᓱᒃᑲᓗᐊᖅᑕᕋ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᕐᓂᖃᓗᐊᕌᓗᓐᖏᒻᒪᑦ. ᑐᑭᓯᓇᓱᒃᑲᓗᐊᕋᒪ ᑕᐃᒃᑯᐊ ᖃᖓ 
ᓯᒃᑭᑖᖅᑎᑕᐅᓛᕐᒪᖔᑦ ᐊᕐᕌᒍᓪᓗ ᒪᕐᕈᓪᓗᐊᖃᐃ ᑖᒃᑯᐊ ᐱᔨᑦᑎᕈᑎᖏᑦ ᐊᑐᐃᓐᓇᕈᐃᕕᐅᓯᒪᒍᓐᓃᕐᒪᑕ. ᑕᐃᓐᓇ 
ᐃᖅᑲᖅᑐᐃᔨᓘᓐᓃᑦ ᐅᖃᓚᐅᕐᒥᔪᖅ ᑕᒪᓐᓇ ᐱᐅᓐᖏᓕᐅᑎᓪᓚᕆᐊᓘᒻᒪᑦ ᒐᕙᒪᒃᑯᓐᓄᑦ ᑲᒪᒋᔭᐅᓘᑎᓚᐅᕐᓂᖓ 
ᐱᔾᔪᑎᒋᓪᓗᒍ.  
 
ᕕᕝᕗᐊᕆ 10-ᒥ ᑎᓕᐅᕈᒻᒥᒃ ᑐᓂᔭᐅᒻᒪᑕ ᓄᓇᕗᑦ ᒐᕙᒪᒃᑯᑦ ᐃᒪᓐᓇᒃ ᐊᒃᑎᕆᔪᓂᒃ ᐊᑭᓖᒋᐊᖃᖅᑐᓯ ᐅᑯᓄᓐᖓ 
ᐅᑎᖅᑎᓪᓗᒋᓪᓗ ᑕᐃᒃᑯᐊ ᑮᓇᐅᔭᑦ ᐊᑐᕆᐊᓖᑦ ᑕᐃᒃᑯᐊ ᐱᔨᑦᑎᕈᑏᑦ ᒪᑭᑕᐅᒃᑲᓐᓂᕐᓂᐊᕐᒪᑕ. ᑖᓐᓇ 
ᒥᓂᔅᑕᕆᔭᐅᔪᖅ ᐅᖃᕈᓐᓇᐃᓕᒃᖤᕆᕗᖅ ᖃᖓ ᓯᒃᑭᑖᖅᑎᑕᐅᓛᕐᒪᖔᑕ ᑕᐃᒃᑯᐊ.  

ᑕᐃᒃᑯᐊ ᐱᔨᑦᑎᕈᑏᑦ ᐊᑐᕆᐊᖃᖅᑐᑦ ᖃᐅᔨᒪᔭᒃᓴᕆᕙᖏᑦ ᐃᖅᑲᖅᑐᐃᔨᒃᑯᓐᓄᑦ ᓇᓗᓇᐃᖅᑕᐅᑦᓯᐊᓛᕐᒪᑕ.  
 
ᑕᐃᒪ ᖃᖓ, ᐄᓚᒃ, ᐅᓪᓗᒥᒃ ᑕᐃᓯᒍᓐᓇᖅᐹᑦ, ᑕᖅᑭᓕᒫᖅ ᐅᑕᖅᑭᒃᑲᓐᓂᕆᐊᖃᕐᓂᐊᖅᐹᑦ, ᐅᕝᕙᓘᓐᓃᑦ 
ᐱᓇᓱᐊᕈᓯᐅᓂᐊᖅᑐᒥᒃ ᓯᒃᑭᑖᕐᓂᐊᖅᐹᑦ, ᐅᕝᕙᓘᓐᓃᑦ ᐊᕐᕌᒍ ᐊᑕᐅᓯᖅ ᓈᑉᐸᑦ ᒪᕐᕈᓪᓘᓐᓃᑦ, ᖃᖓᓕ ᑕᐃᒪ 
ᓯᒃᑭᑖᓛᖅᐹᑦ?  
 
ᑕᐃᒪ ᑭᐅᔭᐅᔪᒪᑐᐃᓐᓇᖅᑐᖓ. ᑭᐅᔭᐅᔪᒪᒐᓗᐊᖅᑐᖓ ᓂᕆᐅᓐᓂᖃᕐᓂᐊᕐᒪᑎᒃ ᑕᐃᒃᑯᐊ ᐃᓚᒌᒃ ᖃᖓ 
ᑮᓇᐅᔭᖅᑖᖅᑎᑕᐅᓛᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐃᖅᑲᖅᑐᐃᔨᒃᑯᓐᓄᑦ ᐃᓱᒪᓕᐊᕆᔭᐅᓚᐅᖅᑐᖅ 
ᑕᐃᓐᓇᐅᖕᒪᑦ. ᒪᓕᒋᐊᖃᖅᑕᕗᑦ.  
 
ᐅᖃᖅᑕᐃᑦ ᑐᑭᓯᐅᒪᓂᕋ ᒪᓕᒃᖢᒍ, ᐃᖅᑲᖅᑐᐃᔩᑦ ᐃᓱᒪᓕᐅᕌᓂᖕᒪᑕ ᑎᓕᓯᓚᐅᖅᐳᑦ ᒐᕙᒪᒃᑯᓐᓂᒃ 
ᒪᓕᒐᕐᓂᐊᖅᑏᑦ ᓄᓇᕗᑦ ᒐᕙᒪᒃᑯᓐᓂᒃ ᑕᐃᒃᑯᓂᖓᓗ ᐃᓚᒋᔭᓐᓂ ᑲᑎᒪᖃᑎᖃᖅᖤᖅᐳᑦ ᐋᔩᕈᑎᑎᑎᒍᑦ.  
 
ᐋᔩᖃᑎᒌᓐᓂᖅᑰᖅᖢᑎᒃ ᖃᔅᓯ ᑖᓚᑐᕐᓂᐊᕐᒪᖔᑦ ᐋᖅᑭᒃᑕᐅᒃᖤᖅᐳᖅ. ᐃᒃᐸᒃᓴᖅ ᐅᓪᓛᕐᓘᓐᓃᑦ 
ᐅᓪᓗᑐᐃᓐᓇᕐᒥᓘᓐᓃᑦ ᑕᐃᒪᐃᓕᐅᕐᓂᖅᐸᑕ, ᐃᓛᒃ ᖃᐅᔨᒪᑎᑕᐅᙱᑦᑐᖓᓕ ᑕᒪᒃᑯᓂᖓ. 
 
ᑭᓯᐊᓂ ᒐᕙᒪᒃᑯᑦ ᐊᒻᒪᓗ ᐃᓚᒌᑦ ᐋᔩᖃᑎᒌᓐᓂᒃᑰᖃᑎᖃᕆᐊᓖᑦ ᐊᑯᓐᓂᖅᓱᖅᑎᖃᕐᓗᑎᑦ ᒪᓕᒐᕐᓂᐊᖅᑎᒥᓂᒃ. 
ᑐᑭᓯᐅᒪᔪᒍᑦ ᑕᒪᒃᑯᐊ ᐃᓚᖏᑦ ᐊᑯᓂᐅᓂᖅᓴᐅᓲᖑᓪᓗᑎᑦ ᐃᓚᖏᑦ ᐱᔭᕆᐊᑭᓐᓂᖅᓴᐅᓪᓗᑎᑦ.  
 
ᑐᑭᓯᐅᒪᓂᕋ ᒪᓕᒃᖢᒍ ᑭᓯᐊᓂ ᑎᓕᐅᕈᑦ ᑕᐃᓐᓇ ᒪᓕᒃᑕᐅᔪᖅ ᒪᓕᒃᑕᐅᓇᓱᒃᑐᑦ ᑕᐃᒃᑯᓄᖓ ᐊᒃᑐᖅᑕᐅᔪᓕᒫᓄᑦ 
ᒪᓕᒐᕐᓂᐊᖅᑎᓄᑦ ᐃᓚᒌᓄᑦ ᒐᕙᒪᒃᑯᓐᓄᓪᓗ. ᒫᓐᓇ ᑕᐃᒪᐃᓕᖓᓕᖅᑐᒍᑦ. ᖃᓄᒃᑲᓐᓂᖅ ᐅᖃᕈᓐᓇᐃᓕᒐᒪ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓᑦ 7. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦ, ᐅᖃᖅᑎ. ᐅᖃᐅᓯᒃᓴᑦᑎᓐᓄᑦ ᑕᓪᓕᒪᓕᖕᒧᑦ ᐅᑎᓚᐅᐱᓪᓚᒍᒪᒐᓗᐊᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᐅᑎᓚᐅᑲᒃᑐᖃᕈᒪᖕᒪᑦ, ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ, ᐊᓚᕋᓚᒃ. 
 

ᐅᑎᖅᑐᑦ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓐᓇ ᐊᐃᑉᐸᕋ ᐊᕙᓃᑦᑐᖅ ᐱᖃᑖ, ᓇᐅᖏᓐᓇ ᔭᐃᒻᔅ, ᐊᓂᕙᓪᓚᐃᒻᒪᑦ 
ᐃᓕᑕᕆᓚᖓᕙᓪᓚᐃᒻᒪᒍ. ᐊᐃᑉᐸᕋ ᑕᐃᓐᓇ ᑕᒫᓃᒻᒪᑦ ᑕᕝᕗᖓ ᑐᙵᓱᖁᓪᓗᒍ ᐊᕐᕕᐊᕐᒥᐅᑕᐅᒐᓐᓄᒃ 
ᐊᐃᑉᐸᕋᓗ.   
 
ᑎᒻᒥᓲᖃᖅᑲᐅᙱᒻᒪᑦ ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎ, ᖁᕕᐊᓱᒃᐳᖓ ᐃᓕᓴᖅᓯᔪᓐᓇᑕᐃᓐᓇᕋᒪ 
ᐃᓕᓴᖅᓯᒐᓚᖃᑦᑕᙱᓐᓇᒪ ᑕᕝᕙᓃᑦᑐᖓ ᓄᓕᐊᕋ ᑕᐃᒃᑲ ᑕᐅᕙᓃᒻᒪᑦ ᒫᑕ. ᑖᓐᓇ ᓄᓕᐊᕆᓕᕋᒃᑯ ᐊᕐᕌᒍᓂᒃ 
30-ᓂᒃ ᐃᓕᓴᕆᔭᐅᔪᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑲᑐᒪᔾᔪᑎᒃᓴᑕ, ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓᑦ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ 
ᐅᖃᐅᓯᕐᖓᐅᓚᐅᖅᑐᓄᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 03 - 2(3): ᐲᑕ ᕿᓚᕝᕙᖅ (ᕿᓚᕝᕙᖅ) 
 
ᕿᓚᕝᕙᖅ: ᐅᓪᓗᒥᐊᓯᑦ ᓯᕗᓪᓕᖅᐹᖑᒐᒪ ᐅᖃᖅᑎ. ᑖᓐᓇ ᐆᑦᑐᕐᓂᐊᕋᒃᑯ, ᐃᓛᒃ ᐅᖃᖅᑎ, ᒥᑭᓪᓕᑎᕐᓗᖓ 
ᐆᑦᑐᕈᑎᒋᓂᐊᕋᒃᑯ ᒪᑐᐃᖅᓯᒋᐊᙵᐅᑕᐅᓚᐅᖅᑐᓄᑦ ᑭᐅᔾᔪᑎᒋᓗᒍ. ᕿᓄᐃᓵᑲᐃᓐᓇᓂᐊᖅᑯᓯ.  
 
ᐅᖃᖅᑎ, ᐃᓛᒃ ᑖᓐᓇ ᐅᓪᓗᒥ ᑎᑭᒍᒪᔭᕋ ᑎᑭᓐᓂᙱᑳᓪᓚᑯᒃᑯ ᑭᓱᒧᒃᑭᐊᖅ ᐊᔪᕐᓇᕈᑎᑕᖃᕐᓂᖅᑲᑦ ᑭᖑᓂᐊᒍᑦ 
ᐆᑦᑐᑲᓐᓂᕈᒫᕐᒥᒐᒃᑯ ᐱᕕᖃᒃᑲᓂᕐᓂᕈᒪ.  
 
ᐅᖃᖅᑎ, ᖃᐅᔨᒪᔪᐃᓐᓇᐅᒐᑦᑕ ᓇᔪᒪᔪᓂᑦ ᑐᙵᕕᖃᕋᐃᒐᑦᑕ, ᑐᙵᕕᒋᔭᕗᑦ ᐅᕐᕈᔭᙱᑎᐊᕐᖓᑕ. ᐊᒻᒪ 
ᓴᙱᓂᖅᓴᐅᒻᒥᔪᑦ ᖃᑦᑎᑲᓪᓚᐅᑉᐸᑕ ᑐᙵᕕᒋᔭᕗᑦ ᐃᓅᓯᑦᑎᓐᓂ. ᐊᒻᒪ ᑖᓐᓇ ᐆᑐᕈᑎᒋᒻᒥᔭᕋ ᐅᖃᖅᑎ, 
ᖃᐅᔨᒪᔭᐃᑦ ᐊᓪᓛᑦ ᐊᑐᕈᓐᓇᖅᑕᕗᑦ ᐃᓄᐃᑦ ᖃᐅᔨᒪᓂᖏᑕ ᒥᔅᓵᓄᑦ ᑐᙵᕕᒋᒻᒪᒍ. ᑖᓐᓇ ᑐᙵᕕᒋᔭᖓᑦ 
ᓱᓕᔪᓐᓇᖅᓯᓯᒪᑦᑎᐊᖅᑐᖅ ᐊᓂᒍᐃᒍᓐᓇᖅᓯᒪᔪᖅ ᐊᕐᕌᐅᒐᒐᔅᓴᖅᔪᐃᓂ 1000-ᖏᓐᓃᑦᑐᓂᑦ ᐊᔾᔨᐅᖏᓐᓂᖓ 
ᐱᔾᔪᑎᒋᓪᓗᒍ ᐅᐱᓐᓇᐅᑎᖃᒃᑲᓐᓂᕆᕗᖅ ᓯᓚᕐᔪᐊᒥ ᓂᓪᓚᓱᒃᑲᐅᓂᖅᐹᒥ ᐊᑦᑕᓇᕐᓂᖅᐹᖑᔪᓐᓇᕐᑐuᓗ 
ᐊᕙᑎᑦᑎᓐᓂ. ᑕᕝᕙ ᓇᖏᕈᑎᒋᔭᕗᑦ ᓇᖏᕐᕕᒋᔭᕆᐊᖃᕐᑕᕗᓪᓗ ᓯᕗᒧᐊᖅᐸᓪᓕᐊᑎᓪᓗᑕ ᒐᕙᒪᕗᑦ 
ᓴᓇᕙᓪᓕᐊᒐᓱᑦᑎᓪᓗᑎᒍ. ᐅᖃᖅᑏ, ᐊᔅᓱᐋᓗᒃ ᑐᓐᖓᕕᔅᓴᑦᑎᐊᕙᓐᓂ ᐱᑕᖃᕐᑐᖅ.   
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑦᑎᐊᖅᑐᑦ ᐊᔾᔨᒌᓐᖏᑦᑐᓂᑦ ᐃᓱᒪᒋᔭᐅᔪᓂᑦ ᑕᑯᓐᓇᖅᑕᐅᔪᓂᑦ ᖃᓄᕐᓗ 
ᑲᒪᒋᔭᖃᕐᑐᓴᐅᒻᒪᖔᑦᑕ ᐊᒻᒪᑦᑕᐅᖅ ᖃᓄᖅ ᑭᓱ ᐊᐅᓚᑕᐅᖃᑦᑕᕆᐊᖃᕐᒪᖔᑕ ᓂᕆᐅᒋᔭᐅᔪᓪᓗ, ᑕᒪᔾᔭᒐᓛᓗᐃᑦ 
ᑖᒃᑯᓇᓐᖓᑦ ᐊᔾᔨᒌᓐᖏᑦᑐᓂᑦ ᐊᕌᒍᓕᓐᓂ ᓄᓇᓕᓐᓃᖔᖅᑐᓂᓪᓗ. ᐅᖃᖅᑏ, ᑕᐃᒪᐃᒻᒪ ᑕᒪᒃᑯᐊ ᐊᔾᔨᒌᓐᖏᑦᑐᑦ 
ᐊᒥᓱᑦ ᐆᑦᑐᕈᑕᐅᖃᑦᑕᕐᑐᑦ ᑭᐅᔭᐅᓇᓱᑦᑎᓪᓗᒋᑦ ᐊᐱᖅᑯᑕᐅᔪᑦ ᐊᑐᕋᔪᓐᓂᔅᓴᐅᓪᓗᑎᑦ ᐃᓄᐃᑦ 
ᐃᓕᖅᑯᓯᕆᓐᖏᑕᖏᑕ ᖃᐅᔨᒪᓂᖏᓐᓂ. ᐅᖃᖅᑏ, ᐊᒥᓲᕗᑦ ᑕᒪᒃᑯᐊ ᐆᑦᑐᕈᑕᐅᕙᑦᑐᑦ ᐊᑭᑐᕙᑦᑐᑦ ᐃᒻᒪᖃ 
ᐃᓛᓐᓂᒃᑯᑦ ᓇᓛᓅᖏᓂᒃᑯᑦ ᐱᕕᖃᖃᑦᑕᕐᑐᑦ ᐃᓄᐃᑦ ᖃᐅᔨᒪᔭᖏᑦ ᑐᓐᖓᕕᖃᓐᖏᑦᑐᑦ ᐅᕝᕙᓘᓐᓃᑦ 
ᓈᒻᒪᓐᖏᔾᔪᑎᖃᑐᐃᓐᓇᐸᑦᑐᑦ ᑭᐅᔭᐅᒍᑕᐅᒐᓱᑦᑐᓄᑦ. ᑕᕝᕙ ᐊᑐᐃᓐᓇᖃᑦᑎᐊᑎᓪᓗᑕ ᐅᖃᖅᑏ,  



ᓇᒃᑲᔾᔭᐅ, ᒫᑦᓯ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᔾᔨᐅᓐᖏᑦᑐᒥᑦ ᐃᓄᐃᑦ ᖃᐅᔨᒪᓂᖓᓐᓂ ᑖᒃᑯᓇᓐᖓᑦ ᐃᓄᓐᓂ ᖃᐅᔨᒪᓂᖃᕐᑐᑦ ᐃᓐᓇᑐᖃᕐᐳᑦ ᐃᓚᒋᔭᐅᓪᓗᑎ.   
 
(ᑐᓵᔨᑎᒍᑦ) ᑕᐃᒪᐃᓕᓚᐅᖅᑎᓪᓗᖓ ᐅᖃᖅᑏ, ᐸᕐᓇᓯᒪᑦᑎᐊᕆᐊᖃᕐᑐᒍᑦ ᐊᔾᔨᒌᑦᑐᒥᑦ ᐱᓂᐊᕐᓂᖃᕐᕕᐅᓗᑎᑦ 
ᐃᓱᒪᔅᓴᖅᓯᐅᑎᓪᓗᑕᓗ ᐃᓚᐅᑎᑕᐅᓗᑎᑦ ᐅᐱᒋᑦᑎᐊᕐᓗᑎᒍᓪᓗ ᐃᓕᓴᕆᔭᕆᐊᖃᕐᑕᕗᑦ ᐱᑦᑎᐊᕐᓗᒋᑦ 
ᐊᑎᖏᑎᒍᓪᓗ. ᐅᖃᖅᑏ, ᐊᔅᓱᐋᓗᒃ ᐊᓕᐊᓇᐃᒻᒪᑦ ᐊᑎᖅ ᑕᐅᔭᐅᑎᓪᓗᒍ. ᐅᖃᖅᑏ, ᐸᕐᓇᐃᔭᕆᐊᖃᕐᓂᐊᕈᑦᑕ 
ᐃᖏᕐᕋᓂᐊᕐᓂᕆᔭᑦᑎᓐᓂ ᐱᒻᒪᕆᐅᕗᖅ ᖃᐅᔨᒪᔭᕆᐊᖃᕋᑦᑕ ᓇᑭᓐᖔᐸᓪᓕᐊᒻᒪᖔᑦᑕ ᐊᒻᒪᓗᑦᑕᐅᖅ 
ᐱᒻᒪᕆᐅᒻᒥᔪᖅ ᑭᓇᒃᑰᒻᒪᖓᑦᑕ ᖃᓄᕐᓗ ᑕᒪᐅᓐᖓᓂᕐᒪᖔᑦᑕ ᐱᓯᒪᔭᑦᑎᓐᓄᓪᓗ ᐸᕐᓇᐅᑎᒋᔭᑦᑎᓐᓄᓪᓗ 
ᑕᑯᔪᒪᔭᑦᑎᓐᓄ. ᑖᒃᑯᓂᖓ ᑎᑭᓐᓇᓱᑦᑕᑎᓐᓄ ᐱᕕᔅᓴᖓᓄᑦ ᑕᕝᕗᖓ ᐃᓱᖃᔾᔮᖏᒻᒪᑦ ᑭᓯᐊᓂ ᓄᓇᕐᔪᐊᖅ 
ᐃᓱᓕᒃᐸᑦ.   
 
(ᑐᓵᔨᑎᒎᕈᓐᓃᖅᑐᖅ) ᐱᓗᐊᖅᑐᒥᖃᐃ, ᓱᓕᓪᓚᕆᒃᑯᑦᑕ ᐱᕕᓪᓗᑕ ᑐᓐᖓᕕᖃᕈᒪᓗᑕ ᖃᐅᔨᒪᔭᐅᔪᒥᑦ, 
ᖃᐅᔨᒪᓂᐅᔪᒥᑦ ᐅᓪᓗᒥ.  ᐊᑐᕐᓂᐊᕈᑎᒍᓗ ᑖᓐᓇ ᓱᓕᔪᓐᓇᕐᓯᓯᒪᔪᖅ ᐃᓄᐃᑦ ᖃᐅᔨᒪᓂᖓ ᐊᒻᒪᑦᑕᐅᖅ ᐃᓄᖏᑦ.  
ᑕᒪᓐᓇ ᑲᔪᓯᑎᒋᐊᖃᕐᐸᓪᓚᐃᒍᓐᓃᖅᑕᕗᑦ ᐅᖃᖅᑏ, ᓂᐸᐃᖅᓯᒪᓂᖅ, ᐊᑐᖅᑎᑎᖏᓐᓂᖅ ᐃᓄᐃᑦ ᖃᐅᔨᒪᔭᖏᓐᓂ 
ᐃᓄᖏᓐᓂᓪᓗ ᒐᕙᒪᑦᑎᓐᓂ.  ᑕᒪᓐᓇ ᓂᐸᐃᖅᓯᒪᓂᖅ ᓱᕋᒋᐊᖃᖅᑰᓕᖅᑕᕗᑦ. 
 
(ᑐᓵᔨᑎᒍᑦ) ᐅᖃᖅᑏ, ᖃᓪᓗᓈᑎᑐᑦ ᐅᖃᕈᒪᒐᒪ ᐃᒻᒪᕐᓂᓴᕐᓇᖅ ᑐᑭᓯᒪᓂ ᑕᐃᔅᓱᒪᓂᑐᖄᓗᒃ ᑐᑭᓯᒪᓂ, 
ᐃᒻᒪᓂᖃᐃ ᐅᓪᓗᒥ ᓱᕐᓗ ᐅᔭᕋᑐᐃᓐᓇᕐᓂᑦ ᓴᓇᓐᖑᐊᒐᖃᕐᐸ, ᓴᓇᕐᕈᑎᖃᕐᐸᑎᓪᓗᑕ ᐃᓄᐃᑦ, ᐃᓛᒃ ᖃᓪᓗᓈᑦ 
ᑕᒪᒃᑯᐊ ᐅᖃᕈᓐᓇᑐᖅᑲᐃ 1000 ᐊᓂᒍᖅᓯᒪᓕᖅᑐᑦ ᑕᐃᒪᓐᓇ ᐃᓅᓯᖃᓚᐅᖅᑐᑦ.  ᑕᐃᒪᓐᓇ ᐃᓱᒪᒋᔭᐅᔪᑦ 
ᓴᓇᕐᕈᑎᕕᓃᑦ ᓂᕐᔪᑏᓪᓗ ᑕᒪᒃᑯᐊ ᐅᖃᐅᓯᕆᔪᒪᔭᒃᑲ ᐃᓄᐃᑦ ᐃᒥᓃᓐᓇᖅ ᒪᑭᒪᓚᐅᖅᓯᒪᒻᒪᑕ ᓯᓚᖅᑲᑎᒥᓐᓂ 
ᑕᑎᖃᓐᖏᑎᐊᖅᑐᑎᑦ ᓴᕕᕋᔭᓐᓂ, ᓴᓇᓐᖑᐊᒐᕐᓂᑦ, ᖃᓪᓗᓈᖅᑕᓂᑦ ᐅᕝᕙᓘᓐᓃ ᐱᐅᓯᕐᓂᑦ. ᑕᐃᒪᓕ 
ᕿᒥᕐᕈᓇᕈᑦᑕ ᐅᑎᒧᑦ ᑕᐃᒪᓐᓇ ᐃᓄᐃᑦ ᑕᐃᒪᓐᓇᐃᓕᓚᐅᖅᓯᒪᔪᑦ ᐅᑉᐱᕈᓱᒃᑲᔭᓐᖏᑦᑐᑦ 50-70 ᐊᕐᕌᒎ 
ᐊᓂᒍᖅᓯᒪᓕᖅᑐᖅ ᑕᐃᒫᒃ ᐃᓅᓯᖃᓚᐅᖅᑐᒍᑦ, ᐅᖃᖅᑏ ᑕᐃᔅᓱᒪᓂ ᐃᒻᒥᒃᑯᑦ ᐸᖅᑭᔭᖅᑕᐅᖏᑦᑐᑕ 
ᒪᑭᑕᓚᐅᖅᓯᒪᔪᒍᑦ ᑲᒪᓇᒻᒪᕆᑦᑐᑦ ᐃᓄᖁᑎᕗᑦ ᐊᔅᓱᐋᓗᒃ ᓄᑖᒧᑦ ᐃᓅᓯᕐᒧᑦ ᐃᓕᖅᑮᒻᒪᑕ ᕿᓚᒥᑯᓗᒃ. 
 
ᐄ, ᐅᖃᖅᑏ, ᐅᕙᒍᑦ ᐃᓅᓪᓗᑕ ᐊᔾᔨᐅᖏᑦᑐᒥᑦ ᖃᐅᔨᒪᓂᖃᖅᑐᒍᑦ ᐃᒻᒪᕐᓂᓴᕐᒥᑦ ᐃᓛᓐᓂᑯᓪᓗ ᓱᕐᓗ 
ᒪᓕᑦᑎᖃᑦᑕᕐᑕᕗᑦ ᖃᓪᓗᓈᑦ ᖃᐅᔨᓴᕐᑎᖏᓐᓄᑦ ᐱᐅᓯᖏᓐᓄᓪᓗ ᐱᖁᔭᕐᔪᐊᖏᓐᓄᓪᓗ ᓱᓕ ᐅᓪᓗᒥ 
ᐅᐃᒻᒪᒍᑎᒋᓕᖅᑯᑦ ᓱᕐᓗ ᖃᐅᔨᒪᓇᕈᓐᓃᖅᑯ ᐅᓪᓗᒥ ᑕᐃᒪᓕᕐᒪᑦ ᑕᐃᒪᐃᓕᐅᖃᑦᑕᕐᑐᒍᑦ ᐱᔨᑦᑎᖅᑐᑕ 
ᐃᓄᖁᑎᒋᔭᕐᑎᓐᓂ ᐅᕙᑦᑎᓐᓄ ᑕᐃᒃᑯᐊ ᑕᑎᖃᕐᑐᑦ ᓂᕐᔪᑎᓂᑦ ᐆᒻᒪᔪᕋᓱᐊᕐᓂᕐᒥᓂᑦ, ᐆᒻᒪᔪᕋᓱᐊᕐᓂᕐᒥᑦ 
ᐃᓅᓯᖃᕐᒪᑕ ᐊᔾᔨᐅᖏᑦᑐᒥᑦ ᐄ, ᓴᓇᕐᕈᑎᓖᑦ ᓄᑖᒥᑦ. ᐅᖃᖅᑲᐅᒐᒪ ᐅᖃᖅᑎ, ᑐᑭᓯᔭᕆᐊᖃᓕᕋᑦᑕ 
ᐃᓘᓐᓇᖏᓐᓂᒃ ᐃᓄᖁᑎᑦᑎᓐᓂᒃ ᐱᔨᑦᑎᖅᑕᑦᑎᓐᓂᒃ.  
 
ᐃᓄᒃᑎᒍᑦ ᐃᓅᖃᑦᑕᖅᓯᒪᓕᖅᑐᒍᑦ ᖃᓪᓗᓈᑦ ᑎᑭᓯᒪᓕᖅᑎᓪᓗᒋᑦ ᐱᐅᓯᖏᓐᓂᒃ ᐃᓅᓯᖃᓕᖅᑎᓪᓗᒋᑦ 
ᐱᒻᒪᕆᐅᕗᖅ ᐃᖅᑲᐅᒪᔭᕆᐊᒃᓴᖅ ᐊᔾᔨᐅᙱᑦᑐᒥᒃ ᐃᓄᐃᑦ ᖃᐅᔨᒪᓂᖃᕐᒪᑕ ᓱᓕ ᐊᑐᐃᓐᓇᐅᔪᓂᒃ ᐅᓪᓗᒥ.  
 
ᐊᒻᒪ ᐅᑎᕐᕕᒋᒃᑲᓐᓂᕐᔪᓐᓂᐊᖅᐸᑕ ᐅᐊᑦᑎᐊᕈ ᑕᒪᓐᓇ. 
 
ᐅᖃᖅᑎ, ᐅᓄᖅᑐᑦ ᐅᓄᖅᑐᐊᓘᓪᓗᑕ ᖃᓪᓗᓈᖑᑲᓴᓕᕋᑦᑕ ᐱᐅᓯᑦᑎᓐᓂᒃ ᐃᓄᒃᑎᑐᑦ ᐃᓅᒐᓱᒃᑲᓗᐊᖅᑎᓪᓗᑕ.  

ᑕᐃᒪᓕ ᑕᐃᒃᑯᐊ ᖃᐅᔨᒪᓂᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᔾᔨᐅᙱᑦᑑᕗᑦ ᐃᒻᒪᖄᓘᓐᓃᑦ ᑕᐃᔭᐅᔪᓐᓇᖅᓯᔪᑦ 
ᓄᖑᑉᐸᓪᓕᐊᓕᖅᑐᑦ ᑕᐃᒃᑯᐊ ᖃᐅᔨᒪᓂᓖᑦ ᐃᓄᐃᑦ ᐱᐅᓯᖏᓐᓂᒃ ᐊᔾᔨᐅᖏᑦᑐᓂᒃ ᖃᐅᔨᒪᓂᖃᕋᒥᒃ ᐃᓅᓪᓗᑕ 
ᐋᓐᓂᕐᓇᖅ.  
 
ᐅᖃᖅᑎ, ᐱᒻᒪᕆᐅᕗᖅ ᐃᓕᓴᕆᔭᖃᕆᐊᖃᕋᑦᑕ ᑕᐃᒃᑯᐊ ᖃᐅᔨᒪᓂᓖᑦ ᑎᒍᒥᐊᖅᑎᓂᒃ ᖃᐅᔨᒪᓂᓖᑦ 
ᐊᔾᔨᐅᙱᑦᑑᖕᒪᑕ ᑭᓯᐊᓂᓕ ᐅᖃᖅᑎ, ᐱᓕᕆᖃᑎᒋᓗᑎᒍᑦ ᑖᒃᑯᐊ ᖃᐅᔨᒪᓂᕆᔭᐅᔪᑦ ᐊᓯᐅᔨᑦᑕᐃᓕᔪᓐᓇᖅᑕᕗᑦ 
ᕿᓂᕐᓗᑕ ᐋᖅᑭᒋᐊᕈᑎᓂᒃ ᐅᕙᑦᑎᓐᓄᑦ, ᐊᒻᒪᓗᑦᑕᐅᖅ ᑕᐃᔅᓱᒪᓂᐅᓕᖅᐳᖅ ᑎᑎᕋᕈᓐᓇᖅᓯᓛᖅᑕᕗᑦ 
ᖃᐅᔨᒪᓂᕆᔭᖏᑦ ᓲᕐᓗ ᐅᔭᕋᖕᒥᒃ ᑎᑎᕋᖅᑕᐅᓗᓂ ᓯᕗᓕᖅᑎᓄᑦ-ᑎᒃᓴᓄᑦ ᑕᐃᒪᓐᓇ.  
 
(ᑐᓵᔨ ᓄᖅᑲᖅᐳᖅ) ᐅᖃᐅᓯᕆᔭᕋ ᓱᓕᔪᓐᓇᖅᓯᑎᒋᐊᕐᓂᐊᕋᒃᑯ ᐆᑦᑑᑎᖃᕈᒪᔪᖓ ᑭᒃᑯᓕᒫᓂᒃ ᖃᐅᔨᒪᔭᐅᔪᒥᒃ, 
ᒐᕙᒪᕗᑦ ᐊᑐᖅᑐᓂ ᖃᐅᔨᓴᖅᑎᕐᔪᐊᓂᒃ ᐱᓕᕆᔨᕐᔪᐊᓂᒃ ᖃᐅᔨᓴᐃᓐᓇᖅᑐᐊᓗᐃᑦ ᓇᓄᕐᓂᒃ. ᐊᐅᓪᓛᑕᕐᓂᖏᓐᓂᒃ, 
ᖃᓂᒪᙱᓐᓂᖏᑦ, ᕿᑐᕐᖏᐅᕈᓐᓇᕐᓂᖏᑦ ᐊᒻᒪᑦᑕᐅᖅ ᒫᓐᓇ ᓇᔪᖃᑦᑕᓕᖅᑕᖏᑦ ᐅᖅᑰᓯᕙᓪᓕᐊᓂᖅ 
ᐱᔾᔪᑎᒋᓪᓗᒍ.  
 
ᖃᓄᓕᒫᑦᑎᐊᖅ ᖃᐅᔨᓴᖅᑕᐅᓕᖅᑐᖅ ᑕᕝᕙᑐᐊᖅ ᐅᖃᕈᓐᓇᖅᓯᑎᑕᐅᙱᑦᑐᖅ ᓱᓕ ᐅᓪᓗᒥ. (ᑐᓵᔨᑎᒍᑦ) ᑖᒃᑯᐊ 
ᐅᖃᕈᓐᓇᖅᓯᑎᑦᑎᙱᑐᐃᓐᓇᖅᓯᒪᓕᖅᑐᑦ ᖃᓪᓗᓈᑦ. ᐊᓯᖏᑎᒍᑦ ᐆᑦᑐᕋᖅᑕᐅᓯᒪᔪᐊᓘᓕᖅᑐᑦ ᐅᖃᖅᑎ. ᐅᖃᖅᑎ, 
ᑎᓕᐅᕆᕗᖅ ᓲᕐᓗ ᒐᕙᒪᒃᑯᓐᓂᑦ ᐃᖅᑲᓇᐃᔭᖃᑎᒌᖁᓪᓗᒋᑦ ᑕᒪᒃᑯᐊ ᐸᕐᓇᐅᑏᑦ ᑲᔪᓯᑎᑕᐅᑦᑎᐊᖃᑦᑕᖁᓪᓗᒋᑦ 
ᐊᒻᒪ ᐅᖃᖅᑎ ᓱᖁᑎᒋᙱᓪᓗᒋᑦ ᑭᓱᑐᐃᓐᓇᕐᓄᑦ ᐸᕐᓇᐅᑎᐅᒐᓗᐊᖅᐸᑦ.  
 
ᐊᑕᐅᑦᑎᒃᑯᓪᓗ ᐅᖃᖅᑎ, ᐅᕙᓐᓄᑦ ᐊᑲᐅᓗᐊᙱᒻᒪᑦ ᖃᐅᔨᒪᑎᓪᓗᖓ ᐊᔾᔨᒌᓂᒃ ᐸᕐᓇᐅᑎᖃᙱᓐᓇᑦᑕ 
ᐊᖏᖅᓯᒪᓂᕆᔭᖏᓪᓗ ᐃᓄᐃᑦ ᖃᐅᔨᒪᓂᖏᑦ ᑕᒪᒃᑯᐊ ᑐᓴᖃᑦᑕᓕᕋᑦᑎᒍᑦ ᕿᓚᒥᑯᓗᒃ 
ᐊᓯᐅᕙᓪᓕᐊᑐᐃᓐᓇᓕᕐᒪᑕ.  
 
(ᑐᓵᔨ ᓄᖅᑲᖅᐳᖅ) ᓱᓕᑦᑎᐊᕐᓗᖓ ᐅᖃᕈᓐᓇᖅᑐᖓ ᑲᙳᓱᙱᑎᐊᕐᓗᖓᓗ ᖃᖓᓕᒫᑦ ᐃᓅᓯᓐᓂ ᓇᓄᕐᓂ 
ᑐᙵᕕᖃᕆᐊᖃᓕᓚᐅᖅᓯᒪᙱᑦᑐᖓ ᐊᓐᓄᕌᒃᓴᒧᑦ, ᐅᕝᕙᓘᓐᓃᑦ ᓂᕿᒧᑦ. ᐃᒻᒪᖄ ᐊᑖᑕᒋᓚᐅᖅᑕᕗᑦ ᐊᑖᑕᕗᑦ 
ᐊᑖᑕᑦᑎᐊᕗᑦ ᐄᖑᓚᐅᖅᑐᖅ ᑕᐃᔅᓱᒪᓂ ᐊᒻᒪ ᓱᓕ ᐃᓚᖏᑦ ᖃᑦᑕᖅᑐᑦ. ᐊᒥᓲᓪᓗᑕ ᖃᐅᔨᒪᙱᓗᐊᕕᐅᑎᒃᑲᑦᑕ 
ᑖᔅᓱᒪᑉ ᒥᔅᓵᓄᑦ ᑭᓯᐊᓂ ᐊᓕᐊᓇᐃᑦ ᖃᐅᔨᒪᔪᓂᒃ ᐱᑕᖃᖅᑐᖅ ᐃᓐᓇᐃᓪᓗ ᐊᒻᒪ ᓄᑲᖅᑎᐊᕐᔪᐃᑦ ᐅᓪᓗᒥ. 
ᑖᒃᑯᐊᑦᑕᐅᖅ ᑕᕝᕙᓃᒻᒥᔪᖅ ᖃᐅᔨᒪᓂᖃᖅᑐᑦ ᐃᓅᓯᑦᑕ ᐃᓅᓂᕐᒧᑦ ᑐᙵᕕᓕᒫᑦᑎᐊᖏᓐᓂᒃ ᐃᓕᖅᑯᓯᖏᓐᓂᓪᓗ.  
 
ᐅᖃᖅᑎ, ᑖᒃᑯᐊ ᐊᑐᕈᑦᑎᒍᑦ ᐃᓄᐃᑦ ᖃᐅᔨᒪᓂᖏᑦ ᐊᑐᕐᓗᒋᓪᓗ ᐅᓪᓗᒥ ᐃᓚᖓᒍᑦ ᐃᓂᓪᓚᖓᙱᔾᔪᑎᖃᖅᑐᖓ 
ᖃᐅᔨᒪᒐᒪ ᓇᓄᐃᑦ ᖁᖓᓯᕈᕐᓂᒃ ᐊᑐᖅᑎᑕᐅᖃᑦᑕᖅᑐᐃᑦ. ᐅᕝᕙ ᓄᓇᕗᑦ ᐃᒃᑮᓇᕐᓂᖅᐹᖑᔪᓐᓇᖅᑐᖅ 
ᐊᑦᑕᓇᕐᓂᖅᐹᒦᑎᑦᑎᔪᓐᓇᖅᑐᖅ ᐊᓪᓛᑦ ᒪᑯᐊ ᓯᓂᑦᑎᑕᐅᕙᒻᒥᔪᑦ ᖃᓂᖏᑕ ᐃᓗᐊᒍᑦ ᐊᓪᓚᑦᑕᐅᓂᐊᕐᖓᑕ. 
(ᑐᓵᔨᑎᒍᑦ) ᓯᓂᑦᑎᑕᐅᖃᑦᑕᖅᑐᑦ ᖃᓂᖏᑦ ᑕᒪᐅᓇ ᑕᖅᓴᖅᓱᖅᑕᐅᑎᓪᓗᒋᑦ ᑐᓐᓂᓕᖅᓱᖅᑕᐅᑎᓪᓗᒋᑦ. 
 
ᐊᑕᐅᑦᑎᒃᑯᑦ ᖃᓪᓗᓈᑦ ᖃᐅᔨᓴᐅᓯᕆᒻᒪᔾᔪᒃ ᐊᐱᖅᓱᖃᑦᑕᖅᑐᑦ ᐅᕙᑦᑎᓐᓂᒃ ᓂᕆᖃᑦᑕᖁᔭᐅᙱᒃᖢᑎᒃ 
ᓇᓄᕕᓂᕐᓂᒃ ᓯᓂᑦᑎᑕᐅᓂᑯᓂᒃ. ᑕᒪᐅᖓᐃᓐᓈᖅᑐᖅ, ᐅᖃᖅᑏ ᐊᐃᑦᑖ. ᐱᔾᔪᑎᒋᓗᒍ ᖃᓪᓗᓈᑦ ᖃᐅᔨᓴᖅᑎᖏᑦ 
ᑕᐃᒪᓐᓇᐃᑦᑐᒪᖕᒪᑕ.  
 
ᐅᖃᖅᑎ, ᑖᔅᓱᒧᖓ ᐃᓚᒋᓗᒍ, ᓇᓄᐃᑦ ᐊᒃᓱᐊᓗᒃ ᑲᑉᐱᐊᓱᖃᑦᑕᖅᑐᑦ ᖁᓕᒥᒎᓂᒃ ᕿᒫᓪᓗᑎᑦ. ᑕᒪᒃᑯᐊ 
ᑕᐃᒪᐃᑦᑑᓲᖑᒻᒪᑕ ᖃᐅᔨᒪᒋᐊᖃᖅᑐᒍᑦ. ᖃᓄᕐᓕ ᐃᓱᒪᒻᒪᖔᑕ ᑕᒪᒃᑯᐊ ᖃᓪᓗᓈᑦ ᓲᖑᓂᖅᓴᐅᖃᑦᑕᕐᒪᑕ. 
 
ᓯᓚᑦᑐᓴᐅᑎᖏᑦ, ᐊᑐᓲᒍᓐᖏᓇᑦᑎᒍ. 

ᐅᖃᖅᑏ, ᐃᒪᐃᓕᐅᕋᓱᐊᖅᑐᖓ, ᐃᓄᐃᑦ ᖃᐅᔨᒪᔭᖏᑦ ᐃᓕᓲᖑᒻᒪᑕ ᐃᖅᑲᐃᑎᑦᑎᑦᓯᐊᕆᐊᖁᓪᓗᓂᑎᒍᑦ. (ᑐᓵᔨ 
ᓄᖅᑲᖅᐳᖅ) ᐅᖃᕋ ᐄᑲᓴᒃᑲᒃᑯ, ᐋᒡᒐᓕᐊᓰᑦ. ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᐃᓄᐃᑦ ᐃᓕᖅᑯᓯᖏᑎᒍᑦ 
ᐅᔾᔨᕈᓱᑦᓯᐊᖃᑦᑕᖁᔭᐅᒐᑦᑕ ᐆᒪᔪᖁᑎᑦᑎᓐᓂ. ᐊᒻᒪᓗ ᐊᒥᓲᔪᒍᑦ ᐅᑉᐱᕈᓱᓕᖅᑎᑕᐅᓯᒪᔪᒍᑦ ᐆᒪᔪᕐᓂᑦ 
ᖃᓄᐃᑦᑐᓕᒫᓂᑦ ᒥᑕᐅᑎᔅᓴᕆᐊᖃᓐᖏᓐᓂᑦᑎᓐᓂᑦ. ᐅᖃᖅᑏ ᑕᒪᓐᓇ ᖃᐅᔨᒪᔭᕗᑦ, ᐃᓄᐃᑦ ᑐᓐᖓᕕᒋᓯᒪᔭᖓ 
ᑕᐃᒪᓐᖓᓕᒫᖅ. 
 
ᑭᓯᐊᓂ ᐊᒥᓲᔪᒍᑦ ᓱᓕ ᐅᑉᐱᕈᓱᓕᖅᑎᑕᐅᔭᕆᐊᖃᖅᑐᒍᑦ ᐃᓄᐃᑦ ᐃᓕᖅᑯᓯᕆᓐᖏᑕᖓᑦ ᐱᐅᓂᖅᐹᖑᒻᒪᖔᖅ. 
ᑐᐊᕕᕐᓇᖅᓯᓕᓐᖏᓚᖃᐃ ᑭᒡᒐᑐᖅᑕᒃᑲ ᐊᐱᕆᖃᑦᑕᓕᕐᖓᑕ ᐃᓄᐃᑦ ᖃᐅᔨᒪᓂᖓᑦ ᐊᑐᖅᑕᐅᔭᕆᐊᖃᓕᕐᓂᖓᓂᒃ, 
ᑕᑯᓇᓐᓂᐊᕋᑦᑕ ᑕᒪᒃᑯᐊ ᖁᖓᓯᕈᐃᑦ ᐊᑐᖅᑕᐅᔭᕆᐊᖃᓪᓚᑦᑖᕋᓗᐊᕐᒪᖔᑕ? ᐅᕝᕙᓘᓐᓃᑦ ᓇᓄᐃᑦ 
ᓯᓂᑦᑎᑕᐅᖃᑦᑕᓪᓚᑦᑖᕆᐊᖃᕋᓗᐊᕐᒪᖔᑕ? 
 
ᐅᕙᖓ ᓇᒻᒥᓂᖅ ᖃᐅᔨᒪᓐᖏᑦᑐᖓ. ᑭᓯᐊᓂ ᐃᒻᒪᖃ ᖃᐅᔨᓴᕆᐊᖃᓕᖅᑕᕗᑦ. 
 
(ᑐᓵᔨᒃᑯᑦ) ᐅᖃᖅᑏ, ᑕᐃᒪᓐᓇᒃ ᐃᓱᒪᒐᒪ ᖃᐅᔨᒪᑦᑎᐊᖅᑐᖓᓗ ᓯᕗᓪᓕᐅᑎᑕᐅᒋᐊᖃᖅᑐᑦ ᐃᓄᖁᑎᕗᑦ, 
ᐱᓗᐊᓐᖑᐊᖅᑐᒥ ᑕᒪᒃᑯᐊ ᖃᐅᔨᒪᑦᑎᐊᖅᑐᑦ ᐃᓐᓇᐅᓕᖅᑐᑦ ᑕᒪᑐᒪᓂ ᐋᖅᑭᒃᓱᐃᑦᑎᐊᖏᓐᓇᖅᑐᑦ ᐃᓱᒪᒥᒍᑦ.  
 
ᐅᖃᖅᑏ, ᓱᒻᒪᓪᓕ ᑕᕝᕙ ᒪᑐᐃᖓᑎᑕᐅᓐᖏᓚᖅ ᐃᓱᒪᕗᑦ ᑐᑭᓯᐅᒪᑦᑎᐊᕋᓱᐊᕈᓐᓇᕐᓂᐊᕋᑦᑕ ᑕᒪᕐᒥᓕᒫᑦᑎᐊᖅ 
ᐃᓄᖁᑎᕗᑦ ᐃᓅᖃᑕᐅᑎᓪᓗᒋᑦ, ᐃᓚᐅᖃᑕᐅᑎᓪᓗᒋᑦ ᑐᓐᖓᕕᒋᔭᐅᔪᓂᑦ ᐋᖅᑭᒃᓱᐃᓕᕌᖓᑕ? ᑕᐃᒫᒃ 
ᐱᓕᕆᖃᑎᒋᑦᑎᐊᕐᓗᒋᑦ ᖃᓪᓗᓈᑦ ᖃᐅᔨᒪᓂᕆᔭᖏᑦ ᐃᓪᓗᐊᓄᖔᑦᑕᐅᖅ. 
 
ᑕᐃᒫᑦᑕᐅᖅ ᐃᖅᑲᓇᐃᔭᖅᑎᒋᔭᕗᑦ ᖃᐅᔨᒪᑦᑎᐊᕐᒪᑕ ᑖᒃᑯᑑᔾᔭᒍᓐᓃᕐᒪᑕ ᑕᐃᒪᑕ ᒐᕙᒪᒃᑯᑦ ᖃᐅᔭᒪᔭᕗᑦ 
ᑕᐃᒫᕈᓗᑦᑕᐅᖅ ᐊᑐᖅᑕᐅᒋᐊᖃᕐᒥᒻᒪᑕ ᐃᓄᐃᓪᓗ ᖃᐅᔨᒪᓂᕆᔭᖏᑦ. ᐅᖃᖅᑏ ᑕᐃᒪᐃᓕᔪᖓ ᑕᕝᕙ ᐃᓱᒪᒐᒪ 
ᑕᐃᒪᐃᓕᐅᒋᐊᖃᖅᑐᒍᑦ. ᑕᕝᕙᓂᑦᑕᐃᓐᓇᖅ ᐅᓪᓚᒐᓱᐊᔾᔮᓐᖏᓐᓇᑦᑕ, ᐊᓯᐊᓄᑦ ᓅᒍᓐᓇᕐᓂᐊᕋᑦᑕ. 
 
ᖃᐅᔨᓯᒪᔪᖓᓕ ᑕᐃᒃᓱᒪᓂ ᑐᓪᓕᐊᓂ ᓂᕈᐊᖅᑕᐅᓪᓗᖓ ᐱᓕᕆᐊᖃᖅᑎᑕᐅᓕᓚᐅᕋᒪ ᓂᕈᐊᖅᑕᐅᓯᒪᕕᒋᔭᒪ 
ᐃᓱᒪᖏᓐᓂᑦ ᑐᓴᖅᓴᐅᑎᑦᑎᒐᓱᐊᖅᑐᖓ. ᑕᕝᕙ ᓱᐊᒃᑕᐅᓂᕈᒪ ᓂᕈᐊᖅᑕᐅᓯᒪᕝᕕᒋᔭᒃᑲ ᐃᓱᒫᓗᒋᔭᖏᑦ 
ᑭᒡᒐᖅᑐᑦᑎᐊᕋᓱᒃᑕᒃᑲ, ᐊᒻᒪᓗ ᖃᐅᔨᒪᑦᑎᐊᖅᑕᖏᑦ ᑐᓴᐅᒪᑎᑕᐅᑎᒐᓱᐊᖅᑐᒋᑦ. 
 
ᐅᖃᖅᑏ, ᓇᓗᓇᓐᖏᒻᒪᑦ ᐸᕐᓇᐃᓯᒪᔪᑦ ᐊᒥᓲᒻᒪᑕ ᓇᓄᕐᓂᑦ ᐋᖅᑭᒃᓱᐃᒍᑕᐅᒐᓱᐊᖅᓯᒪᔪᓂᑦ. 
ᐃᓚᐅᖃᑕᐅᕝᕕᒋᔪᓐᓇᖅᑕᖏᑦ ᓂᕈᐊᖅᑕᐅᓯᒪᕕᒋᔭᑦᑕ. ᑎᑎᕋᖅᑕᐅᕙᓪᓕᐊᖏᓐᓇᖅᑐᑦ ᑕᐃᒪᓐᖓᓂᒃ ᓇᓄᐃᑦ 
ᖃᐅᔨᒪᔭᐅᓱᕆᔭᖏᑦ, ᐊᒻᒪᓗᑦᑕᐅᖅ ᒐᕙᒪᒃᑯᓐᓄᑦ ᑎᑎᕋᖅᑕᐅᕙᓪᓕᐊᓯᒪᓪᓗᑎᑦ. 
 
ᖃᐅᔨᒪᔪᑦ ᐊᑐᐃᓐᓇᖃᖅᑐᓪᓛᓘᒐᓗᐊᖅᑐᑦ ᑕᒪᒃᑯᐊ ᑐᓐᖓᕕᒋᔭᐅᒍᓐᓇᖅᑐᑦ ᖃᓪᓗᓈᑦ ᖃᐅᔨᒪᔨᒋᔭᖏᓐᓂᑦ 
ᓯᓚᑦᑐᓴᐅᑎᖏᓐᓄᓪᓗ.  
 
ᑖᓐᓇ, ᐅᖃᖅᑏ, ᐃᓕᔅᓯ ᒐᕙᒪᐅᓪᓗᓯ ᐱᓚᐅᖅᓯᒪᓐᖏᓐᓇᕋᖅᑕᓯ ᐅᕙᖓ ᖃᐅᔨᒪᓪᓗᖓ ᑕᐃᒫᒃ 
ᐃᓚᐅᖃᑕᐅᖃᑦᑕᖅᓯᒪᒐᒪ. ᑕᒪᒃᑯᐊ ᐅᖃᐅᓯᕆᔭᒃᑲ ᓄᓇᑦᑎᓐᓂ ᐱᔪᓐᓇᖅᑕᕗᑦ ᖃᐅᔨᒪᔭᖏᑦ ᐃᓄᐃᑦ 
ᐃᓚᐅᑎᑕᐅᒋᐊᖃᖅᑐᑦ ᐃᑲᔪᕈᓐᓇᕐᒪᑕ ᐋᖅᑭᒃᓯᒐᓱᐊᓕᕌᖓᑦᑕ ᓂᕈᐊᖅᑕᐅᓯᒪᕕᒋᔭᑦᑎᓐᓄᑦ ᐊᑐᕐᓂᖃᕐᓂᐊᖅᑐᓂᑦ. 
 
(ᑐᓵᔨ ᓄᖅᑲᖅᐳᖅ) ᐃᒻᒪᖄ ᐃᖅᑲᓇᐃᔭᖅᑐᓂᑦ, ᐅᕝᕙᓘᓐᓃᑦ ᑲᑎᒪᔨᒥᒃ ᒪᔪᖅᑐᖃᕈᓐᓇᖅᐸᓪᓚᐃᓐᖏᑦᑐᖅ ᓱᓕ 
ᐅᐱᒍᓱᓪᓗᓂ ᐸᕐᓇᐅᓯᐊᕆᓯᒪᔭᑦᑎᓐᓂ ᓇᓗᓇᐃᖅᓯᓗᑎᑦ ᓇᒦᓕᕐᒪᖔᑦᑕ. ᐸᕐᓇᐅᑎᖃᖅᑰᓐᖏᑦᑐᒍᑦ ᓱᓕ 
ᑕᐃᒪᐃᑦᑐᒥᒃ, ᐅᖃᖅᑏ. 

ᑐᓵᔪᒍᑦ ᑕᐃᒪᓐᖓᓂᒃ 1999 ᐃᓄᐃᑦ ᐱᖃᑕᐅᒍᒪᔪᑦ ᐃᓱᒪᓕᐅᕈᑎᖃᖅᑎᓪᓗᒋᑦ ᐋᖅᑭᔅᓱᐃᒍᑎᔅᓴᓂᑦ. 
ᐃᓐᓇᕐᓂᑑᓐᖏᑦᑐᖅ ᖃᐅᔨᒪᓂᖃᖅᑐᓂᑦ ᐃᓄᐃᑦ ᑐᓐᖓᕕᖓᓐᓂ. ᑕᐃᒪᑦᑕᐅᖅ ᐃᓐᓇᓪᓚᕇᑐᐃᓐᓇᐃᑦ 
ᖃᐅᔨᒪᓂᖃᖅᑐᑦ ᑕᐃᒪᐅᒻᒥᔪᑦᑕᐅᖅ. 
 
ᐅᖃᖅᑏ, ᐃᓚᖓᒍᓂᓛᒃ ᐅᒡᒍᓐᓇᓕᓐᓇᓐ ᐃᓄᐃᑦ ᐊᐱᖅᓱᓕᖅᑐᓐ ᖃᖓᓕ ᐃᓚᐅᓛᕋᓗᐊᖅᑭᑕ 
ᐋᖅᑭᓱᐃᓂᖅᑕᖃᑦᑎᓪᓗᒍ ᐃᓱᒪᒃᑯᑦ.  
 
ᑕᕝᕙ ᑖᒃᑯᐊ ᐊᐱᖅᓱᖅᑐᑦ ᑎᒍᒥᐊᑦᑎᐊᖅᑐᑎᒃ ᑭᐅᔾᔪᑎᔅᓴᒻᒥᒃ. ᐊᒻᒪᑕᐅᖅ ᓱᓕ ᐅᖃᖅᑏ, ᑕᕝᕗᖓ ᐅᑎᕋᔭᕈᑦᑕ 
ᓯᕗᓪᓕᖅᐹᖏᓐᓄᖃᐃ ᐅᓐᓗᓄᒃ ᐱᒋᐊᖅᕕᐅᓚᐅᖅᑐᓄᑦ ᐅᖃᑉᐸᓪᓕᐊᓕᖅᑎᓪᓗᒋᑦ ᓇᒻᒥᓂᖅ ᒐᕙᒪᓕᐅᓂᕐᒥᒃ. 
ᐅᖃᖅᑏ, ᑖᒃᑯᐊᓴᐃᓐᓇᐅᖏᓚᖅᑲᐃᖑᐊᖓᐃ ᐃᓄᐃᑦ ᓇᓪᓕᐅᕕᐅᓚᐅᖅᑐᑦ, ᐊᐱᖅᓱᖅᑕᐅᓚᐅᖅᑐᑦ 
ᖃᓄᐃᓕᖓᔪᒥᒃ ᒐᕙᒪᖃᕈᒪᓛᕐᒪᖔᑕ ᑭᓱᒥᓪᓗ ᐃᓗᓕᖃᖁᔨᓛᕐᒪᖔᑕ ᒐᕙᒪᑦᑎᓐᓂᒃ.  
 
ᐊᒻᒪᑕᐅᖅ ᑭᓲᕙᒃᑭᐊᑦ ᓂᕆᐅᒋᓚᐅᖅᑕᖏᑦ ᑕᕝᕙᓂ ᓴᓇᔭᐅᓕᖅᑲᑦ ᒐᕙᒪᒋᔭᕗᓐ. ᑖᒃᑯᐊ ᐊᒥᓱᖅᔪᐊᕐᕌᓗᓐᓂᒃ 
ᐊᐱᖅᑯᑎᒃᓴᓖᒃ ᑭᓯᐊᓂ ᐃᓯᖅᕕᒋᓇᓱᔾᔮᖏᑕᒃᑲ ᖃᐅᔨᒪᖏᓗᐊᕐᕋᒪ ᑕᒪᑐᒪ ᑭᖑᓂᕆᓚᐅᖅᑕᖓᓂᒃ 
ᑕᒪᔾᔭᐅᑎᓪᓗᒋᑦ ᖃᐅᔨᒪᓪᓚᑖᖅᑐᓐ.  
 
(ᑐᓵᔨᒃᑯᑦ) ᐅᖃᖅᑏ, ᐃᒪᐃᓕᐅᕋᓱᐊᖅᑐᖓ ᓇᐅᒃᑯᑐᐃᓐᓇᖅ ᑕᒻᒪᖅᓯᒪᓐᓂᕐᒪᖔᑦᑕ ᐊᒻᒪᓗ 
ᐃᑲᔪᓐᖏᓗᐊᕐᓕᕐᒪᖔᑦᑕ ᐃᓅᖃᑕᐅᑎᑕᐅᖏᓗᐊᕐᓕᕐᒪᖔᑕ ᑕᒪᒃᑯᐊ ᐃᓄᖁᑎᕗᓐ. ᐃᒻᒪᖃ ᑕᐃᒪ 
ᐃᓚᐅᖃᑕᐅᑎᓐᓂᐊᕐᓂᕋᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᑎᒃᑯᓐᓂ. ᓇᓗᓇᖏᑦᑐᖅ ᐸᕐᓇᐃᓯᒪᖏᓇᑦᑕ ᐊᒻᒪ 
ᐅᓪᓗᒥᒧᑦ ᑎᑭᑦᑐᒍ ᓱᓕ ᐸᕐᓇᐃᓯᒪᖏᓗᐊᕐᕋᑦᑕ ᐊᑐᖅᑕᐅᔾᔪᑎᒋᔪᓐᓇᓂᐊᖅᑕᖏᓐᓂᑦ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦ. ᑕᐃᒫᒃ ᐱᑦᑎᐊᖏᓐᓂᕋᓪᓗᒋ ᒐᕙᒪᑎᑯᑦ ᐅᖃᐅᑎᒐᓱᓐᖏᑕᕋᓗᐊᒃᑲ ᑭᓯᐊᓂᓕ 
ᐅᖃᐅᑎᒐᓱᐊᑐᐃᓐᓇᑕᒃᑲ ᐃᖅᑲᐅᒪᑦᑎᐊᖁᓪᓗᒋᓐ.  
 
ᐊᐱᖅᓱᕐᓂᐊᕈᕕᓐᖓ ᐅᓪᓗᒥ ᐅᐱᑦᑐᖓ ᓇᖏᖅᓯᒍᓐᓇᕋᒪ ᑕᒪᑐᒥᖓ ᐃᓅᖃᑎᓐᓂᒃ ᐃᑲᔪᑦᑎᐊᕋᓱᐊᖅᓯᒪᓂᖏᑦ 
ᑖᒃᑯᐊ ᐃᓄᖁᑎᕗᓐ. ᑕᕝᕗᖓ ᑭᐅᒍᓐᓇᓂᐊᕐᒪᑕ ᒐᕙᑎᒃᑯᓐ ᐅᕙᖓ ᑕᕝᕙ ᒪᓕᒐᓕᐅᖅᑎᑐᐃᓐᓇᐅᒐᒪ, 
ᐅᖃᓪᓚᕕᒃᓴᐅᒍᓐᓇᖅᑐᒥᒃ ᓴᖅᑭᔮᖅᑎᑦᑎᔨᑐᐃᓐᓇᐅᒐᒪ.  
 
ᑕᕝᕙ ᑕᒪᑐᒪᓂ ᑕᐅᑐᑐᒋᑦ ᑲᑎᒪᔨᐅᖃᑎᒃᑲ, ᐅᖃᖅᑏ, ᓂᕈᐊᖅᑕᐅᓯᒪᕝᕕᒋᔭᕗᑦ ᑕᒪᑐᒪᓂ 
ᓂᕈᐊᖅᑕᐅᓯᒪᕝᕕᒋᔭᑦᑕ ᐅᓪᓗᒥ ᐃᓚᐅᖃᑕᐅᓯᒪᐃᓐᓇᕐᒪᑕ ᐊᒻᒪᓗᒃᑕᐅᖅ ᓄᓇᓕᕋᓛᓃᑉᐸᔪᒻᒪᑕ ᐊᒻᒪᓗ 
ᑐᓴᐅᒪᓐᖏᓗᐊᖅᑐᑎᒃ ᐃᓅᖃᑎᒥᓄᑦ. ᖃᓄᕐᓕᑭᐊ ᑕᕝᕙ, ᐃᒪᓐᓇᑐᐃᓐᓇᑦᑎᐊᖅ ᑕᐅᑐᖅᑰᓕᕐᓂᕋᑦᑕ.  
 
ᑖᒃᑯᐊ ᑕᕝᕙ ᐅᑉᐱᕆᓗᐊᓐᖑᐊᖅᑕᕗᓐ ᐊᕙᑎᑦᑎᓐᓄᑦ ᐃᓅᖃᑎᒋᓯᒪᒐᒃᑭᓐ ᐊᒻᒪᓗᒃᑕᐅᖅ ᐃᓕᖅᑯᓯᑦᑎᓐᓂᒃ 
ᖃᐅᔨᒪᑦᑎᐊᖅᑐᑎᒃ. ᑕᐃᒃᓱᒪᓐᖓᓂᓂ ᖃᐅᔨᒪᐃᓐᓇᐅᔭᕐᒪᑕ ᐃᓅᔾᔪᑎᖏᓐᓂᒃ ᐃᓄᐃᓐ. ᐃᓛᒃ ᖃᐅᔨᒪᑦᑎᐊᕋᑦᑕ 
ᐃᓅᖃᑕᐅᓯᒪᒐᑦᑕ ᑕᐃᒃᑯᓄᖓ.  
 
ᒫᓐᓇᒧᑦ ᑎᑭᑦᑐᒍ ᓱᓕ ᐸᕐᓇᐃᓯᒪᖏᑦᑐᒍᑦ ᓂᕈᐊᖅᑕᐅᓯᒪᕝᕕᒋᔭᑦᑎᓐᓄᑦ ᐃᓄᖏᓐᓄᑦ 
ᓯᕗᓪᓕᐅᑎᑦᑎᒐᓱᐊᕐᕆᐊᑦᓴᖅ ᑕᕝᕙᓂ ᒐᕙᒪᑎᖁᑎᒋᔭᑦᑎᓐᓂᒃ ᒫᓐᓇ. 
 
ᖃᐅᔨᒪᒐᑦᑕ ᑕᐃᒪ ᐃᓄᐃᑦ ᑕᒫᓃᑦᑐᑦ ᓇᒻᒥᓂᖅ ᐃᓅᒍᓐᓇᓚᐅᖅᓯᒪᒻᒪᑕ ᐃᒻᒥᒃᑰᖓᓪᓗᑎᒃ ᑭᓯᐊᓂᓕ 
ᑕᐃᒪᓐᖓᓂᒃ ᐊᔪᐃᓐᓇᖅᑕᐅᖏᓐᓇᕐᒪᑕ ᐊᔅᓵᖅᑕᐅᕙᑦᑐᑎᒃ ᓴᓇᕐᕈᑎᒐᓚᖏᓄᑦ ᐊᓯᖔᖏᓐᓄᑦ 
ᐊᑐᓕᖅᑎᑕᐅᓗᑎᒃ. ᓂᕿᓂᓪᓗ, ᓱᓇᒃᑯᑎᓂᓪᓗ, ᓲᖑᓂᖅᓴᐅᓕᓚᐅᕐᒪᑕ ᑖᒃᑯᐊ. ᐱᐅᓂᖅᓴᐅᓱᒋᔭᐅᓪᓗᑎᒃ 
ᓴᓇᕐᕈᑎᒋᔭᐅᓲᒃ ᐊᓯᑦᑎᓐᓄᑦ.  

ᑐᓄᒻᒧᑦ ᑕᐅᑐᒋᐊᖃᕈᓐᓃᕋᑦᑕ ᐅᖃᖅᑏ, ᓂᕈᐊᖅᑕᐅᓯᒪᕝᕕᒋᔭᕗᑦ ᒫᓐᓇ ᐸᖅᑭᔭᐅᓗᐊᕐᓕᕐᒪᑕ ᒐᕙᒪᑎᒃᑯᓐᓄᑦ 
ᐊᒻᒪᓗ ᑕᐃᒫ ᓴᓇᕐᕈᑎᓄᑦ ᐊᑐᕐᓂᖅᓴᐅᓕᕐᒪᑕ ᐅᓪᓗᒥ. ᑕᐃᒫᒃ ᐊᐱᖅᓱᕈᒪᒐᔭᖅᐳᖓ ᖃᓄᒃᑲᓂᕐᓗ ᐱᓂᐊᖅᐸᓐ. 
ᑭᓯᐊᓂᓕ ᑲᔪᓯᐊᓛᖅᑲᐅᓇᖓ ᐃᓱᒪᔪᖓ ᑕᒪᒃᑯᐊ ᑕᒻᒪᖅᓯᒪᔪᓐ ᖃᐅᔨᓐᖏᓗᐊᖅᑐᑦ ᓄᖅᑲᑦᑎᑕᐅᒋᐊᖃᑦᑐᓐ 
ᒫᓐᓇᓕ ᓇᖏᕈᓐᓇᕆᐊᖃᓕᖅᑐᒍᑦ ᓴᐳᔾᔨᓯᒪᓇᓱᐊᕐᓗᑕ ᐋᖅᑭᒃᓱᐃᒐᓱᐊᕈᒪᓪᓗᑎᒃ ᐃᓄᖁᑎᑦᑎᓐᓂᒃ 
ᓄᓇᕗᒻᒥᐅᓂᒃ. ᐅᕙᒍᓪᓖᓛᒃ ᒐᕙᒪᑎᐅᓪᓗᑕ ᑕᒫᓂ ᓇᖏᑐᐃᓐᓇᓕᕋᑦᑕ. 
 
ᑕᒪᑐᒪᓂ ᑕᕝᕙ ᐱᒃᑯᒥᓵᕆᔭᐅᕆᐊᖃᓕᖅᑐᒍᑦ ᓴᓗᒪᕈᑎᒃᓴᒥᒃ ᐱᓕᕆᖃᑎᒌᓐᓂᕐᒥᒃ ᐊᒻᒪᓗ ᐃᓅᖃᑎᒌᑦᑎᐊᕐᓂᕐᒥᒃ. 
ᑕᒪᑐᒪᓂ ᐃᑲᔪᖅᓯᕆᐊᖃᑦᑐᒍᑦ ᐃᓄᐃᑦ ᐃᓕᖅᑯᓯᖏᓐᓂᑦ ᐊᒻᒪᓗ ᐅᖃᐅᓯᖏᓐᓂᑦ ᑕᒪᑐᒧᖓ ᒐᕙᑎᕗᑦ ᑖᒃᑯᐊ 
ᓯᕗᓕᖅᑎᒋᓗᒋᑦ. ᑕᐃᒫᒃ ᐆᑦᑐᖅᑎᐊᕈᓐᓇᕐᓂᐊᕋᑦᑕ ᑲᔪᓯᑦᑎᐊᕈᓐᓇᖅᑐᓂᒃ ᑕᒻᒪᖅᓯᒪᔪᓂᒡᓗ 
ᖃᐅᔨᒪᑦᑎᐊᕐᓂᐊᕋᑦᑕ.  
 
(ᑐᓵᔨ ᓄᖅᑲᖅᐳᖅ) ᑐᓂᒍᓐᓇᕐᒥᔪᒍ ᐋᖅᑭᐅᑎᒃᓴᓂᒃ ᐊᑐᐃᓐᓇᐅᑎᑦᑎᔪᒪᓗᑕ. ᖃᐅᔨᒪᒍᑦᑎᒍᑦ, ᑕᒪᒃᑯᐊ 
ᓴᓇᔾᔪᑎᒃᓴᕗᑦ ᐅᕙᑦᑎᓐᓄᑦ ᐊᑐᐃᓐᓇᐅᔪᑦ, ᐊᒥᒐᙱᑦᑎᐊᖅᑐᐃᑦ ᐃᓄᐃᑦ ᐃᑲᔪᕈᒪᓂᖃᖅᑐᐃᑦ ᑖᔅᓱᒥᖓ. 
ᐊᒥᓱᐊᓗᐃᓪᓗ ᐃᓄᐃᑦ ᖁᕕᐊᓱᓗᐊᒻᒪᕆᓐᓂᐊᖅᑐᑦ ᐃᑲᔪᕆᐊᔅᓴᖅ ᒐᕙᒪᑦᑎᓐᓂᒃ ᑭᒡᒐᖅᑐᐃᓂᖃᑦᑎᐊᕈᒪᑦᑎᓪᓗᒋᑦ 
ᐃᓄᖏᓐᓂᒃ. ᐃᒻᒪᖃ ᐃᓚᖓᒍᑦ ᑖᒃᑯᐊ ᐃᓄᐃᑦ ᐳᐃᒍᖅᑕᐅᓯᒪᔪᑦ ᐅᕝᕙᓘᓐᓃᑦ ᐱᕕᖃᖅᑎᑕᐅᙱᓗᐊᖅᓯᒪᔪᑦ 
ᐃᓕᓴᕆᔭᐅᓂᒃᑯᑦ ᐊᐅᓚᓐᓂᒃᑯᑦ ᐃᓚᐅᑎᑕᐅᓂᒃᑯᓪᓗ.  
 
ᐅᒡᒍᓇᖅᑑᒐᓗᐊᖅ ᐅᖃᖅᑎ, ᑕᕝᕘᓈᖅᑎᓪᓗᑕ, ᐃᓐᓇᑐᖃᖅᐳᑦ ᐃᓛᒃ ᐃᓚᖏᑦ ᑕᖃᕙᓪᓕᐊᔪᑦ. ᐊᒻᒪᑦᑕᐅᖅ 
ᐅᒡᒍᓇᒻᒪᕆᑉᐳᖅ ᐊᕐᕌᒍᑦ 7 ᐊᓂᒍᓕᖅᑎᓪᓗᒋᑦ ᐊᒥᓱᐊᓗᐃᑦ ᐃᓐᓇᑐᖃᖅᐳᑦ ᐃᓅᒍᓐᓃᖅᓯᒪᔪᑦ. ᑖᒃᑯᐊ 
ᐃᓚᐅᕕᖃᔾᔮᙱᑦᑐᑦ ᒫᓐᓇ, ᐃᓛᒃ ᐃᓚᐅᕕᖃᖅᓯᒪᙱᑦᑐᑦ ᐆᑦᑐᕐᓂᖃᖅᑎᓪᓗᑕ ᐱᕙᓪᓕᐊᓂᕆᓯᒪᔭᑦᑎᓐᓂ 
ᐅᕝᕙᓘᓐᓃᑦ ᖁᕕᐊᓲᑎᖃᖅᑎᓪᓗᑕ ᐊᓪᓗᕐᓂᐊᕐᔪᑯᓗᓐᓂ ᐊᐅᓚᓂᑦᑎᓐᓂᒃ.  
 
ᐄ, ᐅᖃᖅᑎ ᑐᓴᖅᐸᑦᑐᒍᑦ ᐃᓐᓇᑐᖃᖅᐳᒡᒎᖅ ᓄᖑᑉᐸᓪᓕᐊᔪᑦ. ᑭᓯᐊᓂᑦᑕᐅᖅ ᐃᒻᒪᖃ ᐅᖃᖅᑎ, 
ᐅᖃᖅᑕᐅᔭᕆᐊᖃᕐᒥᔪᖅ ᑕᒪᒃᑯᐊ ᐃᓐᓇᐃᑦ ᐊᒥᓱᑦ ᐃᓅᒍᓐᓃᖅᓯᒪᓕᕋᓗᐊᖅᑎᓪᓗᒋᑦ ᐃᓚᐅᕕᖃᓚᐅᙱᑦᑐᑦ 
ᓱᓖᓛᒃ ᐱᕕᖃᖅᑎᑎᙱᓗᐊᕆᕗᒍᑦ ᑕᒪᒃᑯᓂᖓ ᐊᒻᒪᑦᑕᐅᖅ ᓄᑲᖅᑎᐊᕐᔫᔪᓂᒃ ᖃᐅᔨᒪᓂᖃᑦᑎᐊᖅᑐᓂᒃ. ᓱᓕ 
ᐱᖃᑕᐅᕕᖃᖅᑎᑎᙱᓗᐊᖅᐸᓪᓚᐃᔪᒍᑦ ᓴᓇᓇᓱᑦᑎᓪᓗᑕ ᒐᕙᒪᑦᑎᓐᓂ. (ᑐᓵᔨᑎᒍᑦ) ᐅᖃᖅᑎ ᑕᐃᒫᒃ ᑕᕝᕙ 
ᐃᓱᒪᓐᓇᑉᐸᖃᐃ ᒐᕙᒪᑎᒍᑦ ᐅᕙᒍᑦ ᐃᓅᓪᓗᑕ ᖃᓄᑐᐃᓐᓇᖅ ᐊᕐᕌᒍᖃᖅᓱᑕ ᐃᑲᔪᕋᓱᐊᕈᓐᓇᕋᑦᑕ ᒐᕙᒪᑎᑦᑎᓐᓂ 
ᐊᐅᓚᑦᓯᔪᓐᓇᕋᑉᑕ.  
 
ᑕᒪᑐᒪᓂ ᑕᐃᒪ ᒐᕙᒪᑎᒃᑯᑦ ᐃᓅᖃᑎᑦᑎᓐᓂ ᐃᓚᐅᑎᑦᑎᒍᓐᓇᕐᓂᐊᖅᐳᒍᑦ ᖃᓄᑎᒋ ᐊᕐᕌᒍᖃᕋᓗᐊᖅᐸᑕ ᑖᒃᑯᐊ 
ᐃᓄᐃᑦ ᐅᖓᑖᓄᑦ ᑕᑯᒍᓐᓇᔾᔮᙱᓐᓇᑦᑕ ᑖᔅᓱᒪᑉ ᑭᒡᓕᖓᓄᑦ ᓄᓇᐅᑉ. ᐃᓕᑕᕆᓪᓗᒋᑦ ᑖᒃᑯᐊ ᒐᕙᒪᑎᒃᑯᑦ 
ᐸᕐᓇᐃᔭᐅᓯᒪᔪᓂᒃ ᑲᔪᓯᑎᑦᑎᒍᓐᓇᙱᔅᓯᒪᖕᒪᑕ ᑕᐃᒫᒃ ᑕᕝᕗᖓᑦᑎᐊᖅ ᑕᐅᑦᑐᐊᒐᖃᒧᑦ 20-ᒥᒃ ᐊᒻᒪ 
ᐅᖃᕋᔪᓗᐊᖅᑐᑎᑦ ᑲᙳᒐᔪᓗᐊᖅᑐᑎᑦ ᐱᖕᒪᑕ.  
 
ᓄᑖᑦ ᐊᖅᑯᑎᖃᕈᓐᓇᖅᓯᒍᑦᑕ ᐊᒻᒪᓗ ᐃᓄᖃᐅᓕᕐᓗᑎᑦ ᒪᒃᑯᓐᓂᖅᓴᓂᒃ ᑕᒪᑐᒪᓂ ᓲᖑᔪᒥᒃ 
ᐃᓚᐅᖃᑕᐅᒍᓐᓇᕐᓂᐊᕐᒪᑕ ᐃᒻᒪᖃ ᐊᖅᑯᑎᖃᖅᑎᑕᐅᑦᑎᐊᕐᓗᑎᑦ ᐃᒻᒪᖃ ᐊᐅᐸᖅᑐᓂᒃ. ᑕᐃᒫᒃ ᑕᕝᕙ 
ᐱᐅᓂᖅᐹᓂᒃ ᑎᒍᒥᐊᕋᓱᐊᕆᐊᖃᓕᕋᑦᑕ ᑕᒪᐃᓐᓂ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ ᖃᓪᓗᓈᑦ ᐃᓕᖅᑯᓯᖏᓐᓂᒃ 
ᐅᖃᐅᓯᖃᑦᑎᐊᕈᓐᓇᕐᓂᐊᕋᑦᑕ ᓇᒧᙵᐅᓂᑦᑎᓐᓂᒃ ᑕᒪᑐᒪᓂ ᐃᖏᕐᕋᓂᑦᑎᓐᓂ ᖃᐅᑉᐸᒧᓪᓗ 
ᓯᕗᓂᕆᓂᐊᖅᑕᑦᑎᓐᓄᓪᓗ. ᑲᑎᙵᓪᓗᑕ ᐊᑭᒪᒐᓱᐊᕈᓐᓇᕋᑦᑎᒍᑦ ᑕᒪᒃᑯᐊ ᐱᔭᕆᑐᔪᑦ.  
 
ᐃᓱᒪᔪᖓ ᑕᒪᑐᒪᓂ ᐅᖃᖅᑎ, ᖃᐅᔨᒪᑦᑎᐊᕈᓐᓇᕐᓂᐊᖅᑐᒍᑦ ᓇᒦᒋᐊᒃᓴᑦᑎᓐᓂᒃ ᐸᕐᓇᐃᓯᒪᔪᓂᒃ ᐋᖅᑭᒃᓱᐃᓯᒪᒍᑦᑕ 
ᐊᒻᒪᓗ ᑕᒪᑐᒪᓂ ᑲᔪᓯᒋᐊᖃᕐᓂᐊᖅᑐᓂᒃ ᖃᐅᔨᒪᑦᑎᐊᓂᐊᖅᑐᒍᑦ. 
 
ᑕᐃᒪᑐᖅ ᐋᖅᑭᒋᐊᖃᕈᓐᓇᖅᑐᑦ ᒪᑐᐃᖓᑎᑕᐅᑦᑎᐊᓕᕐᓕ ᑕᒪᒃᑯᐊᓗ ᖃᐅᔨᒪᑦᑎᐊᖅᑐᑦ ᐃᓚᐅᖃᑕᐅᓚᐅᕐᓕᑦ 
ᐊᒻᒪᓗ ᓯᕗᓂᕆᓂᐊᖅᑕᑦᑎᓐᓂᒃ ᐸᕐᓇᐃᑎᓚᐅᕐᓚᕗᑦ. ᓇᐅᒃᑯᑐᐃᓐᓇᖅ ᑕᒻᒪᐅᖅᑲᓪᓗᑕ ᕿᓂᓕᕌᖓᑦᑕ, 
ᐱᕝᕕᒃᓴᖃᙱᑎᑕᐅᓗᐊᖃᑦᑕᕐᒪᑕ ᑕᐃᒫᒃ ᐱᒃᑯᒥᒍᓱᒃᑲᐊᖅᑎᓪᓗᒋᑦ. ᐅᖃᖅᑎ, ᑭᓱᒥᒡᓕ ᐅᑕᖅᑭᕕᑕ, ᑭᓱᒥᒡᓕ 
ᐅᑕᖅᑭᕕᑦ ᖃᓄᖅ ᖃᓄᐃᓕᐅᕐᓂᐊᕆᐊᒃᓴᖏᓐᓂᒃ. ᑕᒪᒃᑯᐊ ᐅᖃᐅᓯᕆᔭᐅᒍᓐᓇᙱᑦᑐᖅ ᐊᓯᓐᓄᑦ ᐅᕙᖓᑦᑕᐅᖅ 

ᓇᒻᒥᓂ ᐅᑕᖅᑭᑐᐃᓐᓇᕆᐊᖃᙱᑕᕗᑦ ᖃᐃᖁᒋᐊᖃᓕᖅᑕᕗᑦ ᓲᖃᐃᒻᒪᑦ ᑖᓐᓇ ᓄᓇ ᓄᓇᖁᑎᒋᒻᒪᔾᔪᒃ ᐊᒻᒪᓗ 
ᒐᕙᒪᑎᒋᒻᒪᔾᔪᒃ.  
 
ᑕᐃᒪᐃᑦᑐᒥᒃ ᑕᕝᕙ ᒫᓐᓇᓕ ᐸᕐᓇᐃᒋᐊᖃᓕᖅᑐᒍᑦ ᐋᖅᑭᒍᑕᐅᓂᐊᖅᑐᓂᒃ ᐃᓄᖁᑎᑦᑎᓐᓄᑦ ᐃᓄᖁᑎᑦᑎᓐᓂ 
ᐃᓚᖃᕐᓗᑕ, ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. 
ᑲᑎᒪᔨᕋᓛᑦ ᐅᓂᒃᑳᖏᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᒪᓕᒐᒃᓴᓂᒃ ᐊᓯᖏᓐᓂᓗ ᕿᒥᕐᕈᔩᑦ ᐅᓂᒃᑳᖏᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᑐᑐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 099 - 2(3): ᓄᓇᑦᑎᐊᖅ ᑐᓴᒐᒃᓴᓂᑦ ᑎᑎᕋᐅᓯᐊᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᓴᖅᑮᔪᒪᔪᖓ ᐊᑦᔨᖓᓂᒃ ᓄᓇᑦᓯᐊᑉ ᐱᕙᓪᓕᐊᔪᖏᑦ ᕕᕗᐊᕆ 17, 2006, 
ᐊᑎᖃᑦᑐᖅ ᑕᐃᒃᑯᐊ ᐱᓕᕆᐊᖑᑦᑎᐊᕐᓗᑎᒃ ᐊᑦᔨᒌᒥᒃ ᑕᐃᒃᑯᐊ ᐱᒡᒐᖅᑐᑦ ᓱᕈᓯᐅᔪᑦ ᐃᖅᑲᑦᑐᐃᔨᒧᓐ 
ᐅᖃᑦᑕᐅᔪᖅ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 100 - 2(3): ᐅᓪᓗᖅᓯᐅᑦ ᐃᓕᓐᓂᐊᖅᑎᓂᑦ ᐊᑐᖅᑐᐊᕐᕕᒻᒧᑦ ᐊᕐᕌᒍ 

ᐃᓱᓕᒃᑐᖅ ᒫᑦᓯ 31, 2005ᒥ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᓴᖅᑮᔪᒪᔪᖓ ᑎᑎᖅᑲᐅᔪᓂᒃ ᐊᑐᖅᑐᐊᓂᕐᒧᓐ 
ᐃᓕᓐᓂᐊᖅᑎᐅᔪᒧᓐ ᐃᓱᓕᒃᑐᒍ ᒫᑦᓯ 31, 2005. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐃᔭᐅᓕᑦ ᑎᑎᖅᑲᑦ ᓴᖅᑭᑕᐅᔪᑦ. ᑎᑎᖅᑲᑦ ᓴᖅᑭᑕᐅᓂᖏᑦ. ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 101 - 2(3): ᐃᓕᖅᑯᓯᒃ ᑮᓇᐅᔭᓕᐅᕈᑎᒃ, ᐊᖏᖅᑕᐅᓯᒪᔪᑦ ᓄᓇᓖᑦ ᐊᑐᓂ 

(ᐊᑭᓱᒃ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 102 - 2(3): ᖃᐅᔨᓴᖅᑎᑎᒍᑦ ᑐᓐᖓᔪᒥᒃ ᕿᒥᕐᕈᓂᖅ ᐆᒪᔪᕐᓂᐊᖅᑎᓄᑦ 

ᐃᑲᔫᑎᒋᔭᐅᔪᓂᑦ ᒐᕙᒪᒃᑯᓐᓂ ᓄᓇᕘᒥ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᒪᕐᕉᓐᓂᒃ ᐸᕐᓇᒍᑕᐅᓂᕐᒧᓐ ᓄᓇᓕᓐᓂ 
ᐱᓕᕆᐊᕐᖑᔪᑦ ᐊᒻᒪᓗ ᑎᑎᕋᖅᓯᒪᔪᑦᑕᐅᖅ ᑲᑎᒪᖃᑦᑕᕐᓂᐅᔪᑦ ᑕᐃᒃᑯᓂᖓ ᐊᕕᑦᑐᖅᓯᒪᓂᐅᔪᓂ 
ᐊᖑᓇᓱᒃᑎᐅᕙᑦᑐᓄᑦ ᑐᓐᖓᕕᒃᑯ ᑭᖑᓪᓕᖅᐹᒥ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 103 - 2(3): ᕿᑎᕐᒥᐅᑦ ᐋᓐᓂᐊᕕᖓᓐᓄᑦ ᐅᖃᓕᒫᒐᕋᓛᑦ (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 104 - 2(3): ᑭᕙᓪᓂᕐᒥ ᐋᓐᓂᐊᕕᖓᓄᑦ ᐅᖃᓕᒫᒐᕋᓛᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᒪᕐᕉᓐᓂᒃ ᑎᑎᕋᖅᓯᒪᔫᓂᒃ 
ᑭᕙᓪᓕᕐᒥ, ᕿᑎᕐᒥᐅᓂ ᐋᓐᓂᐊᖅᕖᑦ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. 
ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓂᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴ 19. ᑲᑎᒪᑐᐃᓐᓇᕐᓂᖅ ᐱᖁᔭᔅᓴᓂ ᐊᓯᖏᓐᓂᓪᓗ 
ᑲᑎᒪᔾᔪᑎᖃᕐᓗᑎ. ᐱᖁᔭᔅᓴᖅ 5, ᐱᖁᔭᔅᓴᖅ 6, ᐱᖁᔭᔅᓴᖅ 9, ᐱᖁᔭᔅᓴᖅ 12, ᐱᖁᔭᔅᓴᖅ 13, ᐱᖁᔭᔅᓴᖅ 14 
ᕿᓚᕝᕙᖅ ᐃᒃᓯᕙᐅᑕᐅᓂᐊᖅᑐᖅ. ᐊᒻᒪᓗ ᒪᓕᓪᓗᒍ ᐱᔪᓐᓇᕐᓂᐅᔪᖅ ᑐᓂᔭᐅᖅᑲᐅᔪᖅ ᐅᕙᓐᓄᑦ 
ᐱᖁᔨᕗᖔᕈᑎᒃᑯᑦ 12 - 2(3) ᑲᑎᒪᑐᐃᓐᓇᕐᓂᐊᖅᐳᑦ ᐱᓕᕆᐊᔅᓴᒥᓐᓂ ᐱᔭᕇᕋᓱᓐᓂᖏᓐᓂ.  
 
ᑲᑎᒪᒋᐊᓚᐅᓐᖏᓂᑦᑎᓐᓂ ᓄᖅᑲᖓᓚᐅᑲᑦᑕ 20-ᒥᓂᔅᓯᑦ.  
 
ᐃᖅᓱᒃᑎ. 
 
>>ᓄᖅᑲᖓᑲᐃᓐᓇᖅᑐᑦ 15:36ᒥ ᐅᑎᖅᑐᑎᓪᓗ 16:05ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᕿᓚᕝᕙᖅ): ᖁᔭᓐᓇᒦᒃ. ᒫᓐᓇ ᑕᐃᒪ ᑲᑎᒪᒋᐊᒃᑲᓐᓂᓚᐅᕐᒥᑕ.  
 
ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᔅᓴᖃᕐᑐᒍᑦ ᒪᓕᒐᒃᓴᖅ 5, ᒪᓕᒐᒃᓴᖅ 6, ᒪᓕᒐᒃᓴᖅ 9, ᒪᓕᒐᒃᓴᖅ 12, 
ᒪᓕᒐᒃᓴᖅ 13, ᐊᒻᒪ 14. ᖃᓄᐃᒍᒪᕙᑦ ᑲᑎᒪᑐᐃᓐᓇᕐᑐᑦ? ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᕿᓚᕝᕙᖅ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓂᕐᒧᑦ ᐱᖁᔭᔅᓴᖅ 12. 
ᐱᕙᓪᓕᐊᔪᓕᕆᔨᒃᑯᓐᓃᑦᑐᒍᑦ ᐃᖏᕐᕋᔪᓕᕆᔨᒃᑯᓐᓂᓗ ᑭᖑᓂᐊᒍᑦ  
 
ᐃᓪᓗᓕᕆᔨᒃᑯᓅᕐᓂᐊᕐᓗᑕ ᐊᒻᒪ ᑮᓇᐅᔭᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᒪᓕᒐᓕᐅᖅᑎᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᐱᔭᕇᕋᓱᐊᕈᒪᔮᓗᑦᑏᑦ? ᑕᐃᒪ ᐊᖏᖅᐱᑖ ᐱᖁᔭᔅᓴᖅ 12 
ᑲᒪᒋᓂᐊᕋᑦᑎᒍ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐱᕈᖅᐸᓪᓕᐊᔪᓕᕆᔨᒃᑯᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᑭᓱᒃ. ᐃᑲᔪᖅᑎᓐᓃ ᑕᑲᓄᖓ ᓇᔅᓴᕈᒪᕖᑦ?  
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᐄ, ᐱᔪᓐᓇᕈᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᑦ ᑕᑲᓄᓐᖓᕈᓐᓇᕐᖓᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ ᑖᒃᑯᐊ ᐃᑲᔪᓚᐅᕐᒥᒃᑭᑦ ᓯᐊᓛᖏᑦ.  

ᖁᔭᓐᓇᒦᒃ, ᒥᓂᔅᑕ. ᓇᓗᓇᐃᓚᐅᕐᒥᒃᑭ ᑭᒃᑰᒻᒪᖔᑎ ᑖᒃᑯᐊ ᐊᐃᑉᐸᕆᔮᒃᑭ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒻᒥᓂ ᑐᖏᓕᕆᔭᕋ ᐊᓕᒃᔅ ᑳᒻᐳᓪ. 
ᑕᓕᖅᐱᓐᓂ ᐃᑲᔪᖅᑎᖓ ᑐᖏᓕᕐᒪ, ᕉᔅᒥᐊᕆ ᑮᓇᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐃᖅᑲᐃᑎᒋᐊᒃᑲᓐᓂᕈᒪᕙᔅᓯ ᑕᕝᕙᓃᒃᑲᑦᑕ 
ᐱᕙᓪᓕᐊᔪᓕᕆᔨᒃᑯᓐᓃᒃᑲᑦᑕ ᑲᑎᑦᑐᒋᑦ $24,767,000. ᑖᒃᑯᐊ K-6, K-7, K-8, K-9, K-10, K-11 ᐊᒻᒪ K-12. 
ᐊᐱᖅᑯᑎᔅᓴᐃᑦ? ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᒍᒪᓪᓗᒍ ᒥᓂᔅᑕ ᐃᑲᔪᖅᑎᖏᓪᓗ, 
ᕿᑲᑦᑎᐊᑐᔅᓴᐅᓚᐅᖅᑯᓯ ᐱᓇᓱᐊᕈᓯᐅᑉ ᓄᓐᖑᐊᓂ.  
 
ᐊᐱᖅᑯᑎᔅᓴᕆᔭᕋ ᒪᑉᐱᒐᕐᒥᑦ K-8, ᓄᓇᓕᓐᓂ ᐱᕙᓪᓕᐊᔪᓕᕆᔩᑦ ᐃᑲᔪᖅᑕᐅᖃᑦᑕᕐᑐᑦ ᕼᐊᒻᒪᓚᓄᑦ. ᑖᓐᓇᖃᐃ 
ᐅᖃᕆᐊᕈᓐᓇᖅᑯ ᖃᑦᑏᓐᓇᕈᕆᐊᕐᓂᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐃᖅᑲᐃᑎᒋᐊᕐᓗᓯ ᒪᓕᒐᓕᐅᖅᑏᑦ ᓇᓗᓇᐃᖅᓯᖃᑦᑕᕐᓗᓯ 
ᓱᑯᑦᑎᐊᓃᒻᒪᖔᖅ ᒪᑉᐱᒐᖓ K-6 – 6 ᒪᑉᐱᒐᐅᔪᑦ ᐱᖃᓯᐅᑎᓯᒪᕗᑦ. ᒥᓂᔅᑕ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕼᐊᒻᒪᓚᒋᔭᕗᑦ ᑕᐃᒫᔅᓴᐃᓐᓴᖅ 
ᑐᓂᖃᑦᑕᕐᑕᕗᑦ ᑮᓇᐅᔭᖁᑎᒋᔭᑦᑎᓐᓂ ᑐᓂᔭᕆᐊᓕᑦᑎᓐᓂ $90,000.  ᑖᒃᑯᐊ ᑮᓇᐅᔭᐃᑦ ᐊᓯᒐᓛᖏᑦ ᐊᓯᐊᓄᑦ 
ᓅᑦᑎᖅᓯᓚᐅᕋᑦᑎᒍ ᑖᒃᑯᓄᖓ ᐊᑐᕆᐊᖃᕐᑑᔪᓄᑦ ᐊᓯᖏᓐᓄᑦ ᑕᕝᕙᓂ ᒐᕙᒪᒋᔭᑦᑎᓐᓂ. ᑕᐃᓐᓇ ᐃᒻᒪᖃ 
ᐊᑦᑐᐃᓂᖃᓗᐊᕐᓂᐊᖏᒻᒪᑦ ᑕᐃᑯᓚᐅᕋᑦᑎᒍ ᑖᓐᓇ ᐊᓯᔾᔨᒋᐊᕈᑎᒋᓚᐅᖅᑕᕗᑦ ᑕᕝᕙᓂ ᕼᐊᒻᒪᓚᒋᔭᑎᓐᓂ 
ᑐᓂᖃᑦᑕᑕᑦᑎᓐᓂ ᑖᒃᑯᓄᖓ ᐱᕙᓪᓕᐊᔪᓕᕆᔨᖁᑎᒋᔭᐅᔪᓂᑦ ᓄᓇᕗᒻᒥ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᓱᓕ ᐊᐱᖅᑯᑎᔅᓴᐃᑦ, ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓪᓚᕆᑉᐸᓚᐃᙱᑕᕋᓗᐊᕋ ᑖᓐᓇ ᒥᓂᔅᑕᐅᔪᖅ ᑖᒃᑯᐊ ᕼᐊᒻᓚᒃᑯᓕᒫᑦ 
ᓄᓇᕗᒻᒥ ᐱᕙᓪᓕᐊᔪᓕᕆᒃᑰᖃᖅᐸᑦ ᑕᕝᕙᙵᑦ ᑮᓇᐅᔭᖃᖅᑎᑕᐅᔪᓂᒃ ᐃᓕᔅᓯᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᒻᐳᓪ ᓇᓗᓇᐃᕆᐊᒃᑲᓂᕐᓂᐊᕐᖓᒍ ᑖᓐᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐄ, ᑭᐅᔪᓐᓇᐸᓪᓚᐃᔭᖓᑦ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᖅᓯᓯᒪᔪᒍᑦ 19-ᑕᐅᓴᓐ ᑖᓚᔅᒥᒃ ᐊᑐᓂ ᓄᓇᓕᓐᓄᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᑲᔪᕈᑎᒋᕙᑦᑕᕗᑦ ᐊᕐᕌᒎᔪᒧᓪᓕ ᑖᒃᑯᐊ ᐊᑐᓂ ᐱᔪᓐᓇᖅᐸᑕ 90-ᑕᐅᓴᓐᓂᑦᑕᐅᖅ ᓱᓕ 
ᐱᒐᔭᕐᒥᔪᑦ ᑖᒃᑯᐊ ᐊᔾᔨᒋᙱᑕᖏᑦ. ᑖᒃᑯᐊ ᐊᓯᔾᔨᖅ-ᖃᑦᑏᓐᓇᕈᕆᐊᖅᓯᒪᔪᑦ ᑕᐃᒃᑯᐊ 
ᑮᓇᐅᔭᖃᖅᑎᑦᑎᔾᔪᑎᒋᓚᐅᖅᑕᕗᑦ ᐱᖃᓯᐅᑎᓯᒪᓚᐅᕋᑦᑎᒍ ᐃᓕᓐᓂᐊᑎᑦᑎᓂᕐᒧᑦ ᐊᓯᖔᖏᓐᓄᓪᓕ 
ᑐᕌᖓᑎᑕᐅᓯᒪᓕᕐᖓᑕ ᑕᕝᕙᓂ ᑕᑯᓂᐊᕐᒥᔭᓯ ᑮᓇᐅᔭᓂᒃ ᐊᑐᖅᑐᒃᓴᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑳᒻᐳᓪ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑳᒻᐳᓪ. ᑐᓴᖃᑦᑕᖅᓯᒪᒐᒪ ᑖᓐᓇ 90-ᑕᐅᓴᓐ ᑖᓚᔅ 
ᒥᑭᓗᐊᕆᔭᐅᖃᑦᑕᕐᖓᑦ ᕼᐊᒻᓚᒃᑰᔪᓂᒃ ᐊᒻᒪᓗ ᐃᑲᔪᖅᑕᐅᒃᑲᓐᓂᕈᒪᓪᓗᑎᑦ ᐃᓕᓐᓂᐊᑎᑦᑎᓗᑎᑦ 
ᐃᖅᑲᓇᐃᔭᖅᑎᑕᐅᓪᓗᑎᑦ ᐊᔪᙱᓂᖅᓴᐅᔪᓂᒃ. ᑕᐃᒪᓕᑭᐊᕐᖓᐃ ᓱᒻᒪᑦ 147-ᑕᐅᓴᓐ ᑖᓚᔅᒥᒃ 
ᑐᕌᖓᑎᑦᑎᖃᑦᑕᙱᓚᑦ ᑕᕝᕗᖓ 90-ᑕᐅᓴᓐᒥ ᐃᓚᓕᐅᑎᓗᒍᐃᓛᒃ ᑕᐃᒃᑯᐊ ᐃᑲᔪᖅᑕᐅᓂᕆᕙᒃᑕᖏᑦ 
ᐊᒥᓱᕈᕐᓂᐊᕐᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᒃᑯᐊ ᐃᓕᓐᓂᐊᑎᑦᓯᒍᑎᒋᖃᑦᑕᖅᑕᕗᑦ ᑕᒪᓐᓇ ᑲᔪᓯᑏᓐᓇᕐᓂᐊᖅᑕᕗᑦ ᑖᒃᑯᐊ 
ᑕᐃᒫᒃ ᐊᓯᔾᔨᕆᐊᕈᑎᒋᓯᓐᓈᕐᒪᐅᒃ ᑖᒃᑯᐊ ᐃᓕᓐᓂᐊᑎᑦᓯᒋᐊᒃᑲᓐᓂᕈᑎᒃᓴᖏᑦᑕᐅᖅ ᐊᓯᖏᓐᓄᑦ ᐱᓕᕆᐅᑎᒋᓪᓗᒍ. 
ᑖᓐᓇ ᐃᒻᒪᖃ ᑖᓐᓇ ᐃᓕᓐᓂᐊᑎᑦᓯᓂᐅᔪᖅ ᐱᒻᒪᕆᐅᑎᒐᑦᑎᒍᑦ ᑕᕝᕗᖓ ᓱᓇᐃᓂᒃᑯᐊ ᐱᕙᓪᓕᐊᔪᓕᕆᖁᑎᒋᔭᕗᑦ 
ᓄᓇᓕᓐᓂ ᑕᒪᑦᓱᒪᙵᑦ ᐃᓕᓐᓂᐊᖅᓯᒪᑦᓯᐊᕆᐊᖃᖅᑎᓪᓗᒋᑦ ᐊᓯᔾᔨᖅᑕᖅᐸᓪᓕᐊᖃᖅᑎᓪᓗᒋᑦ ᑖᒃᑯᐊ 
ᑐᓂᓯᒍᑎᒋᕙᑦᑕᕗᑦ ᐊᒻᒪ ᐃᑲᔪᕆᐊᒃᑲᓐᓂᕈᑎᒋᒻᒪᒍ. ᑕᒪᓐᓇ ᐱᔪᓐᓇᕐᓂᓕᒫᑦᑎᓐᓂᒃ ᐱᓕᕆᐊᕆᑦᓯᐊᒐᓱᐊᕋᑦᑎᒍᑦ 
ᒫᓐᓇᒧᓪᓗ ᓄᖅᑲᐅᑎᔾᔮᓇᑎᒍᑦ ᑕᒪᑦᓱᒧᖓ ᐃᓕᓐᓂᐊᖅᑎᑦᑎᓂᐅᔪᖅ ᐱᕙᓪᓕᐊᔪᓕᕆᓂᐅᓂᕐᒧᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕆᐊᖅᑎᒃᑲᕕᙵᓗ ᐃᓱᒫᓗᒍᑎᒋᔭᕋᓕ ᒐᕙᒪᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ ᓄᓇᓕᓐᓃᑎᑦᑎᒍᒪᔫᔮᕐᖓᑕ ᐱᕙᓪᓕᐊᔪᓕᕆᔨᓂᒃ. ᒪᑯᓂᖓ ᐊᔪᙱᒻᒪᕆᑦᑐᓂᒃ 
ᐱᕙᓪᓕᐊᔪᓕᕆᔨᑖᕈᓐᓇᓗᐊᙱᒻᒪᑕ ᐃᓛᒃ ᐊᑯᓂᐅᑯᑖᒍᓐᓇᙱᒻᒪᑕᓗ ᖃᓄᐃᒻᒪᒃᑭᐊᕐᖓᐃ ᑕᒪᒃᑯᐊ ᕼᐊᒻᓚᒃᑰᔪᑦ 
ᓄᓇᕗᒻᒥ ᑕᒪᒃᑯᐊ ᓄᓇᓕᓐᓂ ᐱᓯᒪᔭᐅᖔᕈᓐᓇᙱᒻᒪᑕᖃᐃ ᐱᕙᓪᓕᐊᔪᓕᕆᔨᒃᑯᓐᓂᒃ ᕼᐊᒻᓚᒃᑯᓂᐅᙱᖔᖅᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓚᔪᒃ ᐊᑭᓱᒃ (ᑐᓵᔨᑎᒍᑦ): ᑕᐃᒪ ᒐᕙᒪᒃᑰᓪᓗᑕ ᖃᐅᔨᒪᑦᑎᐊᕈᒪᒐᑦᑕᐃᓛᒃ ᐱᓕᕆᖃᑎᖃᕈᒪᒐᑦᑕ 
ᓄᓇᓕᓐᓂ ᓄᓇᕗᒻᒥ ᐊᒻᒪᓗ ᐃᓱᒫᓗᒍᑎᒋᖃᖅᐸᑕ ᑖᒃᑯᓄᖓ ᐱᕙᓪᓕᐊᔪᓕᕆᔨᐅᔪᓄᑦ 
ᐅᖃᖃᑎᖃᕈᒪᒍᓐᓇᑦᑎᐊᖅᑐᒍᑦ ᑕᐃᒃᑯᓇᙵᑦ ᓄᓇᓕᐅᔪᓂᒃ ᐃᓱᒫᓗᒍᑎᖃᖅᑐᓂᒃ ᑕᐃᒪᓕ ᓄᓇᓕᓕᒫᑦ 
ᑕᐃᒪᐃᑦᑐᐃᓐᓇᐅᔪᔅᓴᐅᙱᒃᑲᓗᐊᖅᑯᑦ ᑕᒪᓐᓇ ᕿᒥᕐᕈᑲᓐᓂᕆᐊᖃᓛᕐᒥᔭᕗᑦ ᐋᔩᖃᑎᖃᕐᓗᑕᓗ ᑕᒪᒃᑯᐊ 
ᕼᐊᒻᓚᒃᑰᔪᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᓯᕗᓂᑦᑎᓐᓂ ᐊᑲᐅᙱᓕᐅᕈᑎᖃᖅᑲᑕ ᐱᕙᓪᓕᐊᔪᓕᕆᔨᒃᑯᓐᓂᒃ 
ᓄᓇᓕᓐᓂ ᐅᖃᖃᑎᒋᒍᒪᔪᓐᓇᑦᑎᐊᖅᑕᕗᑦ ᑕᐃᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᖅᑲᐅᔭᕋ ᕼᐊᒻᓚᒃᑰᔪᓂᒃ ᓄᓇᓕᓐᓂᓘᓐᓃᑦ 
ᐃᓄᒃᓯᒪᖏᑦᑐᖃᑉᐹ ᐱᕙᓪᓕᐊᔪᓕᕆᔨᐅᔪᒥᒃ ᑮᓇᐅᔭᖃᑦᑎᑕᐅᔪᒥᑦ ᑖᒃᑯᓇᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ,. ᐲᑕᓴᓐ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕆᔭᕋ. ᑳᒻᐳᓪ ᑭᐅᓂᐊᖓᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᖏᑦᑐᖓ ᒫᓐᓇᐅᔪᖅ ᐃᓐᓄᒃᑕᐅᓯᒪᓐᖏᑦᑐᓂᒃ ᑭᓯᐊᓂ ᒪᕐᕉᔫᒃ 
ᓄᓇᓕᐅᔫᒃ ᑳᑦᑐᓛᒃᑕᐅᓯᒪᔪᖅ ᐃᖅᑲᓇᐃᔭᖅᑎᐅᔪᓂᒃ ᑕᐃᒃᑯᐊ ᐊᕐᕕᐊᑦ ᐊᒻᒪᓗ ᐅᖅᓱᖅᑑᖅ.  
 
ᑕᒪᓐᓇ ᕿᒥᕐᕈᑲᓐᓂᕋᓱᐊᖅᑕᕗᓐ ᐊᕐᕕᐊᓂ ᒪᐃᔭᖓᓗ ᑎᑎᕋᖅᓯᒪᓪᓗᓂ ᐃᓱᒪᒋᐊᒃᑲᓐᓂᖁᓪᓗᒍ ᕼᐊᒻᓚᒃᑯᓐᓄᑦ 
ᐅᑎᖅᑎᑕᐅᖔᕐᓗᓂ ᐅᖅᓱᖅᑑᖅ. ᑳᑦᑐᓛᖃᒻᒥᔪᒍᑦ ᐃᓄᒻᒧᓐ ᑕᐃᓐᓇ ᑖᒃᓱᒥᖓ ᐃᖅᑲᓇᐃᔮᖃᑦᑐᓂᒃ ᑕᐃᑲᓂ 
ᓄᓇᓕᓐᓂ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᕈᒪᓪᓗᒍ. ᑳᒻᐳᓪ. ᑖᓐᓇᖃᐃ ᐅᓂᒃᑳᕈᓐᓇᖅᐳᖅ ᓱᒻᒪ ᕼᐊᒻᓚᒃᑯᑦ 
ᒐᕙᒪᒃᑯᓐᓂᑦ ᑕᐃᒃᑯᓂᖓ ᐃᖅᑲᓇᐃᔮᓂᒃ ᐅᑎᖅᑎᑦᑎᔪᒪᓚᐅᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ,. ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᒃᔅ ᑖᓐᓇ ᑭᐅᑎᓐᓂᐊᕐᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔮᑦ ᒐᕙᒪᒃᑯᓐᓄᑦ ᑐᓐᓂᖅᑯᑎᒋᔭᐅᔪᒪᓕᓚᐅᖅᑐᓐ 
ᑮᓇᐅᔭᖃᑦᑎᑕᐅᖏᓗᐊᕋᓱᒋᓚᐅᕐᕋᒥᒃ ᐃᖅᑲᓇᐃᔭᖅᑎᑦᑎᓂᐊᖅᑎᓪᓗᒋᑦ ᐱᔪᓐᓇᕐᓂᖃᑦᑎᐊᖅᑐᓂᒃ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ ᑮᓇᐅᔭᓂᒃ ᐅᓄᖏᓗᐊᖅᑐᓂᒃ ᐱᑎᑕᐅᓯᒪᓂᕐᒥᓂᒃ. 
ᐅᑎᖅᑎᑦᑎᓚᐅᕐᒥᔪᑦ ᐃᓪᓗᖃᑦᑎᑦᑎᖏᒻᒪᑕ ᐊᒻᒪᓗ ᐊᓯᖏᓐᓂᒃ ᐃᑲᔫᑎᔅᓴᕆᓂᐊᖅᑕᖏᓐᓂᒃ. 
 
ᑕᐃᒃᑯᐊ ᐃᖅᑲᓇᐃᔮᓐ ᐅᑎᖅᑎᑕᐅᒻᒪᑕ ᒐᕙᒪᒃᑯᓐᓄᑦ ᒥᓂᔅᑕᕆᔭᐅᔪᖅ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᓐᖓ ᓲᕐᓗ 
ᓴᓐᖏᓂᕐᒥᒃ ᑐᓂᖅᑯᑎᖃᕋᓱᒃᓯᒪᒐᓗᐊᕐᒪᑕ ᓄᓇᓕᓐᓄᑦ ᓲᕐᓗ ᐅᑎᖅᑎᑕᐅᑐᐃᓐᓇᑐᖅᔫᔮᖅᑐᓐ. 
 
ᐊᒻᒪᓗ ᑖᒃᑯᐊ ᐃᖅᑲᓇᐃᔮᑦ ᒐᕙᒪᒃᑯᓐᓄᑦ ᐱᔭᐅᓯᒪᓕᖅᐸᑕ ᑕᐃᒃᑯᐊ ᑮᓇᐅᔭᑦ ᒐᕙᒪᒃᑯᑦ ᐃᓗᓕᖏᓐᓃᑦᑐᖅ ᒫᓂ 
125 ᐊᒻᒪᓗ 150-ᒧᑦ ᑎᑭᓪᓗᒍ ᐅᓄᖅᑎᒋᓇᔭᖅᑐᓐ ᐃᖅᑲᓇᐃᔭᖅᑎᑖᓂᐊᕐᓗᓂ ᐊᒻᒪᓗ ᑖᒃᑯᐊ ᓈᓴᐅᑎᑦ 
ᒪᓕᓪᓗᒋᑦ ᑮᓇᐅᔭᓐ ᐊᑐᕈᒫᓐᓂᐊᖅᑐᖁᑎᑦᑕ ᐃᓗᐊᓃᑦᑐᓂᒃ ᓴᓂᖅᕙᐃᔭᕆᐊᖃᕐᓂᐊᖅᑐᒍᑦ ᑖᒃᑯᓄᖓ 
ᐊᑐᕋᔭᖅᑐᓂᒃ.  
 
ᑖᒃᑯᐊ CEDO-ᑯᑦ ᑮᓇᐅᔭᖁᑎᖏᑦ ᐅᓄᖅᓯᒋᐊᖅᑎᑕᐅᓯᒪᓕᖅᑐᖅ $80,000-ᓴᒧᑦ ᐋᖅᑭᒃᑕᐅᓗᑎᒃ. $80,000-
ᖑᓚᐅᖅᑐᖅ $90,000-ᖑᖅᑐᑎᒃ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑮᓇᐅᔭᓂ 
ᐊᑐᕈᒫᓐᓂᐊᖅᑐᖁᑎᖏᓐ ᑲᒪᒋᔭᐅᒃᑲᓐᓂᓕᖅᐸᑕ ᕿᒥᕐᕈᓇᒃᑕᐅᑲᓐᓂᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ,. ᑳᒻᐳᓪ.. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ ᐊᒻᒪᓗ ᑐᖏᓕᐊ. ᑕᒪᒃᑯᐊ 
ᖃᐅᔨᒪᓪᓗᒋᑦ ᖁᕕᐊᓇᓲᖑᒻᒪᓐ. ᑕᒪᒃᑯᐊ ᐃᖅᑲᓇᐃᔮᑦ ᐊᒃᓱᐊᓗᒃ ᐱᕐᔪᐊᖑᔪᑦ ᓄᓇᓕᓐᓂ. ᓄᓇᓕᓐᓂ 
ᐱᕙᓪᓕᐊᔪᓕᕆᔨᖃᑦᑐᓂ ᑲᔪᓯᑎᑦᑎᓲᖑᒻᒪᑕ ᑕᒪᒃᑯᓂᖓ ᐱᔨᑦᑎᕈᑎᓂᒃ ᐱᕙᓪᓕᐊᔪᓕᕆᔨᒃᑯᓃᖔᖅᑐᓂᒃ. 
 
ᑭᓯᐊᓂᑦᑕᐅᖅ ᐱᔪᓐᓇᕐᓂᖃᑦᑎᐊᖅᑐᓂᒃ ᖁᕕᐊᓱᒃᑐᓂᒃ ᐃᖅᑲᓇᐃᔭᖅᑎᖃᕈᓐᓇᖃᑦᑕᖏᑦᑲᒍᑦ. ᒪᑯᐊᓗ business-
ᕆᔭᐅᔪᓐ ᑎᒥᓐᖑᖅᑎᑕᐅᓯᒪᔪᓪᓗ ᐃᑲᔪᖅᑎᖃᖃᑦᑕᕐᒥᔪᓐ ᑖᒃᑯᓂᖓ ᐱᕙᓪᓕᐊᔪᓕᕆᔨᑕᖃᖏᑎᓪᓗᒍ ᓄᓇᓕᓐᓂ 
ᐊᒃᓱᐊᓗᒃ ᑲᑕᑉᐹᓪᓕᕈᑕᐅᖃᑦᑕᕐᒪᓐ ᓄᓇᓕᓐᓄ ᐊᒻᒪᓗ ᑕᒪᓐᓇ ᖃᐅᔨᒪᔭᔅᓴᕆᔭᓯ.  

ᐄ, ᖁᕕᐊᒋᓪᓗᒋᓪᓗ ᑕᐃᒃᑯᐊ ᑮᓇᐅᔭᓐ ᐅᓄᕐᓂᖏᑦ ᐅᖃᐅᓯᕆᔭᐅᖅᑲᐅᔪᖅ ᕿᑎᕐᒥᐅᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐃᖅᑲᓇᐃᔭᖅᑎᒋᔭᐅᓱᖓᖅᑎᓪᓗᖓ ᑕᓗᕐᔪᐊᖅ, ᑰᔾᔫᐊᕐᒧᓐ ᐊᒻᒪᓗ, ᐃᓛᒃ $150,000-ᓂᑦ 
ᐊᑭᓕᖅᓱᐃᖃᑦᑕᕆᐊᖃᓚᐅᖅᑐᒍᓐ ᑕᐃᒃᓱᒧᖓ ᐱᕙᓪᓕᐊᔪᓕᕆᓂᕐᒧᓐ. ᐊᑭᑐᔪᕈᓘᒻᒪᓐ ᐃᓕᓐᓂᐊᕐᕈᑎᒃᓴᖏᓐ, 
ᐃᓪᓗᖃᑦᑎᑦᑎᓂᖅ, ᑮᓇᔾᔭᔅᓵᖏᓪᓗ, ᐃᑲᔫᑏᓪᓗ. ᑕᒪᒃᑯᐊ ᐃᓱᒪᒋᔭᕆᐊᖃᓲᖑᒐᑦᑎᒍ. ᖃᖓᑦᑕᐅᑎᔅᓴᖏᓪᓗ 
ᐊᒻᒪᓗ ᖃᐅᔨᒪᔨᑕᕆᔭᐅᔪᓂᒃ ᐊᖅᑯᑎᖃᖃᑦᑕᕆᐊᖃᕆᓪᓗᑕ ᑕᖅᑲᑯᐊ ᐃᑲᔪᖅᑕᐅᔪᒪᔪᑦ 
ᐃᑲᔪᖅᑕᐅᖃᑦᑕᕈᓇᓂᐊᕐᒪᑕ ᐊᑭᑐᔪᑯᑦᓱᒃ. 
 
ᑕᐃᒪᐃᑦᑑᓂᖓᓄ ᐊᔭᐅᕆᔪᒪᔪᖓ ᐃᓕᒃᓯᓐᓂ ᐊᒃᓱᕈᑎᒋᔭᐅᖏᓇᖁᓪᓗᒍ ᒪᑯᐊ ᓴᖏᔪ ᑐᓐᓂᕈᑕᐅᓂᖏᑦ 
ᐱᔾᔪᑎᒋᓪᓗᒋ ᓄᓇᑦᓯᐊᖅ ᒐᕙᒪᒃᑯᖏ ᑕᐃᒃᑯᐊᖑᓱᖓᖅᑎᓪᓗᒋᑦ. ᓄᓇᓕᓐᓂ ᓴᖏᓂᖅᑖᖅᑎᑎᓂᕐᒥ 
ᑕᐃᔭᐅᕙᓚᐅᖅᓯᒪᒻᒪ ᐊᑭᓕᒃᓴᐃᔭᓂᕐᒥ ᑕᐃᑐᐃᓐᓇᖃᑦᑕᓚᐅᖅᓯᒪᒐᑦᑎᒃᑯ ᓄᓇᓕᒻᒥᐅᑕᐅᔪᒍᑦ. 
 
ᒐᕙᒪᒃᑯᑦ $150,000-ᑕᐅᓴᐃᕈᒪᖏᓐᓇᒥ ᐊᑭᑭᓗᐊᕐᓂᖓ ᐱᔾᔪᑎᒋᓪᓗᒍ ᕼᐊᒻᓚᒃᑯᑦ 90,000-ᒧᑦ 
ᐃᖏᕋᑎᑦᑎᒍᓇᕋᓱᓕᓂᔾᔪᒃ ᑕᐃᒪᐃᓂᕋᖃᑦᑕᓚᐅᖅᓯᒪᒐᑦᑎᒃᑯ ᑮᓇᐅᔭᖃᖅᑎᑕᐅᖏᓂᕐᓴᔪᐊᒻᒪᕆᐊᓘᓗᑕ 
ᕼᐊᒻᓚᒃᑯᑦ ᐱᓕᕆᑕᐅᖃᑦᑕᖅᓯᒪᔪᑦ ᐱᔨᑦᑎᕈᑎᓂᑦ ᒐᕙᒪᒃᑯᓐᓂ ᑭᒡᒐᖅᑐᐃᓪᓗᑎ ᐱᓕᕆᐊᒥᓐᓄᑦ ᑕᒪᒃᑯᐊ 
ᑐᓴᕈᒥᓇᕈᓘᔭᖃᑦᑕᓚᐅᖅᑐᑦ. 
 
ᐊᒻᒪᓗ K9 ᒪᑉᐱᒐᖅ, ᐃᒃᓯᕙᐅᑖᖅ, ᓂᓪᓕᐅᑎᖃᕈᒪᖅᑲᐅᔪᖓ ᓄᓇᕗᒻᒥ ᑕᕐᕆᔭᐅᑏᑦ ᑲᑎᒪᔨᖏ $650,000-ᓂ 
ᓴᓂᖅᕙᐃᓯᒪᒻᒪᑕ ᑕᒪᑐᒪᓂ ᑮᓇᐅᔭᖅᔪᐊᒃᑯᓲᓗᑎ ᑖᒃᑯᐊ ᑕᐃᒃᑯᐊ ᐊᐱᖅᑯᑎᒃᑲ ᐃᓛᒃ ᐱᕙᓪᓕᐊᔪᓂ 
ᐅᖃᓕᒫᖃᑦᑕᕋᑦᑕ ᒪᓕᑦᑐᒋᑦ ᑖᒃᑯᐊ ᓄᓇᕗᒻᒥ ᑕᕆᔭᖅᑏᑦ ᑲᑎᒪᔨᖏᑦ ᑮᓇᐅᔭᖅᑖᑎᑦᑎᖃᑦᑕᖏᒻᒪᑕ 
ᑕᖅᑲᒃᑯᓂᖓ ᐅᑯᑎᒍᓈᕋᔭᓐᓂᐊᖅᑑᒐᓗᐊᓗᓂ ᐊᒻᒪᓗ ᒥᑭᔪᑕᐅᓗᐊᖅᓂᑯᒧᑦ ᑕᐃᒃᑯᐊ ᑮᓇᐅᔭᑯᓗᐃᑦ 
ᑐᓂᐅᖅᑲᖅᑕᖏᑦ ᑭᓱᓪᓗᐊᖑᖃᑦᑕᓚᐅᖏᒻᒪᑕ. 
 
ᐊᐱᕆᔪᒪᔪᖓ ᑖᒃᑯᐊ ᑮᓇᐅᔭᑦ ᐊᖏᖅᑕᐅᑉᐸᑕ ᑕᖅᑲᐅᖓᕐᐸᓪᓕᐊᓂᐊᕋᓗᐊᕐᒪᐋᖔᖅ ᑖᒃᑯᐊ ᑮᓇᐅᔭᑦ ᑖᒃᑯᓄᖓ 
ᓴᓂᕐᕙᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᐃᓘᖃᑦᑕᖅᓯᒪᔪᒍᑦ ᐱᐅᓂᖅᓴᒥ ᐋᖅᑭᒃᓱᐃᓇᓱᒃᓯᒪᔪᒍᑦ 
ᑕᒪᒃᑯᐊ ᑲᔪᓯᑦᑎᐊᓂᐊᕐᒪᑕ ᐊᒻᒪᓗ ᑕᒪᑐᒪᓂ ᐊᕐᕋᒍᒥ ᓄᑖᒥᑦ ᖃᓄᖅᑑᕈᑎᒋᓚᐅᖅᓗᑎᒃᑯᑦ ᐱᐅᓂᖅᓴᒃᑯᑦ 
ᐋᖅᑭᒍᒪᓂᐊᖅᑕᕗᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑐᓴᖃᑦᑕᖅᓯᒪᔪᖓ ᑕᖅᑲᑯᓇᖓᑦ ᐃᓱᒫᓘᑎᒋᔭᐅᒻᒪᖔᖓᓂ 
ᑕᐃᒪᐃᓐᓂᖓᓂ ᐱᐅᓂᖅᓴᓂ ᐋᖅᑭᒃᓯᒪᔪᓂ ᐱᑕᖃᖁᔨᓂᐊᖅᑐᒍᑦ ᑮᓇᐅᔭᖅᑖᖅᑎᑕᐅᖃᑦᑕᓂᐊᕐᒪᑕ ᑕᐃᒃᑯᐊ 
ᑕᕐᕆᔭᐅᓯᕆᔩᑦ. 
 
ᕿᒥᕐᕈᓇᒃᑲᓂᕐᓂᐊᖅᑕᕗᑦ ᑖᒃᑯᐊ ᖃᓄᖅ ᐊᐅᓚᐅᓯᖃᕐᒪᖔᖏᑦ ᑕᒪᒃᑯᐊ ᐃᖏᕋᑎᐊᖏᑦᑐᑦ ᐊᑐᖅᖢᑎᒃᑯ 
ᐃᓕᑉᐹᓕᕈᑎᐊᓗᒋᕙᑦᑎᒃᑯᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐲᑕᓴᓐ. 
 



ᓇᒃᑲᔾᔭᐅ, ᒫᑦᓯ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1733

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᑦ. ᑖᓐᓇᖃᐃ ᒥᓂᔅᑕ ᓇᓗᓇᐃᔭᐅᔪᓐᓇᕐᐳᖅ ᑭᓱᒥᑦ 
ᐊᑲᐅᖏᓕᐅᕈᑎᖃᓚᐅᖅᒪᖔᖏᑦ ᑮᓇᐅᔭᓂ ᑐᓂᐊᖅᑲᐃᓇᓱᑦᑯᑎ ᑕᖅᑲᒃᑯᓄᖓ ᑕᕐᕆᔭᐅᓯᐅᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅ ᑮᓇᐃᓐᓇᖅ ᑭᐅᑎᓐᓂᐊᕋᒃᑯ ᑕᒪᑐᒥᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑮᓇᐃᓐᓇᖅ 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖃᑎᒋᓯᒪᔭᕗᑦ ᑕᐃᒃᑯᐊ ᓄᓇᕗᒻᒥ ᑕᕐᕆᔭᐅᑏᑦ ᑲᑎᒪᔨᖏᑦ 
ᐃᓚᖓᑦ ᑲᔪᖏᖅᓴᐅᑎᑎᒍᖅᑕᐅᓚᐅᖅᓯᒪᒻᒪᑕ ᑭᖑᕙᖅᓯᒪᓪᓗᑎ ᔮᓐᓄᐊᕆᒥ ᓇᓗᓇᐃᖅᑕᐅᑕᐃᓐᓇᓚᐅᖅᓯᒪᒻᒪᑕ. 
 
ᐊᒻᒪᓗ ᑖᒃᑯᐊ ᑕᕐᕆᔭᐅᓯᐅᖅᑏᑦ ᑲᓯᓴᓇᖏᑦ ᐊᐅᓚᓂᖃᑦᑎᐊᓚᐅᖅᓯᒪᖏᑦᑐᑦ ᑭᓯᐊᓂ ᒫᓐᓇ ᑖᒃᑯᐊ 
ᐃᖅᑲᓇᐃᔭᖃᑎᒋᔭᕗᑦ ᐊᒻᒪᓗ ᑲᑎᒪᔨᖏᑦ ᑕᖅᑲᒃᑯᓄᖓᖅᑕᐅᖃᑦᑕᓂᐊᕐᒪᑕ ᑮᓇᐅᔭᑦ ᐊᒻᒪᓗ ᑮᓇᐅᔭᑦ 
ᖃᕆᑕᐅᔭᑦ ᑲᔪᖏᖅᓴᐅᑎᑎᒎᖃᑦᑕᓂᐊᕐᒪᑕ ᖃᐅᔨᒪᔮᕆᔭᐅᔭᕆᓐᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑮᓇᐃᓐᓇᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᒥᔅ ᑮᓇᐃᓐᓇᖅ. ᐄ, ᑖᒃᑯᐊ 
ᐱᕐᔪᐊᒻᒪᕆᐊᓘᒻᒪᑕ ᑖᓐᓇᑑᖏᑦᑐᓂᓗ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᑕᕐᕆᔭᐅᓯᐅᖅᑎᓄᑦ ᒪᑯᐊᓗ ᐱᖁᑎᕐᔪᐊᓄᑦ 
ᑮᓇᐅᔭᑦ ᐊᑐᐃᓐᓇᕈᖅᑎᑕᐅᖃᑦᑕᕐᒥᔪᑦ ᑭᓯᐊᓂᑦᑕᐅᖅ ᑲᔪᖏᖅᓴᐅᑎᑎᒎᖃᑦᑕᓚᐅᖅᓯᒻᒪᒥᔪᑦ ᔪᓚᐃᖑᕐᒪᑦ ᑭᓯᐊᓂ 
ᓯᑎᐱᕆ ᐊᑦᑑᕙᒥ ᐃᓱᓕᕝᕕᖃᕐᓂᐊᖅᑐᑎ. ᖁᕕᐊᓱᑦᑐᖓ ᑕᒪᓐᓇ ᖃᐅᔨᒪᔮᕆᔭᐅᖕᒪᑦ ᐃᓕᔅᓯᓐᓄᑦ ᐊᒻᒪᓗ 
ᑕᖅᑲᐅᙵᖅᓴᕋᐃᓐᓂᖅᓴᐅ-ᑕᖅᑲᐅᙵᖅᑕᐅᓴᕋᐃᓐᓂᖅᓴᐅᖃᑦᑕᕈᒥᓇᖅᑐᖅ ᐱᓯᒪᔭᐅᑐᐃᓐᓇᙱᓪᓗᑎᑦ ᐊᒻᒪᓗ 
ᑕᐃᒃᑯᐊ ᐃᓱᒫᓗᓕᕐᓗᑎᑦ.  
 
ᑕᕝᕙᓂᒃᓴᐃᓐᓇᖅ ᒪᑉᐱᒐᖅ K9-ᒥ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑐᔾᔨᖃᑎᒌᑦ 2004-2005-ᒥ 123-
ᑕᐅᓴᐅᓚᐅᖅᓯᒪᔪᑦ ᐊᕐᕌᓂᓗ 100-ᑕᐅᓴᓐ ᐊᒻᒪᓗ ᑕᒪᑐᒪᓂ 100-ᑕᐅᓴᓐᓂᒃ ᓴᓂᕐᕙᐃᓪᓗᑎᑦ 
ᐅᓄᖅᓯᕙᓪᓕᐊᔾᔮᙱᒻᒪᑕᓕ ᑖᒃᑯᐊ ᑮᓇᐅ-ᐱᕙᓪᓕᐊᔪᓕᕆᔨᒃᑯᓐᓄᓄᑯᐊ 
ᐃᖅᑲᓇᐃᔭᖃᑎᒌᖃᑦᑕᖅᑐᓪᓚᕆᐅᖃᑦᑕᕐᒪᑕ ᑮᓇᐅᔭᖅᑖᖅᑎᑕᐅᒃᑲᓐᓂᔾᔮᙱᒻᒪᑕ ᑕᒪᓐᓇᖃᐃ 
ᓂᓪᓕᐅᑎᒋᔭᐅᒃᑲᓐᓂᕈᓐᓇᖅᐳᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐊᐅᓚᔾᔪᑎᒃᓴᓄᑦ ᐊᑐᖅᑐᒃᓴᓂᒃ 
ᑮᓇᐅᔭᖅᑖᖅᑎᑦᑎᖃᑦᑕᖅᑐᑦ 100-ᑕᐅᓴᓂᒃ ᑕᒪᑐᒪᓂ 2004-2005-ᒥ ᑮᓇᐅᔭᖅᑖᒃᑲᓐᓂᓚᐅᖅᓯᒪᔪᑦ ᑖᒃᑯᓇᙵᑦ 
ᐱᓕᕆᕝᕕᓐᓂ ᐊᒻᒪᓗ ᑕᐃᒪᐃᓐᓂᖓᓄᑦ 100-ᑕᐅᓴᓐ ᓱᕐᕋᒃᓯᒪᙱᑦᑐᖅ ᐊᐅᓚᔾᔪᑎᓄᑦ 
ᐊᑐᖅᑐᒃᓴᐅᖃᑦᑕᕐᓂᐊᖅᑐᑦ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒪᒃᐱᒐᖅ K10, ᓇᒻᒥᓂᖃᖅᑐᑦ 
ᐱᕙᓪᓕᐊᑎᑕᐅᔾᔪᑎᖏᓐᓄᑦ ᑮᓇᐅᔭᒃᑯᕖᑦ 100-ᑕᐅᓴᓐᓂᒃ ᓇᑲᑦᑎᕕᐅᓯᒪᔪᑦ 850-ᖃᑦᑕᓚᐅᖅᓯᒪᒐᓗᐊᕐᒪᑕ 750-
ᑕᐅᓴᑐᐃᓐᓇᐅᓕᖅᑐᑦ ᑭᓱᒥᒃᑭᐊᖅ ᐱᔾᔪᑎᖃᖅᖢᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᐃᓛᒃ ᑕᒪᑐᒪᓂ ᑮᓇᐅᔭᓕᕆᓐᓇᑉ ᐊᕐᕌᒍᐊᓂ 
ᑭᕙᓪᓕᕐᒥ ᑲᑐᔾᔨᖃᑎᒌᓂᒃ ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ 100-ᑕᐅᓴᓐ ᑖᓚᔅᑖᖅᑎᑕᐅᓚᐅᖅᓯᒪᓪᓗᑎᒡᓗ 
ᐊᓪᓚᕕᖕᒧᑦ ᐊᑐᖅᑐᒃᓴᓂᒃ. 
 
ᑕᐃᒃᑯᐊ ᑭᕙᓪᓕᕐᒥᐅᑦ ᑲᑐᔾᔨᖃᑎᒌᖏᑦᑕ ᑳᓐᑐᕌᒃᑦ-ᖓᑦ ᐃᓱᒪᓕᒻᒪᑦ ᑕᐃᒃᑯᐊ 1000-ᑕᐅᓴᓐ ᑖᓚᔅ ᐊᓯᐊᓄᖔᖅ 
ᐃᓕᔭᐅᓯᒪᓕᖅᑐᑦ. ᑭᕙᓪᓕᕐᒥᓗ ᐃᓂᒃᓴᖏᓐᓄᑦ ᑕᐃᒃᑯᓄᖓ ᐊᑐᖅᑐᒃᓴᒫᖑᓯᒪᓪᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᑮᓇᐅᔭᑦ ᑕᐃᒪ ᓄᑦᑎᖅᑕᐅᕈᓘᔭᑐᐃᓐᓇᓕᕐᒥᔪᑦ? 
ᑮᓇᐅᔭᓕᐅᕋᓱᐊᕐᓂᖅ ᑕᒪᓐᓇ ᑮᓇᐅᔭᖃᕆᐊᖃᓪᓚᕆᑦᑎᓪᓗᒍ ᐱᕐᔪᐊᕌᓘᖕᒪᑦ ᓄᓇᓕᖕᓄᑦ ᐊᒻᒪᓗ ᒪᑯᓄᖓ 
ᕕᔅᓂᔅ-ᖃᖅᑐᓄᑦ ᑕᐃᒪᑐᖅ ᑕᒪᓐᓇ ᐊᑦᑐᐃᓂᕐᓗᓐᓂᐊᙱᓚᖅ ᑕᒪᒃᑯᓂᖓ ᐱᓕᕆᐊᕆᔭᐅᔪᒪᔫᒐᓗᐊᕐᓂᒃ 
ᓄᓇᓕᖕᓂ. 
 
ᐊᒻᒪᓗ ᑕᕝᕙᓂᒃᓴᐃᓐᓇᖅ ᓄᓇᕗᒻᒥᑦ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᓐᖓᑦ 3-ᒥᓕᐊ 188-ᑕᐅᓴᓐ ᓴᓂᕐᕙᒃᑕᐅᓯᒪᔪᑦ 
ᑖᒃᑯᓇᓂᓗ ᐸᕐᓇᐅᑏᑦ ᐃᓗᐊᓂ 2000, 2006-07-ᒥ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᙵᑦ 4-ᒥᓕᐊᓐ 
128-ᑕᐅᓴᓐᑖᕆᐊᖃᕐᓂᕋᓚᐅᖅᑐᑦ ᒐᕙᒪᒃᑯᓐᓂᒃ. ᓱᒻᒪᒃᑭᐊᖅ ᑕᐃᒪᐃᓕᖓᒐᓗᐊᖅᑎᓪᓗᒍ ᓱᒻᒪᒃᑭᐊᖅ ᑖᒃᑯᐊ 3-
ᒥᓕᐊᓐ 188-ᑕᐅᓴᓐ ᓱᕐᕋᒃᑕᐅᖃᑦᑕᙱᓚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖃᙱᒧᑦ ᐊᒻᒪᓗ 
ᓇᓖᕌᕐᕕᒃᓴᖃᙱᓗᐊᕐᓂᑯᒧᑦ ᑖᒃᑯᐊ ᓱᕐᕋᒃᓯᒪᙱᑦᑐᑦ ᑮᓇᐅᔭᖅᑖᒃᑲᓐᓂᕆᐊᒃᓴᖅ ᐱᐅᕙᒃᑑᒐᓗᐊᖅ 
ᐃᖏᕐᕋᑦᑎᐊᕐᓂᖅᓴᐅᓲᖑᒻᒪᑕ ᑕᐃᒪᐃᓕᖓᑎᓪᓗᒍ ᑭᓯᐊᓂᑦᑕᐅᖅ ᓱᓇᖃᙱᒧᑦ ᓇᓖᕌᕐᕕᒃᓴᖃᙱᓗᐊᕐᒧᓪᓗ 
ᓱᕐᕋᒃᓯᒪᙱᑦᑐᑦ ᑖᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᖃᔅᓯᑦ ᐃᓚᐃᓐᓇᖓᒍᑦ ᐃᖅᑲᓇᐃᔮᑦ 
ᓴᖅᑭᑕᐅᖃᑦᑕᖅᐸᑦ ᑖᒃᑯᓄᖓ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᙱᓐᓄᑦ ᑮᓇᐅᔭᓂᒃ ᐃᓕᓯᖃᑦᑕᖅᑎᓪᓗᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᖢᖓ 23-ᓴᑲᖃᑐᐃᓐᓇᓕᕋᕕᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 145-ᓂᒃ ᐃᖅᑲᓇᐃᔭᐃᓐᓇᖃᑦᑕᖅᑐᓂᒃ ᐱᑕᓕᒃ 
ᓄᓇᓕᓐᓂ ᐊᒻᒪᓗ ᖃᐅᔨᒌᕈᒪ ᐃᓚᐃᓐᓇᖓᒍᑦ ᐃᖅᑲᓇᐃᔭᖃᑦᑕᖅᑐᑦ ᖃᑦᑎᐅᒻᒪᖔᑦ ᑐᑭᓯᑎᑦᑐᓐᓇᖅᑕᒋᑦ. 145 
ᐃᖅᑲᓇᐃᔭᐃᓐᓇᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦᓱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐃᓱᒪᖓᒍᑦ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ 
ᑯᐊᐳᕇᓴᖏᓐᓂ ᑮᓇᐅᔭᖅᑖᑎᑦᑎᖃᑦᑕᕋᑦᑕ, ᑕᒪᓐᓇ ᐃᑲᔪᕐᓂᖃᕐᐹ ᓄᓇᕗᒻᒥᐅᓄᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐃᖅᑲᐃᑎᑦᑎᒋᐊᒃᑲᓂᕈᒪᑐᐃᓐᓇᖅᑐᖓ ᖃᓄᐃᓐᓂᐊᕋᓱᒋᓂᕐᒧᑦ 
ᑐᕌᖓᔪᑦ ᑕᐃᒪᐃᓕᖓᔪᓂᑦ ᐊᐱᕆᖃᑦᑕᕆᐊᖃᓐᖏᒃᑲᓗᐊᕋᔅᓯ. ᑭᐅᓇᓱᐊᑲᐃᓐᓇᕉ?  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᐊᒐᓕᕆᓂᕐᒧᑦ ᑐᕌᖓᒻᒪᑦ. ᖃᐅᔨᒍᒪ 
ᑖᓐᓇ ᐊᐱᕆᖅᑲᐅᔪᖅ ᖃᐅᔨᒃᑲᕈᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒪᒥᐊᑦᑐᖓ ᑕᐃᒪᐃᑦᑐᒥ ᐊᐱᕆᖅᑲᐅᒐᒪ ᖃᓄᖅ 
ᐃᓱᒪᒋᔭᖃᕐᒪᖔᖅ ᑖᓐᓇ ᒥᓂᔅᑕᕆᔭᐅᔪᖅ. 
 
ᖃᔅᓯᑦ ᑲᒻᐸᓂᐅᔪᑦ ᐊᐅᓚᑕᐅᕙᑦ ᓄᓇᕗᒻᒥᐅᑉ ᐱᕙᓪᓕᐊᑎᑦᑎᔩᑦ ᑯᐊᐳᕇᓴᖓᓐᓄᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑐᑭᓯᓇᖅᓯᑎᒋᐊᒃᑲᓂᖅᑐᒍ ᐊᐱᕆᒐᕕᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 9-ᖑᔪᑦ ᑖᒃᑯᑎᒎᓈᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᓴᓛᒃ. ᐊᒻᒪᓗ ᒪᒃᓴᓛᒃ ᓂᓪᓕᓚᐅᓐᖏᑎᓪᓗᒍ 
ᐃᖅᑲᐃᑎᑦᑎᒋᐊᒃᑲᓂᕈᒪᑐᐃᓐᓇᖅᑐᖓ ᒪᑉᐱᒐᐃᑦ ᐊᐱᖅᑯᑎᒋᔭᐅᔪᓐᓇᖅᑐᑦ K-6 ᐊᒻᒪᓗ ᑭᖑᓂᖏᑦ 
ᐃᓘᓐᓇᖏᓐᓃᑦᑐᑦ. ᖁᔭᓐᓇᒦᒃ. 
 
ᒪᑉᓴᓛᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑲᐅᔭᕋ ᐊᐱᖅᑯᑎᒋᔭᐅᕌᓂᖂᓪᓗᓂ ᒪᓕᒐᓕᐅᖅᑎᐅᖃᑎᒻᒪ 
ᑕᕝᕙᓂ K-10 Contributions to Business Development. 
 
ᑖᓐᓇ ᑐᑭᓯᐅᒪᖅᑲᐅᒐᓗᐊᕋᒃᑯ ᑭᓯᐊᓂ ᑕᒪᒃᑯᐊ ᐊᑐᖅᑕᐅᓕᕌᖓᑕ ᑐᑭᓯᒋᐊᕈᒪᑐᐃᓐᓇᓕᖅᐳᖓᓕ ᖃᓄᖅ 
ᑕᒪᒃᑯᐊ ᑖᒃᑯᐊ $850,000 ᖑᖃᑦᑕᓚᐅᖅᓯᒪᒻᒪᑕ ᖃᓄᖅ ᐊᑯᓂᐅᑎᒋᔪᒥ ᓄᖑᑕᐅᓇᓵᖅᑎᒋᖃᑦᑕᓚᐅᖅᐸ ᐅᑭᐅᖅ 
ᑖᓐᓇ ᓄᑖᖅ ᐊᑐᓕᕌᖓᑦ? ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓛᖅ. ᒥᓂᔅᑕ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᔮᓐᓄᐊᕆ 20, 2006, ᑕᒫᓂ $700,000 ᒥᒐᓚᒃ ᑐᓂᓯᓯᒪᓕᖅᑐᒍᑦ 
ᑖᒃᑯᓄᖓ ᕿᑭᖅᑖᓗᒻᒧᑦ, ᑭᕙᓪᓕᕐᒧᑦ, ᐊᒻᒪ ᕿᑎᕐᒥᐅᕗᑦ ᑮᓇᐅᔭᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖ. ᐋᖅᑭᐅᒪᖃᑦᑕᖅᑐᓄᑦ ᑖᒃᑯᓄᓐᖓ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᖃᑉᓯᓂᑦ 
ᐊᑐᒐᒃᓴᖃᕐᒪᖔᑖ, ᐅᕝᕙᓘᓐᓃᑦ ᐋᖅᑭᐅᒪᖃᑦᑕᖅᐸᑦ ᓄᓇᕘᒥ ᓄᓇᓕᓐᓂᑦ, ᑲᑉᓯᒥᑦ ᐊᑐᖅᑕᒃᓴᖃᖃᑦᑕᕐᒪᖔᑕ 
ᑕᕝᕙᓐᖓᑦ ᐃᑲᔫᑎᒃᓴᐅᖃᑦᑕᖅᑐᓂᑦ ᐱᕙᓪᓕᐊᓂᕐᒧᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑉᓴᓛ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖ. ᑖᒃᑯᐊ ᐅᖃᐅᓯᒋᒋᐊᑲᐃᓐᓇᑕᒃᑲ ᓯᕗᓪᓕᖅᐹᒥ. $563,000ᓂᑦ 
ᑐᓂᓯᓯᒪᓕᓚᐅᖅᑐᒍᑦ ᔭᓐᓄᐊᕆ 20, 2006 ᑎᑭᓪᓗᒍ, ᑖᒃᑯᓇᓐᖓᑦ $850,000ᖑᓚᐅᖅᑐᓂᑦ. ᒫᓐᓇ ᐅᑯᐊ 
ᐊᒡᒍᑐᖅᓯᒪᑎᓪᓗᒋᑦ ᑐᓂᖃᑦᑕᖅᑕᕗᑦ ᑖᒃᑯᐊ ᕿᑎᕐᒥᐅᑦ $225,000, ᑭᕙᓪᓕᕐᒥᓗ $225,000 ᐊᒻᒪᓗ 
ᕿᑭᖅᑖᓗᒻᒧᑦ $300,000ᖑᑎᓪᓗᒋᑦ. ᑭᓯᐊᓂᓕ ᓄᓇᓖᑦ ᐱᓇᓱᐊᒋᐊᖃᓲᖑᒻᒪᑕ ᖃᑦᓯᓂᑦ ᑐᓂᔭᐅᕙᒻᒪᖔᑕ 
ᓇᓗᓇᖅᑐᖅ. ᑎᑎᕋᖅᓯᒪᔪᓂᑦ ᑐᓂᓯᓲᖑᒻᒪᑕ ᐱᓇᓱᐊᕈᑕᐅᔪᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖ. ᐆᑦᑐᑦᑐᖃᕌᖓᑦ ᑮᓇᐅᔭᕐᒥᒃ ᑭᓪᓕᖃᑦᑎᑦᑎᖃᑦᑕᕐᓂᕈᑦᓯ ᑕᕝᕙᓐᖓ ᐆᑦᑐᖅᑐᓂᒃ 
ᖃᑦᓯᓂᒃ ᑭᓪᓕᖃᑦᑎᑦᑎᓲᖑᕕᓯ, ᐆᑦᑐᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ.. ᒪᑉᓴᓚᒃ. ᐅᖃᐅᑎᓂᐊᖅᑲᐅᒐᓗᐊᕐᕆᒃᑭᓐ, ᓄᔭᑎᓐ ᐱᐅᔪᓐ.. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐊᑦᔨᒌᖏᑦᑐᓂᒃ ᑐᓂᓯᖃᑦᑕᖅᑐᒍᑦ 
ᐃᒻᒪᖃ ᐱᔭᐅᒐᓱᐊᕈᑕᐅᔪᑦ ᐊᑦᔨᒌᖃᑦᑕᖏᒻᒪᑕ ᑮᓇᐅᔭᐃᑦ ᐃᒪᐃᓪᓗᐊᖅᑐᒥᒃ ᓄᖅᑲᖓᕕᖃᖅᑯ ᐅᓇ 
ᐱᒐᓱᐊᓚᖓᓐᓂᖅᐸᑕ ᑕᐃᒪᐃᑦᑐᒧᒃ ᐅᑯᐊ ᐅᕗᖓ ᓄᖅᑲᖓᒍᑎᖃᑉᐳᓐ ᐃᓛᒃ ᐊᐳᖅᑕᐅᑎᖃᑉᐳᓐ. 
ᐊᑦᔨᒌᖏᑦᑑᑎᓂᒃ ᑖᒃᑯᐊ ᑮᓇᐅᔭᓂᒃ ᑐᓂᓯᒍᓐᓇᖃᑦᑕᖅᑐᒍᑦ ᑖᒃᓱᒧ ᐱᒐᓱᐊᖅᑐᓂᒃ ᑮᓇᐅᔭᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ.. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᕋᖅᓯᒪᔪᖅ (ᑐᓵᔨᒃᑯᑦ) ᐱᕙᓪᓕᐊᑎᑦᑎᓂᕐᒧᓐ ᑮᓇᐅᔭᓂᒃ 
ᑐᓂᓯᖃᑦᑕᖅᑐᖅ (ᑐᓵᔨᒃᑯᑦ ᐃᓱᓕᑉᐳᖅ) $5,000.-ᒥᑦ ᑭᓪᓕᖃᑦᑎᑕᐅᓲᖅ ᐆᑦᑐᖅᑐᒍ. ᖁᔭᓐᓇᒦᒃ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓛᖅ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒥᑭᓂᖅᐹᖑᑦᓱᓂ ᐱᔭᐅᒍᓐᓴᓲᖑᑦᓱᓂ Grants for Small 
Business ᑖᒃᑯᐊᓗ ᑐᓂᔭᐅᒃᑲᓐᓂᓲᒍᑦᓱᑎᒃ $5,000-ᑲᓂᓐᓂᒃ ᐱᒋᐊᖅᐸᓪᓕᐊᒍᑎᒃᑲᓐᓂᖓᓂᒃ ᑖᓐᓇ ᓄᖅᑲᕐᓗᓂ 
ᑕᕝᕗᖓ. ᑭᓯᐊᓂ ᑕᕝᕙᓐᖓᑦ $5,000-ᒥᒃ ᐱᒋᐊᕐᓗᒍ ᐃᒻᒪᖃ ᑕᕝᕗᖓ $15,000 – $150,000-ᓄᑦ 
ᑎᑭᐅᒪᒍᓐᓇᖅᑐᖅ ᑕᕝᕙᓐᖓᑦ ᐱᒐᓱᐊᕈᑎᐅᔪᐃ ᑮᓇᐅᔭᐃᓐ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ.. ᒪᑉᓴᓛᖅ 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᕋ ᑭᖑᓪᓕᖅᐹᖅ, ᑕᕝᕙᓂᑦᑕᐃᓐᓇ K-10-ᒥ, 1. Contribution-
ᓚᓯᒪᔪᖅ. 2004-05-ᒥ $134,000.-ᖃᓚᐅᖅᓯᒪᒻᒪ. ᑖᓐᓇᑭᐊᖅ ᓇᒧᓪᓕ ᐊᑐᖅᑕᐅᕙᓚᐅᖅᓯᒪᕙ ᐊᒻᒪᓗ ᓱᒻᒪᑦ 
ᑮᓇᐅᔭᖃᑦᑎᑕᐅᒍᓐᓃᖅᓯᒪᓐᓂᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ,. ᒪᑉᓴᓛᖅ.. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐅᓇ ᑭᐅᑲᐃᓐᓇᓂᐊᖅᐳᖅ ᒥᔅ. ᑭᓇᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):. ᑮᓇᐃᓐᓇᖅ. 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᓐᓇᕈᒪ ᐊᕐᕌᓂ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓚᐅᖅᓯᒪᔪᓐ. 
ᕿᒥᕐᕈᐊᓚᐅᖅᓯᒪᒻᒪᑕ ᓇᓂᓯᕕᐅᑉ ᒥᒃᓵᓄᑦ ᐊᒻᒪᓗ Polaris Mine-ᖑᖃᑦᑕᓚᐅᖅᓯᒪᔪᖅ ᐊᒻᒪᓗ ᑕᐃᓐᓇ ᑭᒻᒥᕈᒻᒥ, 
Gem Stones Project-ᖑᓂᕋᖅᑕᐅᔪᖅ ᑖᒃᑯᐊᖑᓚᐅᖅᓯᒪᔫᒃ. One time contribution. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ. ᑮᓇᐃᓐᓇᖅ. ᖁᔭᓐᓇᒦᒃ,. ᒪᑉᓴᓛᖅ.. ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅᑕᑯᑖᒃ, ᖁᔭᓐᓇᒦᒃ. ᐃᓛᒃ ᑕᕝᕙᓂ K-5-ᒦᓗᐊᖑᐊᖅᑑᒐᓗᐊᖅ ᐃᓚᖓ ᐊᐱᖅᑯᑎᒋᓚᖓᔭᒻᒪ 
ᑭᓯᐊᓂ ᑕᕝᕙᓂᑦᑕᐅᖅ ᑕᕝᕙᓃᖃᓯᐅᑎᓯᓐᓈᖅᑐᓂᐅᒻᒪᓐ ᓄᓪᓕᕈᑎᒋᓚᒐᔭᕋ. ᑕᐃᒪ ᑕᕝᕙᓂ business Plan-ᒥ 
ᑮᓇᐅᔭᖅ ᓇᓗᓇᐃᖅᑕᐅᓯᒪᔪᖅ ᑕᒫᓂ $673,000-ᖃᑦᑐᓂ ᐅᑭᐅᖑᔪᒧᓐ. ᑖᓐᓇ ᐃᓄᐃᑦ ᓇᒻᒥᓂᖃᑦᑐᓄᑦ 
ᓇᒻᒥᓂᓕᓐᓄᑦ ᐃᑲᔪᖅᑎᐅᓲᖅ. ᑭᓯᐊᓂ ᑖᓐᓇᐅᑎᓪᓗᒍ ᐋᖅᑭᐅᒪᔾᔪᑎᒃᓴᖓ ᑕᕝᕙᓂ department-ᖑᔪᓂ ᓲᕐᓗ 
ᑕᕝᕙᓂ 2005-06 ᐃᓂᓪᓚᑦᓯᐊᓪᓚᑦᑖᖅᓯᐊᑦᑎᐊᓕᑕᐃᓐᓇᖅᑑᔭᖅᑐᓂᐅᒻᒪᓐ ᖁᕕᐊᓇᖅᑑᓪᓗᓂᓗ ᑖᓐᓇ 
ᐃᓂᓪᓚᓴᕐᓂᕆᓚᐅᖅᑕᖓ ᐋᖅᑭᑎᐊᖅᐸᓪᓕᐊᔪᔭᓕᑕᐃᓐᓇᕐᒪ.  
 
ᑭᓯᐊᓂ ᐆᒥᖓ ᐊᐱᕆᔪᒪᔪᖓ ᓇᓗᓇᓐᖏᒻᒪᑦ ᕼᐊᒻᓚᒃᑰᔪᐃᓐ ᑕᒪᑐᒥᖓ Economic Development-ᑯᓐᓄᑦᑕᐅᖅ 
ᑮᓇᐅᔭᐃᔭᐅᑎᓄᓐ ᑎᓕᓯᔾᔪᑎᓄᓪᓗ ᔨᐅᐲᒃᑯᒐᓚᓐᓄᑦ ᓲᕐᓗ ᑮᓇᐅᔭᓂᒃ ᐊᑐᖅᑐᑎᒃ ᓴᓇᑎᑦᑎᓲᖑᓪᓗᑎᒃ ᐊᒻᒪᓗ 
ᑕᒪᒃᑯᓂᖓ business -ᖃᑦᑐᓂᒃ ᑎᓕᓯᒐᓛᓲᖑᓪᓗᑎᑦᑕᐅᖅ ᐱᓲᖑᒻᒥᒻᒪᑕ ᑭᓯᐊᓂ ᓇᓗᓇᐃᔭᖅᓯᒪᔪᖃᖏᓐᓂᖓ 
ᑖᓐᓇ ᐅᑦᔨᓇᖅᑑᒻᒪᓐ ᑮᓇᐅᔭᒥᒃ ᓇᓪᓕᐅᑯᒫᒐᓚᒻᒥᓘᓐᓃᑦ ᑖᒃᑯᓄᖓ ᑐᓂᔭᐅᒐᓚᒐᔭᖅᑐᓂᒃ ᐊᑭᑦᑐᕆᐊᕐᓂᐊᕐᓗᒃ 
ᑕᒪᓐᓇ ᐱᖏᐊᖅᓯᒪᓕᖅᑎᓪᓗᒍ ᐊᒻᒪᓗ NNI-ᓂᑦ ᐊᖏᖃᑕᐅᓯᒪᓕᖅᑎᓪᓗᒋᑦ. ᐊᖏᖃᑕᐅᓯᒪᓂᖓ ᐱᓪᓗᒍ 
ᑮᓇᐅᔭᐃᔭᐅᑎᖓᑕ ᖄᖓᔪᑦ ᑮᓇᐅᔭᐃᑲᓪᓚᑐᐃᓐᓇᕆᐊᖃᓂᖓᓂᑦᑕᐅᖅ ᐱᓪᓗᒍ.  
 
ᑕᒪᓐᓇᖃᐃ ᒥᓂᔅᑕ ᐃᓱᒪᒋᖃᑕᐅᓯᒪᕕᓯᐅᒃ ᕼᐊᒻᓚᒃᑯᑦ ᑖᒃᑯᐊ ᑮᓇᐅᔭᒥᒃ 
ᑐᓂᔭᐅᖃᑦᑕᒃᑲᓐᓂᐊᕐᔪᒐᔭᕆᐊᒃᓴᖏᓐᓂᒃ ᑕᒪᓐᓇ NNI ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᒪᒥᐊᓇᖅ. ᒪᒥᐊᓇᖅ ᐃᑦᓯᕙᐅᑕᓖᒃ.  
 
ᑕᒪᒃᑯᐊ ᖃᓄᖅ ᕿᒥᕐᕈᒍᒪᓚᐅᕋᑦᑎᒍ ᐃᓚᕗᑦ ᑖᒃᑯᐊ Municalities-ᖑᔪᐃᑦ ᐅᕝᕙᓘᓐᓃᑦ ᐊᔾᔨᒌᙱᑦᑑᑎᐅᔪᑦ 
ᐱᕙᓪᓕᐊᔪᓕᕆᓂᕐᒨᖓᕙᓪᓕᐊᔪᐃᑦ ᖃᓄᖅ ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᕐᒪᖔᑎᒍᑦ ᑖᒃᑯᐊᓗ 
ᑮᓇᐅᔭᓕᕆᔨᖁᑎᒋᔭᕗᑦ ᐊᒻᒪᓗ ᐊᓪᓚᑦᑎᐅᓂᕋᖅᑕᐅᕙᑦᑐᐃᑦ SAOs-ᖑᓂᕋᖅᑕᐅᓲᖑᔪᐃᑦ ᑕᒪᒃᑯᐊ 
ᖃᓄᐃᓕᐅᖅᐸᓪᓕᐊᓂᕆᒐᓱᐊᖅᑕᑎᓐᓂᒃ ᑐᓂᓯᒐᓱᐊᖅᓯᒪᔭᕗᑦ ᑕᒪᑦᓱᒪᑉ ᓇᒻᒥᓂᖃᕐᓂᐅᑉ ᒥᑦᓵᓄᑦ ᐃᑲᔫᑎᐅᓗᓂ 
ᑖᒃᑯᓇᙵᓗ ᐱᒍᓱᐊᕈᑎᐅᔪᐃᑦ ᑖᒃᑯᐊ ᕼᐊᒻᓚᒋᔭᐅᔪᐃᑦ ᖃᓄᖅ ᑐᓂᓯᒐᓱᐊᖅᓯᒪᒋᓪᓗᒋᑦ ᑕᕝᕙᓂ 

ᖃᓄᖅ ᑕᕝᕙᓂ ᐊᕐᕌᒍᑦᑎᓐᓂ ᑖᒃᑯᐊ Secretariat-ᖑᓂᕋᖅᑕᐅᔪᒥ ᐱᑕᖃᑦᓯᐊᓕᕋᑦᑕ ᑕᐃᑲᓂ ᐊᓪᓚᕝᕕᒋᔭᑦᑎᓐᓂ 
ᑕᒪᓐᓇ ᓇᓗᓇᙱᑦᑐᖅ ᐃᑲᔫᑎᖃᓪᓚᕆᓐᓂᐊᖅᑐᑦ ᑕᒪᒃᓄᖓ ᕼᐊᒻᓚᒋᔭᐅᔪᐃᑦ ᐃᑲᔪᕋᓱᐊᕐᓂᐊᖅᑕᕗᑦ ᑕᒪᓐᓇ 
ᑲᔪᓯᑎᑕᐅᑦᑎᐊᒃᑲᓐᓂᖁᓪᓗᒍ NNI-ᖑᓂᕋᖅᑕᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᓂᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓪᓚᕆᒃ ᑕᐃᓐᓇ NNI Secretariat ᑐᑭᓯᓂᐊᕐᕕᐅᓪᓚᖓᔪᐊᓘᓕᕐᒪᑕ 
ᕼᐊᒻᓚᒃᑯᓐᓄᑦ ᓇᓗᓇᙱᒻᒪᑦ ᖁᕕᐊᓇᖅᑑᓪᓗᓂᓗ ᓇᓗᓕᑦᓯᐊᖃᑦᑕᕐᒪᑕ. ᑕᐃᒪ ᓲᕐᓗ ᐅᐸᒃᑕᐅᓕᕈᑎᑦ 
ᑎᓕᓚᐅᖅᑕᖓᓄᑦ NNI-ᒧᑦ ᑮᓇᐅᔭᐃᒃᑲᓐᓂᕆᐊᖃᑦᑕᓚᖓᖕᒪᑕ ᓇᓗᓇᙱᒻᒪᑦ ᐊᒻᒪᓗ ᑕᒪᒃᑯᐊ Project 
(ᑐᓵᔨᑎᒍᑦ) ᓄᓇᓕᓐᓂ ᐱᓕᕆᔪᑦ (ᑐᓵᔨ ᓄᖅᑲᖅᐳᖅ)-ᓕᐅᑲᓪᓚᑦᑐᐊᓘᖃᑦᑕᕐᒪᑕ ᐃᓄᒐᓴᓂᒡᓗ 
ᓴᓇᑎᑦᑎᔨᐅᑲᐃᓐᓇᓲᖑᓪᓗᑎᑦ.  
 
ᑕᐃᒪᓕᑭᐊᖅ ᓇᓗᓇᐃᑲᓪᓚᑦᑐᐊᓘᓐᓂᖅᑲᑦ ᑮᓇᐅᔭᓂᒃ ᐅᖓᑖᓄᒃᑲᓐᓂᖅ ᐊᑐᕆᐊᖃᓯᑳᓪᓚᑦᑐᐊᓘᓐᓂᖅᐸᑕ NNI-
ᒧᑦ ᓈᓚᒐᓱᐊᕆᐊᖃᕐᓂᕐᒧᑦ ᐱᖁᔭᖏᓐᓂᒃ ᑕᕝᕙᓂᓕᑭᐊᖅ ᑮᓇᐅᔭᐃᔭᐅᑎᒋᓚᖓᔭᑦᓯᓐᓂᒃ ᓇᑭᑦ ᓇᓕᐊᓐᓂᒃ 
Budget-ᖃᐅᑎᒋᕕᓯᐅᒃ ᑮᓇᐅᔭᖃᐅᑎᒋᒐᓱᐊᖅᐱᓯᐅᒃ ᐱᔭᕆᐊᖃᑲᓪᓚᑦᑐᕕᓂᐅᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᐱᒋᐊᖅᐸᓪᓕᐊᓪᓚᕆᓕᑕᐃᓐᓇᑎᓪᓗᒍ ᑖᓐᓇ 
Secretariat-ᖑᓂᕋᖅᑕᐅᔪᖅ ᑐᑭᓯᐅᒪᔭᐅᒥᓕᕈᑦᑕ ᖃᓄᖅ ᑮᓇᐅᔭᓂᒃ ᐱᑕᖃᒃᑲᓐᓂᕆᐊᖃᕐᓂᐊᕐᒪᖔᖅ ᑕᒪᓐᓇ 
ᕿᒥᕐᕈᑦᓯᐊᕆᐊᖃᕐᓂᐊᕋᑦᑎᒍᑦ ᓇᑭᑦ ᑖᒃᑯᐊ ᑮᓇᐅᔭᐃᑦ ᐊᓚᒃᑲᕐᓂᐊᕐᒪᖔᑎᒍᑦ. ᑖᒃᑯᐊ ᑮᓇᐅᔭᓂᒃ 
ᐊᑐᒃᑲᓐᓂᕆᐊᖃᓕᕐᓂᖅᐸᑕ ᒫᓐᓇᒧᑦ ᑐᑭᓯᐅᒪᓗᐊᕐᓇᙱᒻᒪᑦ ᖃᑦᓯᓂᒃ ᑮᓇᐅᔭᓂᒃ ᐊᑐᒃᑲᓐᓂᕆᐊᖃᕐᓂᐊᕐᒪᖔᑕ. 
 
ᑭᓯᐊᓂ ᑕᒪᓐᓇ ᑐᑭᓯᓇᖅᓯᔾᔫᒥᑉᐸᑦ ᑮᓇᐅᔭᓂᒃ ᓇᑭᒃ ᐱᒍᓱᐊᕆᐊᖃᕐᓂᐊᕐᒪᖔᑦᑕ 
ᕿᒥᕐᕈᒋᐊᑦᓯᐊᕆᐊᖃᕐᓂᐊᕋᑦᑎᒍ ᑕᕝᕙᙵᑦ ᐱᕙᓪᓕᐊᔪᓕᕆᔨᒃᑯᓐᓂᐅᔪᓂᒃ ᖃᓄᖅ ᑖᓐᓇ ᑮᓇᐅᔭᓂᒃ 
ᐊᑐᐃᓐᓇᐅᑎᑦᓯᕕᒋᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ ᑖᒃᑯᓄᖓ ᓄᓇᓕᐅᔪᓄᑦ ᑕᒫᓂ ᓄᓇᕗᒻᒥ ᑕᒪᓐᓇ ᐱᔾᔪᒋᓪᓗᒍ 
NNI. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓪᓚᕆᒃ ᑕᒪᓐᓇ ᑕᐃᒪᐃᓕᖓᔫᒐᓗᐊᖅᑎᓪᓗᒍ 
ᑐᑭᓯᓂᐊᕐᕕᒐᓚᐅᔮᑐᐃᓐᓇᖅᑎᓪᓗᒍ ᑕᐃᒪᓕ ᑕᒪᒃᑯᐊ ᓱᓇᒐᓛᑯᓗᐃᑦ ᐱᓕᕆᐊᒃᓴᖏᑦ ᕼᐊᒻᓚᒃᑯᑦ 
ᓴᓇᑎᑦᑎᔭᕆᐊᖃᕐᓃᓪᓗ ᑕᒪᔾᔭᐅᒐᓗᐊᖅᑎᓪᓗᒋᑦ ᒪᑯᓂᖓᑦᑕᐅᖅ ᓲᕐᓗ ᑳᓐᑐᕌᒃᑦ-ᑎᒍᑦ Transportation-
ᓕᕆᓂᐅᑉ ᓇᓛᓄᑦ ᓯᔾᔭᓕᕆᓪᓗᑎᒡᓗ ᓱᓇᒐᓚᖕᓂᒃ ᑕᒪᒃᑯᓂᖓ ᑕᒪᒃᑯᐊ ᐃᖏᕐᕋᔪᓕᕆᔨᒃᑯᑦ 
ᐱᓕᕆᐊᒃᓴᕆᔭᖏᓐᓂᒃ ᑎᓕᔭᐅᓇᓲᖑᒻᒪᑕ. 
 
ᑕᒪᒃᑯᓄᖓᓗ ᓲᕐᓗ ᐱᓕᕆᔨᐅᓚᖓᔪᓄᑦ ᑮᓇᐅᔭᐃᕈᑎᒃᓴᑦ ᓇᓗᓇᐃᖅᑕᐅᓯᒪᓚᐅᕋᓗᐊᖅᑐᓂ ᐅᖓᑖᓄᒋᐊᓪᓚᒃ 
ᑮᓇᐅᔭᐃᕆᐊᖃᓕᖃᑦᑕᕐᒪᑕ ᑕᐃᒪ ᐅᐊᑦᑎᐊᕈ ᐅᖃᖅᑲᐅᒐᒪ ᓲᕐᓗ ᖄᖓᒍᒃᑲᓐᓂᖅ ᑖᑦᓱᒪᑉ ᑮᓇᐅᔭᐅᑉ 
ᓇᓗᓇᐃᖅᑕᐅᓯᒪᔫᑉ ᐱᓕᕆᔾᔪᑎᒃᓴᐅᓪᓗᓂ ᑖᔅᓱᒧᖓ ᐱᓕᕆᐊᕆᖁᔭᐅᔪᒧᑦ ᑎᓕᔭᐅᔾᔪᑎᒋᔭᖓᓐᓄᑦ ᑎᒥ ᑖᓐᓇᖅ 
ᐊᑐᖅᑕᐅᑲᐃᓐᓇᓲᖑᒻᒪᑦ ᕼᐊᒻᓚᒃᑯᑦ ᑎᒥᖓᑦ ᒐᕙᒪᒃᑯᓐᓂᑦ. 
 
ᑕᐃᒪᓕ ᕼᐊᒻᓚᒃᑯᑦ ᐃᓱᒫᓗᒋᐊᖃᙱᓛᑦ. ᑮᓇᐅᔭᒥᒃ ᐊᑐᐃᓐᓇᐅᕕᒋᓚᖓᒐᑦᓯᐅᒃ ᑮᓇᐅᔭᐃᔭᐅᑎᖏᑦᑕ 
ᑮᓇᐅᔭᖅᑖᕆᓚᖓᔭᖓᑕ ᐊᖅᑯᓵᖅᑐᓐ ᕼᐊᒻᓚᒃᑯᓐᓄᑦ ᐱᓕᕆᔾᔪᑕᐅᔪᓐ ᐅᖓᑖᓅᕆᐊᖃᓚᖓᒍᑎᒋᔭᖏᓐ 
ᐃᓱᒫᓘᒋᔭᕆᐊᖃᓚᖓᖏᑕᖐᓐ ᑐᓂᓯᓛᕋᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᓇᓗᓇᖅᑐᖅ ᖃᓄᖅ ᑕᒪᓐᓇ ᑮᓇᐅᔭᓂᒃ 
ᑐᓂᓯᒃᑲᓐᓂᕆᐊᖃᕋᔭᕐᒪᖔᑕ. ᑖᒃᑯᐊ ᐃᖏᕐᕋᔪᓕᕆᔨᒃᑯᓃᖔᖅᓯᒪᔪᐃᑦ ᐊᐅᓚᖃᑦᑕᕆᐊᖃᕈᑎᖏᓐᓂᒃ 
ᑕᒪᒃᑯᓇᓐᖓᑦ ᖃᓄᐃᓕᐅᕆᐊᖃᑉᐸᓪᓕᐊᒋᐊᖃᕐᓂᐊᕐᒪᖔᑕ ᑕᒪᑦᓱᒪᓐᖓᑦ ᐃᑲᔪᕈᒪᑦᓯᐊᕐᓂᐊᕐᕋᑦᑎᒍ ᑖᒃᑯᐊ 
ᓄᓇᓖᑦ ᓇᓪᓕᐊᒃ ᐃᑲᔪᖅᑕᐅᔪᒪᓐᓂᖅᐸᑕ. ᑕᒪᓐᓇ ᖃᓂᖅ ᐱᓕᕆᐊᕐᕈᔪᓐᓇᕐᒪᖔᑦᑎᒍ. 
ᐊᐅᓚᖃᑦᑕᕈᓐᓇᑎᑦᑎᐊᕐᓂᐊᕐᕋᑦᑕ. ᑕᒪᓐᓇ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᓂᐅᔪᖅ ᑮᓇᐅᔭᓕᕆᓂᐅᔪᖅ 
ᓇᓗᐊᒐᓛᑦᑕᕋ ᒫᓐᓇ ᑭᐅᒐᓱᐊᕐᕆᐊᖓ ᑕᒪᒃᑯᐊ ᐱᓕᕆᐊᕐᕆᔭᕆᐊᓕᕗᓐ ᑕᑯᒃᓴᕈᓪᓚᕆᓚᐅᖅᑎᓐᓇᒋᑦ. ᑮᓇᐅᔭᒥᒃ 
ᕿᓂᕆᐊᖃᕋᔭᕋᑦᑕ ᑖᒃᑯᐊ ᓄᓇᓖᑦ ᑮᓇᐅᔭᓂᒃ ᑐᓂᔭᐅᒋᐊᖃᕋᔭᕐᓂᖅᐸᑕ. ᑕᒪᓐᓇ ᑲᔪᓯᑎᑕᐅᒍᓐᓇᖁᓪᓗᒍ NNI. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᖅᑲᐃᑎᑦᑎᑐᐃᓐᓇᕋᓱᒃᑐᖓ K-6, 7, 8, 9, 10, 11, 12-ᓗ 
ᑖᒃᑯᐊ ᑲᒪᒋᒐᑦᑎᒍ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑕᐃᒪᓕ ᕼᐊᒻᓚᒃᑯᑦ ᐅᑦᔨᓱᑦᑎᐊᕆᐊᖃᕐᓂᐊᕐᓕᖅᐳᓐ ᐃᖅᑲᓇᐃᔭᕆᐊᖃᑦᑐᓐ 
ᐃᖅᑲᓇᐃᔭᓕᕈᑎᒃ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ. ᓇᓗᓇᐃᖅᓯᓯᒪᑦᑎᐊᖏᒻᒪᑕ 
ᖄᒃᑲᓐᓂᐅᒍᑦ ᑮᓇᐅᔭᒃᑯᑦ ᐊᑐᐃᓐᓇᖅᑕᖃᕐᓂᐊᕐᒪᖔᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑮᓇᐅᔭᖅᑐᕈᑎᒋᔭᖏᑦ 
ᐅᖓᑖᓅᕐᓂᖅᐸᑕ ᐊᑐᐊᒐᖁᑎᒋᔭᖏᑦ ᒐᕙᒪᒃᑯᑦ.  
 
ᐊᑭᓖᑎᑕᐅᔪᓐᓇᕐᒪᑕ ᐃᖅᑲᑦᑐᐃᕕᑎᒍᑦ ᐃᒪᓐᓇ ᐱᓐᖏᒃᑯᑎᒃ ᑲᑉᐸᓂᐅᔪᒥᒃ ᐱᔪᓐᓇᖅᑎᑐᒥᒃ ᐊᑐᕐᓗᒋᑦ 
ᓇᒻᒥᓂᖅᑲᑦᑐᑦ ᐃᑲᔪᕈᑎᓄᑦ ᐊᑐᐊᒐᐃᑦ. ᒐᕙᒪᐅᒐᑦᓯ ᒪᓕᒃᑕᐅᖏᑉᐸᑦ ᑕᐃᒃᑯᐊ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᒋᔭᖓ 
ᑕᐃᓐᓇ ᐃᓕᓴᕆᔭᐅᓯᒪᓪᓗᓂ ᐊᓪᓚᒡᕕᖃᒻᒪᑕ ᐊᐅᓚᑦᑎᓂᐊᖅᑐᑎᒃ.  
 
ᑕᐃᒃᑯᓂᖓ ᓄᓇᕗᒻᒥ ᓇᒻᒥᓂᖃᑦᑐᓄᑦ ᐊᑐᐊᒐᕐᒥᒃ, ᐃᑲᔪᕈᑎᓂᒃ ᐋᖅᑭᒃᓯᓯᒪᖅᑰᖏᓐᓇᑦᓯ ᐊᑐᐊᒐᕐᒥᒃ 
ᒪᓕᒋᐊᖃᕐᓂᕆᔭᖏᓐᓄᑦ. ᒥᓂᔅᑕᖃᐃ ᑭᐅᓇᓱᒍᓐᓇᖅᐱᐅᒃ ᑭᖑᓪᓕᖅᐹᒥ ᐊᐱᖅᑯᑎᒋᕋᑖᖅᑕᕋ. ᑕᐃᖅᑲᐅᔭᕋ 
ᐃᖅᑲᐅᓯᓯᑳᓪᓚᒻᒪ ᐊᓯᐊᓂᒃ. ᑖᓐᓇ ᐱᓕᕆᐊᕆᔭᐅᔪᖅ ᑭᖑᕙᕆᐊᖅᑎᑕᐅᓐᓂᖅᐸᓐ ᕼᐊᒻᓚᒃᑯᑦ ᐃᖅᑲᓇᐃᔭᖅᑎᖏᑦ 
ᐱᓕᕆᕕᒃ ᖃᐅᔨᒪᔭᐅᑦᑎᐊᖏᑉᐸᓐ ᐃᑲᔪᕐᓂᐊᕐᒪᖔᖅ ᐅᕝᕙᓘᓐᓃᑦ ᐊᑲᐅᖏᓕᐊᕈᑎ ᐋᖅᑭᒃᑕᐅᓂᐊᕐᒪᖔᖅ 
ᑳᑦᑐᓛᒃᑕᐅᓯᒪᔪᖅ ᕼᐊᒻᓚᒃᑯᓐᓂ. ᐱᓕᕆᕕᓯ ᒥᓂᔅᑕᐅᓪᓗᑎᒃ ᓇᓗᓇᐃᖅᓯᓇᓱᒃᒐᔭᖅᐸ ᓇᐃᓴᐅᑎ 
ᖃᐅᔨᒪᔭᐅᓕᖅᐸᑕ ᑕᒪᒃᑮᓐᓄᑦ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓐᖏᒃᑲᓗᐊᖅᑐᖓ ᑭᐅᓂᐊᕐᒪᖔᕐᒪ. 
ᐱᔪᓐᓇᕐᒪᖔᖅ ᑲᖐᓱᑐᐃᓐᓇᖅᑐᖓ ᑭᐅᒍᓐᓇᖅᑰᖏᓐᓇᒪ. ᐱᓪᓚᑦᑖᓗᐊᖅᑎᓪᓗᒍ ᖃᓄᖅ ᐱᓕᕆᓂᐊᕐᒪᖔᒃᑯ 
ᓇᓗᓇᐃᖅᓯᓗᑕ ᐱᓕᕆᕙᕗᓐ ᑕᐃᒃᑯᐊ NNI-ᑯᓕᕆᔩᑦ ᓄᓇᓕᓐᓂ ᐊᐅᓚᑲᑕᒍᓐᓇᖅᑐᓐ ᖃᓄᖅ ᓇᓗᓇᐃᖅᓯᓗᑎᒃ 
ᐃᑲᔪᖅᑕᐅᔪᓐᓇᕐᒪᖔᑕ ᑕᐃᒪᐃᑦᑕᕆᐊᖃᕐᓂᕈᑦᑕ 
 
ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᑦ ᑖᒃᑯᓂᖓ ᓇᒻᒥᓂᖃᑦᑐᓂᒃ ᐃᑲᔪᕈᑎᓄᑦ ᐊᑐᐊᒐᕐᓄᑦ ᐊᑐᕆᐊᖃᒻᒪᑕ. ᑕᐃᒃᑯᐊᓗ 
ᐊᓪᓚᕝᕕᕗᑦ ᐃᑲᔪᖅᑐᐃᓇᓱᓐᓂᐊᖅᑐᑦ ᑖᒃᓱᒥᖓ ᓇᒻᒥᓂᖃᑦᑐᓄᑦ ᐃᑲᔪᕈᑎᒧᑦ ᐊᑐᐊᒐᓂᒃ. ᓄᓇᓖᓪᓗ 
ᕼᐊᒻᓚᒋᔭᖏᑦ ᐃᖅᑲᓇᐃᔭᖃᑎᒋᑦᑎᐊᕐᕈᒪᒐᑦᑎᒍ. 
 
ᐱᓕᕆᑦᑎᐊᕈᒪᓪᓗᑎᒍᓪᓗ ᑕᒪᓐᓇ. ᐊᒻᒪᓗᒃᑕᐅᖅ ᐱᐅᓯᒋᐊᕈᓐᓇᓂᐊᖅᑕᕗᓐ ᓯᕗᓂᒃᓴᑎᓐᓂ ᐊᒻᒪᓗᒃᑕᐅᖅ 
ᐱᔭᕇᑉᐸᓐ ᑖᒃᑯᐊ ᓄᓇᕗᒻᒥ ᓇᒻᒥᓂᖃᑦᑐᑦ ᓄᓇᕗᒻᒥ ᐃᑲᔫᑎᐅᔪᖅ ᐊᑐᖅᑕᐅᑦᑎᐊᖁᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᒃᑲᓐᓂᕈᒪᔪᖓ ᐊᑕᐅᓯᕐᒥᒃ, ᑐᑭᓯᑎᑦᑎᐊᓚᐅᕋᕕᙵ 
ᐊᓪᓚᕝᕕᓕᐅᖅᐸᓪᓕᐊᓕᕐᒪᑕ ᓄᓇᕗᒻᒥ ᓇᒻᒥᓂᖅ ᐱᓇᓱᐊᒐᖃᖅᑐᓄᑦ ᐊᐱᖅᑯᑎᒃᓴᖃᖅᑑᔮᙱᒻᒪᑦ ᑕᕝᕘᓇ 
ᑕᐃᑲᓃᑦᑑᒐᓗᐊᖅ ᑭᓯᐊᓂᓕ ᓱᓕ ᐊᐅᓚᑦᑎᐊᙱᒻᒪᑦ ᐃᒻᒪᖄᖑᓪᓗᓂ ᐊᒻᒪᓗ ᐱᓂᐊᕆᐊᒃᓴᖓᓂᒃ ᓇᓗᒋᓪᓗᒋ. 
ᐃᑲᔪᕐᓂᐊᕋᓗᐊᕐᒪᖔᖅ ᕼᐊᒻᓚᓂᒃ. 
 
ᓇᓗᓇᖅᓱᓂ ᑕᒪᒃᑯᐊ ᑕᕝᕙ ᓱᓕᔪᕆᔭᐅᒋᐊᕐᓂᐊᕆᐊᒃᓴᖅ ᐃᓱᒪᓪᓗᖓ ᑕᒪᒃᑯᓂᖓ ᐊᐱᖅᓱᒃᑲᓐᓂᔾᔮᒍᓐᓃᖅᐳᖓ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: Members, K-6 Economic Development Branch Summary. (ᑐᓵᔨᑎᒍᑦ) ᑕᕝᕙᓕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᐅᓚᑦᑎᔾᔪᑏᑦ. $24,767,000. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. K11-ᒦᑦᑐᖅ. ᒥᑭᓪᓕᒋᐊᖅᓯᒪᒻᒪᑕ 151-ᑕᐅᓴᓐ ᑖᓚᔅᓂᒃ ᐊᕐᕌᓂᓂᒃ. ᑖᓐᓇ 
ᐅᓂᒃᑲᐅᓯᕆᒍᓐᓇᖅᐱᐅᒃ ᒥᓂᔅᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᒃᐱᒐᕐᒥ ᑖᒃᑯᐊ ᓇᒻᒥᓂᖅ 
ᐱᓇᓱᐊᒐᖃᖅᑐᑦ ᑲᑐᔾᔨᖃᑎᒌᖓᑦ ᑮᓇᐅᔭᐃᑦ ᑖᒃᑯᐊᑐᐊᖅ ᐱᔾᔪᑎᒋᓪᓗᒋᑦ ᑕᐃᒪᐃᓕᖓᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔭᖓᑦ ᑮᓇᐅᔭᐃᑦ ᓄᑦᑎᕋᑕᒃᓱᒋᑦ ᐱᔭᕆᑐᔪᕖᙵᐅᒻᒪᑕ 
ᑕᒪᒃᑯᐊ ᐱᓕᕆᐊᕆᔭᖏᑦ ᑮᓇᐅᔭᔅᓴᐅᑎᖏᑦ ᐱᕙᓪᓕᐊᑎᑦᑎᔨᒃᑯᑦ. ᑮᓇᐅᔭᐃᑦ 2-ᒥᓕᐊᓐ 892-ᑕᐅᓴᓐ ᑖᓚᔅᓂᒃ 
2004-2005-ᒥᓗ ᐊᒻᒪᓗ 2-ᒥᓕᐊᓐ 500-ᑕᐅᓴᓐᒧ ᑭᖑᓪᓕᖅᐹᒥᒃ ᑕᕝᕙ ᑎᑎᕋᖅᓯᒪᔪᖅ. 
 
ᑕᐃᒪ ᑮᓇᐅᔭᓂᒃ ᓇᓂᓯᒃᑲᓐᓂᕆᐊᖃᓕᕋᑦᑕ ᓇᒻᒥᓂᖅ ᐱᓇᓱᐊᒐᖃᖅᑐᓄᑦ ᐊᑐᖅᑕᐅᒍᓐᓇᕐᓂᐊᖅᑐᓂᒃ. 
ᐊᓯᖏᓐᓂᒃ ᐱᓕᕆᐊᕆᔭᐅᔪᓂᒃ ᐊᖅᓵᖅᓯᖔᖃᑦᑕᖏᓪᓗᑕ ᑕᐃᒪᐃᓕᐅᖏᓐᓇᕐᓂᐊᖅᑑᔮᓕᕐᒪᑦ ᑕᒪᓐᓇ 
ᐱᓕᕆᐊᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᒻᕗᓪ ᑖᓐᓇ ᑭᐅᑲᐃᓐᓇᕐᓂᐊᕐᒪᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᖅᑲᐅᒻᒪᒍ ᓱᒻᒪᑦ ᒥᑭᓪᓕᒋᐊᖅᑕᐅᓯᒪᖕᒪᖔᑦ 
ᑐᑭᓯᐅᒪᑦᑎᐊᖁᔭᔅᓯ 100-ᑕᐅᓴᓐ ᑖᓚᔅ ᑖᓐᓇ TIP-ᓄᑦ ᑮᓇᐅᔭᓂᒃ ᑖᓐᓇ ᐋᖅᑭᒋᐊᖅᑕᐅᓚᐅᕐᒪᑦ 
ᑕᕝᕙᓃᖏᓐᓇᕐᓂᐊᑦᑐᑦ 100-ᑕᐅᓴᓐ ᑖᓚᔅᒧᑦ ᑎᑭᓪᓗᒍ ᐊᑐᖅᑐᐊᕐᕕᐅᒍᓐᓇᖅᑐᖅ ᓱᓕ ᑕᐃᑲᓃᑦᑐᖅ. 

ᐊᒥᓲᓂᖅᓴᐃᑦ ᓄᓇᓖᑦ ᐊᑐᖃᑦᑕᕐᒪᑕ ᐃᓅᔪᑦ ᐊᑐᖃᑦᑕᙱᑦᑑᒐᓄᐊᑦ ᑮᓇᐅᔭᖏᓐᓂᒃ ᑕᒪᐃᓐᓂᒃ 
ᑐᒃᓯᕋᖅᑕᕕᓂᖏᑦ. ᐊᒻᒪᓗᑦᑕᐅᖅ ᖃᐅᔨᒪᖁᒻᒥᔭᓯ ᐃᓚᖏᑦ ᑕᐃᒪ ᐱᓕᕆᐊᕆᔭᐅᔪᓂᒃ ᓱᓕ ᐱᔪᓐᓇᕋᑦᑎᒍᑦ 
ᒐᕙᒪᑎᑐᖃᒃᑯᓐᓂᑦ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ INAC-ᒃᑯᓐᓄᑦ 10-ᒥᓕᐊᓐ ᑖᓚᔅᓂᒃ ᑐᓂᓯᓯᒪᖕᒪᑕ. 4-ᒥᓕᐊᓐ 
ᑖᓚᔅ ᑖᓐᓇ SIP-ᒃᑯᑦ ᑕᐃᒃᑯᐊ ᐊᕐᕌᒎᓂᐊᖅᑐᒥᒃ ᐋᖅᑭᒃᓱᖅᑕᐅᓂᐊᖅᑐᑦ.  
 
ᑖᒃᑯᐊ ᑕᕝᕙ ᓂᑭᑦᑖᖅᓱᒋᑦ. ᐱᐅᓂᖅᓴᓂᒃ ᐋᖅᑭᒃᓯᒐᓱᐊᕐᓂᐊᖅᑐᒍᑦ ᑮᓇᐅᔭᓕᕆᔾᔪᑎᓂᒃ ᓄᓇᓕᖕᒥᐅᓄᑦ 
ᐊᑐᖅᑕᐅᒍᓐᓇᕐᓂᐊᕐᒪᑕ. ᑐᑭᓯᐅᒪᑦᑎᐊᖁᔭᒃᑲ ᑖᒃᑯᐊ ᒪᓕᒐᓕᐅᖅᑏᑦ. 100-ᑕᐅᓴᓐ ᑖᓚᔅᒧ ᑎᑭᓪᓗᒍ ᐱᒍᓐᓇᕐᒪᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑳᒻᐳᓪ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑳᒻᕗᓪ. K17-ᒥᒃ ᓇᒻᒥᓂᖅ ᐱᓇᓱᐊᒐᖃᖅᑐᑦ ᐃᓛᒃ 
ᐸᕐᓇᐃᔾᔪᑕᐅᓯᒪᔪᑦ 2006-07-ᒥ ᐊᑐᐊᒐᕆᔭᐅᔪᖅ ᐊᖏᕈᑎᓕᐅᕈᑕᐅᓯᒪᔪᓄᑦ ᑐᓂᔭᐅᓂᐊᖅᑐᓄᑦ ᒥᓂᔅᑕᓘᓐᓃᑦ 
ᑳᒻᕗᓪᓘᓐᓃᑦ ᐅᖃᑎᒍᓐᓇᖅᐸᑎᒍᑦ ᖃᓄᐃᑦᑐᓂᒃ ᐊᑐᐊᒐᖃᕐᒪᖔᑦᑕ ᑕᐃᒪᐃᑦᑐᓂᒃ ᐊᖏᕈᑎᓕᐅᕐᓂᐊᕌᖓᑕ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᒻᕗᓪ ᐅᓇ ᑭᐅᑲᐃᓐᓇᕐᓂᐊᕐᖓᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑐᓂᓯᔾᔪᑕᐅᖃᑦᑕᖅᑐᓐ ᐊᖏᕈᑎᖏᓐᓂ. 
ᐆᑦᑐᕋᐅᑎᓕᐅᖅᓯᒪᒐᑦᑕ ᑕᐃᒪᓐᖓᓂᒃ ᑮᓇᐅᔭᓕᕆᔾᔪᑎᖏᓐ ᐅᓂᒃᑲᐅᓯᐅᒋᐊᖃᑦᑐᑎᒃ ᐊᒻᒪᓗᒃᑕᐅᖅ 
ᐱᓕᕆᕕᒋᔭᑦᓯᓂ ᐋᖅᑭᒃᓯᓯᒪᒻᒥᔪᒍᓐ ᑮᓇᐅᔭᓂᒃ ᐊᑐᐊᒐᖃᑦᑎᑎᓪᓗᑕ. 
 
ᑕᒪᑐᒪᓂ ᐊᔪᓐᖏᓐᓂᖏᑦ ᒪᓕᒃᑐᒋᑦ ᐃᒻᒪᖃ ᑐᓂᔭᐅᖃᑦᑕᖅᑐᑦ ᐊᖏᕈᑎᓕᐅᕈᑕᐅᓚᐅᖅᑎᓪᓗᒋᑦ ᖃᓄᖅ 
ᐃᓗᐊᖅᓯᕚᓪᓕᕈᓐᓇᕐᒪᖓᑕ ᑮᓇᐅᔭᓕᕆᔾᔪᑎᖏᑦ ᐋᖅᑭᓱᖅᓯᒪᔭᕆᐊᖃᓐᓂᖏᓪᓗ ᐊᒻᒪᓗ 
ᐃᓗᐊᑎᒃᑲᓐᓂᕆᐊᖃᑦᑕᕗᓐ ᐱᓕᕆᐊᕐᕆᔭᐅᒋᐊᓖᓐ. ᓄᓇᓕᒻᒥᐅᓐ ᐱᓕᕆᐊᕐᕆᔭᖏᑦ ᑕᕝᕘᓇ 
ᐱᕙᓪᓕᐊᔪᓕᕆᔨᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑳᒻᐳᓪ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᔪᒪᔭᕋ. ᑳᒻᐳᓪ. ᑐᓂᔭᐅᖃᑦᑕᖅᑐᓐ ᑮᓇᐅᔭᓐ ᐊᖏᕈᑎᖏᑦ 
ᐊᑐᐊᒐᖏᓐᓂᒃ ᐅᓂᒃᑳᖃᑦᑕᕆᐊᖃᒻᒪᑕ ᐊᑐᐊᒐᐃᑦ ᒪᓕᒃᑐᒋᑦ. ᑮᓇᐅᔭᕐᒧᓐ ᐊᒃᑐᐊᓂᖃᑦᑐᑦ ᑕᕝᕗᖓ ᖃᓄᑎᒋᓗ 
ᐃᖅᑲᓇᐃᔮᔅᓴᖅᑖᕈᑕᐅᒻᒪᖔᑕ ᓄᓇᓕᒻᒥᐅᓐᓄᑦ ᐱᕚᓪᓕᕈᑕᐅᓂᖏᓐᓄᑦ ᐅᓂᒃᑳᕆᐊᖃᓲᖑᕚᓐ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᑦᔨᖅᓱᕈᑎᓂᒃ ᐋᖅᑭᒃᓱᐃᓯᒪᒻᒥᔪᒍᓐ 
ᑖᒃᑯᐊ ᑐᓂᔭᕗᓐ ᑮᓇᐅᔭᐃᓐ ᐊᑐᖅᑕᐅᑦᑎᐊᕋᓗᐊᒻᒪᖔᑕ. 
 
ᐊᒻᒪᓗ ᐃᓗᐊᖅᓯᕚᓪᓕᖅᓯᒋᐊᖃᕈᑦᑕ ᓇᐅᒃᑯᑐᐃᓐᓇᖅ. ᖃᖓᑐᐃᓐᓇᕐᓗ ᓯᕗᓂᕆᓂᐊᖅᑕᑎᓐᓄᑦ 
ᐋᖅᑭᓱᐃᑦᑎᐊᖅᓯᒪᔭᕆᐊᖃᕈᑦᑕ ᐃᓄᖁᑎᑦᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔪᒪᔭᕋ ᑖᓐᓇ ᑐᓴᖅᑎᑎᐊᕐᒪᖓ ᒥᓂᔅᑑᑉ.  
 
ᒥᓂᔅᑕᖃᐃ ᐊᐱᖅᓱᕈᑦᑕ ᓴᖅᑭᑦᑎᔪᓐᓇᕋᔭᖅᐸ ᓇᓕᐊᒃ ᑐᓂᔭᐅᓯᒪᒻᒪᖔᑕ ᓄᓇᓕᓐᓂ ᐊᒻᒪᓗ ᓇᓕᐊᓐᓂᒃ ᓄᓇᓖᑦ 
ᐊᕕᑦᑐᖅᓯᒪᓂᖏᓐᓂ ᐃᖅᑲᓇᐃᔮᖅᑖᕚᓪᓕᕈᑕᐅᖃᑦᑕᖅᑐᓐ ᐃᓕᒃᓯᓐᓄᑦ ᑐᓐᓂᔭᐅᓯᒪᔪᓂᒃ ᐱᕚᓪᓕᕈᑕᐅᓯᒪᔪᓐ 
ᓄᓇᓕᒻᒥᐅᓄᑦ. ᕿᒥᕐᕈᒋᓪᓗᒋᑦ ᑖᒃᑯᐊ ᐱᓕᕆᐊᕐᕆᔭᐅᔪᓐ ᐊᒡᒍᖅᑕᐅᓯᒪᔫᒐᓗᐊᓐ ᑭᓯᐊᓂᓗ 
ᐅᑦᔨᓱᑦᑎᐊᕐᕆᐊᖃᕋᑦᑎᒍ ᑮᓇᐅᔭᑦ ᐅᑎᖅᐸᓪᓕᐊᒍᓐᓇᕋᔭᕋᓗᐊᕐᒪᖔᑕ ᑕᐃᒃᑯᖓ ᑐᓂᔭᐅᓪᓗᑎᒃ ᑮᓇᐅᔭᓐ 
ᓱᕚᓪᓕᕈᑕᐅᖏᑦᑐᑎᓪᓗ ᐃᓱᒫᓘᓐᓇᕐᒪᑕ ᑮᓇᐅᔭᑭᔅᓴᖅᑐᑕ ᐊᑐᕐᓂᖃᕐᓂᖅᓴᐅᔪᓄᑦ ᑐᓂᓯᒍᒥᓇᕋᓗᐊᕐᒪᓐ ᓇᒻᒥᓂᖅ 
ᐱᓇᓱᐊᒐᕆᔭᐅᒍᒪᔪᓄᑦ ᖃᐅᔨᓴᕈᑕᐅᓯᒪᔪᓄᓪᓘᓐᓃᑦ. ᓄᓇᓕᒻᒥᐅᓄᑦ ᐱᕚᓪᓕᕈᑕᐅᓂᐊᖅᑐᓄᑦ.  
 
ᒥᓂᔅᑕᐅᖃᐃ ᐅᖃᐅᓯᕆᔪᓐᓇᖅᑕᖏᑦ ᑕᒪᒃᑯᓄᖓ ᑐᓴᒐᒃᓴᓂᒃ ᑐᓂᔪᓐᓇᖅᐹᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕆᐊᑐᒐᔭᕐᒪᓐ ᐋᖅᑭᒃᓯᓇᓱᐊᕆᐊᖅ.  
 
ᓴᖅᑭᑦᑎᓂᐊᖅᑐᒍᑦ ᐅᑭᐊᒃᓵᖑᓂᐊᖅᑐᖅ ᐅᓂᒃᑳᑦ ᐋᖅᑭᓱᖅᓯᒪᓕᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. ᐊᐱᖅᑯᑎᒃᓴᖃᑉᐱᑦ ᓱᓖ. 
 
ᐲᑕᓴᓐ (ᑐᓵᔨᒃᑯᑦ): ᐃᓛᒃ, ᐃᑯᒪᒥᒃ ᐅᑕᖅᑭᑲᐃᓐᓇᕋᒪ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᓄᓇᓕᖁᑎᖃᕋᒪ ᓂᕆᐊᖅᑕᐅᓯᒪᕝᕕᓐᓂ ᐅᖃᐅᓯᕆᓚᐅᖅᑕᓐᓂᒃ 
ᐱᓇᓱᐊᕈᓯᐅᓚᐅᖅᑐᒥ. ᐅᒥᒻᒪᖅᑐᓪᓗ ᐊᒻᒪᓗ ᑕᐃᓐᓇ ᑭᖓᐅᒥᐅᓐ ᖃᓄᑎᒋᓪᓗ ᑮᓇᐅᔭᓂᒃᑭᐊᖅ 
ᑐᓂᔭᐅᒍᓐᓇᕋᔭᖅᐳᒃᑭᐊᖓᐃ CIP-ᑯᑦ ᐱᓕᕆᐊᕐᕆᔭᐅᔪᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓕᕋᓛᖑᒻᒪᖔᑕᓘᓐᓃᑦ 
ᐅᕝᕙᓘᓐᓃᑦ ᓄᓇᓕᓪᓚᕆᐅᒻᒪᖔᑕ ᐃᓱᒪᓕᐅᕈᑕᐅᓯᒪᓐᖏᒻᒪᑕ ᓱᓕ ᓄᓇᓕᕋᓛᖑᑉᐸᑕ ᓄᓇᓕᐅᒻᒪᑕ. 
 
ᑕᐃᒫᒃ ᑕᕝᕙ ᑖᒃᓱᒧᖓ ᑭᐅᓯᒍᓐᓇᖏᓐᓇᒪ ᑐᖏᓕᕋᖃᐃ ᑭᐅᓯᔾᔪᑎᒃᓴᖃᕋᓗᐊᖅᐳᖅ.. ᑳᒻᐳᓪᖃᐃ 
ᓇᓗᓇᐃᔭᕈᓐᓇᖅᐹ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑲᐅᓯᕆᓪᓗᐊᕌᓗᒍᓐᓇᖏᑕᕋᓗᐊᕐᕋ ᐃᓱᒫᓗᒋᔭᐅᔪᖅ ᑕᒪᓐᓇ. 
ᖃᖓᑐᐃᓐᓇᖅ ᓄᓇᓖᑦ ᑖᒃᑯᐊ ᖃᓄᐃᓕᖓᓂᐊᕐᒪᖔᑕ ᐃᓱᒪᓕᐅᕈᑕᐅᒋᐊᓖᓐ ᐊᑐᐊᒐᓕᐅᖅᑎᓄᑦ.  
 
ᑲᑎᒪᖃᑎᒌᓚᐅᕐᓗᑎᑦ ᒥᓂᔅᑕᐅᖃᑎᒥᓂᒃ ᖃᓄᕐᓕ ᑕᐃᒪ ᐱᔪᓐᓇᐅᑎᖃᕋᔭᖅᐸᑦ ᐱᑎᑕᐅᒍᓐᓇᕋᔭᖅᐸᑦ ᑕᒪᒃᑯᓂᖓ 
ᑮᓇᐅᔭᓂᒃ ᓂᑭᑦᑖᕐᓗᒋᑦ. 
 
ᑖᒃᑯᐊ ᑐᒃᓯᕋᐅᑕᐅᔪᑦ ᑲᒪᒋᖃᑦᑕᕋᑦᑎᒍᑦ ᒪᑐᕝᕕᒋᑐᐃᓐᓇᖃᑦᑕᙱᑕᕗᑦ ᐊᔾᔨᐅᙱᑐᐊᕌᖓᑦᑕ ᑭᓯᐊᓂᓕ 
ᖃᐅᔨᓴᕈᑕᐅᒋᐊᓖᑦ ᕿᒥᕐᕈᑦᑎᐊᖃᑦᑕᖅᑲᒃᑲ ᑕᒪᒃᑯᐊ ᑮᓇᐃᓐᓇᖅ ᑕᕝᕙ ᐅᔾᔨᖅᓱᑦᑎᐊᖃᑦᑕᖅᑐᖅ ᑕᒪᒃᑯᓂᖓ. 
ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᓲᖃᐃᒻᒪᐅᔪᖅ ᓄᓇᓕᕋᓛᑦ ᐱᙱᒻᒪᑕ ᐊᓯᐅᒻᒪᑕ ᐊᓯᖏᓐᓂᑦ ᓄᓇᓕᓐᓂ 
ᐊᕕᒃᑐᖅᓯᒪᓂᖏᓐᓂᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔪᖓ ᑳᒻᐳᓪ ᒥᓂᔅᑕᓗ. ᒥᓂᔅᑕᖃᐃ ᐱᓇᓱᐊᕈᓯᐅᓚᐅᖅᑐᒥᒃ 
ᖃᑕᙳᑎᒌᑦ ᐊᑕᐅᓰᑦ ᑕᐃᑲᓂ ᐅᒥᖕᒪᒃᑑᒥ ᖁᓕᐅᒻᒪᑕ ᖃᑕᙳᑎᒌᑦ. ᑕᕝᕙᓕ ᓄᓇᓕᐅᒐᔭᓕᖅᐳᖅ. 
ᓄᓇᓕᕋᓛᖑᒍᓐᓃᖅᐳᖅ. ᑕᐃᒫᒃᓴᐃᓐᓇᖅᑕᐅᖅ ᕿᖓᐅᒥ ᑕᓪᓕᒪᐅᒻᒥᒻᒪᑕ ᖃᑕᙳᑎᒌᑦ. ᑕᕝᕙ 
ᓄᓇᓕᕋᓛᖑᓪᓚᙱᓚᖅ.  
 
ᑖᒃᑯᐊᒃ ᒪᕐᕉᓚᐅᖅᑑᓐᓂᒃ ᐅᑭᐅᖓᓂᒃ ᓄᓇᓕᖕᓄᑦ ᐱᒋᐊᖅᑎᑕᐅᔪᓂᒃ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᐊᖏᓐᓂᒃ 
ᐱᔪᓐᓇᖅᑎᑕᐅᓚᐅᖅᓯᒪᔫᒐᓗᐊᑦ ᑭᓯᐊᓂᓕ ᐋᒃᑳᖅᑕᐅᓯᑲᓪᓚᓕᓚᐅᕐᒥᖕᒪᑕ ᑮᓇᐅᔭᓂᒃ ᑐᓂᔭᐅᒍᓐᓇᐃᓕᓪᓗᑎᑦ 
ᐊᐱᖅᓱᖃᑦᑕᖅᓯᒪᖕᒪᑕ ᓱᒻᒪᑦ ᐱᒃᑲᓐᓂᕈᓐᓇᐃᓕᒻᒪᖔᑕ. ᑕᐃᒫᒃ ᑕᕝᕙ ᑕᒪᑐᒪᓂ ᐊᐱᕆᒍᒪᓕᖅᑕᕋ 
ᓇᓗᓇᐃᔭᐃᒍᓐᓇᕐᒪᖔᑦ ᓱᒻᒪᑦ ᓄᓇᓕᖁᑎᓐᓄᑦ ᑭᐅᔭᐅᒍᓐᓇᕐᒪᖔᑕ. 
 
ᑕᒪᒃᑯᓂᖓ ᐅᖃᐅᓯᖃᕈᓐᓇᖅᐹ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᓂᑭᑦᑖᕐᓗᒋᑦ ᑖᒃᑯᐊ ᐊᑐᐊᒐᕆᔭᐅᔪᑦ 
ᐅᖃᓕᒫᕆᐊᖃᕋᔭᖅᐸᕗᑦ ᐊᓯᔾᔨᕐᓂᐊᕌᖓᑦᑕ ᑕᐃᒪ ᖃᐅᔨᒪᔭᒃᑯᓪᓕ ᓄᓇᓕᖕᒥᐅᑦ  

ᑎᒥᖁᑎᖓᑦ ᑖᓐᓇ ᐃᓕᑕᕆᔭᐅᓯᒪᔾᔪᑎᖏᑦ ᓇᓕᐊᑎᒍᑦ ᑎᑎᕋᖅᓯᒪᒋᐊᓕᒃ ᖃᐅᔨᓴᕆᐊᓪᓚᒃᑲᓐᓂᕈᓐᓇᖅᑕᕋ ᑖᓐᓇ 
ᐊᑐᐊᒐᕆᔭᐅᔪᖅ ᓱᒻᒪᑦ ᓄᓇᓕᕋᓛᖑᓂᕋᖅᑕᐅᒻᒪᖔᑕ ᐊᓯᒐᓚᖏᓪᓗ ᓄᓇᓖᑦ ᒪᑯᐊ ᕿᖓᐅᒃᑯᑦ ᐅᒥᖕᒪᑦᑑᒥᐅᓪᓗ 
ᑎᒥᙳᖅᑎᑕᐅᒋᐊᓖᑦ ᓄᓇᓕᖓᑦ ᑕᐃᒫᒃ ᐃᓚᐅᖃᑕᐅᒍᓐᓇᕐᓂᐊᕐᒪᑕ ᑮᓇᐅᔭᐃᑦ ᑐᓂᔭᐅᔪᓐᓇᖅᑐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓕᔭᕋ ᒥᓂᔅᑕ. ᑖᓐᓇ ᐊᑐᐊᒐᕆᔭᐅᔪᖅ ᐅᖃᕈᑕᐅᖕᒪᑦ ᖃᓄᑐᐃᓐᓇᖅ ᓄᓇᓕᖕᒥᐅᑦ 
ᐱᐅᔪᑯᓗᒻᒥ ᐃᓂᖃᑦᑎᐊᕈᓐᓇᙱᒻᒪᑕ ᑕᒪᒃᑯᓂᖓ ᐊᑐᐊᒐᕆᔭᐅᔪᓂᒃ ᓯᓚᑖᒎᕈᓐᓇᒥᖕᒪᑕ. ᐊᒥᓲᒐᓗᐊᕐᒪᑕ 
ᑕᐃᑲᓂ ᐃᓅᔪᑦ ᓄᓇᓕᒻᒥ ᓄᓇᓕᖁᑎᖏᓐᓂ ᒐᕙᒪᑎᒃᑯᑦ ᐃᓕᓐᓂᙱᑦᑑᔭᙱᑦᑐᑦ ᒑᓯᖏᑦ ᒐᕙᒪᑎᒃᑰᖓᔪᑦᑕᐅᖅ 
ᑕᐃᒫᒃ ᑐᙵᕕᒋᔭᐅᔪᓂᒃ ᑮᓇᐅᔭᓂᒃ ᑐᓂᓯᒍᓐᓇᕐᒪᖔᑕ ᓄᓇᓕᕆᔾᔪᑎᒃᓴᓂᒃ. ᑕᐃᒫᒃ ᑕᕝᕙ ᐃᖃᓗᒃᑑᑦᓯᐊᕐᒧ 
ᓄᒃᑎᖅᑎᑕᐅᒋᐊᖃᕋᔭᖅᑐᑦ ᑕᒪᒃᑯᐊ ᒥᑭᔫᑏᑦ ᓄᓇᓖᑦ ᑕᐃᑲᓂᕐᒥᐅᑕᐅᖏᓐᓇᕈᒪᒐᓗᐊᖅᓱᑎᑦ ᒐᕙᒪᑎᒃᑯᓐᓂᒃ 
ᐃᑲᔪᖅᓯᖅᑕᐅᒍᓐᓇᕈᑎᑦ ᓄᓇᓕᖓᓄᑦ.  
 
ᐊᒃᓱᓗᐊᕌᓗᒃ ᐱᒍᒪᙱᑦᑑᒐᓗᐊᑦ ᑭᓯᐊᓂᓕ CIP-ᒃᑯᑦ Program-ᒃᑯᓐᓂ ᐱᔪᓐᓇᖅᑎᑕᐅᒍᒪᔪᑦ. ᐊᑐᐊᒐᐃ 
ᐅᖃᐅᓯᕆᒍᓐᓇᖅᑕᕋᓗᐊᕗᑦ ᐊᓯᒐᓚᖏᑦᑕᐅᖅ ᓇᐅᒃᑯᑐᐃᓐᓇᖅ ᐊᑐᐊᒐᑎᒍᑦ ᐊᑐᕐᓂᖃᙱᑎᑕᐅᒍᓐᓇᕐᒥᖕᒪᑕ 
ᐃᓚᖏᑦ. ᑖᓐᓇ ᐅᖃᐅᓯᕆᑐᐃᓐᓇᖅᑕᕋ ᖃᐅᔨᒪᔭᐅᖁᓪᓗᒍ.  
 
ᐊᒻᒪᓗ ᒪᒃᐱᒐᖅ K12-ᒥ, ᓯᕗᒻᒧᑦ ᐸᕐᓇᐃᔾᔪᑕᐅᓯᒪᔪᑦ ᐅᖃᐅᓯᕆᖅᑲᐅᔭᓯ ᓴᖅᑭᑎᑕᐅᓂᐊᕐᓂᕋᖅᑐᒋᑦ 2005-
2006-ᒥ ᐊᑐᖅᑕᐅᓂᑯᐃᑦ ᓱᓕᕙᖃᐃ ᑖᓐᓇ ᐱᒋᐊᖅᑎᑕᐅᓚᐅᖅᑐᖅ 2005-06-ᒥ ᑲᔪᓯᑦᑎᐊᕈᓐᓇᓚᐅᕐᒪᑦ 
ᑮᓇᐅᔭᑦ ᑖᒃᑯᐊ ᐱᔭᐅᓗᐊᙱᒃᑲᓗᐊᖅᑎᓪᓗᒋᑦ ᓯᑏᕝᕙᒥᓘᓐᓃᑦ ᐊᒃᑑᕝᕙᒥᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑲᔪᓯᓂᖃᑦᑎᐊᓚᐅᖅᑐᖅ ᑕᒫᓂᓗ 
ᐊᕐᕌᒎᔪᒥᒃ ᑲᔪᓯᑎᓐᓂᐊᕐᒥᔭᕗᑦ ᓄᓇᓕᓐᓂ-ᓄᓇᕗᒻᒥ ᓄᓇᖃᖅᑐᑦ ᐅᖃᖃᑎᒋᓂᖅᓴᕆᖃᑦᑕᕐᓗᒋᑦ 
ᐋᖅᑭᒋᐊᕈᓐᓇᐸᓪᓚᐃᒻᒪᑦ ᑕᕝᕘᓇ. ᑕᒪᓐᓇ ᐱᓕᕆᐊᑦᑎᐊᕙᒻᒪᕆᐊᓘᓚᐅᕐᖓᑦ. ᐄ, ᐱᐅᔫᓲᖑᒻᒪᓂᓛᒃ 
ᓄᓇᖁᑎᒋᔭᕗᑦ ᖃᓄᐃᑦᑐᓂᒃ ᑮᓇᐅᔭᖅᑖᖅᑎᑕᐅᒃᑲᓐᓂᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. K14-ᒥᓕ ᑖᒃᑯᓇᙵᑦ ᐸᕐᓇᒍᑎᐅᔪᓂᒃ ᐱᓕᕆᓂᕐᒧᑦ 
ᐊᖏᖃᑎᒌᒍᑎᖃᕋᓱᑦᑐᑦ ᐃᓄᓕᕆᔨᑐᖃᒃᑯᓐᓂ ᑕᒪᔅᓱᒧᖓ ᐱᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᑖᓐᓇ 
ᐅᖃᐅᓯᕆᒋᐊᕈᓐᓇᖅᑭᐅᒃ ᖃᓄᐃᓕᐅᕋᓱᐊᕐᓂᐊᕐᒪᖔᔅᓯ ᑕᒪᓐᓇ ᓯᕗᓪᓕᐅᑎᒐᓱᐊᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᖃᕋᓱᒃᓯᒪᓕᕋᓗᐊᕋᑦᑕ 
ᐃᓄᓕᕆᔨᑐᖃᒃᑯᓐᓂ ᐊᑯᓂᑲᓪᓚᕈᓘᓕᖅᑐᖅ ᐱᕙᓪᓕᐊᔪᓕᕆᓂᕐᒧᑦ ᐋᖅᑭᒃᓯᔪᒪᒐᓗᐊᕋᑦᑕ ᐋᔩᖃᑎᒋᓗᒋᓪᓗ 
ᑕᐃᒃᑯᐊ ᐃᒫᒃ ᑐᑭᓯᐅᒪᖃᑎᒋᑦᑎᐊᕐᓗᒋᑦ ᐱᓗᐊᖅᑐᒥᒃ ᑕᒪᒃᑯᓂᖓ ᐱᖁᑎᔾᔪᐊᓂᒃ ᓈᒻᒪᙱᓇᑦᑕ ᓄᓇᓕᓐᓂ 
ᐅᖃᖃᑎᖃᕐᓂᐊᕐᓗᑕ ᐃᓄᓕᕆᔨᑐᖃᒃᑯᑦ ᐋᔩᖃᑎᒋᓂᐊᕐᓗᒋᓪᓗ ᐊᖏᖃᑎᒌᒍᑎᐅᔪᒥᒃ ᓴᖅᑮᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᑖᓐᓇ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᐋᔩᖃᑎᒌᓐᓂᐅᔪᖅ 
ᖃᓄᐃᓕᐅᖅᐸᓪᓕᐊᓕᕐᒪᖔᑕ ᐊᖏᖃᑎᒌᑉᐸᓪᓕᐊᒐᓱᐊᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑳᒻᐳᓪ ᐅᖃᐅᓯᕆᓂᐊᖅᑳ 
ᖃᓄᐃᓕᖓᓕᕐᒪᖔᑕ ᑖᒃᑯᓂᖓ ᒐᕙᒪᑐᖃᒃᑯᓐᓂᒃ ᐋᔩᖃᑎᒌᓐᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᐃᓐᓇᖅᑐᒍᑦ ᑖᒃᑯᓇᙵᑦ ᐃᓄᓕᕆᔨᑐᖃᒃᑯᓐᓂ 
ᒫᓐᓇᐅᓕᖅᑐᖅ ᑖᒃᑯᐊ ᐊᖏᖅᑕᐅᓚᐅᖅᑐᑦ ᐊᕐᕌᓂ ᑮᓇᐅᔭᖃᖅᑐᑎᑦ ᐃᓛᒃ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐊᖏᖅᑕᐅᓚᐅᖅᓯᒪᔪᑦ ᑕᐃᒪᓕ ᓴᖅᑮᓇᓱᑉᐳᒍᑦ ᓄᓇᕗᒻᒧᑦ ᑕᐃᒃᑯᐊ ᑮᓇᐅᔭᕆᔭᐅᔪᑦ ᐊᑐᕋᓱᒃᑐᒋᑦ. 
 
10-ᒥᓕᐊᓐ ᑖᓚᔅᓂᒃ ᐊᕐᕌᒍᑕᒫᑦ 6-ᒥᓕᐊᓐ ᑖᓚᔅ ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ 4-
ᒥᓕᐊᓐ ᑖᓚᔅ ᑖᒃᑯᐊ ᐊᖏᔪᖅᑲᐅᑕᐅᔪᑦ ᐱᓕᕆᔪᑦ ᐊᖏᖃᑎᒌᒍᑕᐅᒐᓱᐊᖅᑐᒥᒃ. ᑕᒪᓐᓇ ᐱᒋᐊᓕᓚᐅᖅᓯᒪᔭᕗᑦ 
ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᐃᒪ ᐅᖃᖃᑎᒌᒐᓗᐊᕋᐃᒐᑦᑕ. 
 
ᑕᐃᒃᑯᐊ ᒐᕙᒪᑐᖃᒃᑯᓐᓃᙶᖅᓯᒪᔪᑦ ᑲᔪᖏᕐᓂᖃᓗᐊᖅᑑᔮᓲᖑᙱᒻᒪᑕ ᑕᐃᒫᒃ ᐊᖏᖃᑎᒌᒍᑕᐅᔪᒥᓪᓕ ᑕᐃᒪ 
ᑖᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᑕᐃᒃᑯᐊᓗ ᑭᖑᕙᕆᐊᑐᐃᓐᓇᓚᐅᕐᒥᒻᒪᑕ ᒐᕙᒪᒃᑯᓐᓂ ᓂᕈᐊᖅᑐᖃᕐᓂᖓᑦ 
ᐱᔾᔪᑎᒋᓪᓗᒍ ᑕᐃᒪ ᐱᓇᓱᐊᕈᓯᐅᓛᖅᑐᒥᒃ ᑲᑎᒪᒃᑲᓐᓂᓛᕐᒥᔪᒍᑦ. ᐅᖃᖃᑎᒌᑉᐸᓪᓕᐊᓛᖅᑐᑕᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᒻᐳᓪ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ ᑳᒻᐳᓪ. ᑕᐃᒪᓕ ᐃᒪᐃᓕᐅᕋᓱᑉᐲᑦ ᐋᖅᑭᒃᓯᓗᑎᑦ 
ᓄᓇᕗᒻᒧᑦ ᐱᓕᕆᐊᖑᔪᒥᒃ ᑕᐃᒫᔅᓴᐃᓐᓇᐸᓗᒃ ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑕᐅᓚᐅᖅᓯᒪᔪᒧᑦ ᑕᒪᐅᖓ 
ᐅᑭᐅᖅᑕᖅᑐᒧᑦ ᐃᓛᒃ ᓄᓇᕗᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᖃᕈᒪᓂᖅᓴᐅᕙᑦᑐᒍᑦ ᐅᑭᐅᖅᑕᖅᑐᒥ ᐊᖏᖃᑎᒌᓐᓂᕐᒧᑦ. 
 
ᒫᓐᓇᐅᔪᖅ ᒐᕙᒪᑐᖃᒃᑯᑦ ᐊᖏᖃᑎᒌᓐᓂᖅ ᑕᐃᒪᓕ ᐱᕙᓪᓕᐊᕌᕐᔪᒐᓱᒃᑲᓗᐊᖅᑐᒍᑦ ᑕᒪᔅᓱᒧᖓ ᐱᓕᕆᐊᖃᖅᑐᑕᓗ 
ᖃᓄᑎᒋ ᐊᑯᓂᐅᓂᐊᕐᒪᖔᖅ 2008 ᐅᖃᖃᑎᒌᑉᐸᓕᐊᓪᓗᑕ ᐅᑭᐅᖅᑕᖅᑐᒥ ᐱᕙᓪᓕᐊᓂᖓᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᒻᐳᓪ. ᑕᐃᒪ ᒫᓐᓇᐅᔪᖅ ᑐᙵᓱᒃᑎᒍᒪᔭᕋ ᒥᓂᔅᑕ ᐸᕋᐅᓐ, 
ᐅᑎᕈᓐᓇᙳᐊᑕᖅᓯᓇᕐᒥᒻᒪᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑳᒻᐳᓪ. ᑕᐃᒪ ᐱᒻᒪᕆᐅᒻᒪᓂᓛᒃ ᐋᑐᕚᒥᐅᑕᐅᔪᑦ 
ᑐᑭᓯᐊᑦᑎᐊᕐᕆᐊᖃᒻᒪᑕ ᐅᑭᐅᖅᑕᖅᑐᖅ, ᑖᒃᑯᐊᓗ ᐊᓐᑎᐅᕆᐅ ᓂᒋᖓᓂ ᐊᕕᑦᑐᖅᓯᒪᔪᓂ ᐱᕙᓪᓕᐊᔪᓕᕆᓂᕐᒥᒃ 
ᑎᒥᖁᑎᖃᖏᒻᒪᑕ ᑖᕙᓂ ᐱᖓᓐᓇᖓᓂ ᐊᒻᒪᓗ ᑲᓇᓐᓇᖓᓂ ᐱᑕᖃᕆᓪᓗᓂ.  
 
ᑕᐃᒃᑯᐊᓗ ᑭᓯᐊᓂᓕ ᑕᒫᓂ ᐅᑭᐅᖅᑕᖅᑐᒥ ᐱᕙᓪᓕᐊᔪᖃᕆᐊᖃᒻᒪᕆᑦᑎᓪᓗᒍ ᐱᓗᐊᖅᑐᒥᒃ ᐃᖃᓗᓕᕆᓂᕐᒧᓐ, 
ᐊᒻᒪᓗ ᐅᔭᕋᕐᓂᐊᕐᓂᕐᒧᓐ. ᑕᐃᒫᑦᓴᐃᓐᓇᖅᑕᐅᖅ ᑐᓴᖃᑦᑕᕐᒥᒐᒪ ᐋᑐᕚᒥ ᐊᖏᖃᑎᒌᒍᑕᐅᔪᒥᒃ 
ᐅᖃᐅᓯᖃᕋᕈᒪᓗᐊᖏᓪᓗᑎᒃ. ᐅᖃᐅᓯᕆᔭᕆᐊᖃᕋᑦᑎᒍ. 
 
ᐊᒻᒪᓗ ᑮᓇᐅᔭᖃᑦᑎᑕᐅᔭᕆᐊᖃᑦᑐᓂ ᓇᓗᓇᐃᖅᓯᒋᐊᖃᑦᑐᒍᑦ ᐋᑐᕚᒧᑦ ᑕᒪᒃᑯᓂᖓ ᑮᓇᐅᔭᓕᐅᕈᑎᒃᓴᐅᔪᓂᒃ 
ᐱᑕᖃᕆᐊᖃᑦᑐᖅ ᐊᔪᓐᓇᕈᓐᓃᑦᑎᐊᖁᓪᓗᒍ. ᑕᐃᒫᒃᓴᐃᓐᓇᖅᑕᐅᖅ ᐊᓯᖏᑦ ᐅᑭᐅᖅᑕᖅᑐᒥ 
ᑐᑭᓯᑎᑦᑎᒋᐊᖃᒻᒥᒻᒪᑕ ᐋᑐᕚᒥ. ᐄ, ᐱᒋᐊᓕᕋᑖᕐᓂᑰᒐᓗᐊᖅᑐᒍᑦ ᒐᕙᒪᐅᓪᓗᑕ ᐱᑦᑎᐊᕋᓱᒃᑲᓗᐊᖅᑐᒍᑦ ᑕᒪᒃᑯᐊ 
ᐊᑐᐃᓐᓇᕆᔭᕗᓐ ᒪᓕᓪᓗᒋᑦ ᐊᒻᒪᓗ ᑕᒪᒃᑯᐊ ᐃᑲᔪᖅᑕᐅᔭᕆᐊᖃᒻᒪᕆᓐᓂᐊᕐᕋᑦᑕᓗ 
ᑮᓇᐅᔭᓕᐅᕈᑎᖃᕋᓱᐊᖅᑎᓪᓗᑕ ᐊᑦᔨᒌᖏᑦᑐᓂᒃ ᐃᓛᒃᑰᖅᑐᓂᒃ ᖃᓄᖅ ᐃᑲᔪᖅᑕᐅᒍᓐᓇᕐᒪᖔᑕ ᐊᕐᕌᒍᓂᒃ 20-ᓂᒃ 
ᐊᕐᕌᒍᑕᒫᕌᓗᒃ ᐅᖃᖃᑎᒌᖃᑦᑕᓂᐊᖅᑐᒍᑦ ᑕᐃᒃᑯᐊ ᖃᓄᐃᓕᕙᓪᓕᐊᖏᑉᐸᑕ.  
 
ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᓐ ᐊᐅᓚᓂᖏᓐᓄᑦ ᑲᑎᑦᑐᒋᑦ, 
$24,767,000.00. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᓐ ᐃᖏᕐᕋᔪᓕᕆᓂᕐᒧᓐ. ᑲᑎᑦᑐᒋᑦ. $17,395,000. 
ᐊᐱᖅᑯᑎᒃᓴᐃᑦ. ᐃᓕᓴᖅᓯᓚᐅᖏᓂᓐᓂ. ᑕᐃᒃᑯᐊ ᐊᐱᖅᓱᓂᐊᖅᑐᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᓴᓚᒃ ᑯᓄᑦ 
ᒪᐅᖓᖔᑲᐃᓐᓇᖁᓕᕐᒥᔭᕋᓗᐊᕐᕋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᓱᒃ. ᖃᓄᐃᓗᐊᕋᔭᖏᑦᑑᒐᓗᐊᖅ ᒥᔅ. ᑮᓇᐃᓐᓇᖅ 
ᐅᕙᓃᒍᓐᓇᕋᑖᖓᑦᑕᐅᖅ ᖁᔭᓐᓇᒦᒃ.  
 
ᐃᖅᓱᖅᑏ 
 
ᒥᓂᔅᑕ ᐊᑭᓱᒃ, ᑭᓇᐅᒻᒪᖔᖅ ᐅᖃᐅᓯᕆᓚᐅᕐᒥᐅᒃ ᓂᐱᓕᐅᖅᑕᐅᓯᒪᓂᐊᕐᒪᓐ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᒥᑐᓴᓕ ᑯᓄᒃ, ᐃᑲᔪᖅᑎᐅᔪᖅ 
ᒥᓂᔅᑕᐅᑉ ᑐᖏᓕᖓᓄᑦ, ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑯᓄᒃ ᑕᕝᕗᖓ ᖃᐅᖃᑕᐅᒍᐊᑕᖅᓯᓐᓇᕈᓐᓇᕋᕕᑦ. K-13, ᐃᓛᑰᖓᔪᖅ. K-
13. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ,. ᑯᓄᒃ ᑕᕝᕗᖓ ᐊᐱᖅᓱᖅᑕᐅᕕᒻᒨᕋᕕᑦ. 
ᐊᐱᖅᑯᑎᒋᔪᒪᔭᕋ ᑖᒃᑯᐊ ᐃᖃᓗᒃᑑᑎᐊᕐᒥ ᐊᐱᖅᓱᖃᑦᑕᕐᖓᑕ. ᑕᐃᓐᓇ ᒥᑦᑕᖅᕕᒃ ᖃᖓᑕᓲᓄᑦ ᓄᖅᑲᖔᖅᕕᖓ 
ᐊᒻᒪᓗ ᒥᓂᔅᑕᐅᖃᑦᑕᓚᐅᖅᓯᒪᔪᒧᓐ. ᑕᐃᒪᓕ ᒥᓂᔅᑕᐅᔪᖅ ᐊᖏᕈᓐᓇᖅᐳᖅ ᑖᓐᓇ ᖃᖓᑕᓲᓄᑦ 
ᓄᖅᑲᖓᕝᕕᐅᖃᑦᑕᖅᑐᑦ ᐱᐅᓯᒋᐊᖅᐅᒍᓐᓇᕐᒪᖔᖅ 2006-2007-ᒥ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐃᖅᑲᐃᑎᒋᐊᕈᒪᓪᓗᓯ ᐊᐱᖅᓱᖃᑦᑕᕐᓗᓯ ᑕᕝᕗᖓ ᒪᑉᐱᒐᕐᒦᑦᑐᒧᑦ. 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ ᐅᖃᐅᓯᖃᕋᑦᑕ. ᒥᓂᔅᑐ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑕᐃᒫᒃ ᑖᒃᑯᐊ ᐃᖃᓗᑦᑑᑦᑎᐊᕐᒥ ᑕᕝᕗᖓ ᐃᓕᓇᓱᓐᓂᐊᖅᑕᕗᑦ 
ᐱᓕᕆᐊᕆᓇᓱᒃᑕᕗᓪᓗ ᓱᓕ, ᐊᒻᒪᓗ ᐱᒻᒪᕆᐅᒻᒪᑦ ᐊᖅᑯᑎᓪᓗᐊᑕᐅᓪᓗᑎᓪᓗ ᑕᕝᕗᖓ ᑕᕝᕙ 
ᖃᐅᔨᒪᑦᑎᐊᕋᓱᓐᓂᐊᖅᑯᒍᑦ. 
 
ᑕᐃᓐᓇ ᐃᖃᓗᑦᑑᑦᑎᐊᕐᒥ ᑕᕝᕗᖓ ᐃᓕᒐᓱᓪᓚᕆᓚᐅᖅᑕᕗᑦ ᒫᓐᓇᒫᕈᓗᒃᑯᖅᑲᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 
 
ᐲᑕᓐᓴᓐ (ᑐᓵᔨᒃᑯᑦ): ᐊᐱᖅᑯᑎᒃᓴᖃᕈᓐᓃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑖ. ᑕᕝᕗᖓ ᐊᐱᖅᑯᑎᒃᓴᖃᓕᕐᒥᒐᒪ. ᓄᓇᓕᓐᓂ ᑕᒪᒃᑯᐊ ᒥᕝᕕᒻᒥ ᐅᑕᖅᑭᕕᐅᔪᑦ 
ᖃᖓᑕᓲᒦᓐᖔᖅᑐᓂ ᒪᑯᓄᓐᖓ ᐃᔅᓯᕙᐅᑕᕐᓄᑦ ᑲᐃᓪᓗᐊᒐᕐᓄᑦ ᐃᓯᕐᕕᖃᓐᖏᒻᒪᑕ ᓄᓇᓕᕋᓛᖑᓂᖅᓴᓂ, ᑕᒪᓐᓇ 
ᑕᑯᔭᐅᒋᐊᖅᐸᓪᓕᐊᓂᐊᕋᓗᐊᖅᐹ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᒃ. ᐃᓛᒃ ᐃᖅᑲᐃᑎᑦᑎᖃᑖᕋᓗᐊᖅᑐᖓ ᐱᓕᕆᐊᕗᑦ ᐊᐅᓚᔾᔪᑎᓄᓪᓗ K-13ᒥ 
ᐱᓕᕆᐊᕗᑦ. ᒥᓂᔅᑖ, ᓂᓪᓕᕈᒪᒍᕕᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖ. ᑕᐃᒫᑦᓯᐊᖅ ᐅᖃᓕᒪᔪᒻᒥᒐᕕᑦ ᑖᒃᑯᐊ ᑎᒥᒥᒍᑦ ᐊᔪᕈᑎᓖᑦ 
ᐃᓂᖃᑦᓯᐊᕆᐊᖃᕋᓗᐊᕐᒪᑕ ᑕᒪᓐᓇ ᕿᒥᕐᕈᑦᓯᐊᕆᐊᖃᕐᓂᐊᖅᑲᕗᑦ ᑖᒃᑯᐊ ᓄᓇᓖᑦ ᑕᒪᒃᑯᓄᖓ 
ᐊᑐᖅᑕᐅᒍᓐᓇᑦᓯᐊᕋᓗᐊᕐᒪᖔᑕ ᑎᒻᒥᔫᓄᑦ ᐃᑎᖅᑕᕐᕕᐅᔪᐃᑦ.  
 
ᑕᒪᓐᓇ ᕿᒥᕐᕈᒐᑦᓯᐊᕋᔭᖅᑲᕗᑦ ᐱᒻᒪᕆᔾᔪᐊᖑᑎᓪᓗᒍ ᑖᓐᓇ ᐋᖅᑭᒋᐊᕈᑎᐅᑎᓪᓗᒍ ᑖᒃᑯᓄᓐᖓ ᐅᑕᖅᑲᕕᐅᔪᓄᑦ 
ᑕᒪᒃᑯᐊ ᐊᑦᓴᓗᐊᓕᓐᓂᑦ ᐃᑦᓯᕙᐅᑕᒥᓃᑦᑐᐃᑦ ᐱᔪᓐᓇᑦᓯᐊᖁᓪᓗᒋᑦᑕᐅᖅ. ᑕᒪᓐᓇ ᑕᑯᒋᐊᑦᓯᐊᕋᔭᖅᑲᕗᑦ ᑕᐃᑲᓂ 
ᖃᐃᔪᓂᑦ ᑕᖅᑭᓂᑦ ᐊᑭᑐᔫᑏᑦ ᐱᓕᕆᐊᕆᓂᐊᖅᑕᕗᓐᓂ ᑕᒪᓐᓇ ᐋᖅᑭᒋᐊᕈᑎᑦᓴᐅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᑭᓱᒃ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ. ᑕᐃᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᒃ. ᓱᓕᖃᐃ ᑕᕝᕙᓂ ᐊᐱᖅᑯᑎᔅᓴᖅᑐᖃᖅᐸ? ᒪᑉᓴᓛ. 
 
ᒪᑉᓴᓛᒃ: ᖁᔭᓐᓇᒦᒃ ᐃᒃᓯᕙᐅᑖ. ᓇᐃᑦᑐᑯᓗᒃ. ᑕᕝᕙᓂ K-13 contract services ᖃᑉᓯᐅᕙᒃᑭᐊᖅ ᕼᐋᒻᓚᒃᑯᑦ 
ᑕᒪᑐᒧᓐᖓ CARS ᒥᒃᓵᓄᑦ ᑳᓐᑐᕌᖃᖅᐸᑦ, ᐊᒻᒪᓗ ᖃᑦᓯᑦ ᓇᒻᒥᓂᖃᖅᑐᑦ ᑖᑉᓱᒥᓐᖓ ᑳᓐᑐᕌᖃᖅᐸᑦ? ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑉᓴᓛ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖ. 7ᖑᔪᐃᑦ ᑖᒃᑯᐊ ᓇᒻᒥᖃᖅᑐᐃᑦ CARS-ᖑᓂᕋᖅᑕᐅᔪᒥ ᐊᒻᒪᓗ 
ᑖᒃᑯᐊ ᓄᓇᓖᑦ ᐊᓯᖏᑦ ᕼᐋᒻᓚᒃᑯᑎᒎᖅᓯᒪᑦᓱᑎᑦ ᐅᕝᕙᓘᓐᓃᑦ ᐊᓯᐊᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑕᐃᒫᖅᑮ? ᖁᔭᓐᓇᒦᒃ ᒥᓂᔅᑑ. K-13, ᑕᕝᕙᓂ ᐊᐱᖅᑯᑎᔅᓴᓕᑦᑕᖃᒃᑲᓂᕐᒪᖔᑦ. ᓇᐃᓈᖅᓯᒪᔪᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐱᓕᕆᔨᒃᑯᓪᓗ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ, $17,395,000. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ K-14. ᓇᓗᓇᐃᖅᑕᐅᓂᖏᑦ ᐃᖅᑲᓇᐃᔭᖅᑕᐅᓚᐅᖅᑐᑦ, ᐊᓯᒥᓐᓂᑦ 
ᑭᒡᒐᖅᑐᐃᓪᓗᑎᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᕐ ᐃᒃᓯᕙᐅᑖ. ᑖᒃᑯᓇᓂ ᑲᓇᑕᒥ ᓄᓇᕗᓪᓗ ᓇᒻᒥᓂᖃᖅᑐᓂᑦ ᐱᓇᓱᐊᒐᖃᖅᑐᐃᑦ 
ᑲᒪᔩᑦ. ᑖᒃᑯᐊᖃᐃ ᒪᑐᐃᒃᑲᓐᓂᓛᖅᐳᑦ, ᐅᕝᕙᓘᓐᓃᑦ ᐱᒋᐊᖅᑎᑕᐅᒃᑲᓐᓂᓛᖅᐸᑦ?  

ᐊᒃᓱᐊᓗᒃ ᐃᑲᔪᕐᓂᖃᖃᑦᑕᖅᑰᕐᒪᑕ ᑐᑭᓯᒋᐊᕈᒪᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐱᓕᕆᐊᕆᕙᓪᓕᐊᒐᑦᑎᒍ ᑕᐅᕗᖓ ᐃᒻᒪᖃ ᐊᓚᒃᑲᕋᔭᕐᒥᔪᖅ ᑖᒃᑯᐊ ᑮᓇᐅᔭᐃᑦ 
ᖃᑦᓯᑦ ᐊᑐᓚᐅᕐᒪᖔᑕ ᑮᓇᐅᔭᓕᕆᓕᕐᒥᒍᑦᑕ ᑕᐃᑲᓂ 2007-08. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑐᓴᐅᕈᒥᓇᖅᑐᖅ ᑕᐃᓐᓇᓕᑭᐊᖅ ᑎᑎᕋᕐᕕᒃ ᐊᒻᒪᓗ 
ᐃᖃᓇᐃᔭᖅᑎᖏᑦ ᖃᓄᐃᓕᖓᓂᐊᓕᖅᐸᑦ ᑖᔅᓱᒥᖓᑦ ᐊᐅᓚᑦᑎᔨᐅᓚᐅᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᕙᓪᓕᐊᔾᔪᑕᐅᕋᔮᕐᒪᑦ 
ᐃᖅᑲᓇᐃᔭᖅᑏᑦ ᓱᓕ ᑕᐃᑲᓃᑦᑐᑦ. ᐊᒻᒪᓗ ᓈᓴᐅᑎᓂᒃ ᐋᖅᑭᒃᓯᓂᐊᖅᑐᒃᓴᐅᔪᒍᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓕᕆᓕᕈᑦᑕ ᐊᐅᓚᔾᔪᑎᓄᑦ ᒪᑭᒪᐅᑎᔾᔪᓄᓪᓗ ᐊᒻᒪᓗ ᑕᐃᒪᐃᓕᐅᕐᓂᐊᖅᑐᒃᓴᐅᓗᓂ ᑖᒃᑯᐊ 
ᑭᒡᒐᖅᑐᕐᓗᑎᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖃᖅᑎᑦᑎᓂᐊᖅᐸᑦ ᑲᓇᑕᒥ 
ᓄᓇᕗᒥᓪᓗ ᓇᒻᒥᓂᖃᖅᑐᓄᑦ ᐱᓇᓱᐊᒐᖃᖅᑐᓂᒃ ᑲᒪᔨᓂᒃ? ᐊᒻᒪᓗ ᐱᒋᐊᕐᕕᒃᓴᖓᓂᒃ ᑕᐃᑲᙵᑦ ᐱᒋᐊᕐᓗᒍ 
ᑮᓇᐅᔭᖅᑖᖅᑎᑕᐅᓂᐊᖅᐹᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᒋᑦᑎᐊᖅᑖᓗᒋᒐᑦᑎᒃᑯᓂᒃᑯᐊ 
ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᐅᒪᖃᑎᒌᑦᑎᐊᖅᖢᑕᓗ ᖃᔅᓯᓂᒡᓗ ᑮᓇᐅᔭᓂᒃ ᐊᑐᕐᒪᖔᑦᑕ ᑕᐃᒪᐃᓕᖓᒐᑦᑕ 
ᑐᑭᓯᑦᑎᐊᕐᓂᖅᓴᐅᓂᐊᖅᑐᒍᑦ ᖃᔅᓯᓂᒃ ᑮᓇᐅᔭᖅᑐᕋᔭᕐᒪᖔᑦ ᑕᒫᙵᑦ ᐱᒋᐊᕐᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. ᑕᐃᒪᐃᑦᑐᑦ ᑕᑯᓪᓗᒋᑦ ᓲᕐᓗᖃᐃ ᑳᓐᑐᕌᒃᑦ ᐃᓱᓕᓐᓂᐊᕐᓂᖓᑦ 
ᖃᐅᔨᒪᓕᕈᖕᓂ ᐊᕐᕌᒍᑐᐃᓐᓇᑯᓗᒻᒧᓄᓇ ᐋᖅᑭᒃᓯᒪᓚᐅᖅᓯᒪᖕᒪᑦ ᓯᕗᕐᖓᒍᖔᖅ ᑲᓇᑕᐅᑉ ᒐᕙᒪᒃᑯᖏᑦ 
ᐋᔩᖃᑎᒌᓐᓂᒃᑰᖃᑎᖃᕈᒪᓇᔭᖅᑐᒃᓴᐅᔪᒥᓂᕐᔫᒐᓗᐊᑦ ᑖᓐᓇ ᐃᓱᓕᕝᕕᐊ ᑭᖑᕙᕆᐊᖅᑕᐅᒍᓐᓇᕐᓂᐊᕐᒪᑦ ᐊᒃᓱᐊᓗᒃ 
ᐃᑲᔪᕐᓂᖃᖃᑦᑕᕐᒪᑦ ᑖᓐᓇ.  
 
ᐊᒃᑐᐃᓂᖃᓪᓚᕆᓐᓂᐊᖅᖢᓂᓗ ᑕᐃᒃᑯᓄᖓ ᐃᖅᑲᓇᐃᔭᖅᑎᒋᔭᐅᔪᓄᑦ. 
 
ᖃᓄᑭᐊᖅ ᑮᓇᐅᔭᓕᕆᓂᑦᑎᓐᓄᑦ ᖃᓄᐃᓕᖓᕙᑦ ᐅᓂᒃᑲᐅᔾᔭᐅᑲᐃᓐᓇᕐᓚᖓ ᖃᓄᖅ ᐱᐅᓯᖃᖃᑦᑕᕐᒪᖔᖅ? 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓄᑦ ᐊᕐᕌᒍᓄᓄᑯᐊ ᐊᖏᕈᑏᑦ ᑭᓯᐊᓂ 
ᐊᕐᕌᒍᒧᑦ ᐊᑕᐅᓯᕐᒧᑦ ᐋᖅᑭᒃᓯᒪᓪᓗᒍ ᐊᑎᓕᐅᖃᑦᑕᖅᑐᒍᑦ 2008-ᒧᑦ ᑎᑭᓯᒪᒐᓗᐊᖅᑐᒍᑦ ᑭᓯᐊᓂ ᐊᖏᕈᑏᑦ 
ᐊᑕᐅᓯᐊᖅᖢᒍ ᐊᑎᓕᐅᕆᖃᑦᑕᖅᑐᒍᑦ ᖃᔅᓯ ᑖᓚᓂᒃ ᒪᓕᑦᑐᒍ ᐊᑐᖅᖢᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᓄᓇᓕᓐᓂ ᖃᖓᑕᓲᒃᑯᕕᖕᓂ 
ᓯᓚᓐᓂᐊᖅᑏᑦ ᓈᓚᐅᑎᖃᕐᕕᓐᓂ ᓂᓪᓕᐅᑎᒋᒐᓛᑲᐃᓐᓇᕈᒪᒐᒃᑯ 400-ᑕᐅᓴᓐ ᑖᓚᔅᓂᒃᑯᐊ ᐃᓚᔭᐅᕈᓗᑕᐃᓐᓇᕐᒪᑕ 
ᖃᖓᓂᕐᔪᐊᒻᒪᕆᐊᓗᒃ ᐊᒻᒪᓗ ᕼᐊᒻᓚᒃᑯᑦ ᑐᒃᓯᕋᖃᑦᑕᖅᓯᒪᓕᕐᒪᑕ ᑮᓇᐅᔭᒃᑲᓐᓂᕐᓂᒃ ᒐᕙᒪᒃᑯᓐᓂᒃ ᐄ, 
ᖁᕕᐊᓇᖅᑐᖅ ᑖᒃᑯᐊ ᐃᓕᒋᐊᖅᑕᐅᖕᒪᑕ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐃᓱᒫᓘᑎᖃᖅᑐᖓ ᑖᒃᑯᐊ 
ᐊᒥᒐᕐᓂᐊᕐᓂᖏᓐᓂᒃ. ᓄᓇᓕᖕᓂ ᐊᑯᓂᕈᓗᒃ ᐃᖅᑲᓇᐃᔭᖃᑦᑕᖅᓯᒪᓪᓗᖓ ᒫᓂᖃᐃ 6-ᒥᓕᐊᓐᓂᒃ ᑐᓂᔭᐅᑉᐸᑕ 
ᐊᑲᐅᓂᖅᓴᐅᓇᔭᖅᑐᒃᓴᐅᒐᓗᐊᖅᑐᖅ.  
 
ᖃᓄᐃᓕᖓᓕᖅᐸᒃᑭᐊᖅ ᐋᔩᖃᑎᒌᓐᓂᒃᑰᕈᑎᒋᔭᐅᓚᐅᖅᑐᑦ ᑮᓇᐅᔭᖃᖅᑎᑕᐅᓪᓚᕆᒋᐊᖃᕐᒪᑕᐅᑯᐊ 
ᓈᓚᐅᑎᖃᕐᕕᓐᓂ ᐃᖅᑲᓇᐃᔭᖅ-ᓯᓚᓐᓂᐊᖅᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 
ᐊᖏᕈᑎᖏᓐ. ᐋᖅᑭᒃᓯᒪᔪᓐ ᑐᒡᓕᐊ ᑕᓪᓕᒪᓄᑦ ᑎᑭᓪᓗᒍ ᐊᕐᕌᒍᓄᑦ ᐊᑭᑦᑐᐸᓪᓕᐊᑎᑕᐅᖃᑦᑕᓂᐊᖅᑐᑦ ᑮᓇᐅᔭᑦ 
ᖃᐅᕙᓪᓕᐊᔪᓐ. ᐅᑯᐊ ᓱᕐᕋᖏᑦᑑᔮᖏᒻᒪᑕ ᓈᓴᐅᑎᖏᑦ. 
 
ᑭᓯᐊᓂ ᐊᖏᕈᑎᓕᐅᖅᓯᒪᔪᒍᑦ ᐊᕐᕌᒍᑕᒫᓐ ᐊᖏᓪᓕᕙᓪᓕᐊᖃᑦᑕᓂᐊᕐᒪᑕ ᐊᒻᒪᓗ ᐃᖅᑲᓇᐃᔭᖅᑎᕗᑦ ᐊᒃᓱᐊᓗᒃ 
ᐃᖅᑲᓇᐃᔭᑦᑎᐊᖅᓯᒪᔪᓐ ᐋᔩᖃᑎᒌᓐᓂᒃᑰᕈᑎᖃᑦᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐊᕐᕌᒍᑕᒫᖑᑯᐊ 
ᐊᑭᑦᑐᐸᓪᓕᐊᓂᐊᖅᑐᓐ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᖃᑎᒌᓐᓂᒃᑰᓂᕋᐃᖅᑲᐅᒻᒪᓄᓇ ᒥᓂᔅᑕ. ᐃᒃᑯᐊ ᓄᓇᓕᓐᓂ 
ᕼᐊᒻᓚᒃᑯᑦ ᑲᑐᔾᔨᖃᑎᒌᖏᑦ ᐋᔩᖃᑎᒌᓐᓂᒃᑰᖃᑕᐅᓂᐊᕐᓂᕋᖅᑕᐅᓚᐅᕐᒪᑕ, ᐊᓱᐃᓪᓛᒃ ᐃᓚᐅᓚᐅᖅᐸᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):. ᑯᓄᒃ ᑭᐅᒋᐊᕐᓂᐊᕐᒪᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. ᑯᓄᒃ. 

ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ NavCanada-ᑯᑦ ᑖᒃᑯᓂᖓ ᐊᐃᕙᖃᑎᒋᑎᓪᓗᑎᒍ ᐊᓯᑦᑎᓐᓄᑦ 
ᐅᖃᓪᓚᒍᒪᓕᐊᓚᐅᖏᒻᒪᑕ. ᐅᖃᓪᓚᒍᒪᖏᓐᓂᖏᓐᓄᑦ ᐊᓯᑦᑎᓐᓄᑦ ᑖᒃᑯᐊ ᓄᓇᓖᑦ ᐃᓚᐅᑎᓗᐊᓚᐅᖏᑕᕗᑦ 
ᑖᒃᑯᐊ ᐱᓕᕆᐊᕆᑎᓪᓗᑎᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑯᓄᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᑯᓄᒃ. ᓱᒻᒪᒃᑭᐊᖅ NavCanada-ᑯᑦ ᐊᓯᖏᓐᓂᒃ 
ᐃᓚᐅᖁᔨᓚᐅᖅᓯᒪᖏᓚᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᑦ contractor-ᒐᑦᑕ NavCanada-ᑯᓐᓄᑦ ᑖᑯᐊ contract-
ᓯᒪᓕᖅᐸᑦᑐᑎᒍ ᓄᓇᓖᑦ ᑕᐃᒪᐃᓐᖓᓄᑦ ᐅᕙᑦᑎᓐᓄᑦ contract-ᓯᒪᒐᒥᒃ ᑕᐃᒪᓐᓇ ᐅᖃᓪᓚᖃᑎᖃᕈᒪᓚᐅᖅᑐᑦ 
ᐅᕙᑦᑎᓐᓂᒃ ᑭᓯᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ.. ᑯᓄᒃ. ᐊᐅᓚᑦᑎᔨᕗᑦ ᖃᐅᔨᒪᖃᑦᑕᓂᐊᕐᖓᑦ. Thank you-ᕋᐃᒍᕕᓐ 
ᖃᐅᒻᒪᖅᑯᑎᑯᓗᐃᓐ ᖃᒥᑕᐅᖃᑦᑕᓂᐊᕐᒪᓐ, ᐃᖅᑲᐃᑎᒋᐊᖅᑲᒋᑦ. ᑕᐃᒫ,. ᐲᑕᓴᓐ. ᓱᓖ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅᐸᒋᑦ ᐃᒃᓯᕙᐅᑖᖅ ᐊᒻᒪᓗ. ᑯᓄᒃ ᑭᐅᒻᒪᓐ. ᐃᑲᔪᕐᓂᖃᕋᔭᖅᑐᔅᓴᐅᕗᖅ ᑕᒪᒃᑯᐊ 
ᑐᓴᐅᒪᔾᔪᑏᓐ ᕼᐊᒻᓚᒃᑯᑦ ᑲᑐᔾᔨᖃᑎᒌᖏᓐᓄᑦ ᑐᓐᓂᖅᑯᑕᐅᖃᑦᑕᖅᐸᑕ ᑲᑎᒪᔾᔪᑎᒋᔭᐅᖃᑦᑕᓂᐊᕐᒪᑕ. ᑕᐃᒃᑯᐊ 
ᑲᑎᒪᓕᕐᒥᒍᑎᒃ ᕼᐊᒻᓚᒃᑯᑦ ᐊᕐᕌᒍᑕᒫᖅᓯᐅᑎᖃᓕᕈᑎᒃ ᒪᐃᒥ ᐃᖃᓗᒃᑑᑦᑎᐊᕐᒥ ᑖᓐᓇ 
ᓂᓪᓕᐅᑎᒋᔭᐅᓛᖅᑐᔅᓴᐅᒻᒥᒻᒪᓐ.  
 
ᐃᒻᒪᑲᓐᓂᖅ ᑖᒃᑯᓂᖓᑦᓴᐃᓐᓇᖅ ᐅᖃᐅᓯᖃᖃᑦᑕᓚᐅᖅᓯᒪᔪᒍᑦ. ᑕᐃᓐᓇ ᒥᓂᔅᑕᕆᔭᐅᓚᐅᖅᓯᒪᔪᖅ 
ᐋᔩᖃᑎᒋᓐᓂᒃᑰᕋᓱᐊᖅᑐᓂ ᐱᔭᕆᐊᑐᔪᖅᔪᐊᕐᒪᕆᐊᓘᓚᐅᖅᓯᒪᒻᒪᑦ ᐊᒻᒪᓗ ᕼᐊᒻᓚᒃᑯᑦ 
ᑐᓴᐅᒪᑎᑕᐅᖃᑦᑕᕈᒪᓚᐅᖅᑐᓐ ᖃᑦᓯᑖᓚᑐᒻᒪᖔᖅ ᐃᒃᑯᐊ ᕼᐊᒻᓚᒃᑯᑦ ᑐᓴᐅᒪᑎᑕᐅᑦᑎᐊᖃᑦᑕᕈᑎᒃ NavCanada-
ᑯᓄᓪᓗ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ ᐊᐅᓚᑦᑎᑦᑎᕈᓐᓇᓂᖅᓴᐅᒐᔭᖅᑐᖅᓴᐅᔪᓐ. ᐃᒃᑯᐊ NavCanada-ᑯᑦ 
ᐃᓚᐅᑎᑦᑎᔪᒪᖏᑎᐊᕐᒪᑕ ᐋᔩᖃᑎᒌᓂᒃᑰᖃᑎᖃᓕᕋᐃᒐᒥᒃ. 
 
ᐊᒻᒪᓗ ᐊᑎᑦᑎᐊᖓᓂ K-14-ᒥ ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᒥᑦᑕᕐᕕᓐᓂ ᐊᑭᑐᔫᑎᓄᑦ ᐃᑲᔫᑏᓐ ᐅᖁᒪᐃᑦᑐᓂᒃ 
ᓱᓇᒃᑯᑕᑦᑖᕈᑏᓐ ᐊᒻᒪᓗ ᐃᓚᒃᓴᖏᓐᓄᑦ ᐱᖓᓱᓄᑦ ᓄᓇᕗᒻᒥ ᒥᕝᕕᓐᓂ. 
 
ᓱᒻᒪᒃᑯᐊ ᑮᓇᐅᔭᖃᑦᑎᑕᐅᖏᓚᑦ ᑕᒪᑐᒪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᐃᒻᒪᖃ ᑕᐃᑲᓂ 2007-08-ᒥ 
ᐊᓚᒃᑲᕈᒫᓐᓂᐊᑐᔅᓴᐅᒥᔪᑦ ᑖᒃᑯᐊ ᖃᑦᓯᑦ ᐊᓚᒃᑲᕋᔭᕐᒪᖔᑕ. ᑕᒫᓂ ᓱᓕ ᐅᖃᐅᓯᕆᔭᐅᓚᐅᖏᒻᒪᑕ ᖃᓄᖅ 
ᑮᓇᐅᔭᐃᑦ ᐱᔭᐅᓂᐊᕐᒪᖔᑕ ᐃᐳᕈ ᔪᓐᓗ ᐊᑯᓐᓂᖓᓂ ᑐᑭᓯᓇᖅᓯᓂᐊᖅᑑᒐᓗᐊᖅ ᖃᑦᓯᑦ ᑮᓇᐅᔭᐃᑦ 
ᐊᑐᖅᑕᐅᓂᐊᕐᒪᖔᑕ ᑖᒃᑯᓄᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ ᓱᓕ? ᖁᔭᓐᓇᒦᒃ. K4. Economic Development and 
Transportation (ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᑎᓕᕆᔨᒃᑯᓪᓗ ᐊᕕᒃᑐᖅᓯᒪᓂᖏᑦ ᐊᑭᓕᕆᐊᓖᑦ 
ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 46-ᑕᐅᓴᓐ 46-ᒥᓕᐊᓐ 86-ᑕᐅᓴᓐ.  
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓯ ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᔭᕇᕐᖓᑕ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᖁᔭᓐᓇᒦᒃ ᑕᒫᓃᒍᓐᓇᕋᑖᕋᔅᓯ. ᑭᖑᓪᓕᖅᐹᒥᒃ ᒪᑐᓯᔾᔪᑎᔅᓴᖃᖅᑮᑦ ᒥᓂᔅᑕ ᐊᑭᓱᒃ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨ ᓄᖅᑲᖅᐳᖅ) ᐃᖅᑲᓇᐃᔭᖅᑎᒃᑲ 
ᑕᕝᕗᙵᕈᓐᓇᖃᐅᒻᒪᑕ ᖁᔭᓐᓇᒦᖅᐸᒃᑲ ᐊᒻᒪ ᐃᓕᑦᓯ ᑲᑎᒻᒪᔩᑦ. ᖁᔭᓐᓇᒦᓚᕙᑦᓯ. ᖁᔭᓐᓇᒦᒃ, ᐃᑦᓯᕙᐅᑕᓖᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕᐅᕕᓖᒃ. ᑕᕝᕗᖓ ᐊᐅᓪᓛᕐᓂᐊᕋᑦᑕ, ᐅᐊᑦᑎᐊᕈᐊᐃ, ᓇᐅᑕᐃᒪ. ᖁᔭᓐᓇᒦᒃ, 
ᒫᓐᓇ ᐊᐱᕆᔪᒪᓕᕐᒥᔭᕋ, ᓱᓕ ᒥᓂᔅᑕ ᐊᑭᓱᒃ ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ ᒪᑐᐃᖅᓯᒋᐊᕐᖓᐅᑎᖏᓐᓂᒃ 
ᐅᖃᓕᒫᕋᒃᓴᖃᕐᒪᖔᑦ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᐃᑉᐹᕋᐃᓐᓇ ᐹᓃᒻᒪᑦ 1-ᒥᓂᖅᑲᐃ 
ᖃᐃᑕᐅᓂᐊᖅᑑᒐᓗᐊᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓱᒃ, ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᑕᒋᑦ ᑕᐃᒃᑯᐊ ᓇᒃᓴᖅᐸᒌᖃᑦᑕᕐᓗᒋᑦ. 
ᐅᑕᖅᑭᓂᑦᑎᓐᓂ ᑖᒃᑯᐊᓗ ᐸᕐᓈᕆᔭᐅᕙᓪᓕᐊᓂᖏᓐᓂᒃ, ᒥᓂᔅᑕ ᐊᑭᓱᒃ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑲᑎᒪᖃᑎᒋᔪᓐᓇᓚᐅᕋᒃᑭᑦ 
ᑖᒃᑯᐊ ᒪᓕᒐᓕᐅᖅᑏᑦ ᐃᒡᓗᓕᕆᔨᕐᔪᐊᒃᑯᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐸᕐᓇᐅᑎᒃᓴᖏᑦ 2006-07-ᒥ.  
 
ᐃᒃᓯᕙᐅᑖᖅ 20-ᓂᒃ ᐃᒡᓗᓕᐅᕈᒫᕐᓂᐊᖅᓯᒪᔪᒍᑦ. ᐅᐊᑦᑎᐊᕈᐊᐃ, ᐋᖅᑭᒃᑎᐊᒃᑲᓐᓂᑲᐃᓐᓇᕐᓚᖓ. 
ᐃᖅᑲᓇᐃᔭᖃᑎᒌᓐᓇᕐᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᑦ ᐃᒡᓗᖃᑦᑎᐊᕐᓂᐊᕐᒪᑦ 2006-ᒥ ᐊᒻᒪᓗ 
ᓯᕗᓂᒃᓴᑦᑎᓐᓂ.  
 
ᑕᐃᒪᐃᓐᓂᐊᕈᑦᑕ, ᐃᒃᓯᕙᐅᑖᖅ, ᑕᐃᔮᓐ ᐱᐊᓐᓕ ᑎᑎᕋᕐᕕᒋᓚᐅᖅᑕᕋ ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓂ 
ᒥᓂᔅᑕᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᑎᒪᖃᑎᒋᔪᒪᓪᓗᒍᓗ ᐋᑐᕚᓪᒥ ᑕᖅᑭᐅᑉ ᐃᓱᐊ ᑎᑭᓚᐅᖅᑎᓐᓇᒍ.  
ᐃᒡᓗᑭᒃᓴᕐᓂᖅᐳᑦ ᐅᓂᒃᑲᐅᓯᕆᔪᒪᓂᐊᖅᑕᕋ ᐊᒻᒪᓗ ᑲᒪᒋᔭᐅᑦᑎᐊᖁᓪᓗᒍ.  

ᐊᒻᒪᓗ ᑕᐃᒃᑯᐊ ᐊᖓᔪᖅᑲᐅᑏᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑕᒫᓃᓚᐅᕐᒪᑕ ᐃᖃᓗᖕᓂ ᐱᓇᓱᐊᕈᓯᐅᓚᐅᖅᑐᒥᒃ 
ᐊᒻᒪᓗ ᑖᒃᑯᐊ ᑲᑎᒪᖃᑎᒋᓪᓚᕆᓚᐅᖅᑕᕗᑦ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦᑕ ᑲᓇᑕᐅᑉ ᒐᕙᒪᒃᑯᖏᑦᑕ 
ᐃᒡᓗᓕᕆᔨᖏᓐᓄᑦ ᐊᒻᒪᓗ ᖃᓄᖅ ᑕᒪᒃᑯᐊ ᑲᒪᒋᔭᐅᒍᓐᓇᕐᓂᐊᕐᒪᖔᑦ ᓄᓇᕗᒻᒧ ᑐᕌᖓᔪᑦ.  
 
ᐃᒃᓯᕙᐅᑖᖅ, ᒫᓐᓇᕈᓘᓂᐊᖅᑐᖅ ᖃᐅᔨᒃᑲᐃᔪᒪᓂᐊᖅᑐᖓ ᖃᓄᐃᓕᖓᓕᕋᓗᐊᕐᒪᖔᑦ ᑕᒪᒃᑯᐊ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑏᑦ ᐃᒡᓗᓕᕆᓂᕐᒧᑦ ᑐᕌᖓᔪᑦ. 
 
2005-ᒥ ᐋᖅᑭᒃᓯᓚᐅᖅᓯᒪᔪᒍᑦ ᐊᑕᐅᓯᐅᙱᑦᑐᓂᒃ ᓄᑖᓂᒃ ᐊᑐᐊᒐᓂᒡᓗ ᐊᖏᖅᓯᒪᓂᖅᐳᑦ ᐱᓇᓱᐊᖅᑕᕗᒻᒧᑦ 
ᑲᔪᓯᑦᑎᐊᕈᓐᓇᕐᓂᐊᕐᒪᑕ ᐊᒻᒪᓗ ᒪᕐᕉᖕᓂᒃ ᓇᒻᒥᓂᖅ ᐃᒡᓗᒃᓴᓄᑦ ᐃᒡᓗᑖᕈᒪᔪᓄᑦ ᐱᓕᕆᐊᒃᓴᓄᑦ ᓴᖅᑮᓚᐅᖅᑐᒍᑦ 
ᓱᓇᒃᑯᑖᒃᓴᓄᑦ ᐃᑲᔫᑏᑦ ᐊᒻᒪᓗ ᐃᓐᓇᕐᓄᑦ ᑎᒥᒥᒍᓪᓗ ᐊᔪᕈᑎᓖᑦ ᐃᒡᓗᓕᕆᓂᖏᑦᑕ ᐃᑲᔫᑎᒃᓴᖏᑦ ᓄᓇᕗᒻᒥᓗ 
ᐃᒡᓗᑖᕐᓂᐊᕐᓗᓂ ᓴᕝᕙᐃᓂᕐᒧᑦ ᐃᑲᔫᑏᑦ, ᑕᒪᒃᑯᐊᖑᓕᓚᐅᕐᒥᔪᑦ.  
 
ᐱᐅᓂᖅᓴᓂᒃ ᐱᔨᑦᑎᕈᑎᓂᒃ ᓴᖅᑮᔪᒪᓂᐊᖅᑎᓪᓗᑕ ᐃᒡᓗᓕᕆᔨᕐᔪᐊᒃᑯᓐᓂ ᐃᖅᑲᓇᐃᔭᖅᑏᑦ 
ᐅᓄᖅᓯᒋᐊᖅᑎᓚᐅᖅᑕᕗᑦ ᐊᑐᓕᖅᑎᑕᐅᑦᑎᐊᕐᓂᐊᕐᒪᑦ ᐃᖅᑲᓇᐃᔭᖅᑏᑦ ᐃᒡᓗᖏᑦᑕ ᐊᑐᐊᒐᖏᑦ ᐊᒻᒪᓗ 
ᐃᑲᔪᖅᑕᐅᓂᖅᓴᐅᔪᓐᓇᕐᓂᐊᕐᒪᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ.  
 
ᑕᐃᒃᑯᐊ ᐃᒡᓗᓕᕆᔨᒃᑯᑦ ᐃᒃᓯᕙᐅᑖᖅ, ᐱᔾᔪᑎᒋᓪᓗᒋᑦ ᐱᔭᕆᐊᑭᓪᓕᑎᑦᑎᔪᓂᒃ ᓴᖅᑮᓚᐅᖅᑐᒍᑦ 
ᐃᒡᓗᓕᕆᔨᕐᔪᐊᒃᑯᓐᓂᒃ ᑭᒡᒐᖅᑐᐃᔨᓕᓐᓂ ᐃᒡᓗᓕᕆᔨᓂᒃ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒡᓗ ᑮᓇᐅᔭᑦ ᐊᑐᖅᑐᒃᓴᐃᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ 
ᐋᖅᑭᒃᓱᖅᑕᐅᒃᑲᓐᓂᕐᓂᐊᕐᒪᑕ. ᑖᒃᑯᐊ ᒫᓐᓇ ᕿᒥᕐᕈᓇᑦᑕᐅᔪᑦ ᐊᒻᒪᓗ ᐃᒡᓗᓕᕆᔨᒃᑯᑦ ᐃᒃᓯᕙᐅᑕᖏᓐᓄᑦ 
ᑲᒪᔨᖏᓐᓄᓪᓗ ᑐᓐᓂᖅᑯᑕᐅᓂᐊᖅᓱᑎᒃ ᐊᖏᖅᑕᐅᓂᐊᕐᒪᑕ ᑲᑎᒪᓕᕈᑎᒃ ᒫᑦᓯ 25ᒥ 26ᒥᓗ, 2006.  
 
ᓄᓇᕘᒥ ᑐᑭᓯᒐᓱᓐᓂᖅᐳᑦ ᐱᔭᕇᖅᐸᓪᓕᐊᓕᖅᑐᖅ ᒫᓐᓇᓗ ᐋᖅᑭᑦᓱᐃᓕᖅᑐᑕ ᐅᓂᒃᑳᓂᒃ ᖃᓄᖅ 
ᐱᕙᓪᓕᐊᖃᓂᖃᓚᐅᕐᒪᖔᓂᒃ ᐅᓂᒃᑳᖅᓯᒪᔪᓂᒃ ᑐᓂᐅᖅᑲᑕᐅᓂᐊᖅᑐᑎᓪᓗ ᑲᑎᒪᔨᓄᑦ ᐱᔭᕇᖅᑕᐅᑉᐸᑕ. 
 
ᑕᒪᑐᒪᓂ 2006-ᒥ ᖃᐅᔨᓵᕋᓂᓐᓂᐊᖅᑐᖓ ᐊᓯᔾᔨᖅᐸᓪᓕᐊᔪᓪᓚᕆᐊᓘᒻᒪᑕ ᑕᒪᒃᑯᐊ ᓄᑖᑦ 
ᐱᓕᕆᐊᙳᖅᑎᓯᒪᔭᕗᑦ ᐊᑐᐊᒐᓪᓗ ᐊᖑᑎᓯᒪᔭᕆᐊᖃᕐᓂᐊᖅᑐᑦ ᐊᒻᒪᓗ ᖄᖏᐅᔾᔨᓗᑎᒃ ᓄᓇᕗᒻᒥᐅᑦ 
ᑭᖒᒪᔭᖏᓐᓂᒃ ᐋᖅᑭᒋᐊᖅᑕᐅᔭᕌᖓᑦᑕ ᐋᖅᑭᐊᖃᑦᑕᕐᓂᐊᖅᑕᕗᑦ.  
 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ 2006-07 ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖅᑖᑎᑦᑎᖃᑦᑕᕐᓂᖏᑦ ᓄᓇᕘᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓚᔭᐅᓚᐅᖅᑐᖅ $5,481,000ᓂᑦ ᐊᑐᕈᒫᕐᓂᐊᖅᑐᓂᒃ 2005-06 ᒦᖓᖅᑐᓂᒃ. ᑖᒃᑯᐊ 
ᐅᓄᖅᓯᒋᐊᖅᑐᑦ ᑮᓇᐅᔭᖅᑕᕆᔭᐅᖃᑦᑕᕐᓂᐊᖅᑐᓂᒃ ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ ᑲᑎᖦᖢᒋᑦ $2,935,000ᓂᑦ 
ᐊᒻᒪᓗ ᑖᒃᑯᐊ 54ᐳᓴᓐᑎᐅᓪᓗᑎᒃ. $1,783,000ᓂᑦ ᐃᓚᓕᐅᔾᔨᓯᒪᔪᑦ ᐊᑐᕈᒫᕐᓂᐊᖅᑐᑦ ᖃᐅᒻᒪᖅᑯᑎᓄᑦ 
ᐊᑭᑦᑐᕆᐊᕐᓂᖏᓐᓄᑦ ᐊᒻᒪᓗ $1,152,000ᓂᑦ ᐅᖅᓱᐊᓗᒻᒧᑦ.  
 
ᐊᓯᖏᑦ ᐃᓚᓕᐅᔾᔨᓯᒪᔪᑦ $2,118,000 ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓄᑦ. ᑖᒃᑯᐊ ᐋᖅᑭᓯᒪᔪᑦ $1,396,000ᓂᑦ 
ᐊᑐᖅᑐᐊᖅᑕᐅᑲᐃᓐᓇᕐᓂᐊᖅᑐᓂᒃ ᐃᖃᓗᓐᓄᑦ $550,000ᓂᑦ ᐃᖅᑲᓇᐃᔭᖅᑏᑦ ᐃᒡᓗᒃᓴᒃᑲᓐᓂᖏᓐᓄᑦ ᐊᒻᒪᓗ 
$172,000ᓂᑦ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ.  

$428,000ᓂᑦ ᐃᓚᒋᐊᖅᑕᐅᔪᑦ ᐊᒡᓚᕕᓕᕆᓂᕐᒧᑦ ᐊᑐᖅᑐᑦᓴᐃᑦ ᑖᒃᑯᓃᖅᖢᑎᒃ $98,000ᓂᑦ ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᖏᕈᑏᑦ ᐊᑐᐃᓂᐊᕐᓂᖏᑦ ᐊᒻᒪᓗ $330,000ᓂᑦ 
ᐃᖅᑲᓇᐃᔭᖅᑎᒃᑲᓐᓂᕐᓂᒃ.  
 
ᐃᒃᓯᕙᐅᑖ, ᑮᓇᐅᔭᓂᑦ ᐊᑐᖅᓯᐊᕐᓂᖅ ᑐᖓᕕᒋᓗᑎᒃᑯ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒋᐊᖅᓯᓯᒪᓕᕐᒥᔪᑦ 
$294,000ᓂᒃ ᐋᖅᑭᐅᒪᑦᓯᐊᕐᓂᐊᕐᒪᑕ ᐊᑐᕈᒫᕐᓂᐊᖅᑐᑦ ᑖᒃᑯᐊ ᒥᖦᖠᒋᐊᖅᓯᒪᔪᑦ ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᑦ 
ᓄᓇᕗᑦ ᐃᒡᓗᓕᕆᔨᕐᔪᐊᑯᓐᓂᑦ $286,000 ᐊᒻᒪᓗ ᑭᓱᑐᐃᓐᓇᕐᓄᑦ ᐊᑐᖅᑐᑦ $8,000ᓂᑦ. 
 
ᑕᐃᒃᑯᐊ ᐃᖅᑲᓇᐃᔭᖅᑎᑖᓴᑦ ᓄᑦᑕᐅᑎᖏᓐᓄᑦ $100,000ᓄᑦ ᐋᖅᑭᑦᓯᒪᔪᑦ ᐊᒻᒪᓗ $169,000 ᓄᓇᓕᓐᓂ 
ᐃᒡᓗᓕᕆᔨᒃᑯᑦ ᑮᓇᐅᔭᖁᑎᖏᓐᓄᑦ ᒥᑭᖦᖠᑕᐅᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ $25,000 ᐃᒡᓗᓕᕆᔨᒃᑯᑦ 
ᐊᖏᐅᑎᓐᓇᓱᓐᓂᖏᓐᓄᑦ ᐃᓂᖅᐸᓪᓕᐊᓂᒃ ᐱᔾᔪᑎᒋᓪᓗᒍ.  
 
ᑕᒪᔾᔭᐅᕗᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᓱᕐᕋᑦᓯᒪᖏᑦᑐᑦ ᐊᕐᕌᓂᓂᒃ.  
 
ᐊᐱᖅᑯᑎᑦᓴᖃᕈᑦᓯ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 2006-07 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ 
ᐸᕐᓇᐅᑎᖏᓐᓂᓪᓗ ᑭᐅᔪᓐᓇᑦᑎᐊᖅᑐᖓ. ᖁᔭᓐᓇᒦᒃ ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖃᑎᒋᓂᐊᖅᑕᓐᓂᒃ ᒫᐅᖓᐅᔾᔨᓂᐊᖅᐱᑦ?  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐄ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊ ᖃᓄᐃᑦᓴᖏᓚᓯ ᑕᐅᓄᖓᐅᔾᔭᐅᒐᓗᐊᖅᐸᑕ ᐱᖃᑎᒋᓂᐊᖅᑕᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑎ, ᐅᑯᐊ ᐃᓯᖅᑎᓚᐅᒃᑭᓐ.  
 
ᖁᔭᓐᓇᒦᒃ ᒥᓂᔅᑕ. ᓂᐱᓕᐅᖅᑕᐅᓯᒪᓂᐊᕐᒪᑦ ᒥᓂᔅᑕ ᑭᓇᒃᑰᒻᒪᑕ ᐱᖃᑎᒋᔭᑎᓐ ᑕᐃᒃᑭᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᑯᐊ ᐱᖃᑎᒋᔭᒃᑲ ᑕᓕᕐᐱᓐᓂ ᐊᖏᔪᖅᑳᖓ 
ᐃᒡᓗᓕᕆᔨᕐᔪᐊᒃᑯᑦ ᐲᑕ ᓵᒃᑦ ᓴᐅᒥᓐᓂ ᑯᕆᔅ ᑖᓯ ᑮᓇᐅᔭᓕᕆᔨᒃᑯᓐᓄᑦ ᐊᖏᔪᖅᑳᕆᔭᐅᔪᖅ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑲᑎᒪᔨᕋᓚᑦ ᐃᒃᓯᕙᐅᑕᖓᑦ ᐅᖃᐅᓯᑦᓴᖃᖅᐸ? ᐲᑐᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓱᒃᑲᓗᐊᓕᕈᒪ ᓇᓗᓇᐃᖅᓯᕕᐅᓂᐊᖅᐳᖓ ᓱᒃᑲᐃᓪᓕᒋᐊᖁᔭᐅᓗᖓ.  

ᖁᔭᓐᓇᒦᒃ ᐃᒃᓯᐅᕙᑕᖅ. ᖁᕕᐊᓱᑦᑐᖓ ᐅᖃᐅᓯᑦᓴᓂᒃ ᒪᑐᐃᕆᐊᖅᑎᑦᑎᓕᖅᑐᖓ ᐃᒃᓯᕙᐅᑕᕆᔭᐅᑎᓪᓗᖓ 
ᐱᖁᑎᕐᔪᐊᓕᕆᓂᕐᒧᑦ ᐃᒡᓗᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᓇᒃᓯᒪᓕᕐᒪᑕ 2006-07-ᐸᒥ 
ᑮᓇᐅᔭᖅᑐᕈᑎᒃᓴᑦ ᐸᕐᓇᐅᑎᖏᓐᓄᓪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᒥᓂᔅᑕᒥᓪᓗ ᑲᑎᒪᖃᑎᖃᓚᐅᖅᑐᑎᒃ 
ᔮᓄᐊᓕᐅᑎᓪᓗᒍ.  
 
ᑲᑎᒪᔨᐅᔪᓐ ᐅᑦᔨᕈᓱᒃᓯᒪᔪᓐ ᐃᓱᓕᒃᕕᒃᓴᖓ ᑐᒃᓯᕋᐅᑎᓕᐅᕐᓂᕐᒧᓐ ᓄᑖᓂᒃ ᐃᑲᔪᕈᑎᑖᕈᑎᑦ ᕿᔪᓐᓄᑦ 
ᐊᓂᒍᖅᓯᒪᓕᕐᒪᑕ. ᑲᑎᒪᔨᐅᖃᑕᐅᔪᑦ ᑐᓴᕈᒪᔪᓐ ᖃᑦᓯᑦ ᑐᒃᓯᕋᓚᐅᕐᒪᖔᑕ ᐃᓗᓕᕆᔨᕐᔪᐊᑯᓐᓄᑦ ᓇᑭᓐ 
ᓄᓇᓕᓐᓃᖔᖅᓯᒪᒻᒪᖔᑕ ᖃᑦᓯᐅᒻᒪᖔᑕᓗ ᐊᖑᒻᒪᑎᓚᐅᖅᑐᓐ ᒪᓕᒐᖏᓐᓄᑦ ᖃᑦᓯᓐᓗ ᐃᓪᓗᓕᕆᔨᕐᔪᐊᒃᑯᑦ 
ᐊᖏᖅᑕᐅᓂᕐᒪᖔᑕ ᐊᕐᕌᒍᒋᔭᑦᑐᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᑕᕝᕙᓂ ᐃᓕᓴᖅᓯᓯᒪᔪᑦ ᐊᓯᔾᔨᖅᑕᐅᕋᑖᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᒐᕙᒪᒃᑯᖏᓐᓂᑦ ᓇᓗᓈᕿᓕᓚᐅᕐᒪᓐ ᐅᓄᑲᓪᓚᒃᑐᓐ ᐱᒋᐊᕈᑕᐅᓚᐅᖅᑐᑦ ᐊᐅᓚᔾᔭᑦᑕᐅᔪᒃᓴᒫᖑᓚᐅᖅᑐᓐ. 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᑲᑎᒪᖃᑎᖃᖁᓪᓗᒍ ᒥᓂᔅᑕᐅᖃᑎᒋᔭᒥᓂᒃ ᐱᔪᓐᓇᖅᓯᑐᐊᖅᐸᓐ. ᑐᓵᒻᒪᑕ, 
ᑲᓇᑕᐅᑉ ᒐᕙᒪᒃᑯᒡᒎᖅ, ᑖᒃᑯᐊ ᓄᑖᑦ ᒐᕙᒪᒃᑯᑦ ᐃᓕᓴᖅᓯᓯᒪᒻᒪᑕ ᐅᑭᐅᖅᑕᖅᑐᒥᒃ ᐊᒃᓱᕉᓴᓐᓇᖅᑐᒥᒃ. ᓵᖓᔭᐅᔪᓂᒃ 
ᓄᓇᕗᒥᐅᓂ ᓇᓗᓇᓐᖏᒻᒪᑦ ᒥᓂᔅᑕ ᑖᒃᑯᐊ ᑐᓴᖅᑎᑎᑦᑎᐊᕆᐊᖃᕐᓂᐊᕐᒪᑕ ᐋᑐᕚᒥᒃ ᐃᒡᓗᓕᕆᓂᐅᑉ 
ᒥᒃᓵᓅᓕᖓᔪᓂᒃ ᑕᐃᒃᓱᒪᓂ Kelowna-ᒥ ᑲᑎᒪᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᐅᖃᑕᐅᔪᑦ ᓂᕆᐅᑦᑎᐊᓕᓚᐅᖅᓯᒪᔪᓐ 
ᑮᓇᐅᔭᖅᑖᖅᑎᑕᐅᓂᐊᕐᓂᖏᓐᓄᑦ ᐃᓪᓗᑭᔅᓴᓂᕐᒧᓐ ᐊᑐᖅᑕᐅᓂᐊᖅᑎᓪᓗᒋᑦ. 
 
ᑲᑎᒪᔩᑦ, ᑖᒃᑯᐊ ᓱᓕ ᐃᓱᒫᓘᑎᖃᑦᑐᑦ ᐊᖏᕐᕋᕆᔭᐅᔪᓐ ᓂᐅᕕᖅᑕᐅᖃᑦᑕᕐᓂᖏᑦ ᐊᑐᖅᑐᐊᖅᑐᓄᑦ. 
ᐊᑐᖅᑐᐊᕐᓗᑎᒃ ᓂᐅᕕᖃᑦᑕᕐᓂᖏᓐᓄᑦ. ᑲᑎᒪᔨᐅᔪᓐ ᐃᓱᒫᓘᑎᖃᑦᑐᑦ ᓱᓕ ᖃᐅᔨᒪᓐᖏᒻᒪᑕ ᖃᓄᑎᒋ 
ᐱᐅᑎᒋᒻᒪᖔᑕ ᐃᓯᖅᑲᐅᓂᐊᖅᑐᓐ ᖃᐅᔨᓴᖅᑕᐅᔪᒃᓴᐅᔪᑦ. ᑲᑎᒪᔨᐅᔪᓪᓗ ᑎᓕᐅᕆᕗᓐ ᐃᓪᓗᓕᕆᔨᕐᔪᐊᑯᓐᓂᑦ 
ᑕᐃᒃᑯᐊ ᐃᓪᓗᓂᒃ ᐊᑐᖅᑎᐅᔪᓐ ᑐᓴᕋᔅᓴᓂᒃ ᑐᓂᔭᐅᖃᑦᑕᖁᓪᓗᒋᑦ ᖃᑦᓯᓂᒃ ᐊᑭᖃᕐᓂᐊᕐᒪᖔᑕ 
ᓂᑖᕈᕆᐊᖅᑕᐅᑎᑕᐅᑎᓪᓗᒋᑦ ᓇᒻᒥᓂᖃᑦᑐᑦ. 
 
ᑲᑎᒪᔨᐅᔪᑦ ᐅᑦᔨᕈᓱᑦᑐᑦ ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖏᓐᓂᑦ 2006-07-ᐸᒥ ᐊᑐᓕᖅᑎᑦᑎᔪᒪᓪᓗᑎᒃ, 
ᓇᐅᑦᑎᖅᓱᐃᔪᒪᓪᓗᑎᓗ ᓄᑖᓂᒃ ᑮᓇᐅᔭᖃᑦᑎᑦᑎᓂᕐᒥᒃ ᓄᓇᓕᓐᓂᒃ ᐃᓪᓗᓕᕆᔨᒃᑯᓐᓂᑦ. ᑲᑎᒪᔨᐅᔪᑦ 
ᐃᓕᓴᖅᓯᕗᓐ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᕐᕌᓂ ᓯᕗᓪᓕᐅᔾᔭᐅᓚᐅᖅᑐᓐ ᐱᔭᕇᖅᑕᐅᓯᒪᓂᕋᖅᑕᐅᓚᐅᕐᒪᑕ 
ᐱᔭᕇᖅᑕᐅᓚᐅᖏᑎᓪᓗᒋᑦ ᓱᓕ. ᑭᓯᐊᓂ ᑲᑎᒪᔨᐅᔪᑦ ᐊᒃᓱᐊᓗᒃ ᓂᐱᖅᑯᑐᓪᓗᑎᒃ ᐃᑲᔪᖅᑐᐃᖃᑦᑕᓚᐅᖅᑐᓐ 
ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ ᐃᑲᔪᖅᑐᐃᖁᓪᓗᒋᑦ ᑮᓇᐃᔭᖅᑖᕈᑎᒃᓴᕆᓂᐊᖅᑕᓂᑦ ᑖᓐᓇ ᐱᔭᕇᖅᑕᐅᑉᐸᓐ. 
 
ᑲᑎᒪᔨᕋᓛᖑᔪᑦ ᐅᑦᔨᕈᓱᒃᑐᓐ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᓐ ᓴᖅᑭᑕᐅᖃᑦᑕᖅᓯᒪᓕᕐᒪᑕ ᐊᑕᐅᓯᐅᖏᑦᑐᒥᒃ 
ᓄᓇᓕᓐᓂ. ᑲᑎᒪᔨᐅᔪᑦ ᑐᓴᖃᑦᑕᖅᑐᓐ ᓯᓚᒥᓘᓐᓃᑦ ᓯᓂᖃᑦᑕᖅᑐᑦ ᓇᒧᓐᖓᕕᒃᓴᖃᖏᒧᓐ ᐊᒻᒪᓗᒃᑕᐅᖅ 
ᐃᓪᓗᑭᔅᓱᖅᑐᑕᓗ ᕿᔪᑭᔅᓱᖅᑐᑕᓗ. ᑭᓯᐊᓂ ᑲᑎᒪᔨᐅᔪᑦ ᒥᓂᔅᑕᒥᒃ ᐊᔭᐅᖅᑐᐃᕗᓐ ᐃᖅᑲᓇᐃᔭᖃᑎᖃᖁᓪᓗᒍ 
ᒥᓂᔅᑕᐅᖃᑎᒥᓂᒃ ᐱᖃᓯᐅᑎᓪᓗᒋ ᐊᖏᕐᕋᖃᖏᑦᑐᒃᑯᕕᒃᓴᖅ. 
 
ᑲᑎᒪᔨᐅᔪᑦ ᐅᑦᔨᕈᓱᑉᐳᑦ ᐅᓄᑲᓪᓚᒃᑐᓂᒃ ᓄᓇᕗᒻᒥᐅᓐ ᐃᓪᓗᓕᕆᓂᕐᒧᓐ ᐅᐸᓗᖓᐃᔭᐅᑎᖏᑦ 
ᑕᐃᔭᐅᖃᑦᑕᖅᓯᒪᒻᒪᑕ ᐱᓕᕆᕕᑦᓯᓐᓄᑦ ᐸᕐᓇᐅᑎᓄᑦ. ᑲᑎᒪᔨᐅᔪᑦ ᐊᔭᐅᖅᑐᐃᕗᓐ ᒥᓂᔅᑕᒥᒃ ᓴᖅᑭᑦᑎᖃᑦᑕᖁᓪᓗᒍ 
ᑕᒪᒃᑯᓂᖓ ᑭᖑᕙᔅᓯᒪᖏᓪᓗᒋᑦ. 

ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑏᑦ ᐃᓪᓗᖃᑦᑎᑕᐅᓂᖏᑦ ᐱᔭᕐᓂᖏᒻᒪᑦ. ᑲᑎᒪᔨᕋᓛᖑᔪᑦ ᐃᓕᓴᖅᓯᕗᑦ ᑖᒃᑯᐊ 
ᐃᓪᓗᒌᑎᑕᐅᑦᑎᐊᕐᕆᐊᕋᓱᒋᐊᖃᒻᒪᑕ ᓄᓇᕗᒻᒥ ᐃᓪᓗᑭᔅᓴᕐᓂᖅ. ᑲᑎᒪᔨᐅᔪᓪᓗ ᓯᕕᑐᔪᒧᓐ ᑐᕌᒐᔅᓴᖏᓐᓂᒃ 
ᐃᓪᓗᓕᕆᔨᕐᔪᐊᒃᑯᑦ ᐊᖏᖃᑎᖃᑉᐳᓐ ᐃᓪᓗᓕᕆᓂᕐᒧᓐ ᐊᑐᐊᒐᕐᓂᒃ ᑭᓯᐊᓂᓕ ᑖᒃᑯᐊ ᐃᓱᒫᓘᑎᒋᔭᐅᔪᓐ 
ᓴᖅᑭᔮᖅᑐᓐ ᓄᑖᓂ ᐊᑐᐊᒐᕐᓂᒃ ᐊᑐᖅᑕᐅᒐᓗᐊᖅᐸᑕ ᑐᕌᖅᑕᐅᓇᓱᐊᖅᑐᑦ ᑎᑭᑕᐅᔪᓐᓇᓂᐊᖅᑰᖏᒻᒪᑕ ᒫᓐᓇᐅᔪᖅ 
ᐱᐅᓯᕆᔭᐅᔪᖅ ᓇᒻᒥᓂᖅ ᐊᖏᕐᕋᖃᑦᑎᑕᐅᓂᕐᒧᓐ. ᓇᒻᒥᓂᖅ ᐊᖏᕐᕋᑖᖅᑎᑕᐅᓇᓱᒃᑎᓪᓗᒋᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᓐ ᐊᒻᒪ ᓯᕕᑐᔪᒧᓐ ᓄᓇᕗᑦ ᒐᕙᒪᒃᑯᖏᑦ ᐊᑐᖅᑐᐊᒐᕆᖃᑦᑕᖅᑕᖏᓐ 
ᐱᕈᑉᐸᓪᓕᐊᓂᕐᒧᓐ ᑮᓇᐅᔭᓂᒃ ᓇᓗᓈᕿᒻᒪᑦ. 
 
ᑲᑎᒪᔨᕋᓛᖑᔪᓐ ᐅᑦᔨᕈᓱᑉᐳᓐ ᑯᐊᐳᕋᐃᓴᐅᔪᖅ ᐃᓪᓗᓕᕆᔨᕐᔪᐊᒃᑯᑦ 2006-07 ᓇᐅᑦᑎᖅᓱᐃᔪᒪᓪᓗᑎᒃ 
ᐊᒃᑐᐃᓂᖃᕐᓂᐊᕐᒪᖔᖅ ᓄᑖᖅ ᑖᓐᓇ ᐃᖅᑲᓇᐃᔭᖅᑎᓄᑦ ᐃᓪᓗᖃᑦᑎᑦᑎᓂᐅᔪᖅ. ᑲᑎᒪᔨᕋᓛᖑᔪᓪᓗ 
ᐃᑲᔪᖅᑐᐃᔪᓐ ᑕᒪᑐᒥᖓ ᐊᒻᒪᓗᒃᑕᐅᖅ ᐊᔭᐅᖅᑐᐃᔪᓐ ᐃᓪᓗᓕᕆᔨᕐᔪᐊᑯᓐᓂᑦ ᓇᓗᓇᐃᖅᓯᒪᔪᒥᒃ ᐃᖏᕐᕋᓂᕐᒥᒃ 
ᐱᑕᖃᖁᓪᓗᒍ ᖃᐅᔨᓴᐃᔪᓐᓇᓂᐊᕐᒪᑕ ᐊᑐᐊᒐᖅ ᑖᓐᓇ ᓄᑖᖅ ᐊᒃᑐᐃᓯᒪᒻᒪᖔᖅ ᐃᖅᑲᓇᐃᔭᖅᑎᓂᒃ. 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᓐ ᓄᖅᑲᑎᑦᑎᑕᐃᓕᒪᓂᕐᒧᓪᓗ ᐊᒻᒪᓗᒃᑕᐅᖅ ᓇᒻᒥᓂᕆᔭᐅᔪᓄᑦ ᐃᓪᓗᓄᑦ 
ᐊᑐᖅᑐᐊᑎᑦᑎᓂᕐᒧᓐ.  
 
ᑲᑎᒪᔨᐅᔪᑦ ᐃᓱᒫᓘᑎᖃᑉᐳᓐ ᒫᓐᓇ ᐋᖅᑭᒃᓱᐃᔾᔪᑎᒋᖃᑦᑕᖅᑕᖏᓐᓂᒃ ᐃᖅᑲᓇᐃᔭᖅᑎᑦ ᐃᓪᓗᖃᑦᑎᑕᐅᓂᖏᓐᓄᑦ 
ᓄᓇᓕᓐᓂ ᐊᑐᓂᒃ ᑕᒪᓐᓇᓗ ᓈᒻᒪᓗᐊᖏᒻᒪ. ᑲᑎᒪᔨᐅᔪᓪᓗ ᑕᑯᔪᒪᔪᑦ ᐊᑭᒋᔭᖏᓐᓂᒃ ᓄᑖᑦ ᐃᖅᑲᓇᐃᔭᖅᑎᑦ 
ᐃᓪᓗᖃᑦᑎᑕᐅᓂᖏᓐᓄᑦ ᓄᑖᓄᑦ ᐃᖅᑲᓇᐃᔮᒃᓴᓄᑦ ᑮᓇᐅᔭᖃᑦᑎᑕᐅᖃᑦᑕᕐᓗᑎᒃ ᐱᓕᕆᕕᐅᔪᓐ 
ᐊᖑᒻᒪᑎᑦᑎᐊᕐᕈᓐᓇᓂᖅᓴᐅᓂᐊᕐᒪᑕ ᖃᓄᖅ ᐊᑭᖃᑦᑎᒋᒻᒪᖔᑕ ᓄᓇᕗᒻᒥ ᒐᕙᒪᒃᑯᖏᑦ ᐃᖅᑲᓇᐃᔮᒃᓴᐃᑦ ᐊᒻᒪᓗ 
ᒫᓐᓇ ᐱᖁᑎᕐᔪᐊᑦ ᐱᖃᓯᐅᔾᔨᓯᒪᔪᓐ ᐃᓪᓗᖏᓐᓂᒃ ᐃᖅᑲᓇᐃᔭᖅᑏᓐ, ᐊᓐᓂᐊᕖᓪᓗ ᑕᒪᒃᑯᐊ 
ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᑎᓪᓗᒋᑦ. ᑲᑎᒪᔩᓪᓗ ᐅᑉᐱᕈᓱᒃᑐᑦ ᓄᑖᑦ ᐱᓕᕆᐊᖑᔪᑦ ᐱᖃᓯᐅᔾᔨᓯᒪᖁᓪᓗᒋᑦ 
ᐸᕐᓇᐅᑎᓂᒃ ᑮᓇᐅᔭᖅᑐᕈᑎᒃᓴᓂᓪᓗ ᐃᓪᓗᒃᓴᓄᑦ. ᑲᑎᒪᔨᐅᔪᑦ ᐃᓱᒫᓘᑎᖃᖅᐳᑦ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 
ᐊᒃᓱᕉᓴᒃᑎᑦᑎᑐᐃᓐᓇᕐᓕᒪᑕ ᐃᒡᓗᓕᕆᔨᕐᔪᐊᒃᑯᓐᓂᒃ.  
 
ᑲᑎᒪᔨᕋᓛᖑᔪᑦ ᐅᔾᔨᕈᓱᒃᐳᑦ ᑯᐊᐳᕇᓴᙳᔪᑦ ᐃᒡᓗᓕᐅᕈᓐᓇᕐᒪᑕ ᑲᑎᙵᐅᖅᑐᓂᒃ ᓂᐅᕐᕈᑎᒋᔭᐅᓂᐊᖅᑎᓪᓗᒋᑦ 
ᑕᒪᒃᑯᓄᖓ ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᑦ. ᑲᑎᒪᔩᓪᓗ ᐅᑉᐱᕈᓱᒃᑐᑦ ᑯᐊᐳᕇᓴᒃᑯᑦ 
ᐃᒡᓗᓕᐅᖅᑎᐅᓇᓱᒃᓯᓐᓂᐊᙱᒃᖢᑎᑦ ᐊᒻᒪ ᓇᒻᒥᓂᖃᖅᑐᓄᑦ ᐊᑭᑦᑐᕋᐅᑎᖃᖃᑦᑕᕆᐊᖃᖅᓱᒋᙱᒃᖢᓂᒋᑦ 
ᐃᒡᓗᓕᕆᔨᕐᔪᐊᒃᑯᑦ.  
 
ᑲᑎᒪᔩᑦ ᑖᒃᑯᐊ ᒪᑐᐃᖓᑦᑎᐊᖅᑐᑦ ᐊᒻᒪᓗ ᑭᐅᔪᒪᑦᑎᐊᖃᑦᑕᓚᐅᕐᒥᖕᒪᑕ ᑭᓯᐊᓂ ᑲᑎᒪᔨᐅᔪᑦ ᐃᓱᒫᓘᑎᖃᖅᑐᑦ 
ᒥᓂᔅᑕ ᓴᖅᑭᑦᑎᓚᐅᙱᒻᒪᑦ ᐄᐳᕈᓪ 2005-ᒥ ᑎᑎᖅᑲᓂᒃ ᓇᓗᓇᐃᖅᓯᒪᓚᐅᖅᑕᖏᓐᓂᒃ ᓂᕆᐅᓐᓂᕐᒥᑦ. 
 
ᑕᕝᕙ ᐅᖃᐅᓯᒃᓴᒃᑲ ᐃᓱᓕᑉᐳᑦ ᐊᑐᓂᒡᓗ ᑲᑎᒪᔨᐅᖃᑕᐅᔪᑦ ᐅᖃᐅᓯᒃᓴᖃᕐᓂᐊᖅᑐᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐱᒋᐊᓚᐅᙱᓐᓂᑦᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ 
ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᖅ 77(1) 10-ᒥᓂᔅ ᐅᖃᓪᓚᒍᓐᓇᖅᑎᑕᐅᕗᓯ. 77(2) ᒪᓕᒐᖅ ᒪᓕᒡᓗᒍ 
ᐊᑕᐅᓯᐊᙱᓪᓗᓂ ᒪᓕᒐᓕᐅᖅᑎᐅᖃᑕᐅᔪᖅ ᐅᖃᓪᓚᒍᓐᓇᖅᑐᖅ ᑭᓯᐊᓂ ᐃᓘᓐᓇᑦᑎᐊᖏᑦ 
ᒪᓕᒐᓕᐅᖅᑎᐅᖃᑕᐅᔪᑦ ᐅᖃᓪᓚᓚᐅᖅᑎᓪᓗᒋᑦ.  

ᑕᐃᒪᓕ ᒪᓕᒐᓕᐅᖅᑎᓄᑦ ᐅᖃᕈᒪᕗᖓ ᐊᐱᖅᓲᑎᖃᕐᓂᐊᓕᕌᖓᔅᓯ ᐃᓗᓕᑯᓘᔭᖃᖅᑐᓂᒃ ᒪᑉᐱᒐᖏᓐᓂᒃ 
ᕿᒥᕐᕈᓇᑦᑎᑦᑎᓪᓗᑕ ᐊᑐᕈᒫᖅᑐᓂᒃ ᓇᓗᓇᐃᖅᓯᖃᑦᑕᕐᓂᐊᖅᐳᓯ. ᒪᒃᐱᒐᖃᓗᐊᕌᓗᙱᒃᖢᑎᒡᓗ ᑖᒃᑯᐊ. 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕕᖓᓐᓄᑦ ᐊᑐᖅᑕᐅᔪᒫᖅᑐᑦ ᐊᐅᓚᔾᔪᑎᒃᓴᓄᑦ. ᑭᓯᐊᓂᓕ ᐊᑐᓂ ᒪᒃᐱᒐᐃᑦ 
ᐃᓱᒪᒃᓴᖅᓯᐅᕈᑎᒋᖃᑦᑕᕐᓂᐊᕋᑦᑎᒍᑦ ᐊᐱᖅᓱᕐᕕᒋᔪᓐᓇᕐᓂᐊᕐᒥᔭᓯ.  
 
ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖃᖅᐸᑦ ᑭᓱᑐᐃᓐᓇᕐᓄᑦ ᑐᕌᖓᔪᒃ? ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖓᓚᐅᐱᓪᓚᑉᐸᓪᓚᐃᒐᑦᑕ ᐅᐊᑦᑎᐊᕈ comment-ᖃᕈᓘᔮᓂᒃᑯᑦᑕ. 
ᑕᖃᓇᖅᓯᒻᒪᑦ. ᐃᓛᒃ ᑐᙵᓱᒋᑦᑎ ᑐᙵᓱᓪᓚᕆᒋᑦᑎ. ᑐᙵᓱᓛᖑᔭᕆᐊᖃᖅᑐᓯ ᑕᒫᓂ ᒐᕙᒪᒃᑯᓐᓂ ᐊᒃᑐᐊᔪᓕᒫᓂ 
ᐃᒡᓗᖃᖅᑎᑦᑎᔪᑑᖃᑦᑕᕋᑉᓯ ᕿᕐᕋᓕᕋᔭᖅᑰᕋᑦᑕ ᐊᐳᑎᖃᕋᓂᓗ ᐅᑭᐅᖅ ᐃᒡᓗᒃᓴᖃᑦᑎᐊᙱᑦᑐᐊᓘᒻᒪᑦ 
ᐊᔪᖅᓴᖅᑐᒻᒪᕆᐊᓘᓕᕋᔭᕋᑉᑕ ᑐᓴᓚᐅᕋᒪᓕ ᐊᐳᒡᒎᖅ ᓇᓂᓗᒃᑖᖅ ᐃᑉᔪᓛᖑᔪᖅ 2-inches. (ᑐᓵᔨᑎᒍᑦ) 
ᐃᒡᓗᕕᒐᓕᐅᕐᓇᙱᑦᑐᖅ.  
 
(ᑐᓵᔨ ᓄᖅᑲᖅᐳᖅ) ᐅᖃᐅᓯᖃᕈᓘᔭᓚᖓᒐᑦᑕ ᓇᓗᓇᙱᒻᒪᑦ ᑮᓇᐅᔭᖅ ᐊᒥᒐᖅᑐᓪᓚᕆᐅᖃᑦᑕᖅᑎᓪᓗᒍ ᐊᒻᒪᓗ 
ᐃᒡᓗᓕᐅᒐᓛᖃᑦᑕᕋᓗᐊᖅᑎᓪᓗᒋᑦ ᐊᒥᒐᓕᖅᐸᓪᓕᐊᑐᐃᓐᓇᑦᓯᐊᒻᒪᕆᖕᒪᑕ ᒪᑯᐊ ᐅᑕᖅᑭᔪᐊᓗᐃᑦ 
ᐊᒥᓱᕐᔪᐊᕌᓘᓕᕐᒪᑕ ᓈᓴᕋᔭᓕᕈᑦᑎᒍᑦ. ᐅᐊᑦᓯᐊᖏᓐᓇ ᓈᓴᐃᕌᓂᒍᓐᓇᕋᔭᕈᓐᓃᕋᑦᑕ ᐃᒡᓗᓂᒃ ᐃᒡᓗᑖᕈᒪᔪᑦ, ᓲᕐᓗ 
7 years-ᖏᓐᓇᑯᓗᒃ ᓲᕐᓗ 8 years ᑖᒃᑯᓂᖓ ᐅᑕᖅᑭᔪᓂᒃ ᓲᕐᓗ ᑕᑯᒃᓴᐅᓗᐊᖅᑑᔭᓕᓚᐅᕐᒪᑕ ᐃᔩᓐᓄᑦ 
ᑐᓴᕋᔪᓐᓇᖅᓯᕙᓪᓕᐊᑦᑕᐃᓕᓵᖅᑑᔮᓕᓚᐅᕐᒪᑕ 7 years-ᖑᓕᖅᑐᖅ ᒫᓐᓇᒧᑦ ᑎᑭᒃᖢᒍ ᐅᖓᑖᓂᒃ 
ᐃᒡᓗᑭᒃᓴᕋᓗᐊᖅᖢᑎᒃ ᓲᕐᓗ ᐊᒃᓱᕈᕐᓇᓗᐊᙱᓐᓂᖅᓴᐅᓚᐅᖅᖢᓂ.  
 
ᓲᖃᐃᒻᒪᑦ ᑕᐃᒃᑯᐊ 7 years-ᖑᓚᐅᖅᑐᖅ ᑕᐃᔅᓱᒪᓂᐅᓚᐅᖅᑐᖅ ᓲᕐᓗ 16 years old-ᖑᓚᐅᕐᒪᑕ, 17 years 
old-ᖑᓚᐅᕐᒪᑕ ᐅᑕᖅᑮᓇᖅᖢᑎᒃ ᓄᑕᕋᖃᓕᖅᖢᑎᒃ ᐱᖓᓱᓂᒃ ᐃᓚᖏᑦ ᐃᓚᖏᓪᓗ ᓯᑕᒪᓂᒃ ᓄᑕᕋᖃᓕᖅᖢᑎᒃ 
ᓲᕐᓗ ᑕᐃᑲᓂᒃᓴᐃᓐᓇᖅ ᐊᖓᔪᖅᑳᒃᑯᒥᓐᓃᒃᖢᑎᒃ 
 
ᐅᐊᑲᓪᓚᒻᒪᕆᐊᓘᓕᖅᑰᕐᒪᑦ ᐊᔪᕐᓇᖅᑐᒻᒪᕆᐊᓘᓕᖅᑰᖅᑐᖅ ᐃᒡᓗ ᐊᑕᐅᓯᕐᒥᒃ ᐊᒥᓲᓪᓗᓂ ᐃᓅᑦᓯᐊᕈᒪᒐᓗᐊᖅᖢᓂ 
ᐋᓐᓂᐊᙱᒃᑎᐊᕈᒪᒐᓗᐊᖅᖢᓂᓗ. ᑕᒪᓐᓇ ᑐᑭᓯᐅᒪᒐᔅᓯᐅᒃ ᓇᓗᓇᙱᑦᓯᐊᓕᕐᒪᑦ ᓇᑭᓗᒃᑖᖅ 
ᑐᓴᖅᓴᐅᖃᑦᑕᓕᖅᑎᓪᓗᒍ.  
 
ᑭᓯᐊᓂ ᐅᔾᔨᖅᓱᖅᑕᐅᖁᔨᒃᑲᓐᓂᓕᕋᓗᐊᕋᒪᓕ ᐃᒻᒪᖃ ᐊᑐᖅᑐᐊᒐᒃᓴᐅᖃᑦᑕᖅᑐᐃᑦ ᑕᒪᒃᑯᐊ ᐃᒡᓗᕐᔪᐊᑦ 
ᐱᑎᑕᐅᒃᑲᓐᓂᕆᐊᒃᓴᖏᓐᓂᒃ ᐋᖅᑭᑦᓯᐊᖅᓯᒪᓂᖅᓴᐅᓕᕐᓗᒋᑦ ᐊᒻᒪᓗ ᑮᓇᐅᔭᖅᑐᕐᓂᖏᑦ 
ᑐᑭᓯᓇᑦᓯᐊᕐᓂᖅᓴᐅᓕᕐᓗᒋᑦ ᓈᒻᒪᐅᑎᔪᓐᓇᑦᓯᐊᖁᓪᓗᒋᑦ ᒐᕙᒪᕗᑦ ᐊᒻᒪᓗ ᐅᓇ 
ᐊᒃᓱᕈᐊᕆᓗᐊᙳᐊᖅᑖᓗᒋᓕᕋᑦᑎᒍᑦ ᑕᐃᑦᓱᒪᓂ 1962-ᖑᑎᓪᓗᒍ ᐃᓄᓕᕆᔨᐅᑎᓪᓗᑕ Match Box-ᕈᓗᖕᓂᒃ 
ᑎᑭᑎᑦᑎᖃᑦᑕᓚᐅᖅᓯᒪᒐᑦᑕ ᐃᒡᓗᕐᔪᐊᒃᓵᓗᕐᔪᐊᕌᓗᖕᓂᒃ Biggest house in the world that the family. 
(ᑐᓵᔨᑎᒍᑦ) ᐃᓚᒌᓪᓗ ᓴᓪᓕᕐᓂᕐᒥᐅᒃ ᑕᐃᔅᓱᒪᓂ ᐃᒡᓗᑖᖅᑎᑕᐅᒡᓗᑎᑦ. ᐊᒃᓱᐊᓗᒃ ᐊᓕᐊᓇᐃᒍᓱᓚᐅᖅᓯᒪᔪᑦ 
ᐃᒡᓗᕋᓛᓂᒃ ᑭᑉᐹᕆᒃᑐᓂᒃ ᐱᑎᑕᐅᒐᒥ. ᓴᓇᔭᕆᐊᑭᑦᑐᑯᓘᓪᓗᑎᒃ 2 x 3-ᑯᓘᓪᓗᑎᑦ 3 x 8 
ᐊᒥᐊᖅᓯᒪᕙᒌᖅᖢᑎᒃ ᓈᒻᒪᒋᔭᐅᕙᓚᐅᖅᓯᒪᔪᑦ ᐱᐅᒋᔭᐅᓪᓗᑎᑦ. (ᑐᓵᔨ ᓄᖅᑲᖅᐳᖅ) ᒫᓐᓇᓕ ᓲᕐᓗ Building 
Codes (ᑐᓵᔨᑎᒍᑦ) ᐃᒡᓗᐃᑦ ᒪᓕᒐᖏᑦ (ᑐᓵᔨ ᓄᖅᑲᖅᐳᖅ) ᒪᓕᒋᐊᖃᕋᓗᐊᖅᖢᑎᒍᑦ (ᑐᓵᔨᑎᒍᑦ) 
ᐅᖓᑕᐅᔨᓗᐊᖅᑰᔨᓕᕐᒪᑕ ᐅᕙᖓᓕ ᐃᓱᒪᒋᔭᒃᑯᑦ ᑕᐅᑐᒃᖢᒋᑦ ᑕᐃᒃᑯᐊ ᒪᓕᒑᓗᖏᑦ ᐃᓗᓄᑦ 
ᐅᖓᑕᐅᔾᔨᓗᐊᖅᑐᐊᓘᒻᒪᑕ ᐱᕐᔪᐊᓗᐊᖅᑐᐊᓗᓐᓂᒃ ᐃᓪᓗᒃᓴᖃᑦᑎᑦᑎᔭᕆᐊᖃᓕᕋᑦᑕ. 
ᐊᑐᖅᑕᐅᒋᐊᑐᓐᖏᑦᑑᒐᓗᐊᕐᓂᒃ ᐊᑭᑭᓪᓕᒋᐊᕈᑕᐅᒍᓐᓇᖅᑐᓂᒃ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐱᓗᐊᖅᑐᒻᒪᕆᓐᓂᒃ ᓱᓇᒃᑯᑖᒃᓴᖏᓐᓂᒃ ᐃᓪᓗᕐᔪᐊᕐ ᐱᓇᓱᓗᐊᖅᑰᓕᕋᑦᑕ. 
ᐅᑦᔨᕆᔭᐅᖁᓪᓚᑦᑖᓕᖅᑕᕋ (ᑐᓵᔨᒃᑯᑦ) ᐊᑐᖅᑕᐅᓯᒪᓕᕋᑦᑕ. ᓯᓚᑎᑦᑎᓐᓂᒃ ᐊᑐᖅᑕᐅᖃᑦᑕᖅᑐᒍ ᖃᐅᔨᒪᔪᖓ 
ᐊᑐᖅᑕᐅᖁᔭᐅᓪᓗᑕ ᑕᐃᒪᓐᓇᐃᑦᑐᓂᒃ ᐃᓪᓗᓂᒃ ᐊᑭᑐᔪᐊᓗᓘᑎᓪᓗ. ᐊᑭᑐᓂᖅᓴᕐᒪᕆᐊᓗᐃᓐ ᒫᓐᓇ 
ᐊᑭᓕᕈᓐᓇᑕᑦᑎᓐᓂᒃ. ᑭᓯᐊᓂ ᒪᓖᓐᓇᕐᓗᒋᑦ ᐃᓪᓗᕐᔪᐊᑦ ᒪᓕᒐᖏᑦ.  



ᓇᒃᑲᔾᔭᐅ, ᒫᑦᓯ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1758

(ᑐᓵᔨᒃᑯᑦ ᐃᓱᓕᑉᐳᖅ) ᐃᓪᓗᕐᔪᐊᓕᐅᖃᑦᑕᕋᒪ ᐅᕙᓐᓃᓐᓇᖅ ᓇᒻᒥᓂᖅᓴᐃᓐᓇᕐᓂᒃ. (ᑐᓵᔨᒃᑯᑦ) ᒪᓕᖃᑦᑕᖅᑕᕗᓐ 
ᒪᓕᒐᖏᑦ ᐊᑐᖅᑐᒋᑦ ᐊᑭᑭᓐᓂᖅᓴᐃᓐ ᐃᓪᓗᒃᓴᐃᓐ.  
 
(ᑐᓵᔨᒃᑯᑦ ᐃᓱᓕᑉᐳᖅ) ᐃᓱᒪᒋᓪᓚᑦᑖᓕᕋᒃᑯᑦ ᐅᕙᓂ ᖁᕕᐊᓱᒃᑐᖓᐅᒐᓗᐊᖅ ᑮᓇᐅᔭᑭᔅᓴᑐᒻᒪᕆᐊᓘᒐᓗᐊᖅᑐᓂᒃ 
Housing Corporation, (ᑐᓵᔨᒃᑯᑦ) ᐊᐅᓚᑦᑎᑦᑎᓕᖅᑐᑦ ᑮᓇᐅᔭᑭᑦᑐᒻᒪᕆᑯᓘᒐᓗᐊᖅᑐᑎᒃ ᐱᓕᕆᐊᕐᒥᓐᓄᑦ 
ᐃᓱᒪᒋᔭᒃᑯᓪᓕ.  
 
(ᑐᓵᔨᒃᑯᑦ ᐃᓱᓕᑉᐳᖅ) ᓄᖅᑲᑲᓚᐅᕐᓂᐊᖅᑐᖓ ᐊᐱᖅᑯᑎᒃᓴᖃᒐᓛᖃᑦᑕᓂᐊᕐᒥᒐᒪ ᐅᐊᑦᑎᐊᕈ, Chairman. 
Thank you. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. ᑲᑎᒪᔨᓂᒃ ᐅᖃᐅᓯᔅᓴᑐᐃᓐᓇᓕᑦᑕᖃᒻᒪᖔᖅ ᑕᕝᕙᓂ. 
ᐱᑕᖃᖅᑰᖏᒻᒪᓐ.  
 
ᑕᕝᕗᖓ ᐱᒋᐊᕐᓂᐊᖅᑐᒍᑦ L-6. ᖃᐅᔨᒪᓂᐊᖅᑯᓯ ᑖᒃᑯᐊ ᒪᑉᐱᑎᖅᑎᓪᓗᑎᒍ ᑐᑭᓯᒋᐊᕈᑎᑐᐃᓐᓇᓕᒫᖑᒻᒪᑕ 
ᑭᓯᐊᓂ ᑕᐃᒫ ᑭᓯᐊᓂᐅᒻᒪᑦ ᐊᑐᐊᕐᓂᐊᕐᒥᒐᑦᑎᒍ ᒪᑉᐱᑎᕐᓗᒋᑦ. ᑕᕝᕙᓂ L-6, ᐊᐱᖅᑯᑎᒃᓴᑐᐃᓐᓇᕐᓄᑦ 
ᐱᑕᖃᒻᒪᖔᖅ. ᐱᑕᖃᖅᑰᖏᒻᒪᑦ. L-7. Headquarters. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑉᐱᒐᖏᑦ ᓂᕈᐊᖅᔮᖏᓐᓇᑦᑎᒎ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑐᑭᓯᒋᐊᕈᑎᑐᐃᓐᓇᐃᑦ ᐊᐱᖅᓱᖅᕕᑐᐃᓐᓇᐅᓂᐊᕐᖓᑕ. 
ᐊᖏᖅᑕᐅᔭᕆᐊᑐᓐᖏᑦᑐᑦ L-6, L-7, L-8, L-9, L-10 ᐊᒻᒪᓗ L-11. ᑐᑭᓯᒋᐊᕈᑎᑐᐃᓐᓇᐅᓂᐊᕐᒪᑕ. ᑕᕝᕙᓂ 
ᑭᓯᐊᓂ ᐊᑕᐅᓯᐅᓗᒍ L-4  ᐊᖏᖅᑕᐅᓂᐊᖅᑐᓐ. $94,124,000.00 ᑕᐅᕗᖓ ᐃᖏᕐᕋᑐᐃᓐᓇᓂᐊᖅᑐᒍᑦ 
ᒪᑉᐱᑎᕐᓗᒋᑦ ᑐᑭᓯᒋᐊᕈᑏᓐ.  
 
ᑐᑭᓯᓇᖅᑳ, ᐊᓚᕋᓚᒃ, ᑕᐃᒫᖅᑮᓐ? ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑦᑐᒪᕙᕋ ᒥᓂᔅᑕ. ᐃᓕᓴᕐᓇᖅᓯᕙᓪᓕᐊᑐᐃᓐᓇᓕᒻᒪᓐ 
ᒥᓂᔅᑕ ᑕᑲᓐᓇ ᑕᑯᓚᐅᖅᓯᒪᔭᕋ ᓇᓗᓇᕈᓐᓃᖅᑐᖅ.  
 
ᒪᑉᐱᒐᕐᒥ, L-19-ᒥ, ᐱᓕᕆᐊᒃᓴᖏᓐᓂᒃ ᐸᕐᓇᐅᑎᑦᓯᓐᓂ, 2006-07 ᓯᕗᓪᓕᐅᔾᔭᐅᓯᒪᔪᓂ ᓯᕕᑐᔪᒧᓐ 
ᐊᑐᓕᖅᑎᑦᑎᖁᓪᓗᒍ ᐃᓄᓐᓂᒃ ᐊᖏᕐᕋᔅᓴᖏᓐᓄᑦ ᐊᐅᓚᑦᔭᐃᒋᐊᕈᑎᒃᓴᖏᓐᓄᑦ ᐸᕐᓇᐅᑎᓐ. ᑖᒃᓱᒥᖓ 
ᐅᓂᒃᑳᖃᕈᓐᓇᖅᑳ, ᒥᓂᔅᑕ. ᐸᕐᓇᐅᑎᖏᑦ ᖃᓄᐃᓕᖓᓕᕐᒪᖔᖅ, ᖃᓄᕐᓗ ᐋᑐᕚᒥᐅᓄᑦ ᐱᐅᒋᔭᐅᑎᒋᒻᒪᖔᖅ. 
ᖁᔭᓐᓇᒥᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ): 
ᐱᓕᕆᐊᕐᕆᕙᓪᓕᐊᒐᓱᐊᖅᓯᒪᔭᕗᑦ ᑕᐃᒃᑯᐊ ᒐᕙᒪᕗᑦ ᓄᑖᖑᓚᐅᖅᑎᓪᓗᒋᑦ ᑕᒪᓐᓇ 
ᐅᖃᐅᓯᕆᒋᐊᑦᓯᐊᑲᓐᓂᕆᐊᖃᕐᓂᐊᖅᑕᕗᓐ ᓇᓗᓇᖏᑦᑐᖅ. ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ ᑕᐃᒃᑯᐊᓗ 
ᐃᓚᒋᓚᐅᖅᑕᕗᓐ NTI-ᑯᓪᓗ ᑖᒃᓱᒥᖓ ᐱᖃᑎᒋᓪᓚᕆᒋᐊᖃᕐᓂᐊᕐᕋᑦᑐᒍ ᖃᓄᖅ ᑕᒪᓐᓇ 
ᑲᔪᓯᑎᑕᐅᕙᓪᓕᐊᒍᓐᓇᓯᐊᕐᓂᐊᕐᒪᖔᖅ ᓯᕗᓂᒃᓴᑎᓐᓂ ᒫᓐᓇᒧᓄᑦ.  
 
ᑲᑎᖃᑎᒋᔪᓐᓇᖅᓯᓚᐅᖏᓇᒃᑯᑦ ᑕᐃᓐᓇ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ. ᑕᐃᑲᓂ ᐃᐳᕈᒥ 
ᑲᑎᖃᑎᒋᓕᕈᒃᑯ ᑖᓐᓇ ᐅᖃᖃᑎᒋᑦᓯᐊᕆᐊᒃᑲᓐᓂᒍᒪᓂᐊᕐᕋᒃᑯᑦ ᑖᒃᓱᒪ ᒥᒃᓵᓄᑦ ᐊᕐᕌᒍᓄᑦ  

ᖁᓕᓄᑦ ᖃᓄᖅ ᐃᓄᐃᑦ ᐃᓪᓗᐃᑦ ᐃᓪᓗᓕᐅᖅᑕᐅᒍᓐᓇᓂᐊᕐᒪᖔᑕ ᖃᓄᖅ ᑖᓐᓇ 
ᐅᖃᖃᑎᒋᑦᓯᐊᕐᕆᐊᖃᕐᓂᐊᖅᑕᕋ ᑕᐃᑲᓂ ᑕᖅᑭᓂ ᖃᐃᔪᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ. ᐃᓛᒃ ᐃᓗᐊᖅᑑᑕᐅᕙᓪᓚᐃᙱᒻᒪᑦ 
ᓄᓇᕗᒥᓕᒫᖅ ᐋᑐᕚᓪᒥᐅᑦ ᖃᐅᔨᒪᔪᒃᓴᐅᒐᓗᐊᕐᒪᑕ ᑕᒫᓂ ᓄᓇᕗᒻᒥ ᐊᒃᓱᕉᑎᖃᕋᑦᑕ ᐃᒡᓗᖃᙱᓐᓂᑦᑎᓐᓄᑦ 
ᐃᒡᓗᑭᒃᓴᓗᐊᕐᓂᑦᑎᓐᓄᑦ. ᓄᓇᖃᖅᑳᖅᑐᐃᑦ ᓯᕗᓕᖅᑎᖏᑦ ᑭᓚᐅᓇᒥᒃ ᑲᑎᒪᑎᒡᓗᒋᑦ ᓄᕖᑉᐱᕆᒥᒃ 24, 25-ᒥᓗ 
ᐊᕐᕌᓂ ᑕᖅᑭᐅᓚᐅᖅᑐᓂᒃ ᖃᓂᑦᑐᓂᒃ.  
 
ᐅᑭᐅᓄᑦ ᖁᓕᓄᑦ ᐸᕐᓇᐃᔾᔪᑕᐅᓯᒪᔪᑦ ᐃᓄᓐᓄᑦ ᐊᑕᓂᖃᕐᓂᐊᖅᑐᒃᓴᐅᕗᑦ ᓱᓕᔪᖅᓴᖅᑕᐅᓕᕈᒪᓪᓗᑕ 
ᑕᒪᑐᒪᓂᔅᓴᐃᓐᓇᖅ ᐃᑲᔪᖅᑕᐅᒋᐊᖃᓕᕋᑦᑕ. 
 
ᐅᖃᐅᓯᕆᒍᓐᓇᖅᐸᖏᖅᑲᐃ ᒥᓂᔅᑕᐅᑉ ᓯᕗᓕᖅᑎ ᐊᓯᖏᓪᓘᓐᓃᑦ ᒥᓂᔅᑕᐅᖃᑎᒋᔭᓂ 
ᐅᖃᓪᓚᖃᑎᖃᓚᐅᖅᓯᒪᖕᒪᖔᑕ ᐋᑐᕚᓪᒥᐅᓂᒃ? ᕿᒥᕐᕈᔭᐅᖁᓗᒍ ᑕᒪᓐᓇ ᐃᒡᓗᖃᙱᓐᓂᒃ ᐃᒡᓗᑭᒃᓴᓐᓂᕐᓗ 
ᐱᕕᑦᑐᒻᒪᕆᖕᒥᒃ ᑲᒪᒋᔭᐅᒋᐊᖃᓕᕐᒪᑦ ᐊᖏᕈᑎᓕᐅᕈᑕᐅᓯᒪᔪᑦ ᑖᓐᓇ ᐃᓱᒪᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᖅ ᑲᑎᒪᖃᑎᒋᓚᐅᖅᓯᒪᙱᓐᓇᒃᑭᑦ 
ᒐᕙᒪᑎᑐᖃᒃᑯᓐᓂ ᒫᓐᓇ ᐱᓕᕆᐊᕆᕙᓪᓕᐊᔪᑦ ᑕᕝᕙᓂ ᑲᑎᒪᓂᕐᔪᐊᕈᑕᒥ ᑕᐃᒪ ᑲᑎᒪᖃᑎᒋᓂᐊᖅᑕᕋᓗᐊᒃᑲ. 
 
ᐱᓇᓱᐊᕈᓯᐅᓂᐊᖅᑐᒥᒃ 8 ᑕᐃᔮᓐ ᐱᐊᓐᓕ ᑲᑎᒪᖃᑎᒋᓂᐊᖅᑕᕋ ᐄᐳᕈᓪ 12-ᖑᓕᖅᐸᑦ. ᑖᒃᑯᐊ ᑲᑎᒪᔾᔪᑎᒃᓴᓂᒃ 
ᑭᓚᐅᓇᒥ ᐅᖃᐅᓯᐅᓚᖅᑐᑦᑕᐅᖅ ᓯᕗᓕᖅᑎᐅᑉ ᐊᓯᖏᓐᓂᒃ ᑲᓇᑕᐅᑉ ᓄᓇᖁᑎᖏᓐᓂᒃ ᒐᕙᒪᑎᒃᑯᑦ 
ᒥᓂᔅᑕᖏᓐᓂᒃ ᐃᒡᓗᓕᕆᔨᒃᑯᓐᓄᑦ ᐅᖃᐅᓯᕆᒃᑲᓐᓂᕐᓂᐊᕐᒥᔭᖓᑦ ᑕᒪᓐᓇ. ᑕᐃᔮᓐ ᐱᐊᓐᓕᒧᑦᑕᐅᖅ 
ᐅᖃᓪᓚᖃᑎᖃᕐᓂᐊᕐᒥᔪᖓ ᒐᕙᒪᑎᑐᖃᒃᑯᑦ ᐃᒡᓗᓕᕆᔨᕐᔪᐊᒃᑯᖏᓐᓃᖔᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᐃᒻᒪᖃ ᒥᓂᔅᑕ ᖃᖓᑐᐃᓐᓇᖅ ᑲᑎᒪᖃᑎᖃᕐᓂᕈᓂ ᐅᖃᐅᑎᒍᓐᓇᕐᓂᐊᖅᐸᑎᖅᑲᐃ 
ᐃᖃᓗᖕᒥᐅᑦ ᐃᓚᖏᑦ ᓄᓇᒃᑰᔫᒥᓂᒃ ᓯᓂᖃᑦᑕᓕᕐᒪᑕ 50 Below-ᖑᑎᓪᓗᒍ ᓯᓚ? ᐊᖏᕐᕋᖃᙱᑦᑐᑦ ᑲᑎᒪᔨᕋᓛᑦ 
ᕿᒥᕐᕈᔨᐅᔪᑦ ᑕᐃᒃᑯᐊ ᐅᖃᐅᓯᖃᓚᐅᕐᒪᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᐃᒪ ᐊᖏᕐᕋᖃᙱᑦᑐᓄᑦ 
ᐃᒡᓗᑕᖃᖅᑎᑦᑎᒋᐊᖃᓕᕐᒪᑕ. ᑕᒪᒃᑯᐊ ᐅᔾᔨᕆᔭᐅᓗᐊᖅᑑᔮᙱᒻᒪᑕ ᐊᖏᕐᕋᖃᙱᑦᑐᑦ ᑕᒫᓂ. 
 
ᐊᖏᕐᕋᖃᙱᑦᑐᓄᑦ ᑕᐃᓐᓇ ᒥᓂᔅᑕᒋᔭᐅᔪᖅ ᓇᓗᓇᙱᒃᑲᓗᐊᖅᑎᓪᓗᒍ ᐊᖏᕐᕋᖃᙱᑦᑐᖅᑕᖃᕐᓂᖓᓂᒃ 
ᓄᓇᓕᖕᓂ ᐃᒡᓗᑖᖅᑎᑕᐅᒋᐊᓕᖕᓂ ᐊᖏᕐᕋᖃᙱᒃᖢᑎᒃ ᐃᒡᓗᖃᙱᒃᖢᑎᒃ ᓄᓇᒃᑰᔫᒥᓂᒃ ᓯᓂᓕᖃᑦᑕᕐᒪᑕ 
ᐊᒻᒪᓘᓐᓃᑦ  

ᐊᓚᕋᓚᒃ ᐅᖃᖅᑲᐅᖕᒪᑦ ᐊᐳᑎᑦᑎᐊᓚᐅᙱᓐᓂᖓᓄᑦ ᐃᒡᓗᓕᐅᒐᒃᓴᐅᙱᒻᒪᑦ ᐅᑭᐅᖅ ᑕᒪᑐᒪᓂ ᐊᒃᓱᑲᓪᓚᒃ 
ᐱᒻᒪᕆᐅᓕᕐᒪᑦ ᑕᑕᒪᐃᓐᓇᖅᓯᙱᒻᒪᕆᒻᒪᓪᓘᓐᓃᑦ.  
 
ᓲᖑᔪᒻᒪᕆᐅᒐᔭᖅᑐᑦ ᑕᒪᓐᓇ ᐅᖃᐅᓯᕆᒍᕕᐅᒃ ᐋᑐᕚᓪᒥᐅᓄᑦ. ᖃᓄᑭᐊᖅ ᑕᕝᕙ ᐋᑐᕚᓪᒥᐅᓄᑦ 
ᓵᙵᔭᐅᙱᑦᑐᓐᓇᕈᓐᓇᐃᓕᒐᕕᑦ ᑐᓴᐅᒪᔭᐅᙱᑦᑐᒍᓐᓇᐃᓕᒍᕕᑦ ᑕᒪᒃᑯᓄᖓ ᓴᖅᑭᔮᖅᑐᓂᒃ 
ᐅᖃᐅᓯᒃᓴᖃᓪᓗᐊᑎᓪᓗᑎᑦ.  
 
ᒥᓂᔅᑕᐅᖅᑲᐃ ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᖅᐸᑦ ᖃᓄᑎᒋ ᓲᖑᔪᑎᒋᔪᒥᒃ ᐊᔪᐃᓐᓇᕋᓱᐊᖃᑦᑕᕋᓗᐊᖅᐱᑦ ᑕᒫᓂ 
ᐊᒃᓱᕉᑕᐅᔪᓂᒃ ᑭᒡᒐᑐᖅᓱᑎᑦ? ᑯᑉᑖᓇ ᑕᒫᓃᓚᐅᕐᒪᑦ ᐊᕐᕌᓂ ᑕᑯᓚᐅᖅᑐᖅ ᓇᒻᒥᓂᖅ ᑖᓐᓇ 
ᐅᑎᕈᑎᒋᔭᒃᓴᕆᓐᓂᖅᐸᐅᒃ ᑐᓴᖅᑕᒥᓂᒃ ᓄᑖᖅ ᑖᓐᓇ ᒐᕙᒪᖃᐃ ᑕᒪᐅᖓᑦᑕᐅᖅ ᐳᓛᕆᐊᓚᐅᕐᒥᓗᑎᒃ ᒥᓂᔅᑕᐃᑉ 
ᐃᒡᓗᓕᕆᔨᕐᔪᐊᒃᑯᖏᑦ ᑕᐃᒫᒃ ᖃᐅᔨᕚᓪᓕᕈᓐᓇᕋᔭᕆᕗᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᑎᑐᖃᐅᓚᐅᖅᑐᑦ ᑲᑎᒪᓪᓗᑕ Liverpool-
ᒥ ᕼᐊᓕᐹᒃᔅᒥᓗ ᐃᑲᔪᖅᓴᖅᑕᐅᔪᕖᙵᐅᓚᐅᖅᑐᒍᑦ ᐊᒻᒪᓗ ᐊᓯᒃᑲᑦᑕᐅᖅ ᓄᓇᖁᑎᖏᓐᓂᒃ ᒥᓂᔅᑕᒋᔭᐅᔪᑦ. 
 
ᐊᒥᓱᑲᓪᓚᐅᒻᒪᑕ ᐱᓕᕆᐊᕆᔭᐅᔪᑦ ᒐᕙᒪᑎᑐᖃᒃᑯᓐᓂ ᐃᓚᐅᕝᕕᒋᒍᓐᓇᙱᑦᑕᕗᑦ ᓄᓇᖃᖅᑳᕐᓂᕗᑦ 
ᐊᑐᖅᑕᐅᔪᓐᓇᖅᑑᒐᓗᐊᖅ ᐅᕙᖓ ᓇᒻᒥᓂᖅ ᐅᔾᔨᖅᓱᕋᓱᐊᑦᑎᐊᔪᔪᖓ ᑕᒪᒃᑯᓂᖓ ᐱᔭᐅᔪᓐᓇᖅᑐᓂᒃ 
ᓄᓇᖃᖅᑳᖅᑐᓄᑦ ᐱᒐᓱᐊᔪᒻᒥᔪᖓ ᓲᖑᔪᒥᒃ ᑐᓴᐅᒪᑎᒐᓱᐊᖃᑦᑕᖅᑕᒃᑲ. ᓄᑖᑦ ᒫᓐᓇ ᒐᕙᒪᑏᑦ 
ᐃᓕᓴᖅᓯᒍᓐᓇᕐᓂᐊᕐᒪᑕ ᓄᓇᖃᖅᑳᖅᑐᐃᑦ ᐱᔪᓐᓇᖅᑎᑕᐅᒋᐊᓖᑦ ᒐᕙᒪᑎᑐᖃᒃᑯᓐᓂ ᐱᔭᐅᔪᓐᓇᖅᑐᓂᒃ.  
 
ᒥᓂᔅᑕ ᐸᓐᑖᓇᑦᑕᐅᖅ ᒫᓐᓇ ᓄᑖᕐᒥᒃ ᒐᕙᒪᖃᓕᕆᓪᓗᑕ ᓲᕐᓗ ᐱᒋᐊᖅᑎᑕᐅᕙᓪᓕᐊᓕᕋᑦᑕ ᒪᑐᐃᖅᓯᓪᓗᑎᑦ 
ᓄᑖᒥᒃ ᓄᓇᖃᖅᑳᖅᑐᐃᑦ ᐱᔾᔪᑎᒋᓪᓗᒋᑦ. ᐱᔪᓐᓇᖅᑎᑕᐅᒋᐊᖃᕋᓱᒋᔭᒃᑲ ᐃᓄᐃᑦ ᓄᓇᕗᒻᒥᐅᑦ. 
 
ᐃᑲᔪᖅᓴᖅᑕᐅᓯᒪᔪᑦ ᐊᓯᑦᑎᓐᓄᑦ ᑲᓇᑕᑉ ᐊᕕᒃᑐᖅᓯᒪᓂᖏᓐᓂᒃ ᐃᒡᓗᓕᕆᔨᒃᑯᓐᓄᑦ ᐃᓄᐃᑦ ᐊᒃᓱᑦ ᓇᒡᓕᓵᕐᓂᖏᑦ 
ᖃᐅᔨᒪᔭᐅᓕᖅᑐᑦ ᑲᑎᒪᑎᓪᓗᑕ ᐅᖃᐅᓯᖃᓚᐅᕐᒥᖕᒪᑕ ᐃᓄᖕᓂᒃ. ᐃᓄᐃᑦ ᑐᓴᐅᒪᔾᔪᑎᖏᓐᓂᒃ ᑕᐃᔭᐅᓚᐅᖅᑐᑦ. 
ᓇᓗᓇᓚᐅᙱᑦᑐᖅ ᑕᐃᒫᑎᒋ ᐃᑲᔪᖅᓱᖅᑕᐅᒍᓐᓇᓕᕐᓂᖏᓐᓂᒃ.  
 
ᐅᕙᖓᑦᑕᐅᖅ ᓇᒻᒥᓂᖅ ᐃᒡᓗᓕᕆᔨᒃᑯᓐᓄᑦ ᒥᓂᔅᑕᒋᔭᐅᓪᓗᖓ ᐊᔪᐃᓐᓇᕋᓱᐊᕐᓂᐊᖅᑐᖓ ᐱᒃᑯᒥᓵᕆᓗᖓ 
ᓄᓇᕗᒻᒥᐅᓂᒃ ᑕᒪᑉᑯᐊ ᐊᒃᓱᕉᑎᒋᔭᑦᑎᓐᓂᒃ ᑮᓇᐅᔭᓂᒃ ᐱᑕᖃᕋᑎᑦ ᐅᕙᑦᑎᓐᓄᑦ ᑐᓂᓯᒋᐊᖃᖅᑐᑦ 
ᐃᒡᓗᓕᕆᔨᔾᔪᑎᓂᒃ ᐊᑐᖅᑕᐅᒍᓐᓇᕐᓂᐊᖅᑐᓂᒃ.  
 
ᑕᐃᒫᒃ ᑕᕝᕙ ᑕᐃᒫᒃᑎᐊᖅ ᐱᒍᓐᓇᕋᑦᑕ ᐊᔪᐃᓐᓇᕋᓱᐊᕈᑎᒋᖃᑦᑕᖅᓯᒪᔭᕗᑦ ᑕᒪᐅᖓ ᑎᑭᑦᓱᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓱᓕ ᐅᓐᓄᒃᓴᖅ ᐱᐊᓂᙱᒻᒪᑦ ᓱᓕ ᒪᕐᕉᓐᓂᒃ ᐃᑲᕐᕋᓂᒃ 
ᑲᔪᓰᓐᓇᕆᐊᖃᕐᓂᐊᕋᑦᑕ ᓄᖅᑲᓚᐅᑲᓐᓂᐊᖅᑐᒍᑦ 30-ᒥᓂᔅᒥᒃ ᑕᐃᒪ ᓂᕆᕕᒃᓴᖃᖅᑐᒍᑦ. ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᑐᒃᑐ Room-ᒨᕐᓂᐊᖅᑐᑦ.  
 
>>ᓄᖅᑲᑲᐃᓐᓇᖅᑐᑦ 18:02ᒥ ᐱᒋᐊᒃᑲᓂᖅᑐᑎᓪᓗ 18:36ᒥ 
 
ᐃᒃᓯᕙᐅᑕᖅ: ᓇᑯᒻᒦᒃ, ᑕᐃᒪ ᑲᑎᒪᒋᐊᒃᑲᓐᓂᕈᓐᓇᖅᓯᕗᒍᓐ. ᐊᕿᐊᑦᑐᓱᒃᑐᑕᓗ ᖃᐅᔨᒪᔪᖓ. ᓄᖅᑲᖅᑲᐅᒐᑦᑕ 
ᓄᖅᑲᖓᑲᐃᓐᓇᖅᑲᐅᒐᑦᑕ, ᐲᑕᓴᓐ ᐅᑎᖅᕕᒋᓂᐊᖅᑕᕗᓐ. ᑕᕝᕙᓂ L-7, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ L-22-ᒥ, ᐸᕐᓇᐃᔾᔪᑎᒋᓯᒪᔭᖏᑦ ᐱᓕᕆᐊᒃᓴᒥᓂᒃ 
ᓯᕗᓪᓕᐅᑎᑕᐅᖁᔭᐅᔪᓂ. ᑲᔪᓯᑎᑦᑎᒋᐊᓪᓚᑲᓐᓂᓂᐊᖅᑐᖅ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐃᑦ ᐊᑐᖅᑐᐊᖅᑐᖅ 
ᑕᐃᒃᑯᐊ ᓇᒻᒥᓂᖅ ᐃᓪᓗᑖᕆᕙᓪᓕᐊᓗᓂᔾᔪᒃ. 2010- ᐊᑐᓕᖅᑎᑕᐅᓂᐊᖅᑐᖅ. ᑖᓐᓇ 
ᐅᓂᒃᑲᐅᓯᕆᒋᐊᓪᓚᑲᓐᓂᖅᐱᐅᒃ ᖃᓄᖅ ᑕᐃᒃᑯᐊ ᐊᑐᖅᑐᐊᖅᑐᓐ ᐃᓪᓗᓂᒃ ᖃᓄᖅ ᐱᑖᕆᔭᐅᕙᓪᓕᐊᓂᐊᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓯᑳᑦ ᐅᓂᒃᑳᓂᐊᖅᑐᖅ ᑕᒪᑐᒥᖓ 
ᐲᑕᓴᓐᒧᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᑳᑦ, ᐊᑏᖓᐃ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓯᕙᐅᑖᖅ. ᑕᕝᕘᓇ ᐋᖅᑭᒃᓱᐃᒐᓱᐊᖅᑐᒍᑦ ᑕᒪᑐᒪᓂ ᐅᑭᐅᖑᓂᐊᖅᑐᒧᓐ ᑎᓴᒪᓂ 
ᑕᓪᓕᒪᓂᓘᓐᓃᑦ ᐊᑦᔨᒌᖏᒃᑐᓂᒃ ᐊᑐᖅᑐᐊᒐᒃᓴᖃᕈᓐᓃᕐᒪᑕ ᒫᓐᓇᒥᒃ ᐅᑭᐅᓄᑦ ᑕᓪᓕᒪᓄᑦ ᓇᒻᒥᓂᖅ 
ᐃᖅᑲᓇᐃᔭᖅᑎᓄᑦ ᑕᐃᒫᒃ ᐲᖅᑕᐅᕙᓪᓕᐊᓂᐊᖅᑐᓐ ᐊᑐᖅᑐᐊᖅᑕᐅᔪᓐ ᓱᓕ ᐃᖅᑲᓇᐃᔭᖅᑎᖃᕆᐊᖃᕐᓂᑎᓐᓂ 
ᐊᑐᖅᐸᓐ ᐆᑦᑐᕋᖃᓪᓗᑕ ᒥᑭᓪᓕᕙᓪᓕᐊᒻᒪᑕ ᑕᐃᒫᒃ ᐊᑐᖅᑐᐃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᑳᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᒥᓂᔅᑕ, ᓯᑳᑦᓗ. ᐃᖃᓗᒃᑑᑦᑎᐊᒥ ᓄᓇᓕᓐᓂ 
ᓂᐅᕕᐊᒃᓴᖃᓐᓂᕋᐃᒐᒥᒃ ᐃᓪᓗᓂᒃ ᑕᐃᑲᓃᓐᓇᒪ, ᑕᐃᑲᓂᒥᐅᑕᐅᒐᒪ ᐃᓪᓗᑭᔅᓴᓗᐊᖏᓐᓇᕋᑦᑕ. 
ᑖᒃᑯᓂᖓᑑᔭᖏᑦᑕᖅ ᐊᑐᖅᑐᐊᒐᓂᒃ. ᒐᕙᒪᑎᒃᑯᓪᓗ ᐃᖅᑲᓇᐃᔭᖅᑎᖏᑕ ᐃᓪᓗᖏᓐᓂᒃ.  
 
ᖃᑦᓯᓂᒃ ᐃᓄᖃᖏᑐᖅᑕᖃᒻᒪᖔᑕ ᓄᓇᕗᑦ ᒐᕙᒪᖓᑕ ᐃᓪᓗᖁᑎᖏᓐᓂᒃ ᑖᒃᑯᐊᓕ ᐃᓪᓗᑭᔅᓴᓗᐊᖅᑐᓄᑦ 
ᓵᑎᔭᐅᖔᕈᓐᓇᖏᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐲᑕᓴᓐ. ᑕᒪᓐᓇ HRS-ᑯᓐᓂᑦ 
ᑐᓴᕆᐊᕋᓱᐊᕐᓂᐊᖅᐳᒍᑦ ᓇᒦᒻᒪᖔᑕ ᒫᓐᓇ ᐱᓯᒪᖏᓇᒃᑭᓐ ᓇᐃᓴᖅᑕᐅᓯᒪᔪᓐ.  

ᑕᐃᒪ ᑐᓂᒍᓐᓇᓂᐊᖅᐸᕋ ᐱᐊᓪᓚᓚᐅᕐᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᓄᐃᖏᑦᑑᔮᖅᐸᓪᓚᐃᔪᖅ ᑕᒪᓐᓇ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᔪᒪᔭᕋ ᒥᓂᔅᑕ. ᑐᓴᖅᓯᒪᒐᒪ ᐃᒻᒪᖃ 30 ᐃᖅᑲᓇᐃᔮᒃᓴᓂᒃ 
ᐃᓄᖃᖏᑐᖅᑕᖃᒻᒪᓐ ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᒃᓴᐃᓐ ᓂᐅᕕᐊᒃᓴᖃᕈᓐᓇᕐᓂᕋᐃᓪᓗᓂ 
ᐃᖃᓗᒃᑑᑦᑎᐊᕐᒥ ᓂᐅᕕᐊᒃᓴᓕᒃᑕᖃᖏᒻᒪᓐ. ᐊᒻᒪᓗ ᓄᓇᓕᓐᓂ ᐃᓪᓗᓕᐅᖅᑎᐅᖃᑦᑕᖅᑐ ᓴᓇᒍᒪᓐᖏᒻᒪᑕ 
ᓂᐅᕕᐊᒃᓴᓂᒃ ᐃᓪᓗᓕᕆᔨᕐᔪᐊᑯᓐᓂᑦ ᓂᕆᑎᑕᐅᔾᔮᖏᓐᓇᓱᒋᓪᓗᒋᑦ. ᑮᓇᐅᔭᓂᒃ ᑐᒃᓯᕋᕋᓱᐊᕐᓂᐊᖅᑐᑦ ᐊᒻᒪᓗ 
ᐱᓕᕆᐊᒃᓴᒥᓂᒃ ᐋᖅᑭᒃᓯᒐᓱᐊᕐᓗᑎᑦ ᐊᑐᖅᑐᐅᕋᓱᐊᕐᓂᐊᖅᑐᑦ ᑮᓇᐅᔭᒃᑯᕕᖕᓂᑦ. 
 
ᑕᒪᒃᑯᐊ ᐱᒋᐊᙵᖅᑳᕋᓲᑎᒃᓴᓂᒃ ᓄᓇᕗᑉ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐃᑲᔪᖅᑐᐃᒐᓱᑦᑐᔅᓴᐅᕗᑦ ᓄᓇᓕᒻᒥᐅᑦ 
ᓂᐅᕕᐊᒃᓴᖃᕈᓐᓇᖅᓯᓂᐊᕐᒪᑕ. ᓇᓗᓇᐃᔭᐃᓗᑎᒡᓗ ᓇᓕᐊᒃᑯᑦ ᐃᒡᓗᓄᑦ ᐱᕚᓪᓕᐅᑕᐅᔪᓐᓇᖅᑐᓂᒃ ᓄᓇᕗᒻᒥᐅ 
ᐃᖅᑲᓇᐃᔭᖅᑎᖏᑕ ᐃᒡᓗᖃᕈᑎᖏᑎᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓐᓂᐊᖅᑐᒍᑦ ᑕᐃᒪ ᖁᕕᐊᓇᖅᑐᖅ 
ᑕᒪᓐᓇ ᓄᓇᓕᖕᒥᐅᑦ ᐅᖃᓪᓚᖃᑎᒋᒍᓐᓇᕈᑦᑎᒍᑦ ᑳᓐᑐᕌᒃᑦ-ᑎᑕᐅᓯᒪᔪᕐᓘᓐᓃᑦ ᓇᒻᒥᓂᖅ ᐱᓇᓱᐊᒐᖃᖅᑐᓪᓗ 
ᐃᖃᓗᒃᑑᑦᓯᐊᕐᒥ ᑲᖏᖅᖠᓂᕐᒥᓗ ᑖᒃᑯᓇᓂ ᑕᒪᐃᓐᓂ ᖃᓄᖅ ᐋᖅᑭᒃᓱᐃᒍᓐᓇᕐᒪᖔᑕ ᐱᓕᕆᖃᑎᒌᓪᓗᑕ 
ᐃᓗᐊᖅᓯᕚᓪᓕᕈᑎᒃᓴᐅᔪᓐᓇᖅᑐᓂᒃ ᐋᖅᑭᒃᓱᐃᒐᓱᐊᕐᓗᑕ ᑖᒃᑯᓇᓂ ᓄᓇᓕᖕᓂ ᐊᒻᒪᓗ ᐅᕙᑦᑎᓐᓄᑦ 
ᐊᑐᕐᓂᖃᕋᔭᖅᑐᓂᒃ ᐃᓕᓐᓄᓪᓗᑑᙱᑦᑑᒐᓗᐊᖅ ᒪᑐᐃᖓᔪᒍᑦ ᖃᓄᑐᐃᓐᓇᖅ ᐅᖃᓪᓚᖃᑎᒋᒍᑕᐅᒍᒪᒍᑦᑕ 
ᐃᒃᓯᕚᖃᑎᒋᒍᓐᓇᕈᑦᑎᒍᑦ ᓇᒻᒥᓂᖅ ᐱᓇᓱᐊᒐᖃᖅᑐᒍᑦ ᐃᑲᓂ ᓄᓇᓕᖕᓂ ᐅᖃᓪᓚᖃᑎᒋᒍᓐᓇᕋᑉᑎᒍᑦ ᐃᓛᒃ 
ᐊᔪᕐᓇᙱᑦᑐᒥᒃ ᐱᑕᖃᖅᑎᑦᑎᔪᒃᓴᐅᔪᑦ ᖃᓄᕐᓗ ᐊᑭᓖᕈᓐᓇᕋᓗᐊᕐᒥᒐᑦᑕᑎᒍᑦᑕᐅᖅ ᑕᒪᒃᑯᐊ ᓇᒻᒥᓂᖅ 
ᑕᐃᑯᙳᐅᓗᑕ ᐃᒡᓗᓕᕆᔨᒃᑯᑦ ᐅᖃᓪᓚᕝᕕᒋᓗᑎᒍᑦ ᓇᒻᒥᓂᕐᓗ ᐱᓇᓱᐊᒐᕋᖃᑦᑕᖅᑐᑦ ᐃᒡᓗᓕᕆᓂᕐᒧᑦ ᑲᒪᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᖁᔭᓕᒻᒥᔭᕋ ᑕᒪᑐᒥᖓ ᐅᓂᒃᑲᐅᓯᖃᕐᒪᑦ. ᐃᒻᒪᖃ 
ᐱᐅᓂᖏᓂᖅᐹᒥᒃ ᓴᖅᑭᔮᖅᑐᖃᕐᓂᖅᐸᑦ ᐃᓛᒃ ᑕᒪᓐᓇ ᓯᕘᕋᖔᑐᐃᓐᓇᖅᑐᓂ ᐊᐱᖅᓱᕆᐊᖃᙱᒃᑲᓗᐊᖅᑐᖓ 
ᐃᒫᒃ ᖃᖓᑐᐃᓐᓇᒃᑯᑦ ᐱᐅᖏᓐᓂᖅᐹᒥᒃ ᓴᖅᑭᖅᑐᖃᕐᓂᖅᐸᑦ ᓂᐅᕕᐊᒃᓴᖃᕈᓐᓇᙱᓪᓗᑕᓗ ᓂᐅᕕᐊᒃᓴᓪᓗ 
ᐱᕙᓪᓕᐅᑎᑕᐅᓂᐊᕐᓂᕋᕈᓐᓇᖅᑎᑕᐅᓪᓗᑎᑦ ᑕᒪᑐᒪᓂ ᐃᒡᓗᑭᒃᓴᓗᐊᖅᑎᓪᓗᑕ ᑮᓇᐅᔭᓂᒃ ᐊᑐᕈᓐᓇᑐᒃᓴᐅᔪᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ. ᐊᒃᓱᑲᓪᓚᒃ ᐱᔭᕆᑐᓈᖅᓯᑐᐃᓐᓇᕆᐊᖃᕐᒪᑕ ᐃᖅᑲᓇᐃᔭᖃᖅᑎᑖᕋᓱᐊᕐᓗᑎᑦ 
ᐃᖅᑲᓇᐃᔭᖅᑎᓄᑦ ᐃᒡᓗᖃᕈᑎᒃᓴᓂᒃ ᐋᖅᑭᒃᓱᐃᔨᐅᓕᕐᓗᑎᑦ.  
 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓪᓚᕝᕕᒋᓯᒪᙱᑕᕋᓗᐊᓯ ᖃᐅᔨᒪᔪᖓᓕ ᑭᓯᐊᓂ ᐃᒻᒪᖃ 30-ᐅᒻᒪᑕ 
ᐃᖅᑲᓇᐃᔮᖃᙱᑦᑐᑦ ᐃᒡᓗᑭᒃᓴᓗᐊᒧᑦ ᐃᓂᒋᔭᐅᒍᓐᓇᖅᑐᑦ. 
 
ᐃᖅᑲᓇᐃᔭᖅᑎᑦ ᐃᖃᓗᒃᑑᑦᑎᐊᕐᒥ ᒪᕐᕈᐃᓕᖓᒻᒪᕆᒃᖢᑎᒡᓘᓐᓃᑦ ᐃᒡᓗᖃᐅᖃᑦᑕᓕᕐᒪᑕ ᓇᒻᒥᓂᖅ 
ᐊᑭᑐᓈᖅᓯᓗᐊᒧᑦ ᐊᑕᐅᓯᕐᒧᑦ ᐃᒡᓗᒋᔭᐅᒍᓐᓇᖅᑑᒐᓗᐊᕐᒥ ᐃᖃᓗᒃᑑᑦᓯᐊᒥ. ᐊᒥᓲᒻᒪᑕ  

ᓄᓇᕗᑦ ᒐᕙᒪᖓᓂᒃ ᐃᕿᐊᓱᓕᖅᑐᑦ ᑕᒪᓐᓇ ᐊᑐᐊᒐᖅ ᐊᑐᐊᖅᑕᐅᓕᖅᑎᓪᓗᒍ ᐊᒻᒪᓗ ᐃᖅᑲᓇᐃᔮᖅᑕᒥᓐᓂᒃ 
ᐊᑭᓕᐅᓯᐊᕆᖃᑦᑕᖅᑕᖏᓐᓂᒃ ᐲᔭᖅᑕᐅᖃᑦᑕᕆᐊᖃᖅᓱᑎᒃ.  
 
ᑕᒪᓐᓇᖃᐃ ᒥᓂᔅᑕᐅᑉ ᐅᔾᔨᖅᓱᕐᓂᐊᕐᒪᖔᒍ ᖃᓄᖅ ᐅᖃᐅᑎᒍᓐᓇᖅᐱᑎᒍᑦ ᐃᖅᑲᓇᐃᔭᖅᑏᑦ 
ᐊᑐᖅᑐᐊᖃᑦᑕᖅᑕᖏᓐᓂᒃ ᐃᒡᓗᓂᒃ ᐊᑐᐊᒐᖏᑦ ᑖᒃᑯᐊ ᐱᒋᐊᖃᕐᒪᑕ ᐃᓚᖏᓐᓂᒃ ᓯᕗᒧᑦ ᐃᓗᐊᕐᓂᖅᓴᒧᑦ 
ᐋᖅᑭᒍᑕᐅᒍᓐᓇᕐᓂᐊᕐᒪᑕ ᑐᑭᓯᒪᐅᑎᑎᒍᓐᓇᖅᐱᓯᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐱᒋᐊᓕᓵᕐᓂᑯᐸᓘᓪᓗᑕ 
ᐊᑐᓕᖅᑎᑦᑎᕙᓪᓕᐊᒐᑦᑕ ᐊᑐᐊᒐᐅᔪᒥᒃ ᑕᐃᒪ ᖃᐅᔨᒪᓪᓚᕆᓛᖅᑐᒃᓴᐅᒐᓗᐊᖅᑐᒍᑦ ᐊᕐᕌᒍᒥ ᖃᓄᖅ ᑕᒪᓐᓇ 
ᐊᑦᑐᐃᓂᖃᕐᒪᖔᖅ ᐃᖅᑲᓇᐃᔭᖅᑎᑎᓐᓂᒃ ᐊᒻᒪᓗ ᐋᖅᑭᒋᐊᕈᓐᓇᕈᑦᑎᒍᑦ ᑕᒪᒃᑯᐊ ᐋᖅᑭᒋᐊᕋᓱᐊᒍᓐᓇᕋᔭᖅᑕᕗᑦ. 
ᐄ, ᐅᑉᐱᕈᓱᒃᑲᒪᓗ ᑕᒪᓐᓇ ᐅᔾᔨᖅᓱᕆᐊᕈᓐᓇᖅᑦᑕᕗᑦ ᐃᒫᒃ ᑕᒪᒃᑯᐊᓗ ᐃᖅᑲᓇᐃᔭᖅᑎᐅᔪᑦ ᓄᖅᑲᐸᓪᓕᐊᒻᒪᖔᑕ 
ᐱᔾᔪᑎᒋᓪᓗᒍ ᐃᓪᓗᓕᕆᓂᐅᔪᖅ. ᐄ, ᖃᐅᔨᓴᑦᑎᐊᕋᓱᓐᓂᐊᖅᑕᕗᑦ ᑕᒪᓐᓇ ᑕᐃᒃᑯᐊᓗ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᐅᔪᑦ ᐊᕐᕌᒍᒥ ᐊᑕᐅᓯᕐᒥ ᒪᕐᕉᓐᓂᓪᓘᓐᓃᑦ. 
 
ᖃᐅᔨᒃᑲᓛᖅᑕᕗᑦ ᖃᓄᐃᓕᖓᓛᕐᒪᖔᑦ ᒫᓐᓇᐅᔪᖅ ᐅᖃᕆᐊᑦᓴᖅ ᓇᓗᓇᕈᔪᒻᒪᑦ ᐊᒻᒪᓗᑦᑕᐅᖅ ᐊᕐᕌᒍᒥ ᐊᑕᐅᓯᕐᒥ 
ᒪᕐᕉᓐᓂᓪᓘᓐᓃᑦ ᖃᐅᔨᒪᑦᑎᐊᓕᓛᖅᑐᒍᑦ ᖃᓄᐃᓕᖓᓂᐊᕐᒪᖔᑕ ᑕᒪᑦᓱᒪᓂ ᐊᑐᐊᒐᕐᒥ ᐃᒡᓗᖃᕐᓂᕐᒧᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᐲᑐᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᑐᑭᓯᑦᑎᐊᐸᓪᓚᐃᖏᑕᕋᓗᐊᕋ 
 
ᑭᓯᐊᓂ ᖃᓄᖅ ᑖᒃᑯᐊ ᐃᒡᓗᓕᕆᔪᒃᑯᑦ ᐊᐅᓚᓂᖃᕋᔭᕐᒪᖔᑕ ᑕᒪᒃᑯᐊ ᐃᓕᓴᐃᔨᐅᔪᑦ, ᓘᑦᑖᖑᔪᑦ, 
ᑎᑎᕋᐅᔭᖅᑎᐅᔪᓪᓘᓐᓃᑦ ᓄᓇᓕᓐᓂ ᐃᖅᑲᓇᐃᔭᖅᑎᑖᖑᓯᒪᔪᑦ ᐃᒡᓗᓕᕆᓂᕐᒧᑦ ᐊᑐᐊᒐᖅᑕᖃᖅᑎᓪᓗᒍ ᑕᐃᒃᑯᐊ 
ᖃᓄᖅ ᐃᒡᓗᖃᖅᑎᑕᐅᒐᔭᕐᒪᖔᑕ ᑕᒪᒃᑯᐊ ᐱᓪᓗᐊᑕᐅᔫᓂᓛᖅ ᐃᒡᓗᒥᒃ ᐊᑐᐃᓐᓇᖅᑕᖃᖏᑉᐸᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᔭᐅᑕᖅ. ᐄ, ᐊᑦᓱᕈᑦᓯᐊᕋᓱᓐᓂᐊᖅᑐᒍᑦ. 
 
ᐄ, ᐃᓚ ᐊᑭᖃᕐᒪᑦ ᐃᒡᓗᓕᐅᕋᓱᓐᓂᐊᕐᓗᓂ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᓂᒃ ᖃᐃᑦᓯᒋᐊᖃᓕᖅᑐᑦ ᐃᓪᓗᓂᒃ 
ᓴᓇᒋᐊᕈᓐᓇᕐᓂᐊᕋᑦᑕ ᐃᖅᑲᓇᐃᔭᖅᑎᓄᑦ ᐃᒡᓗᑦᓴᐅᔪᓂᒃ ᐊᒻᒪᓗ ᓄᓇᖃᖅᑐᓄᑦ ᐃᖅᑲᓇᐃᔭᖅᑎᑦᑎᓐᓄᑦ 
ᑖᒃᑯᐊᓘᓐᓃᑦ ᑕᒫᓂ ᓄᓇᕗᒻᒥᐅᑕᐅᔫᒐᓗᐊᑦ.  

ᑕᐃᒪᓕ ᒐᕙᒪᑐᖃᒃᑯᑦ ᐃᑲᔪᒃᑲᓐᓂᕆᐊᖃᓕᖅᐳᑦ ᑕᒪᓐᓇᐃᓛᒃ ᑲᑎᒪᖃᑎᒋᓕᕈᒃᑯ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᒥᓂᔅᑕᐅᔪᖅ ᑕᒪᓐᓇ ᓯᕗᓪᓕᐸᐅᔭᐅᖁᓛᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᐅᕙᑕᖅ. ᑕᐃᒪᓕᖃᐃᑦ 19-ᖑᓗᑕ ᑕᐅᓄᖓᕈᑦᑕ ᐊᔪᐃᓐᓇᕆᐊᖅᑐᕐᓗᑕ 
ᒪᓕᒐᓕᐅᕐᕕᔾᔪᐊᒥ ᑲᓇᑕᒥ ᓯᓚᑖᓂ ᑎᑎᕋᖅᓯᒪᔪᓂᒃ ᐱᖃᕐᓗᑕ.  
 
ᑎᑎᕋᖅᑐᖁᑎᖃᕐᓗᖓ ᑕᒡᕙᓂ ᑲᑎᒪᕕᔾᔪᐊᖓᓂ ᓯᓚᑖᓂ ᑕᒪᓐᓇ ᓴᖅᑭᔮᑦᓯᐊᕋᔭᖅᑐᖅ.  
 
ᑭᓯᐊᓂ ᐊᑭᑐᔫᐊᓗᓪᓗᓂᓗ ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᓄᑎᒋᑭᐊᖓᐃ ᐊᑭᖃᖅᑲ ᐃᓯᒐᕐᒧᑦ ᐊᑕᐅᓯᕐᒧᑦ 
ᑭᑉᐹᕆᑦᑐᒧᑦ ᐊᖏᓂᖓᓄᑦ ᐃᒡᓗᓕᐅᕐᓗᓂ ᓄᓇᕗᒻᒥ ᖁᓕᕆᖑᒐᓗᐊᖅᑲᑦ ᐅᕝᕙᓘᓐᓃᑦ ᒪᕐᕉᑉᐸᑎᒃ ᑲᑎᖓᔪᒃ 
ᐊᑕᐅᓯᕐᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. $330,000 ᒦᕈᔪᒻᒪᑦ ᑕᒪᒃᑯᓄᖓ ᖃᖓᑕᐅᑎᖏᓐᓄᑦ ᐃᓛ 
ᐅᓯᔭᐅᔾᔪᑎᖏᓐᓄᑦ ᓴᓇᔭᐅᔪᑎᖓᓄᓪᓗ ᓄᓇᖓᓗ ᐃᒡᓗᒥ ᓴᓇᔭᐅᓂᐊᕐᓗᓂ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ: ᖁᔭᓐᓇᒦᒃ, ᐊᑭᓱᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᒥᓂᔅᑕ: ᖃᑦᓯᐅᕙᑦ ᐃᒡᓘᑉ ᐊᖏᔫᒐᔭᖅᑲ? ᖃᑦᓯᓂᒃ 
ᐃᓪᓗᕈᓯᖃᕋᔭᖅᑲ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐱᔭᕆᐊᑦᑐᑲᓪᓚᑉᐳᖅ. ᐊᑏ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᓇᓗᓇᐃᖅᑲᐅᔭᕋ 330ᑖᓘᔅ ᐊᑕᐅᓯᖅ ᐃᓯᒐᖅ ᑭᑉᐹᕆᑦᑐᖅ 
ᑕᐃᒪᐃᑦᑑᒐᔭᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓇᒦᒃ ᒥᓂᔅᑕ. ᐊᕐᕌᒍᑕᒫᑦ ᐊᑭᑦᑐᐸᓪᓕᐊᔪᔮᑐᐃᓐᓇᐸᑕ ᐊᐱᕆᓚᐅᖅᓯᒪᒐᒪ 
225ᕙᑖᕙᓚᐅᓚᐅᖅᓯᒪᕙᓪᓚᐃᔪᖅ ᐊᕐᕌᓂ 300 ᒫᓐᓇ 330ᖑᓕᕆᓪᓗᓂ. ᐊᑭᑦᑐᐸᓪᓕᐊᑐᐃᓐᓇᖅᑐᖏᓛᖅ.  
 
ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᑦᑐᓂᒃ ᐱᓕᕆᐊᖃᑦᑕᖅᐸᑦ ᑕᒪᒃᑯᐊ ᐊᑭᑦᑐᓗᐊᔾᔭᐃᖅᓯᒪᑉᐸᑕ 
ᐊᑐᓕᖅᑎᑕᐅᓗᑎᒃ ᐊᑭᑐᓗᐊᖏᓪᓗᓂ ᐊᑭᑐᓘᐊᕐᓂᐊᖏᒻᒪᑕ ᑕᐃᒃᑯᐊ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᒥᓂᔅᑕ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᓯᑳᑦ ᑭᐅᓂᐊᕐᖓᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᖏᑦ ᐃᓪᓗᒧᑦ ᓴᓇᓂᕐᒧᓐ ᐃᒪᐃᑦᑑᔪᑦ. ᐃᒫᒃ 
ᖃᓄᐃᓕᒋᐊᕈᓐᓇᖏᑕᕗᓐ ᐅᓯᔭᐅᔾᔪᑎᖏᑦ ᐋᖅᑭᒃᑕᐅᕙᒻᒪᑕ contract-ᖃᑦᑐᑎᒃ ᑖᒃᑯᓄᖓ ᓄᓇᓕᓐᓂ 
ᒐᕙᒪᓕᕆᓂᕐᒧᓐ. 
 
ᐊᒻᒪᓗ ᑕᒪᒃᑯᐊ ᐃᓪᓗᒃᓴᐅᔪᓂᓛᒃ ᐊᑭᑦᑐᕆᐊᖃᑦᑕᕐᖓᑕ ᑕᒪᒃᑯᐊ ᐱᔪᒪᔭᐅᓂᖏᑦ ᒪᓕᒃᑐᒋᑦ ᑲᓇᑕᒥ ᒥᐊᓕᒐᐃᓪᓗ 
ᓄᓇᖓᓐᓂ.  
 
ᑕᒪᒃᑯᐊᓕ ᓄᓇᒧᓐ ᓴᓇᔭᐅᒋᐊᕐᓂᖓᓄᑦ ᐋᖅᑭᒃᑕᐅᖃᑦᑕᖅᑐᓐ ᓄᓇᓕᓐᓂ ᓱᒃᑯᑦᑎᐊᓃᓐᓂᖏᓐᓗᑦ ᐊᒻᒪᓗ 
ᑕᒪᒃᑯᓇᓐᖓᑦ ᑐᐊᐸᔮᖅᑕᖅᑎᒋᕙᑦᑕᑎᓐᓂᒃ.  
 
ᑕᒪᒃᑯᐊ ᖃᓄᐃᓕᓗᐊᕈᓐᓇᖃᑦᑕᖏᑕᕗᓂᓛᒃ ᕿᒥᕐᕈᓯᒪᒻᒥᔪᒍᑦ ᐊᑦᔨᐅᖏᑦᑐᓂᒃ ᐱᓇᓱᒍᒪᓪᓗᑕ ᖃᓄᖅ 
ᐊᑭᑭᓪᓕᑲᓐᓂᕈᓐᓇᕐᒪᖔᖅ ᐃᒫᒃ ᑕᓪᓕᒪᓪᓗ ᐃᓪᓗᑦ ᑲᑎᓐᖓᓗᑎᒃ ᐊᒻᒪᓗ ᐱᔭᕆᐊᑭᓐᓂᖅᓴᐅᓪᓗᑎᒃ ᓇᐸᔪᒦᑦᑐᑦ. 
ᑕᒪᒃᑯᐊ ᐊᑦᔨᒋᖏᑕᖓᒍᑦ ᐱᓇᓱᐊᖅᑕᕗᓐ ᐊᑭᑭᓪᓕᒋᐊᕈᑎᐅᓗᐊᖏᒻᒪᑕ ᐃᓪᓗᐃᑦ ᓴᓇᔭᐅᓂᖏᓐᓄᑦ ᑕᒫᓂ. 
 
ᑕᒪᒃᑯᐊ ᐊᒥᓱᑦ ᓴᓇᔭᐅᓂᖓᓄᑦ ᐃᓪᓗᓕᐅᖅᑕᐅᓂᖏᑦ ᖃᓄᐃᓕᓗᐊᕈᓐᓇᖃᑦᑕᖏᑕᕗᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᓯᑳᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᑳᑦ. ᐊᕐᕌᒍᑦ ᐅᖓᑎᑦᑎᐊᖓᓂᖃᐃ, ᐱᖓᓲᓕᕐᖓᑕ 
ᐊᑎᓕᐅᖅᓯᒪᔪᑦ ᑐᒃᓯᕋᐅᑎᐅᔪᑦ ᓴᖅᑭᑕᐅᓯᒪᔪᑦ ᒪᓕᒐᓕᐅᖅᕕᒻᒥ ᑕᕝᕙᓂ ᐃᖃᓗᒃᑑᑎᐊᕐᒥᓪᓗ.  
 
ᑕᐃᒪᐃᑦᑐᓂᒃ ᐱᔭᕋᐃᒐᑦᓯ ᐃᓪᓗᓕᕆᔨᒃᑯᓐᓄᑦ ᑲᑎᒪᔨᖏᓐᓂᒃ ᖃᓄᐃᓕᐅᖅᐸᑉᐱᓯᓕ. ᑕᐃᒃᑯᐊ ᖃᓄᐃᓕᕙᑉᐱᓯᐅᒃ 
ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑎᐅᔪᓐ. ᖃᓄᖅ ᐃᓪᓗᓕᕆᔨᒃᑯᑦ ᐃᓗᐊᓂ ᖃᓄᖅ ᑭᐅᕙᑉᐱᓯᐅᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ ᐱᐅᔫᑎᓐᓇᓱᒃᑐᒍᑦ ᑭᐅᓇᓱᑉᐸᒃᑲᓗᐊᖅᑐᒍᑦ 
ᑭᓯᐊᓂ ᑕᒪᒃᑯᐊ ᒪᓕᑉᐸᒥᒻᒪᑕ ᐱᔭᕆᐊᖃᓪᓚᑦᑐᖅ ᓯᕗᓪᓕᐅᑎᖅᑳᑦᑐᒋᑦ. ᒐᕙᒪᑐᖃᒃᑯᓪᓗ ᑲᑎᒪᖃᑎᒋᓪᓗᒋᑦ 
ᑕᒪᒃᑯᐊ ᐊᑦᔨᒌᖏᑦᑐᓂᒃ ᑐᒃᓯᕋᐅᑎᓂᒃ ᐊᑎᓕᐅᖅᓯᒪᔪᓂᒃ ᐱᕙᓪᓕᐊᖃᑦᑕᕋᑦᑕ ᐃᓪᓗᑖᕈᒪᔪᓂᒃ. ᑕᒪᒃᑯᐊ ᓄᓇᕗᒻᒥ 
ᓄᓇᓕᓕᒫᑦ ᐃᓪᓗᑖᕈᒪᔪᐃᓐᓇᐅᒻᒪᑕ ᐊᑐᖃᑦᑕᕐᒥᔭᕗᑦ. 
 
ᑭᓯᐊᓂ ᑕᒪᒃᑯᐊ ᐱᔭᕆᐊᖃᓗᐊᓐᖑᐊᕐᓂᖏᑦ ᓯᕗᓪᓕᐅᑎᖃᑦᑕᖅᑐᒋᑦ. ᑕᐃᒪᐃᓕᐅᖅᐸᑦᑐᒍᑦ. ᐃᒫᒃ 
ᐱᐅᔫᑎᑦᑎᐊᕐᕋᓱᐊᖅᑐᒍ ᑕᒪᒃᑯᐊ ᑭᐅᓇᓱᑉᐸᑦᑕᕗ  

ᐊᑎᓕᐅᖅᓯᒪᔪᓐ ᑐᒃᓯᕋᐅᑎᐅᔪᓐ ᑭᓯᐊᓂᓛᒃ ᐅᖃᖅᑲᐅᒐᒪ ᓴᓇᕙᑦᑕᕗᓐ ᒪᓕᒃᑐᒋᑦ ᑭᓐᖒᒪᔭᐅᓂᖏᑦ ᒪᓕᒃᑐᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ ᐊᑭᓱᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᐊᐱᕆᔾᔪᑎᒋᕋᑖᖅᑕᕋ ᑕᒪᒃᑯᓇᓂ 
ᓄᓇᓕᓐᓂ ᐊᑎᓕᐅᖃᑦᑕᖅᑐᑦ ᑐᒃᓯᕋᐅᑎᓂᒃ ᐊᑎᓕᐅᖅᑐᑎᒃ 500-ᖃᐃ business-ᒨᖅᑕᐅᓪᓗᑎᒃ. 
ᐃᓪᓗᑖᖅᓴᕋᐃᓐᓂᓴᖅᔫᔮᖅᐸᒥᒻᒪᑕ.  
 
ᐄ, ᑕᐃᒃᑯᐊ ᓇᓪᓕᒋᔭᕋᓗᐊᒃᑲ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᓕᐅᖅᑐᑎᒃ ᑕᒪᒃᑯᐊ 
ᐃᑉᐱᒋᔭᐅᓪᓚᕆᓐᓂᐊᕐᒪᖔᑕ ᐅᖃᖃᑎᖃᕐᓂᐊᕐᕋᑦᓯ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᑦ ᑕᑯᑎᓪᓗᒋᓪᓗ ᑕᐃᒃᑯᓂᖓ 
ᑐᒃᓯᕋᐅᑎᐅᔪᓂᒃ ᐊᑎᓕᐅᖅᓯᒪᔪᓂᒃ.  
 
ᐄ, ᖁᕕᐊᓱᑦᑎᐊᖅᐳᖓᓗ ᑕᐃᒫᒃ ᑐᓴᕆᐊᔅᓴᖅ ᑕᒪᒃᑯᐊ ᐃᑉᐱᒋᔭᐅᑦᑎᐊᕋᓱᐊᖃᑦᑕᕐᖓᑕ ᐱᐅᓂᖅᓴᒃᑯᑦ 
ᓴᖅᑭᑎᑕᐅᓇᓱᒃᑐᑎᒃ ᑐᐊᕕᓐᓇᖅᑐᒥᒃ. ᖃᓄᖅ ᓇᓗᓇᕈᓇᕐᒪᕆᑦᑐᖅ ᑕᒪᓐᓇ ᐊᒃᓱᐊᓗᒃ ᐊᒥᒐᖅᓯᓂᖃᑦᑎᓪᓗᒋᑦ 
ᐃᓪᓗᓕᕆᓂᐅᔪᖅ. ᓂᕆᐅᓐᓂᖃᐃᓐᓇᕆᐊᖃᑦᑐᒍᑦ. 
 
ᑭᓯᐊᓂ ᑕᕝᕙ ᐅᖃᐅᓯᒃᓴᓗᐊᑐᐊᒃᑲ, ᐃᒃᓯᕙᐅᑖᖅ. ᑖᒃᑯᐊ ᐊᓯᒃᑲ ᐅᖃᐅᓯᒃᓴᖃᑦᑐᓴᐅᒻᒥᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐲᑕᓴᓐ ᐅᖃᐅᓯᕆᕋᑖᖅᑕᖓᑦ ᑕᒪᒃᑯᐊ ᓴᓇᔭᐅᓂᖏᓐᓄᑦ ᐃᓪᓗᐃᑦ 
ᖃᐅᔨᒪᔪᖓ ᐃᓚᖓᑦ ᐄ, ᐊᑭᑐᔾᔪᑎᒋᓗᐊᖃᑦᑕᕐᖓᒍ ᐅᓯᔭᐅᓂᖏᓐᓄᑦ ᑕᐅᓇᙵᑦ ᖃᓪᓗᓈᑦ ᓄᓇᖓᓐᓂᒃ 
ᒪᐅᙵᖅᑎᑕᐅᓇᓱᒃᑐᑎᑦ. ᐃᓚᖓᑦᑕᐅᖅ ᑖᒃᑯᐊ ᓄᓇᓕᐸᐅᔭᒃᑯᑦ ᑲᑎᒪᔨᕋᓛᖏᑦ ᐅᖃᖅᓯᒪᒻᒪᑕ 
ᐅᓯᑲᑦᑕᕐᕕᖃᕐᓗᑎᑦ ᑕᕝᕙᓂ ᐃᖃᓗᓐᓂ ᑕᐃᒃᑯᐊ ᑕᒫᓂ ᐃᓛᒃ ᐅᕘᓈᖅᑎᖃᑦᑕᕐᓗᑎᑦ ᑕᑉᐸᐅᙵᕐᓗᑎᑦ. 
 
ᐊᑭᑭᓈᕐᓂᖅᓴᐅᒐᔭᕐᖓᖅᑲᐃ ᖃᐅᔨᒍᒪᑐᐃᓐᓇᖅᑐᖓᓕ ᑕᒪᓐᓇ ᐃᑲᔪᖅᐹᓪᓕᐅᑎᒐᔭᕐᒪᖔᖅ 
ᐊᑭᑭᓪᓕᕚᓪᓕᕈᑕᐅᓗᓂ ᐃᓪᓗᓂᒃ ᓴᓇᓂᐊᖅᑐᓂᒃ ᑕᒪᒃᑯᐊ ᐅᓯᔭᐅᔾᔪᑎᖏᑦ ᐊᑭᑭᓪᓕᒋᐊᕐᓂᖅᑲᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐄ, ᐅᓯᓕᖅᓱᐃᕕᖃᓕᖅᑲᑦ ᐊᔅᓱᐊᓗᒃ 
ᐃᑲᔪᖅᐹᓪᓕᕋᔭᖅᑐᑦ ᐃᖃᓗᓐᓂ ᐊᒻᒪᓗ ᓄᓇᓕᓐᓂ ᐊᓯᖏᓐᓂᒃ ᐊᒻᒪᑦᑕᐅᖅ ᐄ, ᐃᑲᔪᖅᐹᓪᓕᐊᑎᒐᔭᖅᑐᑦ 
ᐱᓗᐊᖅᑐᒥᒃ ᑮᓇᐅᔭᑎᒍᑦ ᐊᒻᒪᓗ ᓄᓇᓕᑦ ᓄᓇᓖᓐᓇᕐᓂᒃ ᐊᑲᐅᓂᖅᐸᐅᒐᔭᖅᑐᖅ ᐊᓯᖏᓐᓅᙱᑦᑐᕐᓕ 
ᑕᖅᑲᒃᑯᓄᖓ ᐃᒫᒃ ᓴᓇᔭᐅᓂᖏᓐᓄᑦ ᐃᓪᓗᐃᑦ. ᐄ, ᐱᕚᓪᓕᕕᐅᑎᒃᑲᔭᖅᑑᒐᓗᐊᕐᓕ ᑕᕝᕗᖓ ᐃᖃᓗᓐᓄᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖃᐅᔨᓴᖅᑐᖃᖅᓯᒪᙱᓗᐊᕐᖓᖅᑲᐃ ᐃᒫᒃ ᒫᓐᓇᐅᔪᖅ 
ᖃᐅᔨᒪᔾᔪᑎᒃᓴᑲᓐᓂᕐᓂᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓪᓗᒋᑦ ᑖᒃᑯᐊ ᒐᕙᒪᖃᕐᕕᐅᔪᑦ ᐱᓕᕆᐊᕆᔭᖏᑦ 
ᐃᑲᔪᖅᑐᐃᓂᐅᕙᑦᑐᑦ ᐊᕕᒃᑐᖅᓯᒪᔪᓂᒃ ᐊᓪᓚᕝᕕᐅᔪᓄᑦ ᐊᒻᒪᓗ ᑖᒃᑯᐊ ᒫᓂ ᐃᔅᓯᕚᖅᑐᑦ ᑖᒃᑯᐊ 
ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᒻᒥᒐᒃᑭᑦ ᓄᓇᕗᑦᑖᓚᐅᖅᑎᓐᓇᑕ. 
 
ᑕᑯᖃᑦᑕᓚᐅᖅᓯᒪᒐᒪᓕ ᐊᖏᓂᖅᓴᐅᓪᓗᓂ ᐃᓪᓗᓕᕆᔨᒃᑯᑦ ᓄᓇᕗᑦᑖᕐᓂᐊᓕᖅᑎᓪᓗᑕ ᑕᒪᒃᑯᐊ ᐃᓪᓗᓕᕆᓂᐅᔪᑦ 
ᐃᖏᕐᕋᔪᓕᕆᔨᒃᑯᓪᓗ ᐃᓪᓗᓕᕆᔨᒃᑯᓪᓗ ᐅᖃᖃᑦᑕᓚᐅᖅᓯᒪᒻᒪᑕ ᒐᕙᒪᒃᑯᓐᓅᖅᑎᑕᐅᖁᔭᐅᓇᓂ. ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᓈᓚᓐᓂᙱᒻᒪᑕ. 
 
ᑕᕝᕗᖓ ᐱᓕᕆᕕᕈᖅᑎᑕᐅᓪᓗᓂ ᐊᑕᐅᓯᒃᑰᖅᑎᑕᐅᓪᓗᓂ ᐃᓄᒋᐊᕌᓘᓕᖅᑐᑎᒃ ᑕᑯᓪᓗᒍ ᐅᕙᓐᓄᑦ ᐊᓪᓚᕝᕕᖓᑦ 
ᓄᓇᕗᑦᑖᓚᐅᖅᑎᓐᓇᑕ 23-ᖑᕙᓪᓚᐃᓚᐅᖅᓯᒪᔪᑦ 26-ᓘᓐᓃᑦ ᐃᖅᑲᓇᐃᔭᖅᑎᐅᔪᑦ ᐊᕕᒃᑐᖅᓯᒪᔪᓂᒃ 7-ᓂᖅᑲᐃ 
8-ᓂᓪᓗ ᐃᖅᑲᓇᐃᔭᖅᑎᖃᓕᖅᑐᑦ. ᓇᑉᐸᓪᓗᐊᑐᐃᓐᓇᖏᓐᓂᖅᑲᐃ ᐊᓪᓛᑦ ᖃᑦᑏᓐᓇᐅᓂᖅᓴᓂᖅᑲᐃ 
ᐊᒥᓲᓂᖅᓴᐃᓪᓘᓐᓃᑦ ᖃᓄᑭᐊᖅ? ᑕᐃᓐᓇ ᐊᓪᓚᕝᕕᐅᖃᑦᑕᓚᐅᖅᓯᒪᔪᖅ ᒫᓐᓇ ᐃᓛᒃ ᐆᑦᑑᑎᒋᓪᓗᒍ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᖅᑏᑦ ᖃᑦᑏᓐᓇᕈᕆᐊᒻᒪᕆᓚᐅᖅᓯᒪᒻᒪᑕ ᕿᒥᕐᕈᓪᓗᒍᓗ ᑕᑯᓪᓗᒍᐃᓛᒃ 
ᐱᓕᕆᕕᐅᔪᖅ ᑮᓇᐅᔭᑦ ᐊᑐᖅᑐᔅᓴᖁᑎᖏᑦ ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᖏᓐᓄᑦ ᑖᓐᓇᓗ ᐃᒫᒃ 
ᒥᑭᓂᖅᐸᐅᑎᑕᐅᖃᑕᐅᒻᒪᑦ, ᑕᕝᕙᓂ ᒐᕙᒪᒃᑯᓐᓂ ᕿᒥᕐᕈᕙᑦᑕᑎᓐᓂ.  
 
ᑖᒃᑯᐊ ᐱᓕᕆᕕᐅᔪᑦ ᑲᒪᖃᑦᑕᑎᓪᓗᒋᑦ ᐅᖃᖅᑲᐅᒻᒪᑦ ᑐᐊᕕᕐᓇᖅᑑᓕᖅᑐᖅ. ᐃᑉᐱᒍᓱᒃᑲᓐᓂᕆᐊᖃᓕᖅᑑᒐᓗᐊᑦ 
ᑕᒪᒃᑯᐊ ᑭᙴᒪᔭᐅᔪᒃ ᐱᔭᐅᓇᓱᓪᓗᑎᑦ ᑕᒪᒃᑯᐊ ᐃᓛᒃ ᑐᐊᕕᕐᓇᖅᑑᖃᑦᑕᓕᕐᖓᑕ ᐃᓪᓗᓕᕆᕕᒻᒥ. 
 
ᑕᐃᒪ ᖃᐅᔨᒪᙱᑦᑐᖓ ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ. ᖃᐅᔨᓇᓱᐊᕈᓐᓇᕐᒪᖔᑕ ᐅᑎᖅᑎᓐᓇᓱᐊᕐᓗᒍ ᑖᒃᑯᐊ 
ᑯᐊᐳᕋᐃᓴᓐ ᑕᐃᒃᓱᒪᓂᐅᖃᑦᑕᓚᐅᖅᓯᒪᒻᒪᑦ. ᑕᐃᒃᓱᒧᖓᓘᓐᓃᑦ ᑐᕌᖅᐸᓕᐊᓗᑎᒃ. 
ᐃᖅᑲᓇᐃᔭᖅᑎᖃᑦᑎᐊᕈᓐᓇᓂᐊᕐᖓᑦ ᑕᒪᒃᑯᐊ ᑲᒪᒋᔭᐅᑦᑎᐊᕈᓐᓇᓂᐊᕐᒪᖔᑕ ᑕᒪᒃᑯᐊ 
ᐊᒃᓱᕈᕈᑎᒋᓗᐊᖅᐸᓪᓚᐅᔭᕗᑦ ᐃᖅᑲᓇᐃᔭᖅᑎᖏᑦ ᖃᑦᓰᓐᓇᐅᓗᐊᕐᓂᐊᕐᓂᖏᓐᓄᑦ ᑲᒪᔪᓐᓇᕋᔭᖅᑐᑦ.  
 
ᑕᐃᒪᓕ ᐅᖃᐅᓯᕆᔪᒪᔭᕋ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᓴᖅᑭᓚᐅᖅᓯᒪᓪᓗᑎᒃ ᑭᖑᓐᓂᓪᓗᐊᑲᓪᓚᖓᒍᑦ 
ᐅᑎᓕᕆᓪᓗᑎᒃ ᐅᓪᓗᒥ ᑕᐃᒪᐃᓕᖓᒻᒪ, ᑕᐃᒪᐃᓚᐅᖅᓯᒪᒻᒪᑕ ᓄᓇᕗᑖᓚᐅᖅᑎᓐᓇᑕ. ᑭᓯᐊᓂ 
ᐃᖅᑲᓇᐃᔭᖅᑎᖏᑦ ᖃᑦᑏᓐᓇᐅᓂᖅᓴᒻᒪᕆᑯᓘᓕᖅᑐᑎᒃ. ᑖᓐᓇᐃᓛᒃ ᑲᒪᓇᖅᑑᔮᓐᖓᑦ ᐃᒪᐃᓕᒍᓐᓇᖅᑐᒍ. ᐄ, 
ᐅᖃᕋᓱᑉᐸᔪᒐᓗᐊᕐᕆᕗᖓᓕ ᑕᐃᒪᐃᓕᒍᓐᓇᓕᖅᑐᒍᑦ.  
 
ᑭᓯᐊᓂ ᒥᓂᔅᑕᒥ ᑐᓴᕈᒪᑐᐃᓐᓇᖅᑐᖓ ᖃᓄᕐᓕ ᐃᓱᒪᖃᒻᒪᖔᖅ ᑕᒪᑦᓱᒪ ᒥᒃᓵᓄᑦ 
ᐊᖏᓪᓕᒋᐊᖅᑕᐅᑲᓐᓂᕈᓐᓇᕐᒪᖔᖅ ᑕᒪᒃᑯᐊ ᐊᑐᐃᓐᓇᐅᖃᑦᑕᕈᓐᓇᖅᑐᑦ ᐃᓪᓗᓕᕆᔨᒃᑯᓐᓂᑦ ᐱᑦᔪᑎᒋᓪᓗᒍ 
ᐊᒃᓱᕈᓐᓂᕆᓕᖅᑕᕗᓐ ᐃᓪᓗᑭᔅᓱᕐᓂᐅᔪᖅ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᐱᓇᓱᐊᕈᓰᑦ ᐊᓂᒍᖅᓯᒪᓕᖅᑐᑦ ᖃᓄᕈᓘᔮᓗᒃ ᐊᑦᑎᖅᓱᐃᖃᑦᑕᓕᕋᑦᓯ. 
ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑕᐃᒃᑯᐊ ᐃᖅᑲᓇᐃᔭᖅᑎᖁᑎᒋᔭᕗᓐ ᓄᓇᕗᒻᒥ ᐃᒻᒪᖃ 
ᑖᒃᑯᐊ ᐊᒡᒍᑐᖅᓯᒪᔪᐃᓐ ᐱᖓᓱᓐ ᐱᑦᔪᑎᒋᓪᓗᒋᓐ Baffin 20-ᑎᐅᑕᖅᑯᐃᓐ, ᕿᑎᕐᒥᐅᓐ 12,  

ᑭᕙᓪᓕᖅ 12, ᑕᒪᒃᑯᐊ ᐱᔪᓐᓇᕐᓂᓕᒫᑦᑎᓐᓄᑦ ᐱᓕᕆᐊᕐᕆᑦᓯᐊᕐᕋᓱᐊᕋᑦᑎᒍ ᐃᖅᑲᓇᐃᔭᖅᑏᓐᓇᐅᒍᒪᖏᓇᑦᑕ. 
 
ᑕᕝᕙᓂ ᐃᓪᓗᓕᕆᔨᕐᔪᐊᑯᓐᓂ ᑖᒃᑯᐊ ᐃᖅᑲᓇᐃᔭᖅᑎᕗᑦ ᐱᒻᒪᕆᐅᓂᖃᑦᑎᓐᓗᒋᑦ. ᑕᒪᓐᓇ ᑕᐃᒃᓱᒪᓂᑎᑐᑦ 
ᖃᓂᑦᑐᒐᓚᐅᒐᓗᐊᖅ ᑭᓯᐊᓂ ᐱᐅᓂᖅᓴᐅᑎᓪᓗᒍ ᓇᓗᓇᖏᑦᑐᖅ ᐱᓕᕆᐊᕐᕆᓯᓛᒥᔭᕗᓐ ᑖᒃᑯᐊ ᐃᓪᓗᓕᕆᔨᒃᑯᑦ 
ᐋᖅᑭᒃᓯᒪᑦᑎᐊᓕᖅᐸᑕ. ᐋᖅᑭᒃᓯᒪᑦᑎᐊᕇᖅᑑᒐᓗᐊᓐ ᑭᓯᐊᓂ ᖃᓄᐃᑦᑐᒥᒃ ᐊᓚᒃᑲᐃᑲᓐᓂᕆᐊᖃᕐᓂᕐᒥᓂᒃ 
ᐱᐅᓯᒋᐊᒃᑲᓐᓂᐅᑎᒋᔪᓐᓇᖅᑕᖓᓂᒃ ᕿᒥᕐᕈᑦᓯᐊᓚᐅᕐᕈᓗᒍ. ᐱᓕᕆᐊᕐᕆᑦᓯᐊᕋᓱᐊᖅᑕᕗᖅ ᑖᒃᑯᐊ ᐃᖅᑲᓇᐃᔭᖅᑏᓐ 
ᐱᒻᒪᕆᔾᔪᐊᖑᑎᓪᓗᒍ. 
 
ᐃᒻᒪᖃ ᑕᐃᑯᖓ ᑎᑭᓯᒪᑲᓴᓕᕋᓗᐊᖅᑐᒍᑦ ᑕᐃᑲᓂ ᓈᓴᐅᑎᐅᕙᓚᐅᖅᑐᒥ ᐊᒻᒪᓗ ᑖᒃᑯᐊ ᓄᑖᑦ ᑕᕝᕙᓂ 
ᐃᓪᓗᓕᕆᔨᒃᑯᓐᓂ ᑕᓪᓕᒪᓂᒃ ᓄᑖᓂᒃ ᐊᓚᒃᑲᐅᒪᐃᒐᓱᐊᓕᕆᓪᓗᑕ ᐃᓪᓗᓕᕆᓂᕐᒧᓐ, ᐃᓛᒃ ᐃᓪᓗᖃᑦᑎᑦᓯᓂᕐᒧᓐ 
ᐃᑲᓇᐃᔭᖅᑎᖁᑎᑦᑎᓐᓂᒃ. ᓄᑖᖅ ᐊᓚᒃᑲᓚᐅᖅᑕᕗᓐᓂ ᑖᒃᑯᐊ ᐃᖅᑲᓇᐃᔭᖅᑐᓐ ᐊᒥᓱᓐᖑᕆᐊᓚᐅᕐᒪᑕ ᑕᒪᓐᓇ 
ᐱᓕᕆᐊᕐᕇᓐᓇᖅᑕᕗᓐ ᒫᓐᓇᒧᓄᑦ. ᑖᒃᑯᐊ ᐃᖅᑲᓇᐃᔭᖅᑏᓐ ᓈᒻᒪᔅᓯᑎᒐᓱᐊᖅᑎᓪᓗᒋᑦ ᐃᓪᓗᓕᕆᔨᕐᔪᐊᑯᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔮᕆᔭᐅᔪᖅ ᖁᕕᐊᓇᖅᑐᖅ. 
 
ᑭᓯᐊᓂ ᐅᑐᖅᕕᒋᓗᒍ ᑖᒃᑯᐊ ᐃᓪᓗᑦ ᐊᑭᖏᑦᑕ ᒥᒃᓵᓅᖓᔪᓐ ᐊᒻᒪᓗ ᐊᕗᑎᓚᐅᖅᑎᓐᓇᑕ ᓯᕗᓂᐊᓂᖃᐃ ᐃᒃᑯᐊ 
ᒐᕙᒪᓕᕆᔨᒃᑯᑦ ᓄᓇᓕᕆᖃᑦᑕᓚᐅᖅᓯᒪᒐᓗᐊᕐᒪᑕ ᑭᓯᐊᓂ ᓄᓇᓕᕆᓂᖅ ᕼᐊᒻᓚᒃᑯᓐᓄᑦ 
ᑐᓐᓂᖅᑯᑕᐅᓕᓚᐅᖅᓯᒪᔪᖅ. ᐃᓪᓗᓕᕆᔨᒃᑯᓄᓪᓗ ᑐᓐᓂᖅᑯᑕᐅᕈᓗᑐᐃᓐᓇᖅᑐᑎᒃ ᐊᑭᓕᖅᓱᖅᑕᐅᖃᑦᑕᓂᐊᕐᒪᑕ 
ᒪᑯᐊ ᓄᓇᐃᑦ ᓴᓇᔭᐅᓂᖏᑦ ᐊᑐᖅᑕᐅᖅᑕᐅᓂᖏᑎᒍᑦ ᐊᒻᒪᓗ ᕼᐊᒻᓚᒃᑯᑦ ᐊᑐᕈᒪᔭᖏᑦ ᒪᓕᒃᑕᐅᓪᓗᑎᒃ 
ᐋᖅᑭᒃᓱᐃᖃᑦᑕᓚᐅᖅᓯᒪᒻᒪᑕ. ᑕᐃᒪᐃᓕᐅᓕᖅᑎᓪᓗᒋᑦ ᑮᓇᐅᔭᒃᑲᓐᓂᐊᓗᓐᓂᒃ ᐊᑐᑐᐃᓐᓇᓕᓚᐅᖅᓯᒪᔪᑦ. 
ᐃᓪᓗᓕᕆᔨᒃᑯᑦ ᐊᑐᕈᒫᓐᓂᐊᖅᑕᖏᓐᓃᖔᖅᑐᓂᒃ ᓄᓇᓕᕆᓂᖅ ᒐᕙᒪᒃᑯᑦ ᑎᒍᒥᐊᖅᐸᓚᐅᖅᓯᒪᔭᕋᓗᐊᖓ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒪ ᒥᒃᓵᓄᑦ ᐅᓂᒃᑲᐅᓯᖃᖅᓯᒪᕚ ᒥᓂᔅᑕᐅᖃᑎᖏᓐᓄᑦ ᓄᓇᐃᑦ 
ᐱᓕᕆᐊᕐᕆᔭᐅᑎᓪᓗᒋᑦ ᐊᒃᓱᐊᓗᒃ ᐊᑭᑦᑐᒻᒪᓐ. ᐃᓪᓗᓗ ᓄᓇᒃᓴᖏᓐᓂᒃ ᕿᓂᖅᑐᑎᒃ ᖃᓄᕐᓗ 
ᑮᓇᐅᔭᖃᑦᑎᑕᐅᖃᑦᑕᓂᐊᕐᒪᖔᖏᑦ. ᖃᓄᕐᓗ ᐊᑭᓕᖅᓱᖅᑕᐅᖃᑦᑕᓂᐊᕐᒪᖔᖏᓐ. ᑕᐃᒪᓐᓇ ᑮᓇᐅᔭᑦ 
ᐊᑐᖅᑕᐅᖔᓕᓲᖑᒻᒪᑕ ᓄᓇᓕᕆᓂᕐᒧᑦ ᐃᒡᓗᓕᐅᕈᑎᒃᓴᐅᑕᐅᔪᕕᓂᐅᒐᓗᐊᑦ. 
 
ᑕᒪᓐᓇᖃᐃ ᐅᖃᐅᓯᕆᒍᓐᓇᖅᐸᐃᑦ ᒥᓂᔅᑕᐅᖃᑎᒥᓐᓄᑦ ᑕᖅᑳᙵᑦ ᓇᑭᒃᑭᐊᖅ ᑮᓇᐅᔭᖅᑖᕐᓗᑎᑦ 
ᐊᑐᖅᑕᐅᕋᔭᖅᑐᓂᒃ ᓄᓇᓕᕆᓂᕐᒧᑦ ᓄᓇᓖᑦ ᐃᓗᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᑦᑎᓐᓂ ᑖᒃᑯᐊ 
ᐱᓕᕆᐊᕆᓂᐊᖅᑕᕗᑦ ᑲᒪᒋᓂᐊᖅᖢᑎᒃᑯᓪᓗ ᕿᒥᕐᕈᓇᓐᓂᐊᖅᑕᒃᑲ ᑕᒪᑐᒪᓂ ᐊᕐᕌᒍᒥ ᑖᒃᑯᐊ 
ᐱᓕᕆᐊᕆᓂᐊᖅᑕᕗᑦ ᐱᓇᓱᐊᖅᑕᕗᒃᑰᖅᓯᒪᔪᑦ ᐊᑐᕐᓗᑎᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) L-7 ᐊᑎᖁᑎᖃᕈᓐᓃᕋᑦᑕ, ᑕᕝᕗᖓ ᐊᐅᓪᓛᕈᑦᑕ L-8 
Information Item. District Offices. ᓈᒻᒪᑦᑑᖅ?  
 
(ᑐᓵᔨᑎᒍᑦ) ᑐᓴᐅᒪᔾᔪᑎᒃᓴᐃᑦ. L-9 ᑐᓴᐅᒪᔾᔪᑏᑦ. (ᑐᓵᔨ ᓄᖅᑲᖅᐳᖅ) ᓈᒻᒪᑦᑑᖅ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᑯᕐᒦᒃ. ᐊᒻᒪ (ᑐᓵᔨᑎᒍᑦ) ᑐᓴᐅᒪᔾᔪᑏᑦ ᐊᑭᑐᓗᐊᙱᑦᑐᒃᑯᑦ ᐃᒡᓗᖃᖅᑎᑦᓯᓂᕐᒧᑦ ᐱᓕᕆᐊᖅ. 
ᑐᓴᐅᒪᔾᔪᑏᑦ L-11, (ᑐᓵᔨ ᓄᖅᑲᖅᐳᖅ) ᐅᑎᕐᓂᐊᖅᑐᒍᑦ ᑕᕝᕗᖓ L-4. ᑕᕝᕙᓂ L-4. (ᑐᓵᔨᑎᒍᑦ) ᓄᓇᕘᒥ 
ᐃᒡᓗᓕᕆᔨᕐᔪᐊᒃᑯᑦ ᓇᐃᓈᖅᓯᒪᔪᑦ ᐊᕕᒃᑐᖅᓯᒪᓂᖏᑦ ᐊᐅᓚᔾᔪᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᑎᓕᒫᕐᓗᒋᑦ 95-
ᒥᓕᐊᓐ 21-ᑕᐅᓴᓐ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᑯᕐᒦᒃ. (ᑐᓵᔨᑎᒍᑦ) ᐊᖏᖅᐱᑖ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᔭᕇᕐᒪᑖ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ ᐊᒻᒪᓗ ᐃᖅᑲᓇᐃᔭᖅᑎᓯ, ᐃᖅᑲᓇᐃᔭᖅᑎᑎᑦ ᖁᔭᓐᓇᒦᒃ. 
ᑖᒃᑯᐊ ᑐᓴᐅᒪᔾᔪᑏᑦ ᑐᓴᕈᒥᓇᖅᑐᐊᓗᐃᓈᓯᑦ ᐅᖃᐅᓯᕆᓵᕋᕕᒋᑦ. ᒪᑐᔾᔪᑏᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐃᖅᑲᓇᐃᔭᖅᑎᒃᑲ ᐊᒻᒪᓗ ᑐᑐ ᐊᒻᒪᓗ 
ᒪᓕᒐᓕᐅᖅᑎᐅᖃᑎᖏᑦ ᐊᒻᒪᓗ ᐅᐃᓕᐊᒻ ᐊᒻᒪᓗ ᐃᓄᒃᑎᑑᓕᕆᔩᑦ. ᖁᔭᓐᓇᒦᕌᓗᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᔭᕇᖅᐸᓪᓚᐃᒐᕕᑦ. ᒥᓂᔅᑕ ᓯᒪᐃᓚᒃ 
ᑮᓇᐅᔭᓕᕆᔨᒃᑯᓐᓃᙶᖅᑐᖅ ᒪᑐᐃᖅᓯᒋᐊᕈᑎᒥᓐᓂᒃ ᐅᖃᐅᓯᖃᖁᓂᐊᓕᖅᑕᕋ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᑮᓇᐅᔭᓕᕆᔨᒃᑯᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᒃᑐᖓ 
ᑲᑎᒪᑐᐃᓐᓇᖅᑎᓪᓗᒋᑦ ᓵᑦᓯᓐᓃᑦᑐᓐᓇᕋᒪ 2006-07 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᕆᓗᒋᑦ ᐊᒻᒪᓗ 2006-
07 ᐱᓕᕆᐊᕆᔭᐅᓂᐊᖅᑐᑦ ᐸᕐᓇᐅᑎᖏᑦ. ᐱᒋᐊᕈᑎᒋᓂᐊᖅᑕᒃᑲ ᑖᒃᑯᐊ ᓄᓇᕘᓕᒫᒧᑦ ᐃᓘᓐᓇᖏᓐᓄᑦ 
ᐱᕐᔪᐊᖑᓂᖅᐹᑦ ᐱᒋᐊᖅᑎᓐᓂᐊᖅᑕᕗᑦ. ᐊᑐᕈᒫᕐᓂᐊᖅᑐᑦ ᒥᒃᓵᓅᖓᔪᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔾᔪᑎᓕᕆᔨᒃᑯᓐᓂᒡᓗ 
ᐱᕙᓪᓕᐊᑎᑦᑎᒃᑲᓐᓂᕋᓱᖕᓂᐊᕐᒪᑕ ᑮᓇᐅᔭᓕᐅᕈᑎᒃᓴᓂᒃ ᓄᓇᕗᑦ ᐃᓗᐊᓂ. 
 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᓯᕗᒃᑲᖅᑕᖅᑎᓪᓚᕆᐅᓂᐊᖅᑐᑦ ᐋᔩᖃᑎᒌᓐᓂᖅ ᐊᑐᖅᑕᐅᓕᖅᐸᑦ ᐱᓗᐊᖅᑎᓪᓗᒋᑦ 
ᓄᓇᒦᖔᖅᑐᓂᒃ ᑮᓇᐅᔭᓕᐅᕈᑎᑦ, ᑮᓇᐅᔭᑦ ᐃᓯᖅᐸᓪᓕᐊᔪᑦ, ᐊᒻᒪᓗ ᐃᑲᔫᑏᑦ. ᑖᒃᑯᐊ ᐱᓕᕆᐊᕆᓂᐊᖅᑕᕗᑦ 
ᑐᙵᕕᒋᓂᐊᖅᑕᕗᑦ ᓇᒻᒥᓂᕐᓗ ᒪᑭᒪᒍᑎᒃᑲᓐᓂᕈᓐᓇᕐᓂᐊᖅᖢᑎᒃᑯᑦ.  
 
ᑕᖅᑭᐅᓚᐅᖅᑐᓂᒃ ᑲᑎᒪᒃ-ᑲᓇᑕᐅᑉ ᒐᕙᒪᒃᑯᖏᑦᑕ ᑲᑎᒪᔨᖏᓐᓄᑦ ᐅᓂᒃᑳᕆᐊᖅᑐᖃᑦᑕᖅᓯᒪᔪᒍᑦ 
ᑮᓇᐅᔭᖅᑖᕈᑎᒋᖃᑦᑕᑕᑦᑕ ᒥᒃᓵᓄᑦ ᑕᒪᒃᑯᐊ ᖃᐃᑕᐅᖃᑦᑕᖅᑐᑦ ᒪᑭᒪᐅᑎᒋᒃᑲᓐᓂᕐᓂᐊᕋᑦᑎᒃᑯᑦ ᓄᓇᕗᒻᒥ.  
 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓯᒪᔪᖅ ᖃᐅᔨᒪᔨᑕᕆᔭᐅᔪᖅ ᑲᑎᒪᔨᖏᓐᓄᑦ ᑮᓇᐅᔭᑦ 
ᐋᖅᑭᒃᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑲᑎᒪᔨᖏᓐᓄᑦ ᐃᒡᓗᐃᓐᓈᓗᐊᕐᓂᖏᓐᓄᑦ ᑖᒃᑯᐊ ᖃᐅᔨᒪᔨᑕᕆᔭᐅᔪᑦ 
ᑲᑎᒪᔩᑦ  

ᐅᓂᒃᑲᐅᔾᔭᐅᓯᒪᓕᖅᑐᑦ ᓄᓇᕗᑦ ᖃᓄᖅ ᐃᓱᒪᒋᔭᖃᕐᒪᖔᑦ ᐊᑲᐅᙱᓕᐅᕈᑎᖃᖅᑎᓪᓗᒋᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕆᖃᑦᑕᖅᑕᖏᑦ ᐊᒻᒪᓗ ᐃᒡᓗᕙᒃᓯᒪᓗᐊᕐᓂᖏᓐᓂᒃ ᑖᒃᑯᐊ ᑮᓇᐅᔭᑦ ᐅᓪᓗᒥ ᐊᑐᖅᑕᑦ 
ᑲᓇᑕᒥ.  
 
ᑮᓇᐅᔭᓕᕆᔨᒃᑯᑦ ᐱᕐᔪᐊᕆᓂᖅᐹᖏᑦ ᓯᕗᓪᓕᐅᔾᔭᐅᓯᒪᔪᑦ ᐅᓂᒃᑲᐅᓯᕆᓂᐊᓕᕋᒃᑭᑦ. ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᓯᓈᑦ ᑲᑎᒪᔨᑦ, ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐋᖅᑭᒃᑕᐅᓚᐅᖅᓯᒪᔪᑦ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᓕᒻᒪᑦᓴᖅᑕᐅᓂᐊᕐᒪᑕ ᑮᓇᐅᔭᓕᕆᔨᐅᓂᐊᕐᓗᑎᒃ ᑮᓇᐅᔭᓕᕆᔨᒃᑯᑦ. 
 
ᐃᓗᐊᓂ 2006-07 ᐃᓱᓗᑦᑎᓪᓗᒍ ᖁᓕᓐᓂᑦ ᓄᓇᑖᖃᑕᐅᓯᒪᔪᓂᑦ ᐱᔭᕇᖅᑎᑦᓯᓯᒪᓕᖅᑐᖅ ᐊᒻᒪᓗ ᑖᒃᑯᐊ 
ᑕᒪᕐᒥᒃ ᐃᖅᑲᓇᐃᔭᓕᖅᖢᑎᒃ ᑮᓇᐅᔭᓕᕆᔨᒃᑯᓐᓄᑦ.  
 
2006-07 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑮᓇᐅᔭᓕᕆᔨᒃᑯᑦ ᐸᕐᓇᐅᓯᐅᖅᓯᒪᔪᑦ ᓴᖅᑭᑦᑎᔪᒪᓪᓗᑎᒃ 
ᐊᑐᕈᓕᖅᑎᑦᑎᔪᒪᓪᓗᑎᓪᓗ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐊᑐᖅᑕᐅᓂᐊᖅᑐᓂᒃ ᐃᖅᑲᓇᐃᔭᖅᑎᓴᖅᓯᐅᓂᐊᖅᑐᓂᓪᓗ 
ᐃᓕᓐᓂᐊᖅᑎᑦᓯᔨᐅᓂᐊᖅᑐᓂ ᑮᓇᐅᔭᓕᕆᔨᒃᓴᓂᓪᓗ ᐊᐅᓚᑦᓯᐊᕈᓐᓇᕐᓂᐊᕐᒪᑕᓗ ᑮᓇᐅᔭᑦ.  
 
ᑮᓇᐅᔭᓕᕆᓂᕐᒥᑦ ᐋᖅᑭᑦᓯᓯᒪᔪᒍᑦ ᓇᐅᑦᑎᓯᔨᐅᓂᐊᖅᑐᓂ ᑮᓇᐅᔭᓪᓚᕆᓐᓂᒃ ᐊᑐᖅᑐᐊᕈᑎᓂᒃ ᐊᒻᒪᓗ 
ᕿᑐᕐᖏᐅᖅᑎᑕᐅᓂᐊᖅᑐᓂᒃ ᐊᑭᓕᖅᓴᖅᑖᕆᔭᐅᔪᓂᓪᓗ ᒐᕙᒪᒃᑯᓐᓄᑦ.  
 
ᑮᓇᐅᔭᑦ ᐊᐅᓚᑕᐅᓂᖏᑦ ᑕᒪᒃᑯᐊ ᓵᖏᓕᖅᑎᑉᐸᓪᓕᐊᑎᓐᓇᓱᑦᑕᕗᑦ ᐅᑯᐊ ᑐᕌᒐᕆᓪᓗᑎᒃᑯ. ᑲᑎᕐᖓᓪᓗᑎᒃ 
ᑮᓇᐅᔭᑦ ᐊᑐᕈᒫᓐᓂᐊᖅᑐᑦ ᐆᑑᑎᑦ ᒪᓕᒐᐃᑦ ᐊᑐᖅᑕᐅᑕᖃᑦᑕᕐᓂᐊᖅᑐᑦ ᔭᒐᐃᑦᑕᐃᓕᒪᓂᕐᒧᑦ ᐸᕐᓇᐅᑏᑦ 
ᐱᖁᑎᕐᔪᐊᓂᒃ ᐊᑭᑐᔪᖅᑐᕈᑎᒃᓴᓂᐅ ᐸᕐᓇᐅᓯᐅᕈᓯᖓ ᓵᖏᑦᑎᒃᑲᓐᓂᕐᓗᒍ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ 
ᐅᖃᐅᓯᖅᑕᑦ ᐃᓄᒃᑎᑐᑦ ᓇᓗᓇᐃᔭᕐᓗᑎᒃᑯᑦ.  
 
ᒐᕙᒪᒃᑯᑦ ᑎᒥᖑᖅᑎᑦᓯᒪᔭᖓᑦ ᑲᑎᒪᔨᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑏᑦ ᑲᑎᒪᔨᕋᓛᖏᑦ ᑮᓇᐅᔭᓪᓗ ᐊᐅᓚᑕᐅᓂᖏᑦ 
ᑲᑎᒪᔨᕋᓛᑦ ᐊᐅᓚᑦᓯᔨᐅᑉ ᑮᓇᐅᔭᓕᕆᓂᐅᑉ ᐊᐅᓚᑦᓯᔾᔨᔪᑎᖏᓐᓂᒃ ᐱᓕᕆᕕᓐᓄᑦ ᐊᒻᒪᓗ ᑎᒥᖑᖅᑎᓯᒪᔭᖏᓐᓄᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ.  
 
ᐅᖃᐅᓯᕆᓂᐊᓕᕋᒃᑭᑦ 6-ᖑᖅᑎᓯᒪᒻᒪᑕ. ᑐᑦᑕᕐᕖᑦ ᐊᑐᐊᒐᓕᕆᔨᑦ ᐊᒻᒪᓗ ᐸᕐᓇᐃᔨᑦ ᑮᓇᐅᔭᓂᒃ ᐊᐅᓚᑦᓯᔨᑦ, 
ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᔨᓯᕈᑏᑦ ᑮᓇᐅᔭᓕᕆᔾᔪᓰᑦ ᐊᒻᒪᓗ ᑮᓇᐅᔭᑦ ᐊᐅᓚᑕᐅᓂᖏᑦ ᐊᑐᖅᑕᐅᔪᑦ ᒐᕙᒪᓕᒫᓄᑦ.  
 
2006-07 ᑮᓇᐅᔭᓕᕆᔨᒃᑯᑦ ᓴᓂᕐᕙᐃᓚᐅᖅᑐᑦ $50.2ᒥᓕᐊᓂᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ ᑮᓇᐅᔭᖅᑐᕈᑎᖏᓐᓄᑦ 
ᐊᑐᖅᑐᖅᓴᓂᒃ $49.1ᒥᓕᐅᓚᐅᖅᓯᒪᔪᑦ ᐊᕐᕌᓂ. ᐊᑐᕈᒫᕐᓂᐊᖅᑐᑦ ᐃᒪᐃᓕᖓᔪᑦ $21.4ᒥᓕᐊᓐ, ᑲᑎᓕᒫᕐᓗᒋᑦ 
ᑮᓇᐅᔭᑦᓵᓄᑦ ᐃᑲᔫᑎᓄᓪᓗ $28.9ᒥᓕᐊᓐ ᑲᑎᓕᒫᕐᓗᒋᑦ ᐊᐅᓚᑕᐅᔪᑦ ᐱᓕᕆᐊᖑᖅᑎᑕᐅᓯᒪᔪᑦ 
ᑮᓇᐅᔭᖅᑐᕈᑎᖏᓐᓄᓪᓗ ᐃᓚᓕᐅᖢᒋᑦ $9.7ᒥᓕᐊᓐ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐃᑲᔫᖏᑦ ᓲᕐᓗ: 
ᑭᒍᑎᓕᕆᓂᕐᒧᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᑦ ᐋᓐᓂᐊᕕᓕᐊᕆᐊᖃᖅᑎᓪᓗᒋᑦ 
ᖃᖓᑕᐅᓯᖅᑕᐅᓂᖏᓐᓄᑦ. $10.5ᒥᓕᐊᓐ ᐊᑐᖅᑐᐊᕈᑏᑦ ᒪᓕᒐᓕᐅᕕᐅᑉ ᐃᓪᓗᖁᑖᓄᑦ ᐊᒻᒪᓗ ᐊᓯᖏᓐᓄᑦ 
ᐊᒡᓚᕕᒋᔭᐅᔪᓂᒃ ᓴᓇᔭᐅᕕᓂᑦ ᓄᓇᕘᒥ ᐃᒡᓗᓕᐅᖅᑎᓄᑦ ᐃᐳᓗ 1, 1999 ᑐᖔᓂ ᓴᓇᔭᐅᓚᐅᖅᓯᒪᔪᑦ. 
$5.8ᒥᓕᐊᓐ ᓄᓇᕘᒥ ᐆᒻᒪᖅᑯᑎᓕᕐᓂᕐᒧᑦ ᐊᑭᓪᓕᕆᐊᕈᑏᑦ, $2.9ᒥᓕᐊᓐ ᓄᓇᕗᑦ ᒐᕙᒪᒃᑯᖏᑦᑕ 
ᓇᓪᓕᐅᑯᒫᖁᑎᖏᓐᓄᑦ $3.1ᒥᓕᐊᓐ ᐊᓯᖏᓐᓄᑦ ᐊᐅᓚᔾᔪᑎᓐᓄᑦ ᒪᑭᒪᐅᑎᓄᓪᓗ ᑮᓇᐅᔭᖅᑐᕈᑏᑦ ᐱᓕᕆᕝᕕᓐᓄᑦ.  

2005-06ᒥᓂᒃ ᐊᑐᕈᒫᕐᓂᐊᖅᑐᑦ ᐊᓯᔾᔨᖅᓯᒪᓂᖏᑦ $0.6ᒥᓕᐊᓐ ᐆᓄᖅᓯᒋᐊᖅᑕᐅᓪᓗᑎᒃ ᓄᑖᓄᑦ 
ᐃᖅᑲᓇᐃᔮᑦᓴᓄᑦ ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᓪᓗ $0.7ᒥᓕᐊᓐ ᓄᓇᕗᒻᒥ ᐆᒻᒪᖅᑎᓄᑦ ᐊᑭᓪᓕᒋᐊᕈᑏᑦ 
$0.7ᒥᓕᐊᓐ ᐅᓄᖅᓯᒋᐊᖅᑐᑎᒃ ᓇᓪᓕᐅᒃᑯᒫᑦ ᐊᒻᒪᓗ $0.2ᒥᓕᐊᓐ ᐊᑭᓪᓕᒋᐊᖅᖢᑎᒃ ᓇᓕᖅᑯᐊᕇᓐᓂᒃ 
ᑮᓇᐅᔾᔭᔅᓵᕆᔭᐅᓂᐊᖅᑐᓂᒃ ᑮᓇᐅᔭᖅᑐᕈᑎᖏᑦ. 
 
ᒫᓐᓇ ᑮᓇᐅᔭᓕᕆᔨᒃᑯᑦ 175ᓂᒃ ᑮᓇᐅᔭᖃᖅᑎᑦᓯᔪᑦ ᐃᖅᑲᓇᐃᔮᓂᒃ 128 ᑐᑦᑕᕐᕕᒦᖅᖢᑎᒃ 17 ᕿᑭᖅᑖᓗᒻᒥ, 16 
ᑭᕙᓪᓕᕐᒥ ᐊᒻᒪᓗ 14 ᕿᑎᕐᒥᐅᓂ.  
 
ᑖᒃᑯᐊᖑᓚᐅᖅᑎᓪᓗᒋᑦ ᖄᒃᑲᓐᓂᐊᒍᑦ 11ᓂᒃ ᑮᓇᐅᔭᖃᖅᑎᑦᑎᔪᒍᑦ ᐃᒥᐊᓗᐃᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᖃᐃᕙᑦᑐᑦ 7 ᖃᖏᖅᓯᓂᕐᒦᖅᖢᑎᒃ ᑎᓴᒪᑦ ᐃᖃᓘᓐᓂᖢᑎᒃ.  
 
ᓇᐃᓈᖅᖢᒋᑦ ᑮᓇᐅᔭᓕᕆᔨᒃᑯᑦ 2006-07ᒥ ᓵᖓᓗᐊᕐᓂᐊᖅᑕᖓᑦ ᐱᔨᑦᑎᖅᑎᐅᓂᐊᕐᓗᑎᒃ ᓇᒥᓕᒫᖅ 
ᐃᓚᓕᐅᖅᖢᒋᑦ ᐃᑲᔫᖅᓯᐅᔨᐅᓗᑎᒃ ᑮᓇᐅᔭᓕᐅᖅᑎᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᓯᓗᑎᒃ ᑮᓇᐅᔭᓕᕆᔾᔪᓯᖏᓐᓄᑦ 
ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᓐᓂᒃ ᑎᑎᕋᖅᑕᐅᕙᓪᓕᐊᓂᖏᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᐊᐱᖅᑯᑎᒃᓴᖃᕈᑦᓯ ᐅᖃᐅᓯᑦᓴᖃᕈᑦᓯᓗ ᑕᒪᔾᔭᐅᕗᒍᑦ. 
ᐊᐱᕆᓂᐊᓕᖅᐸᕋ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᑦᓴᐅᓂᖏᓐᓄᓪᓗ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 
ᐅᖃᐅᓯᑦᓴᖃᕐᒪᖔᑦ? ᑐᑐ.  
 
ᑐᑐ (ᑐᓵᔨᑎᒍᑦ): ᐄ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑏ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑲᑎᒪᔨᕋᓛᑦ ᐅᖃᐅᓯᒃᓴᖏᓐᓂᒃ 
ᓂᓪᓕᐅᑎᖃᕈᓐᓇᕐᓂᐊᕋᒪ 2006-07 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐸᕐᓇᐅᑎᖏᓐᓂᒃ.  
 
ᑲᑎᒪᔨᕋᓛᑦ ᐅᔾᔨᕆᓯᒪᔪᑦ ᑮᓇᐅᔭᓕᕆᔨᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ 50-ᒥᓕᐊᓐ 186-ᑕᐅᓴᓐ, 80-ᐳᓴᓐᑎᓂᒃ 
ᐊᑭᑦᑐᕆᐊᖅᓯᒪᔪᑦ ᐱᒋᐊᕐᖓᕈᑎᒋᓚᐅᖅᓯᒪᔭᖏᑦ 27-ᒥᓕᐊᓐ 548-ᑕᐅᓴᐅᓕᖅᑎᓪᓗᒋᑦ 1999-2000-ᒥ. ᒐᕙᒪᒃᑯᑦ 
ᐱᓕᕆᕝᕕᖏᑦᑕ ᐊᑐᕈᒫᕐᓂᐊᖅᑐᖁᑎᖏᑦ ᐅᓄᖅᓯᒋᐊᖅᓯᒪᔭᖏᑦ 2-ᐳᓴᓐᑦ ᐅᖓᑖᓂ 2005-06 ᐋᖅᑭᒋᐊᖅᓯᒪᔪᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᑕᑯᓐᓇᕈᑦᑎᒃᑯᑦ.  
 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᐊᑐᕈᒫᕐᓂᐊᕐᓂᐊᖅᑐᖁᑎᖏᑦ ᒐᕙᒪᓕᒫᓄᑦ ᑐᕌᖓᒻᒪᑕ ᓲᕐᓗᖃᐃ ᐃᖅᑲᓇᐃᔭᖅᑏᑦ 
ᐃᑲᔫᑎᖏᓐᓄᑦ ᐊᑐᖅᑐᐊᕈᑎᖏᓐᓄᑦ ᐃᒡᓗᓂᒃ ᓇᓪᓕᐅᒃᑯᒫᓄᑦ ᐊᒻᒪᓗ ᐆᒻᒪᖅᑯᑎᑦ ᐊᑭᓪᓕᒋᐊᕈᓐᓇᖅᑎᖏᑦ. 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ ᑐᑦᑕᕐᕕᓪᓚᕆᐅᒻᒪᑕ ᒐᕙᒪᓕᒫᓄᑦ ᐊᒻᒪᓗ ᐱᕐᔪᐊᖑᓂᖅᐹᑦ 
ᐃᖅᑲᓇᐃᔮᖓᑦ ᑐᑭᒧᐊᑦᑎᒋᔭᐅᓗᑎᑦ ᒐᕙᒪᒃᑯᑦ ᐊᑐᕈᒫᕐᓂᐊᖅᑐᓕᕆᔾᔪᓯᖏᓐᓂᒃ ᐸᕐᓇᐃᒃᖢᑎᒃ-ᐸᕐᓇᐃᓪᓗᑎᒡᓗ 
ᐊᑐᕈᒫᕐᓂᐊᖅᑐᓂᒃ ᐊᑭᑐᔪᖅᑐᕈᑎᒃᓴᓂᒃ ᐊᒻᒪᓗ ᒐᕙᒪᒃᑯᑦ ᑮᓇᐅᔭᖅᑐᖁᑎᖏᓐᓂᒃ.  
 
ᑐᓴᖅᑎᑕᐅᓯᒪᔪᑦ ᑖᒃᑯᐊ ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᑦ ᒪᓕᒃᓯᒪᙱᒻᒪᑕ ᓄᓇᕗᑦ ᒐᕙᒪᒃᑯᖏᑦᑕ 
ᑎᒥᙳᖅᑎᓯᒪᔭᖏᑦ ᐊᑐᕆᐊᖃᖅᑎᓪᓗᒋᑦ ᒪᓕᒐᓂᒃ ᐊᒻᒪᓗ ᐱᔭᕇᖅᓯᕙᓪᓕᐊᔭᕆᐊᖃᕋᓗᐊᖅᑎᓪᓗᒋᑦ 
ᑐᓐᓂᖅᑯᑎᒋᖃᑦᑕᕐᓗᓂᔾᔪᒡᓗ ᑭᖑᕙᙱᓪᓗᑎᑦ ᑕᒪᓐᓇ ᑐᑭᓯᓕᖅᖢᒍ ᐊᑲᐅᙱᑦᑐᐊᓗᒃ. ᑕᒻᒪᖅᓯᒪᔪᖅᓯᐅᖅᑎ 
ᒫᓐᓇᕈᓘᓚᐅᖅᑐᖅ ᓴᖅᑮᓚᐅᖅᑐᖅ ᐅᓂᒃᑳᓂᒃ ᑭᖑᕙᖅᓯᒪᔪᕐᔪᐊᒻᒪᕆᐊᓘᖃᑦᑕᕐᒪᑕᒎᖅ ᒐᕙᒪᒃᑯᑦ 
ᓴᖅᑭᖅᑎᔭᕆᐊᖃᕋᓗᐊᖅᑎᓪᓗᒋᑦ 2003-04 ᑮᓇᐅᔭᑦ ᐅᓂᒃᑳᖏᓐᓂᒃ.  

ᑖᒃᑯᐊ ᐅᓂᒃᑳᑦ ᐊᑐᐃᓐᓇᕈᖅᑎᑕᐅᓚᐅᖅᓯᒪᙱᑦᑐᑦ 20 ᑭᓯᐊᓂ ᑕᖅᑮᑦ ᐃᓱᓕᓚᐅᖅᑎᓪᓗᒋᑦ ᐊᕐᕌᒍᖓᑦ ᐊᒻᒪᓗ 
11 ᑕᖅᑮᑦ ᐊᓂᒍᖅᓯᒪᓕᖅᑎᓪᓗᒋᑦ ᐱᖁᔭᕐᔪᐊᖅᑎᒍᑦ ᐅᓪᓗᕆᓚᐅᖅᑕᖓᑦ ᐊᓂᒍᖅᓯᒪᔪᑐᖃᐅᓕᖅᑎᓪᓗᒍ. 
ᑕᐃᒪᐃᓐᓂᖓᓄᑦ ᑭᖑᕙᖅᓯᒪᖃᑦᑕᕐᒥᔪᑦ ᒐᕙᒪᒃᑯᑦ ᑎᒥᙳᖅᑎᓯᒪᔭᖏᑦᑕ ᐊᕐᕌᒍᑕᒫᖅᓯᐅᑎᖏᑦ ᑖᒃᑯᐊ 
ᕿᒥᕐᕈᓇᒃᑕᐅᔭᕆᐊᖃᖅᑐᑦ ᒫᓐᓇᕈᓘᓂᐊᖅᑐᑦ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓕᐅᓕᕐᒥᑉᐸᑦ.  
 
ᐊᕐᕌᓂ ᐊᓂᒍᖅᓯᒪᓕᖅᑎᓪᓗᒋᑦ ᒪᓕᒐᓕᐅᖅᑎᐅᖃᑕᐅᔪᑦ ᑕᐃᒪᙵᑦ ᐱᓕᕆᕕᒻᒥ ᑐᒃᓯᕋᐃᓐᓇᖅᑐᑦ 
ᓴᖅᑭᔮᕐᔫᒥᖁᓪᓗᒋᑦ ᐊᐅᓚᓂᕆᔭᖏᑦ ᒐᕙᒪᒃᑯᑦ ᓲᕐᓗ ᐆᑦᑐᕋᐅᑎᑕᖃᕐᓗᑎᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ 
ᓴᖅᑭᖅᑎᑕᐅᑲᐅᑎᒋᖃᑦᑕᕐᓗᑎᑦ ᑭᖑᕙᖅᓯᒪᙱᓪᓗᑎᑦ ᒪᓕᒐᐃᑦ ᐱᖁᔭᕐᔪᐊᑦ ᒪᓕᒡᓗᒋᑦ. ᐊᒻᒪᓗᑦᑕᐅᖅ 
ᐊᖏᓪᓕᒋᐊᕐᓗᒍ ᐃᓗᓕᑯᓘᔭᖃᕐᓂᖅᓴᐅᓗᑎᒃ ᑮᓇᐅᔭᓕᕆᔾᔪᑏᑦ ᐱᖃᓯᐅᔾᔨᓯᒪᓗᒋᑦ ᑐᓴᒐᒃᓴᖃᐅᕐᓗᑎᑦ 
ᐊᕐᕌᓂᓴᐃᑦ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ.  
 
ᐃᓚᖏᑦ ᑲᑎᒪᔨᐅᖃᑕᐅᔪᑦ ᐃᓘᓐᓇᖏᓂᓛᒃ, ᐃᒃᓯᕙᐅᑖᖅ, ᖁᕕᐊᓱᓚᐅᖅᑐᒍᑦ ᑕᑯᔭᕆᐊᒃᓴᖅ 2005-06ᒥ 
ᑮᓇᐅᔭᖅᑐᕈᑎᒃᓴᓂᒃ ᓯᕗᓪᓕᖅᐹᒥᒃ ᑕᑯᑎᑕᐅᒐᒥᒃ ᑐᓴᒐᒃᓴᓂᒃ ᒐᕙᒪᒃᑯᑦ ᐊᑐᓚᐅᖅᑕᖏᓐᓂᒃ ᐊᕐᕌᓂᓴᕐᓂᒃ. ᑕᐃᒪ 
ᐱᐅᓯᒋᐊᕈᑎᖓᑦ ᐅᐱᒋᔭᐅᑦᑎᐊᖅᐳᖅ ᐊᕐᕌᓂ ᕿᒥᕐᕈᓇᒃᑕᐅᑎᓪᓗᒋᑦ ᐱᓕᕆᕕᐅ-ᐱᓕᕆᕕᒃ ᑲᑎᒪᔨᕋᓛᑦ 
ᓇᓗᓇᐃᖅᓯᓚᐅᖅᑐᑦ ᑕᑯᔪᒪᒐᒥᒃ ᑐᓴᒐᒃᓴᐃᑦ ᓴᖅᑭᑕᐅᖃᑦᑕᕐᓗᑎᑦ ᑐᓴᒐᒃᓴᖃᕐᓗᑎᑦ ᐊᑭᓪᓚᕆᒋᓚᐅᖅᑕᖏᓐᓂᒃ 
ᐊᑭᑐᔪᖅᑐᕈᑕᐅᓚᐅᖅᑐᑦ ᐊᖏᖅᑕᐅᓂᑯᐃᑦ ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓄᑦ. ᑕᐃᒪ ᑎᑎᕋᖃᑎᒋᓚᐅᖅᖢᑎᒍᑦ 
ᑲᑎᒪᔨᕋᓛᖑᓪᓗᑕ ᒥᓂᔅᑕ ᓇᓗᓇᐃᖅᓯᓚᐅᖅᑐᑦ ᐱᓕᕆᕕᖓᒡᒎᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ ᓴᓇᖃᑦᑕᕐᓂᐊᖅᑐᑦ 
ᐊᕐᕌᒍᑕᒫᑦ ᐊᕐᕌᒍᒧᑦ ᐊᑕᐅᓯᐅᙱᑦᑐᒧᑦ. ᐱᔭᕇᖅᑕᐅᕙᓪᓕᐊᔪᓂᒃ ᐱᓕᕆᐊᖑᔪᓄᑦ ᐊᑭᒋᔭᖏᓪᓗ 
ᑮᓇᐅᔭᖅᑐᕈᑎᒋᓂᐊᖅᑕᖏᑦ ᐊᔾᔨᒌᙱᓐᓂᕆᔭᖏᑦ ᑎᑎᕋᖃᓯᐅᑎᓯᒪᓗᑎᑦ ᐅᓂᒃᑳᓕᐊᑦ ᑖᒃᑯᐊ 
ᐊᑐᐃᓐᓇᕈᖅᑕᐅᓂᐊᖅᑐᑦ ᐊᑕᐅᓯᐅᙱᑦᑐᒧᑦ ᐊᕐᕌᒍᒧᑦ ᐱᓕᕆᔭᐅᓯᒪᔪᑦ ᐱᔭᕇᖅᑕᐅᔪᕕᓃᑦ 2005-06ᒥ 
ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐊᒻᒪᓗ ᐅᓂᒃᑳᑦ 2006 ᑲᑎᒪᕐᔪᐊᓕᖅᐸᑕ ᐊᑐᐃᓐᓇᐅᓂᐊᕆᓪᓗᑎᑦ.  
 
ᑲᑎᒪᔨᐅᔪᑦ ᑕᑯᔪᒪᑦᑎᐊᖅᑐᑦ ᑖᒃᑯᓂᖓ ᕿᒥᕐᕈᓇᒪᑦᑎᐊᖅᑐᑦ ᑐᓴᒐᒃᓴᐅᔪᓂᒃ ᓄᓇᕗᑦ ᒐᕙᒪᒃᑯᖏᑕ 
ᑎᑎᕋᖅᓯᒪᔭᖏᓐᓂᒃ ᐊᑐᐊᒐᓂᒃ ᐊᑐᖃᑦᑕᕐᓂᕐᒧᑦ ᓇᒻᒥᓂᖃᖅᑐᑦ ᒐᕙᒪᒃᑯᓪᓗ ᑲᑐᔾᔨᓪᓗᑎᑦ ᐅᖃᐅᔾᔭᐅᓯᒪᓕᕐᒪᑕ 
ᑲᑎᒪᔨᕋᓛᑦ ᓴᓇᔭᐅᓕᕐᒪᑕᒎᖅ ᑕᐃᒃᑯᐊ.  
 
ᑲᑎᒪᔨᐅᔪᑦ ᓱᓕ ᐅᔾᔨᕈᓱᒃᐳᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᖅᑐᕈᑎᕕᓂᕐᓂᒃ ᐊᑐᓕᖁᔭᖏᓐᓂᒃ ᓄᓇᕘᓗ 
ᒐᕙᒪᒃᑯᖏᑕ ᑭᒡᒍᓯᖏᓐᓂᒃ ᐱᐅᓯᒋᐊᖃᕐᒪᑕ ᑮᓇᐅᔭᓕᕆᔾᔪᑏᑦ ᒪᓕᒐᓕᐅᖅᑏᑦ ᑕᖅᑲᒃᑯᐊᓗ 
ᖃᐅᔨᓴᕈᓐᓇᕐᓂᐊᕐᒪᑕ ᒐᕙᒪᒃᑯᑦ ᑮᓇᐅᔭᕐᓂᒃ ᐸᕐᓇᐅᑎᒋᓯᒪᔭᖏᑦ ᐊᒻᒪᓗ ᐊᑭᓕᐅᑎᒋᓚᐅᖅᑕᖏᓐᓄᑦ.  
 
ᒥᓂᔅᑕ ᒫᓐᓇᕋᑖᖑᓚᐅᖅᑐᖅ ᑎᑎᕋᓚᐅᕐᒪᑦ ᒪᓕᒐᓕᐅᖅᑎᓄᑦ ᐃᓱᒫᓘᑎᒋᔭᐅᓪᓗᓂ ᓴᖅᑭᔮᑦᑎᐊᕆᐊᖃᕐᓂᖓᑦ 
ᓄᓇᕗᑦ ᒐᕙᒪᒃᑯᖏᑕ ᑐᓂᕐᕈᓯᐊᑦ ᐃᑲᔪᕈᑎᓪᓗ ᐊᑭᓕᐅᑎᐅᓚᐅᖅᑐᑦ ᐱᓕᕆᕕᓕᒫᓂᑦ. ᓇᓗᓇᐃᖅᓯᓪᓗᑎᑦ 
ᑖᒃᑯᐊᒎᖅ ᐅᓂᒃᑳᑦ ᐸᕐᓇᑕᐅᕙᓪᓕᐊᓕᕐᒪᑕ ᓴᖅᑭᑕᐅᓂᐊᖅᑐᑦ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᐃᒃᓯᕙᐅᑖᖅ, ᑐᕌᒐᒃᓴᕆᔭᖓᑦ ᐊᖏᕈᑕᐅᓯᒪᔪᑦ ᒪᓕᒐᓕᐅᖅᑎᓕᒫᓄᑦ ᐊᕐᕕᐊᒥ ᕿᒥᕐᕉᑎᓯᒪᓪᓗᑕ 
ᑲᑎᒪᔾᔪᑎᒋᓚᐅᖅᑕᕗᑦ ᐊᐅᓚᑦᑎᔪᒪᓪᓗᑕ ᓄᓇᕘᒥ ᑮᓇᐅᔭᖁᑎᒋᔭᖏᓐᓂᒃ ᑲᒪᑦᑎᐊᕐᓗᑕ ᑐᙵᕕᒋᓗᒋᑦ 
ᐃᓱᒪᓕᐅᕈᑎᒋᔭᐅᓚᐅᖅᑐᑦ ᐊᑐᓕᖁᔭᓕᐊᕆᔭᐅᓚᐅᖅᑐᓪᓗ ᑕᒻᒪᖅᓯᒪᔪᖅᓯᐅᖅᑎᒧᑦ ᐊᒻᒪᓗ ᒪᓕᒐᓕᐅᖅᑎᒃᑯᑦ 
ᑲᑎᒪᔨᕋᓛᖏᓐᓄᑦ ᓴᙵᖅᑎᖅᐹᓪᓕᖁᓪᓗᒋᑦ ᑮᓇᐅᔭᐃᑦ ᐊᐅᓚᑕᐅᓂᕆᔭᖏᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ 
ᒐᕙᒪᒃᑯᑦ ᑎᒥᖁᑎᒋᔭᖏᓐᓂᓪᓗ. ᑲᑎᒪᔨᐅᔪᑦ ᓇᐅᑦᑎᖅᓱᐃᖏᓐᓇᕐᓂᐊᖅᑐᑦ ᑕᒪᑐᒥᖓ ᐊᖏᕈᑕᐅᓯᒪᔪᒧᑦ.  
 
ᑭᐅᑎᓪᓗᖓ, ᑭᐅᑎᓪᓗᒍ ᐊᐱᕆᔭᐅᑎᓪᓗᒍ ᑕᖅᑭᕆᔭᑦᑎᓐᓂ ᒥᓂᔅᑕᖓᑦ ᓇᓗᓇᐃᖅᓯᓚᐅᕐᒪᑦ ᓄᓇᕗᑦ 
ᒐᕙᒪᒃᑯᖏᒡᒎᖅ ᓄᐊᑦᑎᓯᒪᓕᕐᒪᑦ 153-ᒥᓕᐊᓐᓂᒃ ᐊᑭᓕᒃᓴᓂᒃ ᓄᓇᕗᒻᒥᐅᓪᓗ ᒐᕙᒪᒃᑯᖏᑦ 200-ᒥᓕᐊᓂᒃ 
ᐊᑐᖅᑐᐊᕈᓐᓇᖅᑎᑕᐅᓪᓗᑎᑦ ᑲᓇᑕᐅᑉ ᒥᓂᔅᑕᖏᑕ ᑲᑎᒪᔨᖏᑎᒍᑦ ᐋᖅᑭᒃᑕᐅᓪᓗᓂ.  



ᓇᒃᑲᔾᔭᐅ, ᒫᑦᓯ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐊᔭᐅᖅᑐᐃᖏᓐᓇᖅᐳᑦ ᒐᕙᒪᒃᑯᑦ ᐃᓗᐃᑦᑑᓈᖅᓯᒪᖃᑦᑕᕐᓗᒋᑦ ᑐᓴᒐᒃᓴᐃᑦ ᐊᑐᖅᑐᐊᕈᓐᓇᕐᓂᕐᒧᑦ 
ᓈᓴᐅᑎᖓᑦ 27 ᓄᓇᕘᒥ ᐱᖁᔭᕐᔪᐊᖓᑦ ᒪᓕᒡᓗᒍ ᐅᓂᒃᑳᓕᐅᖅᑕᐅᓗᑎᑦ ᑮᓇᐅᔭᓕᕆᔾᔪᑎᖏᑦ 
ᓇᓗᓇᐃᖅᓯᓯᒪᓗᑎᑦ ᓇᓗᓇᐃᖅᓯᒪᑦᑎᐊᕐᓗᑎᑦ ᒐᕙᒪᒃᑯᑦ ᖃᔅᓯ ᑖᓚᓂᒃ ᐊᑐᖅᑐᐊᒃᑲᓐᓂᕈᓐᓇᕐᒪᖔᑕ. ᑲᑎᒪᔨᐅᔪᑦ 
ᑕᑯᔪᒪᖕᒥᔪᑦ ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕐᓗᒍ ᒐᕙᒪᒃᑯᑦ ᖃᓄᐃᓕᖓᓕᕐᒪᖔᑕ ᐊᐱᕆᔭᕆᐊᖃᓕᕐᒪᖔᑕ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑭᑦᑐᕆᐊᖅᑕᐅᖁᓪᓗᒍ ᐊᑐᖅᑐᐊᕋᒃᓴᕆᔭᖓᑦ ᓄᓇᕗᑦ ᒐᕙᒪᒃᑯᖏᑕ.  
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᐅᔾᔨᕈᓱᑦᑎᐊᖅᖢᑎᒃ ᐊᓯᔾᔨᖅᓯᒪᔪᓂᒃ ᐅᔾᔨᕈᓱᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖅᑖᕈᑎᒋᖃᑦᑕᖅᓯᒪᔭᖏᓐᓂᒃ ᑲᓇᑕᐅᑉ ᒐᕙᒃᑯᖏᓐᓂᒃ. ᑲᑎᒪᔨᕋᓛᓪᓗ ᑕᑯᔪᒪᑦᑎᐊᖅᑐᑦ ᑖᒃᑯᓇᙵᑦ 
ᓴᖅᑭᑕᐅᓂᒃᓴᖏᓐᓂᒃ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᓕᐊᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᐅᔨᒪᔪᒻᒪᕇᑦ 
ᐊᔾᔨᒌᓕᖅᑎᑦᑎᓂᕐᒧᑦ ᑲᑎᒪᔨᖏᓐᓂᒃ ᐅᑭᐅᖅᑕᖅᑐᒥᐅᑦ ᒐᕙᒪᖏᑦ ᑮᓇᐅᔭᖅᑖᖅᑎᑕᐅᓂᖏᓐᓄᑦ 
ᐅᖃᐅᔾᔨᒋᐊᖅᑏᓪᓗ ᑲᑎᒪᔨᖏᑦ ᓴᖅᑭᑕᐅᓯᒪᔪᑦ ᒥᓂᔅᑕᐃ ᑲᑎᒪᔨᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂ.  
 
ᐃᒃᓯᕙᐅᑖᖅ, ᐱᓕᕆᕕᒃ ᓱᓕ ᑖᒃᑯᐊ ᐃᑲᔪᖅᑎᐅᖃᑦᑕᖅᑐᑦ ᑮᓇᐅᔭᓕᕆᔨᐅᓪᓗᑎᒃ ᑲᑎᒪᔨᑎᒍᑦ. ᐃᓚᖓᑦ 
ᐱᔾᔪᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒃᑐᐃᓯᒪᔪᖅ ᐅᖃᐅᓯᕆᐊᕐᔪᒍᒪᔭᕋ ᐅᓪᓗᒥ ᐱᔾᔪᑎᖃᖅᑐᖅ 
ᐱᕈᖅᐸᓪᓕᐊᓂᕆᔭᖏᓐᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᒪᙵᑦ ᓄᓇᕗᑦ ᐊᕗᑎᓚᐅᖅᑎᓪᓗᒍ 1999-ᒥ. 
ᒪᓕᒃᖢᒋᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ ᐸᕐᓇᐅᑎᖏᑦ ᑲᑎᒃᖢᒋᑦ ᐃᖅᑲᓇᐃᔭᖅᑎᐅᓂᐊᖅᑐᑦ 2004-
05ᒥ ᖃᓂᒃᓴᓚᐅᖅᑐᑦ 3,040. ᐱᖃᓯᐅᑎᓯᒪᙱᒃᖢᒋᑦ 150 ᐃᖅᑲᓇᐃᔮᒃᓴᐃᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᙵᓐᓂ.  
 
ᐅᓄᕐᓂᕆᔭᖏᑦ ᐃᖅᑲᓇᐃᔭᖅᑏᑦ 2006-07-ᒥ ᓂᕆᐅᒋᔭᐅᔪᑦ ᖃᓂᒃᓴᕈᓐᓃᕋᓱᒋᔭᐅᓪᓗᑎᑦ 3400 ᑖᓐᓇ 
ᐊᖏᓪᓕᒋᐊᖅ-ᐅᓄᖅᓯᒋᐊᖅᓯᒪᔪᑦ 370-ᐳᓴᓐ, 370-ᓂᒃ ᐃᖅᑲᓇᐃᔮᒃᓴᓂᒃ 12-ᐳᓴᓐᑦᒥ ᐊᕐᕌᒎᒃ ᒪᕐᕉᒃ ᐃᓗᐊᓂ. 
ᒫᓐᓇ ᑕᐃᒪᓐᓇᐃᑉᐸᓪᓕᐊᓕᖅᑐᖅ ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔮᒃᓴᐃᑦ 
ᐃᓐᓄᒃᑕᐅᓯᒪᙱᑦᑎᓪᓗᒋᑦ 20-ᐳᓴᓐᑦᖏᑦ. ᒐᕙᒪᒃᑯᑦ 700-ᓂ ᐃᖅᑲᓇᐃᔮᒃᓴᖏᑦ ᐃᓐᓄᒃᓯᒪᔪᖃᖅᑐᑦ 
ᐃᓚᒋᐊᖅᑎᑦᑏᓐᓇᖅᖢᑎᒡᓗ ᑖᒃᑯᓂᖓ ᐃᖅᑲᓇᐃᔮᒃᓴᓄᑦ. ᑲᑎᒪᔨᕋᓛᖑᔪᑦ ᐅᖃᐅᔾᔭᐅᓯᒪᔪᑦ ᑮᓇᐅᔭᓕᕆᔨᒃᑯᒡᒎᖅ 
ᑲᑎᒪᔨᖏᑦ ᐊᖏᖅᓯᓚᐅᕐᒪᑕ ᓄᑖᒥᒃ ᐃᖅᑲᓇᐃᔮᒃᓴᒥᒃ ᐊᐅᓚᑦᑎᔨᐅᓂᐊᖅᑐᒥᒃ ᐃᖅᑲᓇᐃᔭᖅᑎ ᑎᑎᕋᖅᑕᐅᓯᒪᔪᑦ 
ᐱᓕᕆᕕᒻᒥ ᑮᓇᐅᔭᖃᖅᑎᑕᐅᑦᑎᐊᖁᓪᓗᒋᑦ.  
 
ᐅᓄᖅᓯᕙᓪᓕᐊᓂᖏᑦ ᐊᖓᔪᖅᑲᐅᑎᐅᔪᑦ ᐃᓱᒫᓘᑎᒋᔭᐅᒻᒥᔪᑦ ᐆᑦᑑᑎᒋᓗᒍ ᔮᓐᓄᐊᕆ 2000-ᖑᑎᓪᓗᒍ ᓄᓇᕗᑦ 
ᒐᕙᒪᒃᑯᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᒋᔭᐅᔪᖅ 233-ᖑᔪᑦ ᐊᑯᓐᓂᖅᓱᖅᑎᐅᓪᓗᑎᑦ 
ᐊᖓᔪᖅᑲᐅᑎᓄᑦ ᐃᖅᑲᓇᐃᔭᖅᑏᑦ ᑖᒃᑯᐊ ᐅᓄᖅᓯᕚᓪᓕᖅᓯᒪᔪᑦ 432-ᖑᓕᖅᖢᑎᑦ. ᐅᓄᖅᓯᒋᐊᖅᓯᒪᔪᑦ 85-
ᐳᓴᓐᑦᒥᒃ. ᐊᔾᔨᒋᓇᓂᐅᒃ ᐅᓄᕐᓂᕆᔭᖏᑦ ᐊᓪᓚᒡᕕᖕᒥ ᐃᖅᑲᓇᐃᔭᖅᑎᐅᔪᑦ ᐅᓄᕈᓐᓃᖅᐹᓪᓕᖅᖢᑎᒃ 58-ᐳᓴᓐᑦᒥᒃ. 
ᐃᒃᓯᕙᐅᑖᖅ, ᑕᐃᒪᙵᑦ ᔮᓐᓄᐊᕆ 2005-ᖑᓕᖅᑎᓪᓗᒍ ᐅᓄᕐᓂᕆᔭᖏᑦ ᐊᐅᓚᑦᑎᔩᑦ ᐊᖓᔪᖅᑲᐅᑎᐅᔪᓪᓗ 
ᐃᖅᑲᓇᐃᔭᖅᑎᖏᑦ 50-ᐳᓴᓐᑦᓂᒃ ᐅᓄᖅᓯᒋᐊᖅᓯᒪᓕᕐᒪᑕ ᓱᒃᑲᓂᖅᓴᒻᒪᕆᐊᓘᓪᓗᑎᑦ ᑕᒪᒃᑯᓇᙵᑦ 
ᐊᑯᓐᓂᖅᓱᖅᑐᒃᑯᑦ ᐃᖅᑲᓇᐃᔭᖅᑎᐅᔪᓂᒃ. ᓇᓗᓇᕐᓚᑦᑐᖅ ᑲᑎᒪᔨᕋᓛᑦ ᖃᓄᖅ ᑖᒃᑯᐊ ᖃᐅᔨᒪᖏᑦᑐᑦ 
ᐊᖏᔪᖅᑳᐅᔪᓄᑦ ᐃᓐᓄᖅᐊᓪᓕᐊᑎᓪᓗᒋᑦ ᖃᓄᖅ ᐱᔨᑦᓯᖅᐹᓕᕈᓐᓇᕐᒪᖔᑕ ᓂᕈᐊᖅᑕᐅᕕᒋᓯᒪᔭᑦᑎᓐᓄᑦ 
ᓄᓇᓕᑦᑎᓐᓄᓪᓗ.  
 
ᓄᓇᕗᑦ ᒐᕙᒪᒃᑯᖏᑦ 300ᒥᓕᔭᖏᓐᓃᑦᑐᑦ 2006-07ᒥ ᐊᑭᓕᖅᑐᐃᔾᔪᑎᒃᓴᐅᓂᐊᖅᑐᑦ ᐃᖅᑲᓇᐃᔮᑦᓴᓄᓪᓗ 
ᐃᑲᔫᓯᐊᓄᓪᓗ ᑖᒃᑯᐊ 30ᐳᓴᓐᖑᔪᑦ ᐅᖓᑖᓃᑦᑐᑦ ᐊᑭᓕᕆᐊᖃᖅᑕᖏᑦᑕ ᐃᖅᑲᐅᒪᔭᕆᐊᖃᖅᑕᕗᑦ ᑮᓇᐅᔭᐃᑦ 
ᑮᓇᐅᔾᔭᑦᓵᕆᔭᐅᔪᓄᑦ ᐊᑭᓕᐅᑎᒋᔭᐅᑎᓪᓗᒋᑦ ᑮᓇᔭᐃᑦ ᐃᖅᑲᓇᐃᔭᖅᑎᓄᑦ ᐊᑐᕈᓐᓇᖏᒻᒪᑕ ᐊᑭᑐᔪᕈᑎᒃᓴᓄᑦ 
ᓄᓇᓕᓐᓂ ᐅᕝᕙᓘᓐᓃᑦ ᐊᑭᑦᑐᕆᐊᕈᑕᐅᓗᑎᒃ ᒪᒃᑯᑦᑐᑦ ᓯᓚᑦᑐᖅᓴᕐᕕᒧᐊᕈᑎᖏᓐᓄᑦ.  
 
ᐊᑐᖅᑕᐅᒍᓐᓇᕋᔭᖅᑐᕕᓂᐅᒐᓗᐊᑦ ᑭᖑᓂᑦᑎᓐᓂ ᓄᓇᕗᑦ ᒐᕙᒪᒃᑯᑦ ᐊᑐᖃᑦᑕᖅᓯᒪᒻᒪᑕ ᑮᓇᐅᔾᔭᓵᕆᔭᐅᔪᓂᒃ 
ᐊᑐᖅᑕᐅᖏᓐᓂᑯᓂᒃ ᐊᑐᖃᑦᑕᖅᖢᑎᒃ ᑕᐃᒪᓐᓇ ᓲᕐᓗ ᐃᓕᖅᑯᓯᐅᖁᔭᐅᖏᑦᑐᓂᒃ 
ᐃᓕᖅᑯᓯᖃᖅᑎᑦᓯᕙᓪᓚᐃᓕᖅᑐᑦ ᑕᒪᒃᑯᐊ ᐃᓐᓄᑦᑕᐅᓯᒪᖏᑦᑐᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓄᑦ 
ᐊᑐᖅᑕᐅᔪᒃᓴᐃᑦ ᐊᑐᖅᑕᐅᖓᓕᕋᔭᕐᒪᑕ ᐊᓯᖔᖏᓐᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᐊᓂ.  



ᓇᒃᑲᔾᔭᐅ, ᒫᑦᓯ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓴᖅᓯᔭᕆᐊᖃᕋᑦᑕ ᐸᐃᑉᐹᓕᕆᔨᑦ ᑕᒪᒃᑯᐊ ᐅᓄᖅᓯᕙᓪᓕᐊᖏᓐᓇᕈᓐᓇᖏᒻᒪᑕ ᐊᒻᒪᓗᑦᑕᐅᖅ 
ᐃᓱᓕᑦᑕᕐᕕᖃᕋᔭᖑᕋᓗᐊᕐᒪ ᓇᓗᓇᐃᖅᑕᐅᓗᓂᓗ.  
 
ᐅᖓᑖᓂ $10 ᒥᓕᐊᓐ ᐱᓕᕆᕕᒻᒥ ᑮᓇᐅᔭᖅᑐᕈᑎᒃᓴᖓ ᐊᑭᓕᔾᔪᑕᐅᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᑦᑕ 
ᐊᑐᖅᑐᐊᖅᑕᖏᓐᓄᑦ ᐃᓪᓗᓄᑦ. ᑲᑎᒪᔨᕋᓛᑦ ᖁᕕᐊᓱᑦᑐᑦ ᑕᑯᒐᒥ ᓄᓇᕗᑦ ᒐᕙᒪᒃᑯᖏᑦ ᐊᔭᐅᖅᑐᐃᓂᖏᓐᓂᒃ 
ᑕᖅᑲᑯᓄᖓ ᐅᓂᒃᑳᓕᐅᖃᑦᑕᕐᓗᑎᒃ ᐊᑐᖅᑐᐊᖅᑕᖏᑦᑕ ᒥᒃᓵᓄᑦ ᑖᒃᑯᐊ ᐱᐅᓯᒋᐊᕈᑕᐅᔪᑦ ᑭᒡᒍᓯᐅᕐᓗᑎᒃ 
ᐃᓱᒫᓗᑎᒋᔭᖏᓐᓂᒃ ᒪᓕᒐᓕᐅᖅᑎᐅᔪᓂᒃ ᓴᖅᑭᔮᑦᑎᐊᕆᐊᖃᕐᒪᑕ ᒐᕙᒪᒃᑯᑦ ᑕᒪᑐᒧᖓ. ᑲᑎᒪᔨᕋᓛᒃᑯᑦ ᖃᐅᔨᒪᕙᑦ 
ᐊᐱᖅᓱᕐᓂᖅ ᓄᑖᖅ ᕿᑭᖅᑕᓂ ᐋᓐᓂᐊᕕᐅᓂᐊᖅᑐᖅ ᐊᑐᖅᑕᐅᓂᐊᕐᒪᖔᖅ ᓂᐅᕕᖅᑕᐅᓂᐊᕐᒪᖔᓘᓐᓃᑦ ᓱᓕ 
ᑕᒪᓐᓇ ᕿᒥᕐᕈᓐᓇᑦᑕᐅᕗᖅ.  
 
ᐱᔾᔪᑎᒋᓪᓗᒍ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᒪᓕᒐᖏᑦ ᓴᖅᑭᑦᑎᓚᐅᕐᒪᑦ ᐅᖃᐅᓯᐅᕈᓘᔭᓕᖅᖢᑎᒃ ᓄᓇᕗᑦ 
ᐃᓗᐊᓂ ᑲᓇᑕᓕᒫᒥᓗ. ᐃᖅᑲᓇᐃᔭᕐᓂᕆᔭᖏᑦ ᐱᔭᕇᖅᑕᖏᓪᓗ ᓄᓇᕗᑦ ᒐᕙᒪᒃᑯᖏᑦᑕ ᑎᒥᖁᑎᔭᖏᑕᑦ 
ᑲᑎᒪᔨᖏᑦ ᑭᐅᓇᓱᑦᑎᓪᓗᒋᑦ ᒪᓕᖏᓐᓂᒃ ᐊᐅᓚᑕᖏᓐᓂᒃ ᓄᓇᕗᑦ ᒐᕙᒪᒃᑯᖏᑦᑕ ᑎᒥᖁᑎᒋᔭᖏᓐᓂ ᓲᕐᓗ 
ᕿᒥᕐᕈᓇᑦᑕᐅᒃᑲᓐᓂᕐᓂᐊᖅᑐᑦ ᐊᕐᕌᒍᒥ ᐊᒡᒋᖅᑐᒥ. ᑲᑎᒪᔨᐅᔪᑦ ᖁᕕᐊᓱᑦᑐᑦ ᑕᑯᔭᕇᐅᕋᒥᒃ ᐅᓂᒃᑳᓕᐊᒥᒃ 
ᒐᕙᒪᒃᑯᑦ ᑎᒥᖁᑎᒋᔭᖏᑦᑕ ᑲᑎᒪᔨᖏᓐᓂᒃ ᓴᖅᑭᑦᑎᓚᐅᕐᒪᑕ ᒪᓕᒐᓕᐅᕐᕕᒻᒥ. ᐊᕐᕌᓂ ᑎᑎᖅᑲᑦ ᓂᕆᐅᒋᔭᐅᔪᓄᑦ 
ᓄᓇᕗᑦ ᑎᒥᖁᑎᒋᔭᖏᓐᓂᒃ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᓪᓕᖅ ᐃᖅᑯᒻᒪᖅᑯᑎᓕᕆᔨᒃᑯᑦ 
ᑯᐊᐳᕆᔅᓴᖏᑦᑕ ᑭᒡᒍᓯᖓᑦ ᑎᑎᖅᑲᓄᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒧᑦ ᐊᓯᖏᓪᓗ ᑭᒡᒍᓯᐅᔪᑦ 
ᓴᖅᑭᑕᐅᔭᕆᐊᓖᑦ ᓱᓕ.  
 
ᓇᓗᓇᐃᖅᓯᓗᓂ, ᐃᒃᓯᕙᐅᑕᖅ, ᓄᓇᕗᑦ ᒐᕙᒪᒃᑯᖏᓐᓂᒃ ᒥᓕᔭᕌᓗᖏᓐᓂ ᑮᓇᐅᔭᓂᒃ ᑐᓂᓯᖃᑦᑕᖅᑑᒐᓗᐊᑦ 
ᓄᓇᕗᒻᒥ ᑎᒥᖁᑎᒋᔭᖏᓐᓂᒃ ᐱᓕᕆᔨᖏᓐᓂᒃ ᐊᖅᑯᑎᒋᓗᒋᑦ ᑮᓇᐅᔭᖅᑐᕈᑎᒃᓴᐃᑦ ᑖᒃᑯᐊ ᐱᓕᕆᐊᑦᓴᓂᒃ 
ᐸᕐᓇᐅᑏᑦ ᑐᓂᔭᐅᔪᓐᓇᖏᑦᑐᑦ ᑭᖑᕙᖅᓯᒪᓪᓗᑎ. ᑭᓯᐊᓂ ᒪᓕᒐᓕᐅᖅᑎᓄᑦ ᑐᓂᔭᐅᖃᑦᑕᕐᒪᑕ 
ᑮᓇᐅᔭᖅᑖᕈᑎᒃᓴᓂᒃ ᑐᒃᓯᕋᐅᑎᖏᑦ ᓂᕈᐊᕈᑕᐅᓚᐅᖏᓐᓂᖏᓐᓂᒃ ᑲᑎᒪᔨᓄᑦ. ᑲᑎᒪᔨᕋᓛᖑᔪᑦ ᑕᑯᔪᒻᒪᒻᒥᔪᑦ 
ᐊᕐᕌᒍᑕᒪᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᒋᕙᑦᑕᖏᓐᓂᒃ ᒐᕙᒪᒃᑯᑦ ᑎᒥᖁᑎᒋᔭᖏᑦᑕ ᓴᖅᑭᑕᐅᖃᑦᑕᕐᓗᑎᓪᓗ. 
ᑲᑎᒪᔨᕋᓛᑦ ᑐᓴᖅᑎᑦᑎᒃᑲᓐᓂᖅᐳᑦ ᒥᓂᔅᑕᒧᑦ ᑎᓕᔭᐅᔾᔪᑏᑦ ᐊᓯᖏᓪᓗ ᑎᓕᓯᔾᔪᑎᐅᔪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᓴᖅᑭᑕᐅᖃᑦᑕᖁᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ ᑭᖑᕙᖅᓯᒪᖏᓪᓗᑎᒃ.  
 
ᐆᒻᒪᖅᑯᑎᓕᕆᓂᕐᒧᑦ ᐱᔾᔪᑎᐅᔪᑦ ᐃᓱᒫᓗᑎᒋᔭᐅᕗᑦ ᓱᓕ ᑲᑎᒪᔨᓄᑦ. ᑭᓯᐊᓂ ᑮᓇᐅᔭᖅᑕᖃᖏᒃᑲᓗᐊᖅᑎᓪᓗᒍ 
ᐊᕐᕌᒍᒋᔭᑦᑎᓐᓂᒃ ᐱᓕᕆᔨᒧᑦ ᑮᓇᐅᔭᖅᑐᕈᑎᒋᓯᒪᔪᑦ ᐃᑲᔫᕈᑎᐅᓂᐊᖅᑐᑦ ᖁᓪᓕᕐᒧᑦ ᐃᑯᒻᒪᖅᑯᑎᓕᕆᔨᒃᑯᑦ 
ᐊᑭᓕᑦᓴᖏᓐᓄᑦ ᐊᑭᓕᐅᔾᔪᑎᒋᓂᐊᖅᑕᖏᓐᓄᑦ ᑲᑎᒪᔨᐅᔪᑦ ᑕᑯᒃᑲᓐᓂᕐᓂᕈᑎᒃ ᐃᓚᒋᐊᕈᑎᒃᓴᓂᒃ ᑕᒪᑐᒧᖓ 
ᑕᑕᒥᔾᔮᖏᑦᑐᑦ. ᑲᑎᒪᔨᐅᔪᑦ ᐅᔾᔨᕈᓱᑉᐳᑦ ᑮᓇᐅᔭᓕᕆᔨᒃᑯᑦ ᐱᓕᕆᔨᖓᑦ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᓂᒃ 
ᐱᓕᕆᐊᑦᓴᖃᕐᒪᑕ ᐊᑐᐊᓂᖃᖅᑐᒥᒃ ᓄᓇᕗᒻᒥ ᐃᑯᒻᒪᖅᑯᑎ ᐃᑲᔪᕈᑎᖏᑦᑎᒍᑦ.  
 
ᑲᑎᒪᔨᐅᔪᑦ ᐃᓕᓴᖅᓯᕗᑦ ᒥᐊᓂᖅᓯᓪᓗᑎᒃ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᐱᒻᒪᕆᐊᓘᒻᒪᑦ ᑲᒪᒋᓪᓗᓂᐅᒃ 
ᐱᓕᕆᕕᖏᑦᑕ. ᑲᑎᒪᔨᐅᔪᑦ ᖃᐅᔨᒪᔪᑦ ᑕᐃᒃᑯᐊ ᑖᓯᔭᕐᓂᕐᒧᑦ ᓇᑲᑎᖅᑕᐅᓚᐅᖅᑐᑦ ᐊᖏᖅᑕᐅᓚᐅᖅᑐᑦ ᓄᓇᕗᑦ 
ᒐᕙᒪᒃᑯᓐᓄᑦ ᐊᖏᖅᑕᐅᓪᓗᑎᓪᓗ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ 2002 ᐊᔭᐅᖅᑐᐃᕗᒍᑦ ᐱᓕᕆᕕᒻᒥ 
ᓇᐅᑎᖅᓱᑦᑎᐊᖁᓪᓗᒍᑦ ᖃᓄᖅ ᓯᕗᒧᐊᑦᑎᐊᓂᖃᕐᒪᖔᑕ ᒐᕙᒪᒃᑯᑦ ᑐᕌᖓᑦᓴᖓᑕ ᐊᑐᐊᒐᖏᑎᒍᑦ. ᑖᓐᓇ 
ᐅᔾᔨᕆᔭᐅᔪᖅ ᐊᑐᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ ᐅᖅᓱᐊᓗᓐᓄᑦ ᑖᓯᔭᖅᑕᐅᓂᖏᓐᓄᑦ ᐅᑎᖅᑐᒃᓴᓄᑦ 
ᑲᑎᒪᔨᐅᖃᑕᐅᔪᑦ ᖃᐅᔨᒪᒻᒪᑕ ᓄᓇᕗᑦ ᒐᕙᒪᒃᑯᖏᑦᑕ ᑎᑎᕋᖅᓯᒪᔪᖁᑎᒋᒪᐅᖅᑕᖏᑦ ᐅᖃᖅᓯᒪᒻᒪᑕ 
ᓂᕆᐅᓐᓂᖏᓐᓂᒃ ᓴᖅᑭᑕᐅᓛᕐᓂᖏᓐᓂᒃ ᐅᖅᓱᐊᓗᐃᑦ ᑖᓯᔭᖅᑕᐅᓂᖏᓐᓂᒃ ᐅᑎᖅᑐᒃᓴᓄᑦ. ᑲᑎᒪᔨᐅᖃᑕᐅᔪᑦ 
ᖃᐅᔨᒪᒻᒪᑕ ᓄᓇᕗᑦ ᒐᕙᒪᒃᑯᖏᑕ ᑎᑎᕋᖅᓯᒪᔪᖁᑎᒋᓚᐅᖅᑕᖏᑦ ᐅᖃᖅᓯᒪᖕᒪᑕ ᓂᕆᐅᓐᓂᖏᓐᓂᒃ 
ᓴᖅᑭᑕᐅᓛᕐᓂᖏᓐᓂᒃ ᐅᖅᓱᐊᓗᐃᑦ ᑖᒃᓰᔭᖅᑕᐅᓂᖏᓐᓄᑦ ᐅᑎᖅᑐᒃᓴᐃᑦ 1-ᒥᓕᐊᓐ ᑖᓚᐅᖃᑦᑕᕐᓂᐊᕐᒪᑕ 
ᐊᕐᕌᒍᑕᒫᑦ ᐅᖅᓱᐊᓗᐃᑦ ᑖᒃᓰᔭᖅᑕᐅᔾᔪᑎᖓᓄᑦ ᐅᔭᕋᓐᓂᐊᖅᑎᒃᑯᓐᓃᙶᖅᑐᑦ.  

ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦ ᐃᒻᒪᖃ 4-ᒥᓕᐊᓐ ᑖᓚᓂᒃ ᐱᓂᐊᖅᑐᑦ ᑖᒃᓰᔭᕈᑎᓂᒃ ᐊᔾᔨᒌᙱᑦᑐᓂᒃ 
ᑯᐊᐳᕇᓴᓐᓂᒃ ᓇᒻᒥᓂᕆᔭᐅᔪᓂᒡᓗ ᐃᒻᒥᓂᒡᓗ ᑮᓇᐅᔾᔭᒃᓵᓂᒃ. ᐃᒃᓯᕙᐅᑖᖅ, ᐱᒻᒪᕆᐅᕗᖅ ᑕᒪᒃᑯᐊ ᐱᓕᕆᔾᔪᑕᐃᑦ 
ᕿᒥᕐᕈᓇᑦᑕᐅᑦᑎᐊᖃᑦᑕᕐᓗᑎᑦ ᓯᕗᒧᐊᑦᑎᐊᓕᕋᓗᐊᕐᒪᖔᑕ ᐱᓕᕆᑦᑎᐊᕋᓗᐊᕐᒪᖔᑕᓗ ᑐᕌᒐᒃᓴᖏᑦ ᒪᓕᒡᓗᒋᑦ. 
 
ᐊᒻᒪᓗᑦᑕᐅᖅ ᑲᑎᒪᔨᕋᓛᒃᑯᑦ ᑕᑕᒥᓚᐅᖅᑐᑦ ᒐᕙᒪᒃᑯᑦ ᓂᕆᐅᒻᒪᑕ ᑮᓇᐅᔾᔭᒃᓵᑦ ᑖᒃᓰᔭᖅᑕᐅᔾᔪᑎᒋᔭᖏᑦ 
ᐊᓯᔾᔨᖅᓯᒪᓕᕐᒪᑕ ᐊᕐᕌᒍ ᐊᑕᐅᓯᖅ ᐃᓗᐊᓂ 2005-06-ᒥ ᐊᑐᕈᒫᕐᓂᐊᖅᑐᓂᒃ ᒐᕙᒪᒃᑯᑦ ᒥᒃᓴᐅᓴᓚᐅᖅᑐᑦ 
ᖃᓂᒋᔭᖓᓂᒃ 24-ᒥᓕᐊᓐ ᑖᓚᔅ ᑮᓇᐅᔭᑦ ᐱᕈᕐᓂᐊᕋᓱᒋᔭᐅᓪᓗᑎᑦ ᑕᕝᕘᓇ ᑖᒃᓰᔭᕈᑎᓂᒃ. 2006-07-ᒧᑦ 
ᒥᒃᓵᐅᓴᑦᑕᐅᔪᑦ ᐊᒃᐸᓯᓐᓂᖅᓴᐅᓪᓗᑎᑦ 13-ᒥᓕᐊᙳᓪᓗᑎᑦ.  
 
ᑲᑎᒪᔨᕋᓛᑦ, ᐅᔾᔨᕈᓱᖕᒥᔪᑦ ᒫᓐᓇᕋᑖᖑᓚᐅᖅᑐᖅ ᐱᖁᔨᕗᖔᕈᑎᓕᐅᓚᐅᕐᒪᑕ ᒪᓕᒐᓕᐅᕐᕕᖓᓂᒃ ᓄᓇᑦᓯᐊᖅ 
ᐱᖓᓱᐃᑦ ᐅᑭᐅᖅᑕᖅᑐᒥ ᒐᕙᒪᐅᔪᑦ ᐊᔭᐅᖅᑐᐃᖁᔨᓪᓗᑎᑦ ᐋᑐᕚᒥ ᐱᐅᓯᒋᐊᖁᓪᓗᒋᑦ ᓄᓇᓕᓐᓂ 
ᐅᑭᐅᖅᑕᖅᑐᒦᓐᓂᖏᓐᓂᒃ ᑖᒃᓰᔾᔪᑎᒋᔭᖏᑦ ᑕᐃᒃᑯᐊ ᐅᑎᖅᑐᒃᓴᖏᓐᓂᒃ ᐱᔪᓐᓇᕆᐊᖃᕋᓗᐊᕐᒪᒋᑦ. 
ᐃᓕᓴᖅᓯᓪᓗᑎᒃ ᐅᓄᕐᓂᕆᔭᖏᓐᓂᒃ ᑕᐃᒃᑯᐊ ᓂᕈᐊᖅᑎᒋᓯᒪᔭᕗᑦ ᐱᔪᓐᓇᖅᑕᖏᑦ ᓱᕐᕋᒃᓯᒪᙱᒻᒪᑕ ᐊᕐᕌᒍ ᖁᓕᑦ 
ᐃᓗᐊᓂ. ᑲᑎᒪᔨᕋᓛᖑᔪᓪᓗ ᐊᔭᐅᖅᑐᐃᕗᑦ ᒥᓂᔅᑕᒥᒃ ᐊᒻᒪᓗ ᒥᓂᔅᑕᐅᖃᑎᒋᔭᒥᓐᓂᒃ ᓄᓇᑦᓯᐊᕐᒥ ᔫᑳᓐᒥᓗ 
ᑕᐃᒃᑯᐊᓗ ᑕᐃᒃᑯᐊ 6-ᖑᔪᑦ ᐅᑭᐅᖅᑕᖅᑐᒥ ᐱᖃᑎᒋᓗᒋᑦ.  
 
ᑕᐃᒃᑯᐊ ᑲᑎᒪᔩᑦ ᖃᐅᔨᒪᓚᐅᕐᒪᑕ ᐸᕐᓇᐃᔾᔪᑏᑦ ᐅᑭᐅᖑᓂᐊᖅᑐᒧᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 
ᐱᖁᑎᑖᕈᑕᐅᓂᐊᖅᑐᑦ ᑲᔪᓯᑎᑕᐅᔪᓐᓇᕐᓂᐊᖅᑐᑦ ᑕᒪᑐᒪᓂ 2007-08-ᒥ ᐸᕐᓇᐃᔾᔪᑕᐅᓯᒪᔪᑦ ᒫᓐᓇᕋᑖᑦᑎᐊᖅ 
ᐱᕙᓪᓕᐊᑎᑦᑎᓯᒪᒻᒪᑦ ᐱᖁᑎᕐᔪᐊᓂᒃ ᐅᖃᐅᔾᔪᐃᔨᒃᓴᐃᑦ ᑲᑎᒪᔨᕋᓛᖓᑦ ᐱᔾᔪᑎᒋᓪᓗᖏᑦ ᑖᒃᑯᐊ ᐱᖁᑎᕐᔪᐊᑦ 
ᓄᓇᓕᓐᓂ ᑕᒪᕐᒥᓕᒫᖅ ᐱᖁᑎᕐᔪᐊᓄᑦ ᐸᕐᓇᐃᔾᔪᑕᐅᓯᒪᔪᑦ ᑮᓇᐅᔭᖃᕈᓐᓇᙱᒻᒪᑕ ᑲᔪᓯᑎᑕᐅᒍᓐᓇᙱᒻᒪᑕᓗ 
ᐸᕐᓇᐃᔾᔪᑎᑎᒍᑦ ᑕᕝᕙ ᓯᕗᓪᓕᐅᑎᑕᐅᖁᔭᐅᔪᑦ ᓇᓗᓇᐃᔭᖅᑕᐅᖃᑦᑕᖅᑐᑦ. ᑕᕝᕙᓂ ᓯᕗᓪᓕᐅᑎᑕᐅᖁᔭᐅᒐᔭᖅᑐᑦ.  
 
ᑲᑎᒪᔨᕋᓛᑦ ᖁᕕᐊᓚᐅᖅᑐᑦ ᓄᓇᕗᑦ ᒐᕙᒪᖏᓐᓂ ᐅᓂᒃᑳᖅᑎᖏᑦ ᐊᔪᐃᓐᓇᕋᐊᓚᐅᕐᓂᕋᖅᖢᑎᑦ ᐊᒃᓱᑲᓪᓚᒃ 
ᐊᒥᓱᓂᒃ ᓴᓇᖅᑯᑎᒃᓴᓂᒃ ᐊᑭᑐᔫᑎᓄᑦ ᐊᖏᖅᑕᐅᓯᒪᓚᐅᕐᒪᑕ ᐊᒻᒪᓗ ᐅᖓᕙᕆᐊᖅᑕᐅᓪᓗᑎᑦ ᐃᓚᖏᑦ 
ᐱᐊᓂᒃᑕᐅᓯᒪᙱᑦᑐᑦ ᑲᑎᒪᔨᕋᓛᑦ ᖃᐅᔨᒪᒻᒥᔪᑦᑕᐅᖅ ᐸᕐᓇᐃᔾᔪᑏᑦ ᓄᑖᑦ ᐱᑕᖃᒃᑲᓐᓂᕐᓂᐊᖅᑐᑦ ᐊᒻᒪᓗᑦᑕᐅᖅ 
ᐊᑭᑐᓂᖅᓴᐅᓕᖅᐹᓪᓕᕐᓂᖅᐸᑕ ᐊᐅᓚᑕᐅᔪᑎᖏᑦ ᓄᑖᑦ ᑕᒪᒃᑯᐊ ᓴᓇᔭᐅᔭᓪᓕᐊᓂᐊᖅᑐᑦ.  
 
ᖃᖓᑐᐃᓐᓇᒃᑯᑦ ᑕᐃᒪᙵᓂᒃ ᐅᑭᐅᖑᓂᐊᖅᑐᓄᑦ ᐊᖏᖅᑕᐅᕙᒌᖅᓯᒪᔪᑦ ᐅᑭᐅᖑᓂᐊᖅᑐᓂᒃ. ᑲᑎᒪᔨᐅᖃᑕᐅᔪᑦ 
ᐃᑉᐱᓐᓇᕐᓂᖃᕐᓂᐊᖅᑎᓪᓗᒍ ᓄᓇᓕᒻᒥᐅᓄᑦ ᑕᒪᓐᓇ ᐅᖃᓪᓚᑲᑕᒍᑕᐅᒋᐊᖃᖅᑐᑦ 
ᑐᓴᐅᒪᑎᑕᐅᑦᑎᐊᕆᐊᖃᖅᖢᑎᒡᓗ ᓈᒻᒪᓈᖅᓯᓗᑎᑦ ᑭᖑᕙᙱᓪᓗᑎᑦ. ᓄᓇᓕᓐᓂ ᓄᓇᓕᓕᕆᔩᑦ ᒐᕙᒪᑎᓕᕆᔩᓪᓗ 
ᓇᒻᒥᓂᖅ ᐱᒃᑯᒥᒋᔭᒥᓂᒃ ᑲᔪᓯᑎᑦᑎᐊᖁᔨᖃᑦᑕᕐᒪᑕ ᑕᕝᕙ ᑲᑎᒪᔨᕋᓛᑦ ᖁᓚᓈᕆᓂᖃᖅᐳᑦ ᓄᓇᕗᑦ ᒐᕙᒪᖏᑦ 
ᐃᑲᔪᕋᓱᐊᕐᓂᐊᕐᒪᑕ ᐃᓚᖓᑦ 4.3 ᑮᓇᐅᔭᓕᕆᔾᔪᑎᓂᒃ ᐋᖅᑭᒋᐊᕈᑕᐅᓂᐊᖅᑐᖅ ᑖᓐᓇ ᐃᓚᐅᒋᐊᖃᕐᒪᑦ.  
 
ᑖᓐᓇ ᐃᓚᖓᑦ ᑕᐃᒪᙵᓂᑦ ᑕᖅᑮᑦ ᐱᖓᓱᑦ ᓈᓛᕐᖓᑕ ᑖᒃᑯᐊ ᐋᖅᑭᓱᖅᑕᐅᖃᑦᑕᖅᑐᑦ ᑮᓇᐅᔭᓕᕆᔾᔪᑎᖏᑦ 
ᐅᓂᒃᑲᐅᓯᐅᖃᑦᑕᕐᓂᐊᖅᑐᑦ ᑲᑎᒪᔨᕋᓛᓄᑦ ᐋᖅᑭᒋᐊᕈᑕᐅᔪᑦ ᐱᖁᑎᑖᕈᑎᒃᓴᓄᑦ ᑕᒪᑐᒪᓂ ᑕᖅᑭᐅᕋᑖᖅᑐᓂᒃ 
ᐱᖓᓱᓂᒃ. ᑕᕝᕙ ᐅᓂᒃᑲᐅᓯᐅᕆᐊᖃᖃᑦᑕᓂᐊᖅᑐᑦ ᑲᑎᒪᔨᕋᓛᑦᑎᓐᓄᑦ.  

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᑕᐃᒃᑯᐊ ᐃᒥᐊᓗᒃᑖᕈᑎᒃᓴᓄᑦ ᑲᑎᒪᔩᑦ ᖃᐅᔨᒪᔭᕗᑦ ᑕᐃᒪ ᑕᐃᒪᙵᓂᒃ 
ᕿᒥᕐᕈᕙᓪᓕᐊᓕᕐᒪᑕ ᐃᒥᐊᓗᐃᑦ ᒪᓕᒐᖓᓐᓂᒃ ᐃᒥᐊᓗᐃᑦ ᐊᒃᓱᑦ ᐱᔭᕆᑐᔫᒻᒪᑕ ᐃᓱᒫᓗᒋᔭᐅᖃᑦᑕᖅᑐᓪᓗ 
ᐊᔾᔨᒌᙱᑦᑐᑦ ᓄᓇᓕᓐᓂ ᐃᓱᒪᒋᔭᐅᓲᖑᒻᒪᑕ ᖃᓄᑎᒋ ᐊᑦᑐᐊᓂᖃᕐᓂᖏᑦ ᓄᓇᓕᒻᒥᐅᓄᑦ.  
 
ᑕᕝᕙ ᐃᓱᒪᖕᒪᑕ ᓄᓇᓕᖕᒥᐅᑦ ᑕᐃᑲᓂ ᓄᓇᓕᖕᓂ ᐃᒥᐊᓗᒍᓐᓇᖅᑐᓂᒃ ᐊᒻᒪᓗ ᓂᐅᕕᕈᓐᓇᖅᑐᓂᒃ 
ᑎᑭᓴᐃᒍᓐᓇᖅᑐᓂᓗ ᑕᐃᑲᓂ ᐱᑕᖃᙱᑉᐸᑕ ᑕᕝᕙ ᑕᒫᓂᕆᓪᓗᑎᑦ ᓂᐅᕕᐊᒃᓴᖃᖃᑦᑕᖅᑐᑦ 
ᐊᒥᓲᓂᖅᓴᐅᓕᕋᔭᕐᒪᑕ.  
 
2003 ᒐᕙᒪᑎᒃᑯᑦ ᐱᒋᐊᖅᑎᑦᑎᓚᐅᕐᒪᑕ ᐱᒻᒪᕆᐅᔪᒥᒃ ᓄᓇᕗᑦ ᒪᓕᒐᖓᓂᒃ ᐃᒥᐊᓗᖕᒧᑦ ᐊᒻᒪᓗ 
ᐊᑭᓕᖅᑕᐅᒋᐊᖃᓲᕐᓂᒃ ᒪᓕᒐᑎᒍᑦ ᐊᑭᑦᑐᕆᐊᖅᑎᑦᑎᓪᓗᑎᑦ. ᐱᓂᕐᓗᒃᑐᕕᓂᕐᓄᓪᓗ ᐊᑭᓖᑎᑕᐅᓲᓂᕐ 
ᐊᖏᓪᓕᒋᐊᖅᑎᑦᑎᓪᓗᑎᒃ ᐊᒻᒪᓗᑦᑕᐅᖅ ᑕᐃᒪ ᑕᕝᕘᓇ ᒪᓕᒐᑐᑦ ᓱᕋᐃᔪᑦ ᐊᑭᓖᑎᑕᐅᖃᑦᑕᕐᓂᐊᖅᑐᑦ 
ᑕᒪᑐᒪᓂᐅᑎᓪᓗᒍ ᑭᐅᒍᓐᓇᓚᐅᙱᒻᒪᑕ ᐊᐱᖅᑯᑕᐅᓯᒪᔪᓂᒃ. ᑲᑎᒪᔨᕋᓛᓄᑦ ᑕᐃᒪ ᑎᑎᕋᖅᓯᒪᔪᓂᒃ 
ᑐᓂᓯᓕᓚᐅᖅᑐᑦ ᐋᖅᑭᒋᐊᖅᓯᒍᒪᒐᓗᐊᖅᖢᑎᑦ ᑕᒪᑐᒪᓂ ᐅᔾᔨᖅᓱᑦᑎᐊᕐᓂᙱᓐᓂᕐᒪᑕ ᓇᒻᒥᓂᖅ 
ᐊᓯᔾᔨᖅᑕᐅᕙᓪᓕᐊᔪᓂᒃ ᖃᓄᑎᒋ ᓱᒃᑲᓕᑎᒋᒻᒪᖔᑕ ᐊᒻᒪᓗ ᖃᓄᑎᒋ ᐊᑐᕐᓂᖃᕐᒪᖔᑕ ᐅᑭᐊᒃᓵᖑᓚᐅᖅᑐᖅ 
ᓄᕖᑉᐱᕆᒥ. ᑎᑎᕋᖅᓯᒪᔪᒥᒃ ᐊᐱᖅᑯᑕᐅᓚᐅᖅᑐᒥᒃ ᓄᓇᕗᑦ ᒐᕙᒪᖓᓄᑦ ᐃᓗᐊᖅᓯᕚᓪᓕᕈᑕᐅᓂᐊᕋᓱᒋᓪᓗᒋᑦ 
ᑕᒪᒃᑯᐊ ᑐᓴᐅᒪᑎᑦᑎᔾᔪᑏᑦ ᐊᒻᒪᓗ ᐅᑎᖅᑎᑕᐅᒍᓐᓇᕐᓂᐊᕐᓗᓂ ᓄᓇᓕᒻᒥᐅᓄᑦ ᓄᒃᑎᖅᑕᐅᓪᓚᕆᒡᓗᓂ 
ᐊᐅᓚᑦᑎᔨᖏᑦ ᑕᐃᒫᒃ ᑲᒪᒋᔭᐅᑦᑎᐊᓕᕐᓂᖅᓴᐅᓂᐊᕐᒪᑕ ᓄᓇᓕᖕᒥᐅᑦ ᐳᑭᖅᑕᓕᒃᑯᑦ ᐊᔪᐃᓐᓇᖅᑕᐅᖃᑦᑕᕐᒪᑕ 
ᑖᒃᑯᐊ ᓄᓇᓕᖕᓂ ᓂᐅᕕᐊᒃᓴᖃᖃᑦᑕᖅᑐᐃᑦ ᐃᒻᒥᒃᑰᖅᖢᑎᒃ ᐃᒥᐊᓗᖕᓂ.  
 
ᑕᕝᕙ ᐃᓱᒪᒋᔭᖃᐅᓚᐅᕐᒪᑕ ᐊᑐᕐᓂᕐᓗᖃᑦᑕᖅᑐᑦ ᑕᒪᒃᑯᐊ ᐃᒥᐊᓗᖕᓂ ᐃᓱᒪᒃᓴᖅᓯᐅᕈᑕᐅᒋᐊᖃᕐᒥᖕᒪᑕ ᑮᓇᐅᔭᐃᑦ 
ᐊᑐᖅᑕᐅᓗᑎᑦ ᑖᒃᑯᓄᖓ ᑲᒪᔾᔪᑎᒃᓴᓂᒃ. ᑖᓐᓇ ᓄᑖᖑᙱᑦᑐᖅ ᐃᓱᒪᒋᔭᐅᔪᖅ ᒐᕙᒪᑎᑐᖃᒃᑯᑦ ᐱᖁᔭᒃᓴᖅ C-15-
ᒥᒃ ᐋᖅᑭᒃᓱᐃᓚᐅᕐᒪᑕ ᐱᖁᔭᒃᓴᓕᐅᖅᖢᑎᒃ ᑲᓇᑕᒥ ᐊᕙᑎᑦᑎᓐᓄᑦ ᓴᐳᔾᔨᓯᒪᔾᔪᑎᒃᓴᖅ ᒪᓕᒐᖓᑦ ᐊᒻᒪᓗ ᑎᖕᒥᐊᑦ 
ᐊᓯᖏᓐᓄᑦ ᑕᒪᐅᖓ ᐊᐅᔭᕆᐊᖃᑦᑕᖅᑐᑦ ᒪᓕᒐᖓᑦ ᐋᖅᑭᒋᐊᖅᑕᐅᒋᓪᓗᓂ, ᑕᕝᕘᓇ 
ᐊᑭᓖᑦᑎᑦᑎᔾᔪᑎᖃᓕᓚᐅᕐᒥᔪᑦ. ᒐᕙᒪᑎᑐᖃᒃᑯᑦ ᐊᕙᑎᓕᕆᔾᔪᑎᖏᓐᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪᓗ 
ᓴᐳᔾᔨᑎᔾᔪᑕᐅᓗᑎᑦ ᐱᑕᒃᑕᐃᓕᒪᑎᑦᑎᔾᔪᑕᐅᓗᑎᒃ ᐊᕙᑎᑦᑎᓐᓄᑦ, ᐃᒃᓯᕙᐅᑖᖅ ᑕᒪᓐᓇ, ᐱᑕᖃᖅᐸᑦ ᑕᒫᓂ 
ᐱᒃᑯᒥᓇᕋᔭᖅᑐᒻᒪᕆᐅᒻᒥᔪᖅ. ᑕᒪᒃᑯᓄᖓ ᐊᑐᕐᓂᕐᓗᖃᑦᑕᖅᑐᓄᑦ ᓱᓇᑐᐃᓐᓇᕐᒥᒃ.  
 
ᑖᓐᓇ ᐃᓗᐊᙱᔾᔪᑕᐅᖃᑦᑕᕐᒪ ᑕᒻᒪᐅᖅᑲᔾᔪᑕᐅᖃᑦᑕᖅᖢᓂᓗ ᐋᖅᑭᒃᐹᓪᓕᕈᑕᐅᒍᓐᓇᕋᔭᖅᑐᑦ ᑕᐃᒪᐃᓕᖓᑉᐸᑦ 
ᔮᓐᓄᐊᕆ 2005-ᒥ ᓴᖅᑭᑕᐅᓚᐅᖅᑐᑎᒍᑦ. ᒪᒥᐊᓇᖅ, ᐃᒃᓯᕙᐅᑖᖅ. ᐸᓂᖅᐸᓪᓕᐊᓕᕋᒪ. ᑐᓴᐅᒪᑎᑦᑎᔾᔪᑎᒃᑯᑦ 
ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐅᖃᓚᐅᖅᓯᒪᖕᒪᑦ ᑮᓇᐅᔾᔭᒃᓴᒃᑲᓐᓂᐊᕐᔪᓕᖅᐸᑕ ᐅᑎᖅᑎᑕᐅᑉᐸᑦ ᑕᒪᓐᓇ 
ᐊᐅᓚᑦᑎᔾᔪᑎᑦ ᐃᒥᐊᓗᖕᓂᒃ ᐃᓗᐊᙱᓂᖅᓴᐅᒐᔭᕐ-ᐃᓗᐊᕐᓂᖅᓴᐅᓕᕋᔭᕐᒪᑦ ᑕᒪᒃᑯᐊ ᐃᓗᐊᙱᔾᔪᑕᐅᖃᑦᑕᖅᑐᑦ 
ᐃᒥᐊᓗᖕᒥ ᐊᑐᖃᑦᑕᖅᑐᓄᑦ ᓄᓇᓕᖕᓂ ᐊᒻᒪᓗᑦᑕᐅᖅ ᓴᓗᒻᒪᖅᓴᐃᔾᔪᑎᓄᑦ ᐃᓗᐊᖅᓴᐃᔾᔪᑎᓄᑦ 
ᐊᑐᖅᑕᐅᖔᕆᓪᓗᓂ ᐱᒍᓐᓇᕋᔭᕐᓂᐊᕐᒥᖕᒪᑦ. ᖃᐅᔨᒪᓕᖅᐹᓪᓕᕈᑕᐅᓗᓂᓗ ᐃᓗᐊᖅᓴᐃᔾᔪᑕᐅᒍᓐᓇᖅᑐᓂᒃ 
ᑕᒪᒃᑯᓂᖓ. ᑖᒃᑯᐊ ᐱᒃᑯᒥᒋᔭᐅᒐᓗᐊᖅᑐᑦ.  
 
ᑖᒃᑯᐊ ᑕᕝᕙ ᒪᑐᐃᖅᓯᔾᔪᑎᒃᑲ ᐱᐊᓂᔾᔫᒥᕙᒃᑲ. ᓇᓕᐊᑐᐃᓐᓇᖅ ᑲᑎᒪᔨᐅᖃᑎᒃᑲ ᐊᐱᖅᑯᑎᒃᓴᖃᖅᐸᑕ 
ᑭᐅᒐᓱᐊᕈᓐᓇᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ ᑕᒪᐅᙵᐅᔾᔨᒍᒪᕖᑦ ᐃᑲᔪᖅᑎᒋᓂᐊᖅᑕᕐᓂᒃ? 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᕋᓛᑦ ᖃᐃᖁᔨᕚᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᓂᒃ ᑐᓴᕋᒪ. ᐊᑏ ᐱᔨᑦᓯᕆᒐᑦᑕᕐᔪᐊᖅ. ᐊᑏ ᐃᖅᓱᒃᑏ ᖃᐃᑦᑎᑲᐃᓐᓇᕆᑦ.  
 
ᖁᔭᓐᓇᒦᒃ, ᒥᓂᔅᑕ. ᑎᑎᕋᖅᑕᐅᓂᐊᕐᒪᑕ ᑖᒃᑯᐊ ᖃᐃᖁᔭᐅᓯᒪᔪᑦ ᑕᐃᑲᐃᓐᓇᒃᑭᑦ.  
 
>>ᐃᓪᓚᖅᑐᑦ 
 
ᐊᑏ ᐱᒋᐊᒃᑲᓐᓂᑲᐃᓐᓇᖅᑕ. ᐊᑏ ᑎᑎᕋᖅᑕᐅᓂᐊᕐᒪᑕ ᑖᒃᑯᐊ ᑕᐃᑲᐃᓐᓇᒃᑭᑦ ᖃᐃᖁᔭᐅᓯᒪᔪᑦ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑐᓴᖅᓴᐅᑦᑎᐊᖅᐳᖓ? ᑖᓐᓇ 
ᑕᕝᕙ ᑕᓕᖅᐱᓐᓃᑦ ᕚᕝ ᕚᑎ ᑮᓇᐅᔭᓕᕆᔨ, ᑐᑐ, ᑕᒪᑐᒪᓂᔅᓴᐃᓐᓇᖅᑐᖅ ᐃᑲᔪᖅᑎᐅᒻᒥᔪᖅ ᒥᓂᔅᑕᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓪᓗᖅ ᑕᑭᔪᑲᓪᓚᐅᒻᒪᑦ. ᐱᒋᐊᓚᐅᖅᑳᖅᑎᓐᓇᑕ ᐃᖅᑲᐅᒪᖁᔭᓯ ᐅᑯᓂᖓ: 
ᐊᑐᐊᖅᓱᒍ ᒪᓕᒐᖅ 77(1) 10-ᒥᓂᔅᓂᒃ ᐅᖃᓪᓚᒍᓐᓇᕐᓂᐊᖅᑐᓯ ᐃᓱᒪᖅᓱᑦᑎᓪᓗᒍ ᐃᔅᓯᕙᐅᑕᖅ. ᐊᑕᐅᓯᐊᕐᓗᓂ 
ᐅᖃᓪᓚᒍᓐᓇᕐᓂᐊᖅᑐᖅ ᑕᒪᐃᑕ ᑭᓯᐊᓂ ᐅᖃᓪᓛᓂᒃᐸᑕ ᐅᖃᓪᓚᒃᑲᓐᓂᕈᓐᓇᕐᓂᐊᕐᓗᓂ. ᐃᖅᑲᐅᒪᒋᐊᖃᕋᔅᓯ 
ᖃᖓᑐᐃᓐᓇᒃᑯᑦ ᐊᐱᖅᓱᕐᓂᐊᓕᕈᔅᓯ ᓂᑭᑦᑖᕐᓗᒋᑦ ᑖᒃᑯᐊ ᒪᒃᐱᒐᐃᑦ ᕿᒥᕐᕈᓕᕈᑦᑎᒍᑦ.  
 
ᖃᓄᑐᐃᓐᓇᖅ ᐅᖃᐅᓯᒃᓴᖃᖅᑐᖃᖅᐸ? ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᙵᓱᖁᔭᒃᑲ ᖃᐃᖁᔭᐅᓯᒪᔪᑦ ᑐᑐᓗ. 
ᐃᓚᒋᐊᓪᓚᒃᑲᓐᓂᕈᓐᓇᙱᑕᕋ ᑖᒃᑯᐊ ᐅᖃᐅᓯᕆᔭᐅᖅᑲᐅᔪᑦ ᑮᓇᐅᔭᓕᕆᔨᒃᑯᑦ ᑖᒃᑯᐊ ᑐᙵᕕᒋᔭᐅᒻᒪᑕ 
ᑎᒥᒋᔭᐅᔪᓄᑦ ᑕᒪᐃᓐᓄᑦ. ᒐᕙᒪᑎᒃᑰᖓᒐᓗᐊᖅᐸᑕ ᐅᕝᕙᓘᓐᓃᑦ ᒐᕙᒪᑎᒃᑯᑦ ᐱᓕᕆᕝᕕᖏᓐᓃᒐᓗᐊᖅᐸᑕ 
ᐅᕝᕙᓘᓐᓃᑦ ᑭᒃᑯᑐᐃᓐᓇᐃᖅ ᓇᒻᒥᓂᖅ ᐱᓇᓱᐊᒐᖃᖅᑐᑦ ᑮᓇᐅᔭᓕᕆᔾᔪᑏᑦ ᐋᖅᑭᑎᐊᖅᓯᒪᙱᑉᐸᑕ 
ᐃᓗᐊᙱᔾᔪᑎᖃᕈᓐᓇᕋᕕᑦ. ᓇᓗᓇᙱᒻᒪᑦ ᓄᓇᕐᔪᐊᓕᒫᒥ ᑕᐃᒪᐃᑦᑐᒍᑦ. ᑐᓴᐅᒪᖃᑦᑕᕋᑦᑕ ᒐᕙᒪᑎᒃᑯᑦ ᐃᓚᖏᑦ 
ᑮᓇᐅᔭᖃᑦᑎᐊᕈᓐᓃᖃᑦᑕᖅᑐᑦ. ᓇᒻᒥᓂᕐᓕ ᐱᒐᓱᐊᒐᖃᖅᑐᑦ ᑲᑕᖃᑦᑕᖅᑐᑦ.  
 
ᐊᒥᓱᓂᒃ ᐱᔾᔪᑎᖃᖅᓱᑎᒃ ᐃᒻᒪᖃ ᑲᑎᖅᓱᐃᓪᓗᑎᒡᓘᓐᓃᑦ ᑕᒪᒃᑯᓂᖓ ᑮᓇᐅᔭᓕᕆᔾᔪᑎᓂᒃ ᐊᒃᑐᐊᓯᑎᙱᑐᐊᕈᑎᑦ 
ᐅᔾᔨᖅᓱᑦᑎᐊᙱᑐᐊᕈᑎᑦ ᑮᓇᐅᔭᓕᕆᔾᔪᑎᓂᒃ ᐃᓗᐊᙱᔾᔪᑎᖃᐅᓕᕋᔭᕐᒪᑕ. ᑕᕝᕙ ᒫᓐᓇ ᓄᓇᕗᑦ ᒐᕙᒪᖓᑦ 
ᒪᓕᒐᓕᐅᖅᑎᐅᓕᕋᒪ ᐅᑭᐅᓂᒃ ᒪᕐᕉᓐᓂᒃ ᓯᕗᓪᓕᖅᐹᒥᒃ  

ᐅᑭᐅᒥᒃ ᑮᓇᐅᔭᓕᕆᔾᔪᑏᑦ ᐊᒥᓲᓗᐊᓕᕐᒪᑕ ᐱᓇᓱᐊᕈᓯᓕᒫᒥᒃ ᑲᒪᒋᓚᐅᖅᓯᒪᒐᑦᑎᒍᑦ ᐅᓂᒃᑳᖓᑦ.  
 
ᐊᒥᓱᒐᓪᓚᓐᓂᒃ ᐅᖃᓪᓚᑲᑕᒍᑕᐅᕙᒃᖢᑎᒃ ᐊᒥᓱᒐᓪᓚᓄᑦ ᑲᑎᒪᔨᕋᓛᓄᑦ ᐊᑐᓕᖅᑎᑕᐅᖁᔭᐅᔪᑦ ᑕᕝᕙ 
ᓇᒻᒥᓂᖅᑕᐅᖅ ᑖᓐᓇ ᐊᑐᓕᖅᑎᑕᐅᖁᔭᐅᔪᓂᒃ ᓴᖅᑭᔮᖅᑎᑦᑎᓚᐅᕆᓪᓗᓂ. ᐃᒻᒪᖃ 
ᐋᖅᑭᒃᓯᒐᓱᐊᕈᒪᙱᒃᑲᓗᐊᖅᑐᒍᑦ ᖃᐅᑐᐃᓐᓇᖅᑎᓪᓗᒍ ᑭᓯᐊᓂᓕ ᐅᖃᓪᓚᒋᐊᖃᒃᑲᓐᓂᕆᐊᖃᕐᒪᑕ ᑕᒪᓐᓇ 
ᑐᓴᐅᒪᔭᐅᑎᒐᓱᐊᕐᓗᒍ ᐊᒃᓱᑲᓪᓚᒃ. 
 
ᑮᓇᐅᔭᓕᕆᔾᔪᑏᑦ ᑕᒻᒪᖅᓯᒪᙱᒋᐊᖃᕐᒪᑕ ᑕᐃᒃᑯᐊ ᑕᒻᒪᖅᓯᒪᔪᓂᒃ ᕿᓂᖅᑏᑦ ᒐᕙᒪᑎᑐᖃᒃᑯᓐᓂᒃ ᓈᓴᐃᔨᕐᔪᐊᒃᑯᑦ 
ᐊᐅᓚᑦᑎᔨᖏᑦ ᐅᓪᓗᒥ ᑮᓇᐅᔭᓕᕆᔾᔪᑎᓂᒃ ᖃᐅᒃᐸᓪᓗ ᑮᓇᐅᔭᓕᕆᔾᔪᑎᒃᓴᓂᒃ ᐅᖃᐅᓯᖃᖃᑦᑕᕐᒪᑕ ᐊᒃᓱᑲᓪᓚ 
ᒫᓐᓇ ᑮᓇᐅᔭᓕᕆᓪᓗᑎᑦ ᐊᑦᑕᕐᓇᖅᓯᖕᒪᑕ ᓄᓇᕗᑦ ᒐᕙᒪᖓᓂᒃ ᐊᐅᓚᑕᐅᑦᑎᐊᙱᓗᐊᕐᓂᖏᓐᓄᑦ. 
 
ᐃᓛᒃ ᓲᕐᓗ ᑭᒡᓕᖓᓂᓖᓕᕋᑦᑕ ᐱᕙᓪᓕᐊᑎᑕᐅᓂᐊᖅᑐᑦ ᖃᓂᒃᓴᓕᕈᑦᑕ ᐊᒻᒪᓗ ᓄᓇᓕᓐᓄᑦ 
ᓄᑦᑎᖅᑕᐅᕙᓪᓕᐊᔪᑦ ᐱᕙᓪᓕᐊᑎᑕᐅᑎᓪᓗᒋᑦ ᒐᕙᒪᑎᑐᖃᒃᑯᓐᓂᑦ ᑎᒍᓯᕙᓪᓕᐊᑎᓪᓗᑕ 
ᓲᖑᓂᖃᐅᑎᒋᔭᐅᒍᓐᓇᖅᑐᓂᒃ ᑮᓇᐅᔭᓕᕆᔾᔪᑎᓂᒃ ᐅᓂᒃᑳᖅᑎ ᑕᐃᓐᓇ ᐅᖃᐅᓯᐅᓚᐅᖅᑎᓪᓗᒍ ᑐᙵᕕᒋᔭᐅᔪᑦ 
ᑕᒪᒃᑯᐊ ᐋᔩᖃᑎᒌᒍᑕᐅᔪᓄᑦ ᐋᖅᑭᒃᑎᐊᖅᓯᒪᒋᐊᖃᕋᓗᐊᕐᒪᑕ ᓄᒃᑎᖅᑕᐅᕙᓪᓕᐊᓂᐊᖅᐸᑕ ᑮᓇᐅᔭᐃᑦ 
ᓄᓇᓕᖕᒥᐅᓄᑦ. 
 
ᐊᒻᒪᓗ ᒐᕙᒪᑎᒃᑯᓐᓄᑦ ᐱᒻᒪᕆᐅᓇᓱᒋᔭᕋᓕ ᑕᒪᓐᓇ ᐊᐅᓚᑕᐅᑦᑎᐊᕆᐊᖃᓕᕐᒪᑕ ᑕᒪᒃᑯᐊ 
ᐅᔾᔨᖅᓱᑦᑕᐅᑦᑎᐊᕆᐊᓖᑦ ᑮᓇᐅᔭᓕᕆᔾᔪᑎᓂᒃ ᐊᒻᒪᓗ ᐃᓱᒫᓗᒋᒐᒃᑭᑦ ᐃᒃᓯᕙᐅᑕᐅᑉ ᐅᖄᐅᓯᕆᖅᑲᐅᒻᒪᒋᑦ 
ᑮᓇᐅᔭᐃᑦ ᐊᑐᓗᐊᖃᑦᑕᓕᕋᑦᑎᒍᑦ ᐊᕐᕌᒍᑕᒫᑦ ᑮᓇᐅᔭᓂᒃ ᐊᑐᖅᐸᓪᓕᐊᖏᓐᓴᐅᔭᕋᑦᑕ.  
 
ᑕᐃᒪᐃᓐᓇᕆᐊᖃᖅᑰᔨᖏᒃᑲᓗᐊᖅᑐᒍᑦ ᒐᕙᒪᑎᒃᑯᑦ ᐊᑐᖅᑕᖏᑦ ᐊᒃᓱᓪᓗᐊᖑᖏᓐᓂᖅᓴᐅᔪᒃᓴᐅᔪᔫᒐᓗᐊᑦ ᐃᒻᒪᖃ 
90ᐳᓴᖏᑦ ᐅᓄᕐᓂᖅᓴᐅᒪᑎᒃ ᓄᑦᑎᖅᑕᐅᖃᑦᑕᖅᑐᓂᒃ ᑕᒪᐅᖓ ᒐᕙᒪᑎᑐᖃᒃᑯᓐᓂᑦ ᓄᓇᕗᑦ ᒐᕙᒪᖓᓄᑦ.  
 
ᑕᐃᒪᐃᖏᓐᓇᕆᐊᖃᖏᒻᒪᑕ ᓈᒻᒪᖏᒻᒪᑦ ᑭᒃᑯᑐᐃᓐᓇᓄᑦ ᑕᐃᒫᒃ ᐊᑐᓗᐊᕐᓂᖅᓴᐅᑉᐸᑕ ᑮᓇᐅᔭᖃᕐᕕᒋᔭᒥᓂᒃ. 
ᓄᑦᑎᑕᐅᕙᓪᓗᐊᖓᖅᑐᑦ ᑕᐃᒃᑯᐊ ᐊᑭᓕᖅᑕᐅᔭᕆᐊᓖᑦ ᐊᖑᒻᒪᑎᒐᓱᐊᕈᓐᓇᕈᑦᑎᒍ. 
 
ᐊᓯᔨᕌᖓᑕ ᑕᐃᒪᖓᓂᒃ ᒐᕙᒪᑎᒃᑯᑦ ᓲᕐᓗᓕ ᑕᕐᕆᔭᐅᓗᐊᖑᓕᖃᑦᑕᕋᑦᑕ ᐃᓚᖏᑎᒍᑦ ᑮᓇᐅᔭᓕᕆᔾᔪᑎᒍᑦ 
ᐱᒋᐊᕐᖓᕐᒪᑦ ᐋᖅᑭᒋᐊᑕᐅᒋᐊᖃᓲᖑᒻᒪᑕ ᓇᓗᓇᐃᔭᖅᑕᐅᓯᐊᒃᑲᓐᓂᕐᓗᑎᓪᓗ ᐱᓕᕆᕝᕕᑦ ᐱᓕᕆᐊᖓᑦ ᐊᒻᒪᓗ 
ᐃᖅᑲᓇᐃᔭᖅᑎᖃᕈᑏᑦ.  
 
ᑖᒃᑯᐊ ᐲᔭᖅᑕᐅᕙᓪᓕᐊᖃᑦᑕᖅᑐᑦ ᑲᑕᑦᑎᑕᐅᔪᑦ ᓄᖑᓴᖅᑕᐅᔪᑦ ᒪᑯᐊ ᓲᕐᓗ ᐅᖃᐅᓯᕆᔭᐅᑎᓪᓗᒋᑦ 
ᐱᖓᓱᐊᖅᓱᖓ ᑕᒪᑐᒪᓂ ᐅᑭᐅᖑᕋᑖᖅᑐᓂᒃ 15ᓂᒃ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑎᓪᓗᖓ ᑕᒪᓐᓇ 
ᐃᓱᓕᕝᕕᒋᓪᓗᒍ ᓄᖅᑲᖓᑎᑦᑎᕆᐊᖃᓚᐅᖅᓯᒪᒪᑕ ᓂᐅᕕᕈᑎᓐᓂᒃ.  
 
ᑕᐃᒪᐃᑦᓱᒪᓂᐅᑎᓪᓗᒍ ᓱᓕ ᓄᓇᕗᑦ ᒐᕙᒪᖓᑦ ᓄᓇᑦᓯᐊᑉ ᒐᕙᒪᖓᓂ ᐃᓚᓕᐅᑎᓯᒪᓪᓗᒍ ᐊᒻᒪᓗ ᐊᒥᓱᑲᓪᓚᓂᒃ 
ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᓱᖓᖅᑎᓪᓗᒋᑦ. ᑲᓐᑐᕋᑦᑐᖃᓪᓚᑐᖏᒃᑲᓗᐊᖅᓱᑎᒃ ᐃᓚᖏᑦ 
ᐃᖅᑲᓇᐃᔭᖅᑎᖃᕈᓐᓇᓚᐅᖅᓯᒪᔪᑦ ᓄᓇᓕᒻᒥᐅᓂᒃ ᐋᖅᓱᕈᑐᕈᓘᒐᓗᐊᖅᓱᑎᒃ ᓄᓇᓖᑦ  

ᐃᒫᒃ ᐃᑉᐱᓇᕐᓂᖃᓚᐅᕐᒪᑦ ᐊᓯᖏᑎᒍᓪᓗ ᐳᓛᕐᔪᑎᓪᓗ. 
 
ᐊᑦᓱᕈᓕᓚᐅᖅᑐᓐ ᖃᓪᓗᓈᓂ ᑎᑭᑦᑐᖃᕆᐊᖃᖃᑦᑕᖏᑦᐸᑕᑦ ᕿᒥᕐᕈᕆᐊᖃᖃᑦᑕᖅᑐᓂᒃ ᓄᓇᓕᓐᓂ ᑕᒫᓂ 
ᐃᖃᓗᓐᓂᓘᓐᓃᑦ. ᓇᒻᒥᖃᖅᑐᑦ ᑖᒃᑯᐊ ᑐᔫᕐᒥᕕᖁᑎᖃᐅᖅᑐᑦ ᑭᒃᑯᓐᓄᑦ ᐸᖅᑭᔭᐅᓂᐊᕐᒪᑕ ᑮᓇᐅᔾᔭᑦᓴᕈᑎᖏᑦ 
ᐱᑕᖃᙱᑉᐸᑕ? ᓇᒻᒥᓂᖅ ᐊᑭᓕᕆᐊᓕᖏᓪᓗ ᕼᐅᑎᐅᓗ ᑐᔫᕐᒥᕕᖏᓪᓗ ᐳᓛᕋᖅᑐᓄᑦ ᐊᑐᖅᑕᐅᖃᑦᑕᖅᑐᑦ. 
 
ᐱᒻᒪᕆᐅᓇᓱᒋᔭᒃᑲ ᖃᓄᖅ ᕿᓂᕋᓱᐊᕈᓐᓇᕈᑦᑕ ᐊᑐᓗᐊᖏᔾᔪᑎᒃᓴᓂᒃ ᑮᓇᐅᔭᓂᒃ ᐱᓕᕆᕝᕕᓐᓂ ᐊᒻᒪᓗ 
ᑮᓇᐅᔭᒃᑯᕕᒃ ᐊᑐᓗᐊᖏᓐᓂᖅᓴᕆᓗᒍ.  
 
ᒪᑯᐊ ᑮᓇᐅᔭᐃᑦ ᐊᑐᕋᑦᓴᐃᑦ ᕿᒥᕐᕈᓚᐅᖅᖢᑎᒍ ᑕᒪᑐᒪᓂ ᐱᓇᓱᐊᕈᓯᕐᒥ ᐃᓱᒫᓗᓐᓂᕐᒪᑕ 
ᑕᐃᒪᐃᓕᐅᕆᐊᖃᖅᐱᑕ? ᖃᓄᕐᓗ ᐃᑉᐱᓇᕐᓂᖃᖅᐸ? ᑕᐃᒫᒃ ᐃᑉᐱᓇᕐᓂᖃᕈᑎᒋᔭᖓ ᑕᒪᑐᒪ ᐋᖅᑭᓱᕋᑖᑦᑕᑦᑕ 
ᐱᕙᓪᓕᐅᑕᐅᒍᓐᓇᖅᐸ?  
 
ᐃᖏᕐᕋᔾᔪᑎᓕᕆᔨᒃᑯᑦ ᕿᒥᕐᕈᓪᓗᑎᒍ ᐋᖅᑭᑦᓱᐃᓚᐅᕋᑦᑕ ᓄᓇᕗᒻᒥ ᑮᓇᐅᔭᓂᒃ ᐃᓯᕐᕕᐅᔪᓐᓇᕐᓂᐊᕋᑦᑕ ᑕᒪᐅᖓ. 
ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᑦ ᑕᒪᓐᓇ ᑮᓇᐅᔭᖃᕐᓂᕆᖃᑦᑕᖅᑕᕗᑦ ᓄᓇᓕᓕᒫᓄᖏᑦᑑᒐᓗᐊᖅ ᑭᓯᐊᓂ ᐃᓚᖏᑦ 
ᓄᓇᓕᐅᔪᑦ ᖁᕝᕙᐸᓪᓕᕋᔭᕐᖓᑕ ᐃᑲᔪᖅᑕᐅᓗᑎᒃ. 
 
ᑕᓪᓕᒪᐅᑉᐸᑕ 6ᓪᓘᓐᓃᑦ ᑕᐃᒃᑯᐊ ᐃᕐᕋᓂᖃᑦᓯᐊᖅᑐᑦ ᐊᓯᖏᑦᑕᐅᖅ ᓄᓇᓕᐅᔪᑦ ᑕᕝᕙᓐᖓᑦ 
ᐃᑲᔪᖅᓱᖅᑕᐅᒍᓐᓇᕐᒥᒻᒪᑕ. ᑕᐃᒪᓕ ᐱᒻᒪᕆᐅᔫᑎᒋᕙᕋ. ᑕᖅᑳᖓᑦ ᓯᓚᑖᓂᖓᖅᑐᓂᒃ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ 
ᑮᓇᐅᔭᑎᒍᑦ ᑲᒪᓂᕆᖃᑦᑕᖅᑕᕗᑦ ᑐᕚᖃᓕᖅᐸᓪᓕᐊᑐᐃᓐᓇᕋᑦᑕ ᒐᕙᒪᑐᖃᒃᑯᓄᑦ.  
 
ᒫᓐᓇ ᐱᒋᐊᕈᑦᑕ ᐊᓯᔾᔨᕆᐊᕈᑦᑕ ᑕᒪᒃᑯᐊ, ᐊᕐᕌᒍᑦ ᑎᓴᒪᓪᓘᓐᓃᑦ ᑕᓪᓕᒪᓪᓘᓐᓃᑦ ᐊᓯᔾᔨᐸᓪᓕᐊᒍᓐᓇᕋᔭᖅᑐᑦ 
ᑕᕝᕙᓴᐃᓐᓇᖅ ᐊᓯᔾᔨᔮᙱᒻᒪᑦ ᐊᓯᔾᔩᕕᒃᓴᐅᙱᒻᒪᑦ ᐊᓯᔾᔩᑲᐅᖅᑐᕐᓗᓂ. 
 
ᑭᓯᐊᓂᓕ ᑕᒪᒃᑯᐊ ᐊᕝᕕᐊᕈᑕᐅᕙᑦᑐᑦ ᐊᑲᐅᙱᓕᐅᕈᑕᐅᔪᓪᓘᓐᓃᑦ ᖃᐅᔨᓴᑦᑎᐊᕋᓱᓪᓗᒋᑦ ᐊᓯᔾᔩᓇᓱᓐᓂᕈᑦᑕ. 
 
ᑕᒪᒃᑯᐊ ᐊᔅᓱᕈᖁᙱᓇᒃᑭᑦ ᓄᓇᕗᒻᒥᐅᑦ ᓯᕗᓂᑦᑎᓐᓂ ᒐᕙᒪᐅᒐᔭᖅᑐᑦ ᐊᑲᐅᙱᓕᐅᕈᑎᓂᒃ ᒫᓐᓇ 
ᐋᖅᑭᒍᓐᓇᕐᓂᕈᓐᓇᕐᓂᕈᑦᑎᒍᑦ ᐋᖅᑭᓪᓗᒋᑦ ᒪᓕᒐᓕᐅᖅᑎᐅᒍᓐᓃᕈᑦᑕ ᒥᓂᔅᑕᐅᒍᓐᓃᕈᑦᑕᓘᓐᓃᑦ 
ᐃᖅᑲᐅᒪᔭᕆᐊᖃᖅᑐᒍᑦ ᓯᕗᓂᔅᓴᖃᓗᐊᕋᔭᙱᓇᑦᑕ ᑐᕚᖃᑐᐃᓐᓇᕐᓗᑕ ᐊᓯᑦᑎᓐᓂᒃ.  

ᐆᒪᓇᓱᐊᕐᓂᕐᒧᑦ ᖃᓄᖅ ᐃᓅᓇᓱᐊᕐᓂᕐᒧᑦ ᑕᒪᓐᓇᓗ ᐱᐅᓗᐊᖅᐸᓚᐃᙱᒻᒪᑦ ᑐᕚᖃᑐᐃᓐᓇᕐᓗᑕ 
ᐅᕙᑦᑎᓐᓂᑦᑕᐅᖅ ᒪᑭᑕᔪᓐᓇᕆᐊᖃᕋᓗᐊᕐᒥᒐᑦᑕ. ᑕᒪᐅᖓ ᑳᓇᑕᒧᑦ ᐊᑕᖏᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐅᖃᐅᓯᒃᓴᐅᔪᓂᒃ. ᒥᓂᔅᑕ 
ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖔᕈᒪᔪᖓ ᓄᖅᑲᕆᐊᕈᒪᓕᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᒪᑦ ᓄᖅᑲᕆᐊᕈᒪᓕᖅᑐᓂ ᐊᐃᕙᔾᔪᑕᐅᒍᓐᓇᕐᓇᓂ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒥᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᐃᒃᓯᕙᐅᑕᐅᖅᑲᐅᔪᖅ 
ᕿᓚᕝᕙᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᕿᓚᕝᕙᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑎ. ᑲᑎᒪᔨᖁᑎᑎᑦ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 12 
ᓄᖅᑲᕆᐊᕈᒪᓕᖅᑐᑎᓪᓗ ᐊᒻᒪᓗ ᑖᒃᑯᐊ ᐅᓂᒃᑳᓕᐊᑦ ᐊᖏᖅᑕᐅᖁᓪᓗᒋᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᖅᑕᖃᕐᒪᑕ ᐱᖁᔨᕗᖔᕈᑦ ᑭᓇᐅᑉ ᐊᐃᑉᐱᖅᐸᐅᒃ? ᒪᑉᓴᓛᒃ ᐊᐃᑉᐲᔪᖅ. ᐱᖁᔨᕗᖔᕈᑦ 
ᓈᒻᒪᒻᒪᑦ, ᓈᒻᒪᒃᓴᖅᑐᑦ ᐃᓵᓪᓕᑦ? ᓈᒻᒪᒃᓴᙱᑦᑐᑦ? ᓂᕈᐊᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 
22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᑉᐸ 9-ᒨᖅᑲᑦ ᑲᑎᒪᓛᖅᑐᑦ ᐊᔭᐅᖅᑎᒃᑯᑦ ᓇᓄᖅ 
Room-ᒥ ᐊᒻᒪᓗ 9-ᒨᖅᑲᑦᑕᐅᖅ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᑦ ᑐᒃᑐ ᑲᑎᒪᕕᖓᓂᒃ ᐊᒻᒪᓗ 
ᒪᓕᒐᓕᐅᖅᑎᑐᐃᓐᓇᐃᑦ 11:30-ᑉᐸᑦ ᑕᐃᓐᓇ ᖁᔭᓈᖅᑕᐅᔪᖅ.  
 
ᑲᑎᒪᔾᔪᑎᒃᓴᐃᑦ ᖃᐅᑉᐸᒧᑦ, ᒫᑦᓯ 14: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 5 

• ᒪᓕᒐᒃᓴᖅ 6 

• ᒪᓕᒐᒃᓴᖅ 9 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13 

• ᒪᓕᒐᒃᓴᖅ 14 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᒧᑦ ᑲᑎᒪᒃᑲᓐᓂᕐᓂᐊᖅᑐᑕ ᐊᐃᑉᐹ, ᒫᑦᓯ 14, 1:30-ᒥ ᐅᓐᓄᓴᒃᑯᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᐳᖅ 19:56ᒥ



 

 

 


